
ᐃᓄᐃᑦ ᑕᐱᕇᑦ ᑲᓇᑕᒥ ᒥᒃᓵᓄᑦ
ᐃᓄᐃᑦ ᑕᐱᕇᑦ ᑲᓇᑕᒥ (ITK) ᑲᓇᑕᒥ ᑭᒡᒐᖅᑐᐃᔨᐅᔪᑦ ᑲᑐᔾᔨᖃᑎᒌᖑᓪᓗᑎ 65,000-ᓄᑦ ᐃᓄᖕᓄᑦ ᑲᓇᑕᒥ, ᐅᓄᕐᓂᖅᓴᑦ ᐃᓄᐃᑦ
ᓄᓇᖕᒐᓂᕐᒥᐅᑕᐅᓪᓗᑎ, ᑕᐃᑲᓂ, ᐃᓄᕕᐊᓗᐃᑦ ᓄᓇᖓᓂ (ᓄᓇᑦᓯᐊᕐᒥ), ᓄᓇᕗᒻᒥ, ᓄᓇᕕᒻᒥ (ᑯᐊᐸᒃ ᐅᐊᖕᓇᖓᓂ), ᐊᒻᒪᓗ ᓄᓇᑦᓯᐊᕗᑦ
(ᓛᐸᑐᐊ ᐅᐊᖕᓇᖓᓂ). ᑖᒃᑯᐊᓕᒫ, ᑎᓴᒪᑦ ᐊᕕᒃᑐᖅᓯᒪᔪᑦ ᐃᓄᐃᑦ ᓄᓇᒋᔭᖓ, ᓄᓇᖁᑎᒋᔭᕗᑦ ᑲᓇᑕᒥ. 53-ᓂᒃ ᓄᓇᓕᖁᑎᓕᒃ ᐊᒻᒪ
ᐊᖏᓂᖓ 35-ᐳᓴᓂᑎᐅᕗᖅ ᑲᓇᑕᐅᑉ ᓄᓇᓕᒫᖓᓂ ᐊᒻᒪᓗ 50-ᐳᓴᓐᑎᒥ ᓯᔾᔭᖁᑎᖏᓐᓂ. ᒪᓕᑦᑎᐊᕐᓗᓂ ᐱᓕᕆᓂᕆᔭᕆᐊᖃᖅᑕᖓᓂ,
ᐃᓄᐃᑦ ᑕᐱᕇᑦ ᑲᓇᑕᒥ ᑭᒡᒐᖅᑐᐃᕗᖅ ᐱᔪᓐᓇᐅᑎᒋᔭᐅᔪᓂ ᐊᒻᒪ ᐱᓕᕆᐊᕆᔭᐅᔪᒪᔪᓂ ᐃᓄᖕᓄᑦ ᑲᓇᑕᒥ ᖁᑦᑎᖕᓂᖃᖅᖢᓂ
ᒐᕙᒪᐅᔪᒃᑯᑦ ᑭᒡᒐᖅᑐᐃᓪᓗᓂ ᑕᒪᐃᓐᓂᒃ ᐃᓄᐃᑦ ᐊᕕᒃᑐᖅᓯᒪᔪᑦ ᓄᓇᖁᑎᖏᓐᓂ.

ᓄᓇᑖᓂᕐᒧᑦ ᐊᖏᖃᑎᒌᖑᔪᑦ ᐊᑐᓕᖅᑎᑕᐅᔪᑦ ᐃᓄᐃᑦ ᓄᓇᖕᒐᓂ ᐃᓚᒋᔭᐅᑦᑎᐊᖅᑐᖅ ᐱᓕᕆᕝᕕᑦᑕ ᐱᓇᓱᐊᖅᑕᖓᓄᑦ. ᑖᒃᑯᐊ ᓄᓇᑖᓂᕐᒧᑦ
ᐊᖏᖃᑎᒌᒍᑏᑦ ᓴᐳᔾᔭᐅᑎᑦᑎᔪᑦ ᐃᓚᖓ 35 ᐊᑖᒍᑦ ᑲᓇᑕᐅᑉ ᐱᖁᔭᕐᔪᐊᖓᓂ, 1982, ᐱᓕᕆᐊᖃᕈᒪᐃᓐᓇᖅᑐᒍ ᐊᑐᓕᖅᑎᑦᑎᓂᕐᒥᑦ
ᑲᑐᔾᔨᖃᑎᖃᕐᓗᑕ ᑲᓇᑕᐅᑉ ᒐᕙᒪᖓᓂ. ᐃᓄᐃᑦ ᑕᐱᕇᑦ ᑲᓇᑕᒥ ᓂᐱᒋᔭᐅᕙᒃᑐᑦ ᐊᑐᐊᒐᕐᓄᑦ, ᐱᓕᕆᐊᒃᓴᓄᑦ, ᐊᒻᒪ ᐱᔨᑦᑎᕋᐅᑎᓄᑦ
ᑲᒪᒋᔭᖃᕐᓂᕐᒧᑦ ᐃᓅᓯᕐᒨᖓᔪᓂ, ᐃᓕᖅᑯᓯᕐᒨᖓᔪᓂ, ᒐᕙᒪᓕᕆᓂᕐᒨᖓᔪᓂ, ᐊᒻᒪᓗ ᐊᕙᑎᓕᕆᓂᕐᒨᖓᔪᓂ ᐊᑲᐅᙱ ᓕᐅᕈᑎᓂ
ᐃᓄᖁᑎᑦᑎᓐᓄᑦ.

ᐃᓄᐃᑦ ᑕᐱᕇᑦ ᑲᓇᑕᒥ ᐊᐅᓚᑕᐅᔪᖅ ᑲᑎᒪᔨᐅᔪᓄᑦ ᑖᒃᑯᐊᖑᓪᓗᑎ:

   •   ᐃᒃᓯᕙᐅᑕᖅ ᐊᒻᒪ ᐊᐅᓚᑦᑎᔨᒻᒪᕆᒃ, ᐃᓄᕕᐊᓗᐃᑦ ᐊᕕᒃᑐᖅᓯᒪᔪᑦ ᑯᐊᐳᕇᓴᑯᓐᓂ
   •   ᐊᖓᔪᖅᑳᖅ, ᒪᑭᕕᒃᑯᓐᓂ
   •   ᐊᖓᔪᖅᑳᖅ, ᓄᓇᕗᑦ ᑐᙵᕕᒃᑯᓐᓂ
   •   ᐊᖓᔪᖅᑳᖅ, ᓄᓇᑦᓯᐊᕗᑦ ᒐᕙᒪᖓᓂ

ᑖᓐᓇ ᑕᐃᒎᓯᖅ ᖃᐅᔨᓴᕐᓂᖅ ᓴᙱᔪᒥ ᐃᒃᐱᒋᔭᐅᕙᒃᑐᖅ ᐃᓄᖕᓄᑦ ᓲᖃᐃᒻᒪ ᖃᐅᔨᓴᖅᑏᑦ ᐃᓄᖕᓂᑦ ᖃᐅᔨᓴᐃᓐᓇᕐᒪᑕ
ᑕᐃᒪᙵᓂᓕᒫᖅ ᑕᐃᒪᐃᖏᓐᓇᖅᖢᑎᒡᓗ ᐃᓄᖁᑎᑦᑎᓐᓂ, ᐆᒪᔪᖁᑎᑦᑎᓐᓂ, ᐊᒻᒪ ᐊᕙᑎᖁᑎᑦᑎᓐᓂ. ᖃᐅᔨᒪᒐᓗ -
ᐊᖅᑎᓪᓗᑕ ᐱᒻᒪᕆᐅᓂᕆᔭᖓᓂ ᖃᐅᔨᓴᕐᓂᐅᔪᖅ ᓱᒋᕈᑎᒃᓴᓄᑦ ᐊᑦᑕᕐᓇᙱᓐᓂᖅᓴᐅᔪᓂ, ᐋᓐᓂᐊᖃᕐᓇᙱᑦᑐᓕ ᕆ -
ᓂᕐᒧᑦ, ᐊᒻᒪ ᐊᓂᒍᐃᑦᑎᐊᓂᖅᓴᐅᓕᕈᓐᓇᖅᑐᓂ ᓄᓇᓕᖕᓂ, ᐃᓄᐃᑦ ᑕᐃᑲᙵ ᐃᓄᐃᑦ ᓄᓇᖕᒐᓐᓂᙶᖅᑐᑦ ᐊᑯᓂᐊᓗᒃ
ᐅᖃᖃᑦᑕᖅᓯᒪᓕᖅᑐᑦ ᑖᒃᑯᐊ ᖃᐅᔨᓴᖅᑏᑦ ᐊᒻᒪ ᖃᐅᔨᓴᕐᕖᑦ ᐃᑉᐱᒍᓱᑦᑎᐊᕆᐊᓖᑦ ᐃᓄᐃᑦ ᓇᖕᒥᓂᖅ ᐱᓕᕆ -
ᐊᖃᕈᒪᓂᖏᓐᓂᒃ ᖃᐅᔨᓴᕐᓂᕐᒧᑦ ᑲᑐᔾᔨᖃᑎᒌᓂᒃᑯᑦ ᓴᙱᓂᖅᓴᐅᓕᖅᑎᑦᑎᔪᒥ ᓴᖅᑮᓂᕐᒥᑦ, ᐊᒃᑐᐃᓂᐅᔪᓂ, ᐊᒻᒪ
ᐊᑑᑎᖃᕐᓂᕆᔭᖓ ᖃᐅᔨᓴᕐᓂᐅᔪᖅ.

ᐊᑯᓂᕐᔪᐊᕌᓗᒃ, ᖃᐅᔨᓴᖅᑏᑦ ᐊᓕᐊᓇᐃᒍᓱᒃᓯᒪᔪᑦ ᓄᓇᓕᑦᑎᓐᓃᑎᓪᓗᒋᑦ ᓄᓇᖁᑎᑦᑎᓐᓂᓪᓗ, ᐃᓄᓕᒫᓅᖓᔪᓂ
ᐅᕝᕙᓘᓐᓃᑦ ᐃᓕᓐᓂᐊᓂᕐᒧᑦ ᑮᓇᐅᔭᕐᓂᒃ ᐊᑐᖅᐸᒃᖢᑎ ᑭᐅᓯᓂᕐᒥ ᐊᐱᖅᑯᑎᖏᓐᓂ ᐊᕙᑎᓕᕆᓂᕐᒧᑦ, ᐆᒪᔪᓕᕆᓂᕐᒧᑦ,
ᐊᒻᒪ ᐃᓄᖕᓂᒃ. ᐅᓄᖅᑐᑦ ᑖᒃᑯᐊᓴᐃᓐᓇᐃᑦ ᖃᐅᔨᓴᖅᑏᑦ ᐊᓱᐃᓛᒃ ᐃᑉᐱᒍᓱᒍᓐᓃᖅᖢᑎᒃ ᓴᖅᑮᓂᕐᒥᑦ ᖃᓄᐃᓐᓂᐅᔪᓂ
ᐱᓕᕆᐊᕆᔭᒥᓂᒃ ᓇᖕᒥᓂᖅ ᐃᖅᑲᓇᐃᔮᒥᓂᒃ ᖁᑦᑎᓂᖅᓴᒦᒍᒪᒧᑦ, ᖃᐅᔨᓴᕐᕕᖏᓐᓂᒃ, ᐅᕝᕙᓘᓐᓃᑦ ᒐᕙᒪᖓᓐᓂ. ᑕᐃᒫᒃ
ᐊᑐᑐᐃᓐᓇᕐᓂᐅᔪᖅ ᓄᖅᑲᖅᑎᑕᐅᔭᕆᐊᓕᒃ.

ᐃᓄᐃᑦ, ᒐᕙᒪᐃᑦ, ᐊᒻᒪ ᖃᐅᔨᓴᕐᕖᑦ ᑕᐃᒪᐃᑎᑦᑎᒍᓐᓇᖅᑐᑦ ᐱᓕᕆᖃᑎᒌᓗᑎ ᖃᐅᔨᓴᕐᓂᕐᒧᑦ ᐃᓅᖃᑎᒌᓂᕐᒥ. ᐃᓄᐃᓪᓗ
ᖃᐅᔨᓴᖅᑏᓪᓗ ᑕᑯᓯᒪᔪᑦ ᐃᑲᔫᑎᒋᔭᖏᓐᓂᒃ ᖃᐅᔨᓴᕐᓂᕐᒧᑦ ᐱᓕᕆᖃᑎᒌᓂᐅᔪᓂ ᐃᑉᐱᒍᓱᑦᑎᐊᓂᕐᒥᑦ ᐃᓄᐃᑦ
ᓇᖕᒥᓂᖅ ᐱᓕᕆᐊᖃᕈᒪᑎᓪᓗᒋᑦ ᐊᒻᒪ ᐱᒍᒪᔪᑦ ᑐᑭᓯᓇᖅᑐᓂ ᐊᓯᔾᔨᖅᑕᖏᑦᑐᓂ ᖃᐅᔨᓴᕐᓂᕐᒧᑦ ᐱᓕᕆᖃᑎᖃᕐᓂᕐᒥᑦ
ᐃᓄᐃᑦ ᓄᓇᖓᓂᓕᒫᖅ. ᐊᕐᕌᒍᓂ ᐊᑐᓵᖅᑐᓂ, ᐅᓄᖅᑐᑦ ᖃᐅᔨᓴᖅᑏᑦ, ᖃᐅᔨᓴᕐᕖᑦ, ᐃᓄᐃᓪᓗ ᑲᑐᔾᔨᖃᑎᒌᑦᑎᐊᖅᓯᒪᔪᑦ
ᐊᒻᒪ ᖃᐅᔨᓴᖅᓯᒪᓪᓗᑎ ᐊᑑᑎᖃᑦᑎᐊᖅᑐᓂ ᐃᓄᖁᑎᑦᑎᓐᓄ ᐊᒻᒪ ᓄᓇᓕᖁᑎᑦᑎᓐᓄ. ᑲᑐᔾᔨᖃᑎᒌᑦᑎᐊᖅᓯᒪᔪᑦ
ᐋᖅᑭᒃᓱᖅᑕᐅᑦᑎᐊᖅᓯᒪᔪᒃᑯᑦ ᓲᖃᐃᒻᒪ ᐱᓕᕆᖃᑎᒌᑦᑎᐊᕈᒪᒧᑦ ᐊᒻᒪ ᐃᑉᐱᒍᓱᑦᑎᐊᖃᑦᑕᐅᑎᔪᒪᒧᑦ ᐃᓛᒃᑰᖓᔪᓂ
ᖃᐅᔨᓴᖅᑎᓂ, ᖃᐅᔨᓴᕐᕕᓂ, ᐃᓄᐃᓪᓗ.

ᑎᑭᐅᒪᑦᑎᐊᕐᓗᓂ ᐃᓄᐃᑦ ᓇᖕᒥᓂᖅ ᐱᓕᕆᐊᖃᕈᒪᓂᖏᓐᓂᒃ ᖃᐅᔨᓴᕐᓂᕐᒧᑦ ᐊᓯᔾᔩᕈᑕᐅᓕᕈᓐᓇᖅᑐᖅ ᐱᑐᖃᐅᓗ -
ᐊᖅᑐᓂ ᐊᑐᐊᒐᕐᓂᒃ ᐊᒻᒪ ᐱᓕᕆᓂᐅᔪᓂᑦ ᐱᓕᕆᖃᑎᒋᔾᔪᓯᑦᑎᓐᓂ ᖃᐅᔨᓴᕐᓂᕐᒧᑦ, ᐃᓄᖕᓂᒃ ᓯᕗᓕᖅᑎᖃᕐᓗᑎ
ᖃᐅᔨᓴᕐᓂᕐᒥᑦ.

ᑲᓇᑕᒥ ᐃᓄᖕᓄᑦ ᐸᕐᓇᐅᑎᐅᔪᖅ ᖃᐅᔨᓴᕐᓂᕐᒧᑦ (NISR) ᐊᑐᐊᒐᓕᐅᖅᐳᖅ ᖃᓄᐃᓕᐅᕆᐊᕈᑎᓂ ᐱᐅᓯᕚᓪᓕᖅᑎᑦ -
ᑎᓂᕐᒥᑦ ᐃᓄᐃᑦ ᓄᓇᖕᒐᑦ ᖃᐅᔨᓴᖅᑕᐅᓂᖓ ᖃᓄᖅ ᑲᒪᒋᔭᐅᓲᖑᒻᒪᖔᖅ, ᐱᓕᕆᐊᕆᔭᐅᓲᖑᒻᒪᖔᖅ, ᑲᔪᓯᑎᑕᐅᓲ -
ᖑᒻᒪᖔᖅ, ᐊᒻᒪ ᑐᓴᐅᒪᑎᑦᑎᓂᕐᒥᑦ. ᑖᓐᓇ ᐸᕐᓇᒍᑎ ᐱᒻᒪᕆᐅᔪᓂ ᐃᓚᖃᖅᑐᑦ ᐃᓄᖕᓄᑦ ᓇᖕᒥᓂᖅ ᐱᓕᕆᐊᖃᕈᒪᓂᒃᑯᑦ
ᖃᐅᔨᓴᕐᓂᕐᒥᑦ ᒪᓂᒪᑎᑦᑎᓂᒃᑯᑦ ᐋᖅᑭᒋᐊᕈᑎᒃᓴᓂᑦ ᐊᒃᓱᕉᑕᐅᔪᓂᑦ ᐃᓄᖁᑎᑦᑎᓐᓄᑦ ᑲᒪᒋᔭᐅᓂᑰᔪᓂ ᐊᕐᕌᒍᒐᓵᓗᖕᓂ.
ᑕᐅᑐᙳᐊᖅᑎᑦᑎᔪᖅ ᖃᐅᔨᓴᕐᓂᖅ ᑐᙵᕕᐅᓗᓂ ᓴᙱᔫᑎᓄᑦ ᐃᓄᓕᒫᓄᑦ ᐊᑐᐊᒐᕐᓄᑦ, ᐱᓕᕆᐊᒃᓴᓄᑦ, ᐊᒻᒪ ᖃᓄᐃ -
ᓕᐅᕆᐊᕈᑎᓄᑦ ᐃᑲᔪᖅᓱᕐᓂᐊᖅᑐᓂ ᓴᖅᑭᕙᓪᓕᐊᕈᑎᓂ ᐃᓄᖕᓄᑦ ᐊᓱᐃᓛᒃ ᐃᑲᔫᑎᖃᕐᓗᓂᓗ ᑲᓇᑕᒥᐅᓕᒫᓂ.

ᐃᓄᒋᐊᒃᑐᑦ ᐃᑲᔪᖅᓯᒪᔪᑦ ᓴᖅᑮᓂᕐᒥᑦ ᑖᔅᓱᒥᖓ ᑲᓇᑕᒥ ᐃᓄᖕᓄᑦ ᐸᕐᓇᐅᑎᐅᔪᖅ ᖃᐅᔨᓴᕐᓂᕐᒧᑦ (NISR). ᐃᓕᓴᕆᔪᒪᔭᒃᑯᑦ
ᐃᑲᔪᕐᓂᕆᓚᐅᖅᑕᖏ ᑖᒃᑯᐊ ᐃᓄᐃᑦ ᑕᐱᕇᑦ ᑲᓇᑕᒥ (ITK) ᑲᑎᒪᔨᖏᑦ ᐊᒻᒪ ᖃᐅᔨᒪᔨᑕᕐᔪᐊᖑᔪᑦ ᐅᖃᐅᔾᔪᒋᐊᕐ -
ᓂᖏᓪᓗ ᑖᒃᑯᐊ ᐃᓄᐃᑦ ᖃᐅᔨᓴᕐᕕᖓᑦ ᑲᓇᑕᒥ ᑲᑎᒪᔨᕋᓛᖏᑦ ᑖᔅᓱᒥᖓ ᐸᕐᓇᒍᑎᒥ ᑎᑎᕋᖅᑎᓪᓗᒋᑦ.

ᓇᑯᕐᒦᒃ,

ᓈᑖᓐ ᐆᐱᑦ

1. ᑎᑎᖅᑲᖅ ᐃᓄᐃᑦ ᑕᐱᕇᑦ ᑲᓇᑕᒥ ᐊᖓᔪᖅᑳᖓᓐᓂ

ᓴᙱᔫᑏᑦ ᐃᓄᓕᒫᓄᑦ ᐊᑐᐊᒐᐃᑦ, ᐱᐅᓂᖅᐹᓂ ᐃᓚᖃᖅᑐᑦ, ᐃᑲᔪᖅᓱᕐᓂᐊᖅᑐᓂ ᓴᖅᑭᕙᓪᓕᐊᕈᑎᓂ ᐃᓄᖕᓄᑦ ᐊᓱᐃᓛᒃ
ᐃᑲᔫᑎᖃᕐᓗᓂᓗ ᑲᓇᑕᒥᐅᓕᒫᓂ. ᑭᓯᐊᓂᓕ, ᓲᖑᓴᓐᓂᒃᑯᑦ ᐱᓕᕆᐊᖃᓂᕐᒥᑦ ᖃᐅᔨᓴᕐᓂᕐᒥᑦ ᑲᓇᑕᒥ ᓄᖅᑲᖓᑎᑦᑎᔪᒥ
ᐃᓄᖕᓂᒃ ᐃᓱᒪᓕᐅᕈᓐᓇᕐᓂᖏᓐᓂᒃ ᖃᐅᔨᓴᖅᑐᓕᕆᓂᐅᔪᒧᑦ ᓄᓇᖁᑎᑦᑎᓐᓂ, ᓲᕐᓗ ᐋᖅᑭᒃᓱᐃᓂᕐᒥᑦ ᖃᐅᔨᓴᕐᓂᐅᑉ
ᖃᓄᐃᓕᖓᓂᐊᕐᓂᖓᓂ, ᖃᐅᔨᓴᖅᐸᓪᓕᐊᓂᕐᒥᑦ ᒪᓕᑦᑎᐊᕋᓗᐊᕐᒪᖔᑦ ᓈᖕᒪᒃᑐᒥ ᖃᐅᔨᓴᕐᓂᕐᒥᑦ, ᐊᒻᒪ ᓇᓗᓇᐃᖅᓯᓂᕐᒥᑦ
ᑖᒃᑯᐊ ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑰᔪᑦ ᐊᒻᒪ ᑐᑭᓯᒋᐊᕈᑎᑦ ᐃᓄᖁᑎᑦᑎᓐᓄᑦ, ᐆᒪᔪᖁᑎᑦᑎᓐᓄᑦ, ᐊᒻᒪ ᐊᕙᑎᖁᑎᑦᑎᓐᓄᑦ
ᖃᓄᖅ ᓄᐊᑕᐅᓲᖑᒻᒪᖔᑦ, ᑐᖅᑯᖅᑕᐅᓲᖑᒻᒪᖔᑦ, ᐊᑐᖅᑕᐅᓲᖑᒻᒪᖔᑦ, ᐊᒻᒪ ᑐᓴᐅᒪᑎᑦᑎᓲᖑᒻᒪᖔᑦ. ᒫᓐᓇᐅᔪᖅ
ᐃᓱᒪᒋᔪᓐᓇᐃᖃᑦᑕᐅᑎᑎᓪᓗᒋᑦ, ᖃᐅᔨᓴᕐᓂᕐᒧᑦ ᑎᒥᒋᔭᐅᔪᑦ, ᐊᑐᐊᒐᐅᔪᑦ, ᐊᒻᒪ ᐱᓕᕆᔾᔪᓯᐅᔪᑦ ᐊᓯᔾᔨᖅᑕᐅᔭᕆᐊᓖᑦ
ᐃᑉᐱᒍᓱᑦᑎᐊᖁᓪᓗᒋᑦ ᐃᓄᐃᑦ ᓇᖕᒥᓂᖅ ᐱᓕᕆᐊᖃᕈᒪᓂᖏᓐᓂᒃ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᐅᔪᒥ.

ᖁᑦᑎᒧᐊᖅᑎᕆᓂᖅ ᐃᓄᐃᑦ ᐊᐅᓚᑦᑎᔪᓐᓇᕐᓂᖏᓐᓂᒃ ᖃᐅᔨᓴᖅᑐᓕᕆᓂᕐᒥᑦ ᐱᒻᒪᕆᐅᕗᖅ ᓴᙱᓂᖅᓴᐅᓕᖅᑎᑦᑎᔪᒥ
ᓴᖅᑮᓂᕐᒥᑦ, ᐊᒃᑐᐃᓂᐅᔪᓂ, ᐊᒻᒪ ᐊᑑᑎᖃᕐᓂᕆᔭᖓ ᖃᐅᔨᓴᕐᓂᐅᔪᖅ ᐃᓄᖕᓄᑦ. ᑕᐃᒪᐃᒋᐊᖃᖅᐳᖅ ᒐᕙᒪᐃᑦ ᐊᒻᒪ ᖃᐅᔨᓴᕐᕖᑦ
ᑲᑐᔾᔨᖃᑎᖃᕐᓗᑎ ᐃᓄᐃᑦ ᑭᒡᒐᖅᑐᐃᔨᖏᑕ ᑲᑐᔾᔨᖃᑎᒌᒃᑯᖏᓐᓂᒃ ᓴᖅᑮᓂᕐᒧᑦ ᐊᑐᓕᖅᑎᑕᐅᓂᐊᖅᑐᓂ ᐱᓕᕆᓂᐅᔪᓂᑦ
ᐃᑉᐱᒍᓱᑦᑎᐊᖅᑐᓂ ᐃᓂᒋᔭᐅᔪᒥ ᐃᓄᖕᓄᑦ ᐃᓱᒪᓕᐅᕆᔨᐅᑎᓪᓗᒋᑦ ᐱᔾᔪᑎᒋᓪᓗᒍ ᖃᐅᔨᓴᕐᓂᐅᔪᖅ ᐃᓄᖁᑎᑦᑎᓐᓂ,
ᐆᒪᔪᖁᑎᑦᑎᓐᓂ, ᐊᒻᒪ ᐊᕙᑎᖁᑎᑦᑎᓐᓂ. ᑕᐃᒪᐃᑦᑕᕆᐊᓖᑦ ᐊᕕᒃᑐᖅᓯᒪᔪᓂ, ᑲᓇᑕᒥ ᐊᒻᒪ ᓄᓇᕐᔪᐊᓕᒫᒥ ᖁᑦᑎᖕᓂᓕᖕᓂ
ᐃᓄᖕᓄᑦ ᒐᕙᒪᓕᕆᓂᕐᒧᑦ.

ᑕᐃᒪᙵᓂ 1990-ᖏᓐᓂ, ᑲᓇᑕᐅᑉ ᒐᕙᒪᖓ ᓴᓂᕐᕙᐃᓯᒪᔪᑦ ᕼᐋᓐᓇᓚᒐᓴᖕᓂ ᒥᓕᔭᓐᓂᒃ ᑮᓇᐅᔭᕐᓂᒃ ᖃᐅᔨᓴᕐᓂᕐᒧᑦ ᐃᓄᐃᑦ
ᓄᓇᖕᒐᓂ, ᐃᓄᖕᓄᑦ ᑕᐃᒫ ᑕᐃᒎᓯᖃᖁᔭᐅᔪᖅ ᓄᓇᖁᑎᖏᓐᓂ, ᒐᕙᒪᓕᕆᓂᕐᒧᑦ, ᐃᓕᖅᑯᓯᓕᕆᓂᕐᒧᓪᓗ ᐊᕕᒃᑐᖅ ᓯᒪᔪᑦ
ᐃᓂᖓᓂ ᐊᔾᔨᒌᙱᑐᓂ ᑕᐃᒍᖅᑕᐅᕙᖕᒪ ᓲᕐᓗ “ᐅᑭᐅᖅᑕᖅᑐᖅ”, “ᐅᐊᖕᓇᖅ”, ᐊᒻᒪ “60-ᐅᑉ ᐅᐊᖕᓇᖓᓂ” − ᑖᒃᑯᐊ
ᑕᐃᒍᓪᓚᕆᙱᑦᑐᑦ ᐃᓄᐃᑦ ᓄᓇᖁᑎᖏᓐᓂ. ᒫᓐᓇᐅᔪᖅ ᖃᓄᐃᓕᐅᕈᑕᐅᔪᑦ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒧᑦ ᐆᒪᔪᓄᑦ− -
ᑎᒥᒧᑦ ᑭᒡᓕᓯᓂᐊᕐᓂᕐᒧᑦ ᖃᐅᔨᓴᕐᓂᕐᒥᑦ ᑕᑯᒃᓴᐅᑎᑦᑎᖏᑦᑐᕐᓕ ᐱᒻᒪᕆᐅᓂᖓ ᐊᒻᒪ ᑲᒪᒋᔭᐅᔭᕆᐊᖃᕐᓂᖏᑦ ᐊᓯᖏᓐᓄᑦ
ᐃᓄᖕᓄᑦ ᖃᐅᔨᓴᖅᑕᐅᔭᕆᐊᓕᖕᓂᒃ ᓯᕗᓪᓕᐅᔾᔭᐅᔭᕆᐊᓕᖕᓂᒃ, ᓲᕐᓗ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪ ᐃᓄᓕᕆᓂᕐᒧᑦ. 

ᐱᓗᐊᖅᑐᒥ, ᒐᕙᒪᑐᖃᒃᑯᓐᓂ ᖃᐅᔨᓴᕐᓂᕐᒧᑦ ᑮᓇᐅᔭᕐᓂᒃ ᐱᒍᓐᓇᖅᑎᑕᐅᓂᕐᒧᑦ ᑭᑭᑦᑎᒐᔪᖕᒪᑕ ᐃᓄᖕᓂᒃ ᑭᒡᒐᖅᑐᐃᔨᐅᔪᓂ
ᑲᑐᔾᔨᖃᑎᒌᓂ ᑮᓇᐅᔭᕐᓂᒃ ᐊᑐᐃᓐᓇᖃᕐᕕᐅᓂᕐᒧᑦ ᓯᕗᓕᖅᑎᐅᓗᑎ ᖃᐅᔨᓴᕐᕕᐅᓗᑎ ᐅᕝᕙᓘᓐᓃᑦ ᖃᐅᔨᓴᖅᑎᓪᓗᐊ -
ᑕᕆᔭᐅᓗᑎ. ᑖᓐᓇ ᐃᓚᓕᐅᑎᓗᒍ ᓯᓚᑦᑐᖅᓴᕐᕕᒡᔪᐊᖃᙱᓐᓂᖓ ᐃᓄᐃᑦ ᓄᓇᖕᒐᓂ ᑕᐃᒪᐃᑎᑦᑎᕗᖅ ᐃᓄᐃᑦ ᓄᓇᖕᒐᓂ
ᖃᐅᔨᓴᕐᓂᐅᔪᖅ ᑲᒪᒋᔭᐅᓪᓗᐊᑕᓲᖅ ᐃᓅᖏᑦᑐᓄᑦ ᖃᐅᔨᓴᖅᑎᓄᑦ ᑐᙵᕕᖃᖅᑐᓂ ᐃᓄᐃᑦ ᓄᓇᖕᒐᑦ ᓯᓚᑖᓂ. 

ᐱᔾᔪᑎᒋᔭᖓ ᑖᔅᓱᒧᖓ ᑲᓇᑕᒥ ᐃᓄᖕᓄᑦ ᐸᕐᓇᐅᑎᐅᔪᖅ ᖃᐅᔨᓴᕐᓂᕐᒧᑦ (NISR) ᑲᒪᒋᔭᖃᕐᓂᕐᒥᑦ ᑖᒃᑯᓂᖓ ᐊᒃᓱᕈᕈᑕᐅᔪᓂ
ᐋᖅᑭᒃᓱᖅᓯᒪᔪᒃᑯᑦ ᖃᓄᐃᓕᐅᕆᐊᓂᒃᑯᑦ ᓴᙱᓂᖅᓴᐅᓕᖅᑎᑦᑎᔪᒥ ᓴᖅᑮᓂᕐᒥᑦ, ᐊᒃᑐᐃᓂᐅᔪᓂ, ᐊᒻᒪ ᐊᑑᑎᖃᕐᓂᕆᔭᖓ
ᐃᓄᐃᑦ ᓄᓇᖕᒐᑦ ᖃᐅᔨᓴᖅᑕᐅᓂᖓ ᐃᓄᖕᓄᑦ. ᑖᒃᑯᐊ ᑲᓇᑕᒥ ᐃᓄᖕᓄᑦ ᐸᕐᓇᐅᑎᐅᔪᖅ ᖃᐅᔨᓴᕐᓂᕐᒧᑦ (NISR) ᐅᖓᓯᒃᑑᒐᓗᐊᑦ
ᑕᐅᑐᒡᓗᒋᑦ ᑭᓯᐊᓂ ᐃᓕᓴᖅᓯᕙᖕᒥᔪᑦ ᓯᓚᕐᔪᐊᓕᒫᒥ ᖃᐅᔨᓴᕐᓂᐅᔪᒥ ᐃᓄᐃᑦ ᓄᓇᖓᓂ. ᐊᑐᖅᑕᐅᔪᒪᔪᑦ ᑐᕌᒐᒃᓴᐃᑦ ᐊᒻᒪ
ᖃᓄᐃᓕᐅᕈᑕᐅᔪᑦ ᐃᓄᐃᑦ ᑕᐱᕇᑦ ᑲᓇᑕᒃᑯᑦ ᐱᓕᕆᔪᒪᓪᓚᕆᒃᑐᑦ ᐊᑐᓕᖅᑎᑦᑎᓂᕐᒥ ᑲᑐᔾᔨᖃᑎᖃᕐᓂᕐᒥᑦ ᐃᓄᐃᑦ
ᑭᒡᒐᖅᑐᐃᔨᖏᑕ ᑲᑐᔾᔨᖃᑎᒌᒃᑯᖏᓐᓂ, ᒐᕙᒪᓂ, ᖃᐅᔨᓴᕐᕕᖕᓂ, ᐊᕕᒃᑐᖅᓯᒪᓗᑎ ᑕᓪᓕᒪᑎᒍᑦ ᓯᕗᓪᓕᐅᔾᔭ ᐅᔭᕆᐊᓕᒃᑯᑦ: 
1) ᖁᑦᑎᓂᖅᓴᒨᖅᑕᐅᓗᓂ ᐃᓄᐃᑦ ᐊᐅᓚᑦᑎᓂᕆᔭᖏᓐᓂᒃ ᖃᐅᔨᓴᖅᑐᓕᕆᓂᕐᒥ; 2) ᐱᐅᓯᒋᐊᖅᑕᐅᓗᓂ ᐱᓕᕆᔾᔪᓯᐅᔪᖅ
ᖃᐅᔨᓴᖅᑐᓕᕆᓂᕐᒥ; 3) ᑐᑭᓕᐊᑦᑎᐊᖃᑕᐅᓗᑎ ᑮᓇᐅᔭᑦ ᐃᓄᖕᓄᑦ ᖃᐅᔨᓴᖅᑕᐅᔭᕆᐊᓕᖕᓄᑦ ᓯᕗᓪᓕᐅᔾᔭᐅᔭᕆᐊᓕᖕᓂᒃ; 
4) ᐃᓄᐃᑦ ᐊᑐᐃᓐᓇᖃᕐᕕᐅᓗᑎ, ᓇᖕᒥᓂᖁᑎᖃᕐᓗᑎ, ᑲᒪᒋᔭᖃᕐᓗᑎᓗ ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ ᐊᒻᒪ
ᑐᑭᓯᒋᐊᕈᑎᓂ; ᐊᒻᒪ 5) ᐃᓐᓄᒃᓯᕙᓪᓕᐊᓂᕐᒥᑦ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᐅᔪᒥ.

ᒪᑯᐊ ᐊᒃᑐᐊᖃᑦᑕᐅᑎᔪᑦ, ᑐᕌᖓᖃᓯᐅᑎᔪᑦ ᓯᕗᓪᓕᐅᔾᔭᐅᔭᕆᐊᓕᖕᓂᒃ ᐃᓗᐃᑦᑑᓕᖓᔪᒥ, ᐋᖅᑭᒃᓯᒪᑦᑎᐊᖅᑐᒥ ᑲᒪᒋᔭᐅ ᔭᕆᐊᓖᑦ
ᐊᑐᓕᖅᑎᑦᑎᓂᕐᒥᑦ ᖃᓄᐃᓕᐅᕆᐊᕈᑎᓂ ᐊᒻᒪ ᖃᐅᔨᓴᖅᐸᓪᓕᐊᓂᕐᒥᑦ ᐱᕙᓪᓕᐊᓂᕆᔭᖓᓂ.  ᑲᓇᑕᒥ ᐃᓄᖕᓄᑦ ᐸᕐᓇᐅᑎᐅᔪᖅ
ᖃᐅᔨᓴᕐᓂᕐᒧᑦ (NISR) ᑐᕌᖓᔪᖅ ᑎᑭᐅᑎᓂᕐᒧᑦ ᓇᖕᒥᓂᖃᖃᑕᐅᔪᓂᑦ, ᓲᕐᓗ ᒐᕙᒪᐃᑦ, ᐃᓕᓐᓂᐊᕐᕖᑦ, ᐊᓯᖏᓪᓗ ᖃᐅᔨᓴᕐᕖᑦ,
ᐃᓚᐅᖃᑕᐅᔪᓂ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒧᑦ. ᐃᓄᐃᑦ ᐱᐅᔫᑎᓂ, ᑕᒪᐃᓐᓄᑦ ᐊᑑᑎᖃᖅᑐᒥ ᐃᓅᖃᑎᖃᖅᓯᒪᔪᑦ
ᖃᐅᔨᓴᖅᑎᓂ ᐊᒻᒪ ᓇᖕᒥᓂᖅ ᖃᐅᔨᓴᕈᓐᓇᕆᓪᓗᑎ. ᖃᐅᔨᓴᖅᑎᐅᖃᑎᒌᒃᑐᓂ ᖃᐅᔨᒪᓂᖃᓕᖅᑐᑦ ᑲᑐᔾᔨᖃᑎᖃᕆᐊᖃᕐ -
ᓂᖏᓐᓂᒃ ᐃᓄᖕᓂᒃ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᐊᖅᑎᓪᓗᒋᑦ. ᐊᑕᐅᑦᑎᒃᑯᓪᓗ, ᐱᒻᒪᕆᐅᔪᑦ ᐊᓯᔾᔨᖅᐸᓪᓕᐊᔪᑦ ᑕᐃᒪᐃᑦ -
ᑕᕆᐊᓖᑦ ᐊᑐᐊᒐᕐᓄᑦ ᐃᓄᐃᑦ ᑎᑭᐅᒪᑦᑎᐊᖁᓪᓗᒋᑦ ᓇᖕᒥᓂᖅ ᐱᓕᕆᐊᖃᕈᒪᓂᖏᓐᓂᒃ ᖃᐅᔨᓴᖅᑐᓕᕆᓂᕐᒥᑦ. ᑕᒡᕘᓇ ᑲᓇᑕᒥ
ᐃᓄᖕᓄᑦ ᐸᕐᓇᐅᑎᐅᔪᖅ ᖃᐅᔨᓴᕐᓂᕐᒧᑦ (NISR), ᐃᓄᐃᑦ ᑕᐱᕇᑦ ᑲᓇᑕᒥᒃᑯᑦ ᐊᑐᕐᓂᐊᖅᑐᑦ ᓴᖅᑭᔮᕙᒌᖅᑐᓂ ᒐᕙᒪᓗᑦ
ᐱᓕᕆᓂᐅᔪᓂᑦ ᓄᑖᓂᒡᓗ ᓴᖅᑮᓗᑎ ᑎᑭᐅᒪᑦᑎᐊᕈᒪᒧᑦ ᐊᒥᒐᕆᔭᐅᔪᓂᑦ ᐃᓄᖕᓄᑦ ᖃᐅᔨᓴᖅᑐᓕᕆᓂᐅᔪᒧᑦ. 

2. ᐊᐅᓚᑦᑎᔨᒃᑯᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖓ
ᒫᓐᓇᐅᔪᖅ

ᐃᓱᒪᒋᔪᓐᓇᐃᖃᑦᑕᐅᑎᑎᓪᓗᒋᑦ,
ᖃᐅᔨᓴᕐᓂᕐᒧᑦ ᑎᒥᒋᔭᐅᔪᑦ,

ᐊᑐᐊᒐᐅᔪᑦ, ᐊᒻᒪ
ᐱᓕᕆᔾᔪᓯᐅᔪᑦ

ᐊᓯᔾᔨᖅᑕᐅᔭᕆᐊᓖᑦ
ᐃᑉᐱᒍᓱᑦᑎᐊᖁᓪᓗᒋᑦ 

ᐃᓄᐃᑦ ᓇᖕᒥᓂᖅ
ᐱᓕᕆᐊᖃᕈᒪᓂᖏᓐᓂᒃ

ᐃᓄᐃᑦ ᓄᓇᖕᒐᓂ
ᖃᐅᔨᓴᕐᓂᐅᔪᒥ.



ᐃᓄᐃᑦ ᑕᐱᕇᑦ ᑲᓇᑕᒥ ᑲᓇᑕᒥ ᐃᓄᖕᓄᑦ ᐸᕐᓇᐅᑎᐅᔪᖅ ᖃᐅᔨᓴᕐᓂᕐᒧᑦ                                            

ᐱᓕᕆᖃᑎᒌᓐᓂᐅᔪᖅ ᐃᓄᖕᓄᑦ ᐊᒻᒪ ᖃᐅᔨᓴᖅᑎᓄᑦ ᑕᑕᑦᑎᐊᖅᑐᖅ ᐆᒃᑑᑎᒋᔭᐅᔪᓐᓇᖅᑐᓂ ᓴᖅᑭᑦᑎᕆᓂᕐᒥᑦ ᐊᒻᒪ
ᐊᑭᕋᖅᑐᓂᕐᒥ. ᖃᐅᔨᓴᕐᓂᖅ ᐊᖏᔪᐊᓗᖕᒥ ᐊᑐᖅᑕᐅᖃᑦᑕᖅᓯᒪᖕᒪᑦ ᓲᖑᓴᓐᓂᕐᒥᑦ, ᓯᕗᓪᓕᖅᐹᖓᓂ ᑭᒡᓕᓯᓂᐊᖅᑏᑦ
ᑎᑭᑉᐸᑦᑐᒥᓃᑦ ᐃᓄᐃᑦ ᓄᓇᖕᒐᑦ ᐊᖏᒡᓕᒋᐊᖅᑎᕆᔪᒪᓪᓗᑎ ᑲᓇᑕᐅᑉ ᓄᓇᖁᑎᖓᓂ ᐊᒻᒪ ᐃᒃᓯᓐᓇᐃᑐᐃᓐᓇᓂᕐᒥᑦ
ᐃᓄᖕᓂᑦ. ᐃᒻᒪᑲᓪᓚᒃ ᖃᐅᔨᓴᖅᐸᓪᓕᐊᓕᖅᑎᓪᓗᒋᑦ ᐃᓄᐃᑦ ᓄᓇᖓᓂ ᑖᒃᑯᐊ ᐃᓄᐃᑦ ᓲᕐᓗ ᐱᖁᑎᐅᓪᓗᑎ
ᖃᐅᔨᓴᖅᑕᐅᕙᓪᓕᐊᓪᓗᑎ ᐅᕝᕙᓘᓐᓃᑦ ᖁᙱᐊᖅᑎᑐᐃᓐᓇᐅᓪᓗᑎ. ᑕᐃᒪᐃᓕᖓᑐᖃᕐᓂᖓᓄᑦ ᐊᑯᓂᐊᓗᒃ
ᐊᒃᑐᐃᓂᖃᕐᓂᑰᖕᒪᑦ ᐃᓄᖕᓄᑦ ᑕᐃᒫᓪᓗ ᑕᑯᔭᐅᖏᓐᓇᖅᖢᓂ ᖃᐅᔨᓴᕐᓂᕐᒧᑦ ᐊᐅᓚᑦᑎᓂᐅᔪᒥ, ᑮᓇᐅᔭᕐᓄᑦ, ᐊᑐᐊᒐᕐᓄᑦ,
ᐊᒻᒪ ᐱᓕᕆᔾᔪᓯᐅᔪᓄᑦ.

ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᐅᔪᖅ ᐊᐅᓚᑕᐅᓂᖓ, ᐱᖁᑎᖃᖅᑎᑕᐅᓂᖓ, ᑲᔪᓯᑎᑕᐅᓂᖓᓗ ᑕᐃᒪᐃᓕᖓᑎ -
ᑕᐅᓲᖑᒻᒪᑦ ᐃᓄᐃᑦ ᑭᒡᓕᖃᖅᑎᑕᐅᓪᓗᑎ ᐃᓚᐅᔪᓐᓇᕐᓂᕐᒧᑦ. ᓲᖑᓴᓐᓂᒃᑯᑦ ᐱᓕᕆᓂᐅᔪᑦ ᖃᐅᔨᓴᕐᓂᕐᒧᑦ ᑖᒃᑯᐊ ᐃᓄᐃᑦ
ᐃᓂᒋᔭᖓ ᑭᒡᓕᖓᓃᑐᐃᓐᓇᖅᑎᓪᓗᑎ ᐊᑑᑎᖃᑦᑎᐊᕆᔭᐅᒐᑎᓗ ᑕᐃᒪᐃᓕᖓᐃᓐᓇᖅᖢᑎᒡᓗ, ᑖᒃᑯᐊ ᒐᕙᒪᐃᑦ
ᑲᓇᑕᒥᐅᓪᓗ ᐊᓪᓗᕆᐊᖅᓯᒪᓕᕋᓗᐊᖅᑎᓪᓗᒋᑦ ᐃᓱᒪᒋᔪᓐᓇᐃᖃᑦᑕᐅᑎᓂᒃᑯᑦ ᐃᓄᖕᓄᑦ ᐅᓄᖅᑐᓂ ᐊᔾᔨᒌᙱᑐᒃᑯᑦ.

ᑲᓇᑕᐅᑉ ᐃᓄᖁᑎᖏᑦ ᓄᓇᖃᖅᑳᖅᓯᒪᔪᓕᒫᓂᑦ ᓄᓇᕐᔪᐊᕐᒥ ᖃᐅᔨᓴᖅᑕᐅᓂᑰᓐᓂᖅᐹᖑᔪᑦ. ᐃᑲᔪᖅᑕᐅᓪᓗᐊᑕ ᐅᓂᖅ -
ᐹᖑᔪᑦ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᐅᔪᒧᑦ ᑖᒃᑯᐊᖑᐃᓐᓇᐅᔭᖅᑐᑦ ᖃᐅᔨᓴᖅᑏᑦ, ᑮᓇᐅᔭᖃᖅᑎᑕᐅᓪᓗᑎ, ᑎᑎᕋᖅ -
ᓯᒪᔪᓂ ᖃᐅᔨᓴᖅᑕᐅᓂᑯᓂ ᐊᒻᒪ ᑐᑭᓯᒋᐊᕈᑎᓂ ᐱᓯᒪᑦᑎᓪᓗᑎ, ᖃᐅᔨᓴᕐᓂᕐᒧᑦ ᖃᐅᔨᔭᐅᓂᑯᓂ, ᐊᒻᒪ ᐃᖅᑲᓇᐃᔮᒥᑦ
ᖁᑦᑎᓂᖅᓴᒨᓂᕐᒧᑦ. ᐃᓄᐃᑦ ᑭᒡᓕᖓᓃᑐᐃᓐᓇᐃᓐᓇᖅᑐᑦ ᖃᐅᔨᓴᕐᓂᕐᒧᑦ ᑎᒥᖁᑎᒋᔭᐅᔪᓂ ᐊᓱᐃᓛᒃ ᐃᑲᔪᖅᑕᐅ -
ᕚᓪᓕᖅᐸᒐᑎ ᖃᐅᔨᓴᕐᓂᐅᔪᒧᑦ. 

ᖃᐅᔨᓴᕐᓂᕐᒧᑦ ᐱᓕᕆᖃᑎᒌᓂᐅᔪᑦ ᐃᓄᐃᑦ ᓄᓇᖕᒐᓂ ᐊᓯᔾᔨᖅᐸᓪᓕᐊᓯᒪᔪᑦ ᐅᑭᐅᓂ ᐊᑐᓵᖅᑐᓂ ᐃᓚᓕᐅᑎᓯᒪᓂᕐᒥᑦ
ᑲᑐᔾᔨᖃᑎᒌᓂᐅᔪᓂ ᐃᓄᖕᓂᒃ ᐊᒻᒪ ᐃᓕᓐᓂᐊᕐᕕᓂ, ᖃᐅᔨᓴᖅᑎᓂ, ᐊᒻᒪ ᒐᕙᒪᓂ. ᐃᓄᐃᑦ ᐃᓚᓕᐅᑎᓯᒪᖕᒪᑕ ᑖᔅᓱᒥᖓ
ᖃᐅᔨᓴᕐᓂᕐᒥᑦ ᐊᒻᒪ ᑲᔪᓯᑎᑦᑎᓯᒪᓪᓗᑎ ᐃᓄᖕᓄᑦ ᑐᕌᖓᔪᓂ ᖃᐅᔨᓴᕐᓂᕐᒥᑦ ᓯᕗᓪᓕᐅᔾᔭᐅᔭᕆᐊᓕᖕᓂ ᐃᑲᔪᖅᓱᓂᕐᒧᑦ
ᓂᐱᒋᔭᐅᓂᕐᒧᑦ ᐊᒻᒪ ᐃᓅᓯᕐᒥ ᐊᔾᔨᒌᓕᖅᑎᑕᐅᓂᕐᒧᑦ. ᑭᓯᐊᓂᓕ ᑖᒃᑯᐊ ᑲᑐᔾᔨᖃᑎᒌᓂᐅᔪᑦ ᐊᓯᔾᔨᖅᑕᖅᑐᑦ.

ᐃᓄᐃᑦ ᓇᖕᒥᓂᖅ ᐱᓕᕆᐊᖃᕈᒪᓂᒃᑯᑦ ᖃᐅᔨᓴᕐᓂᕐᒧᑦ ᑕᐃᒪᐃᖁᔨᕗᑦ ᐃᓄᐃᑦ ᖃᐅᔨᓴᖅᑕᐅᔭᕆᐊᖃᕐᓂᖏᓐᓂᒃ
ᓯᕗᓪᓕᐅᔾᔭᐅᔭᕆᐊᓖᑦ ᑐᓴᖅᑕᐅᓕᕐᓗᑎ ᐅᕝᕙᓘᓐᓃᑦ ᑭᒡᓕᖓᓃᑎᑕᐅᑐᐃᓐᓇᖏᓪᓗᑎ ᒐᕙᒪᓄᑦ, ᖃᐅᔨᓴᖅᑎᓄᑦ, ᐊᒻᒪ
ᖃᐅᔨᓴᕐᕕᖕᓄᑦ. ᐃᓄᖕᓄᑦ ᖃᐅᔨᓴᕐᓂᐅᔪᑦ ᓯᕗᓪᓕᐅᔾᔭᐅᔭᕆᐊᓖᑦ ᑐᕌᖓᑦᑎᐊᕆᐊᓖᑦ ᓯᕗᓪᓕᐅᔾᔭᐅᔭᕆᐊᓕᖕᓂ
ᓇᓗᓇᐃᖅᑕᐅᓯᒪᔪᓂ ᑮᓇᐅᔭᖃᖅᑎᑦᑎᔨᐅᔪᓂ, ᐊᐅᓚᑦᑎᔨᐅᓪᓗᐊᕐᒥᔪᑦ ᖃᐅᔨᓴᕐᓂᕐᒧᑦ ᓯᕗᓪᓕᐅᔾᔭᐅᔭᕆᐊᓖᑦ ᖃᓄᖅ
ᓇᓗᓇᐃᖅᑕᐅᓂᐊᕐᒪᖔᑦ, ᐋᖅᑭᒃᓯᒪᓂᖏᑦ ᐊᒻᒪ ᐊᐅᓚᓂᖏᑦ ᖃᐅᔨᓴᕐᓂᕐᒧᑦ ᐊᐅᓚᑦᑎᓂᕐᒧᑦ ᑎᒥᒋᔭᐅᔪᑦ, ᑮᓇᐅᔭᖅ -
ᑖᕋᓱᐊᕐᓂᕐᒧᓪᓗ ᖃᓄᐃᓕᖓᔭᕆᐊᖃᕐᒪᖔᑦ ᖃᐅᔨᓴᕐᓂᕐᒧᑦ ᑐᒃᓯᕋᐅᑎᑖᕋᓱᐊᖅᑐᓄᑦ.

ᑲᓇᑕᒥ ᐃᓄᖕᓄᑦ ᐸᕐᓇᐅᑎᐅᔪᖅ ᖃᐅᔨᓴᕐᓂᕐᒧᑦ (NISR) ᓇᓗᓇᐃᖅᓯᕗᖅ ᑕᓪᓕᒪᓂ ᓯᕗᓪᓕᐅᔾᔭᐅᔭᕆᐊᓕᖕᓂ
ᐋᖅᑭᒃᓱᖅᓯᒪᔪᒃᑯᑦ ᑲᒪᒋᔭᐅᔭᕆᐊᓕᖕᓂᒃ ᑲᒪᒋᔭᖃᕐᓂᕐᒧᑦ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒥᑦ ᐊᑑᑎᖃᖅᑐᒥ, ᐊᒃᑐᐃ -
ᓂᖃᖅᑐᒥ, ᑐᕌᖓᑦᑎᐊᕐᓗᓂ ᐃᓄᖕᓄᑦ. ᓇᓗᓇᐃᕆᕗᖅ ᒪᓕᒃᑕᐅᔭᕆᐊᓕᖕᓂᒃ ᖁᑦᑎᓂᖅᓴᒨᖅᓯᓂᕐᒥᑦ ᐃᓄᐃᑦ ᓇᖕᒥᓂᖅ
ᐱᓕᕆᐊᖃᕈᒪᓂᖏᓐᓂᒃ ᖃᐅᔨᓴᕐᓂᕐᒧᑦ ᐊᑐᖅᑕᐅᔭᕆᐊᓕᖕᓂᒃ ᐃᑉᐱᒍᓱᑦᑎᐊᓂᒃᑯᑦ ᐊᒻᒪ ᐃᑲᔫᑎᖃᑦᑎᐊᖅᑐᒃᑯᑦ
ᖃᐅᔨᓴᕐᓂᕐᒥᑦ ᐱᔨᑦᑎᑦᑎᐊᖅᑐᓂ ᐱᔭᐅᔭᕆ ᐊᓕᖕᓂᒃ ᐊᒻᒪ ᓯᕗᓪᓕᐅᔾᔭᐅᖁᔭᐅᔪᓂ ᐃᓄᖕᓄᑦ.

3. ᐱᒋᐊᕐᖓᕐᓂᖓ: ᑭᑭᑕᐅᓂᕐᒥᑦ ᑕᒡᕗᖓ ᓇᖕᒥᓂᖅ 
  ᐱᓕᕆᐊᖃᕈᒪᓂᕐᒧᑦ ᖃᐅᔨᓴᖅᑐᓕᕆᓂᕐᒥ

ᑲᓇᑕᒥ ᐃᓄᖕᓄᑦ
ᐸᕐᓇᐅᑎᐅᔪᖅ ᖃᐅᔨᓴᕐᓂᕐᒧᑦ
(NISR) ᓇᓗᓇᐃᖅᓯᕗᖅ
ᑕᓪᓕᒪᓂ ᓯᕗᓪᓕᐅᔾᔭᐅᔭ -
ᕆᐊᓕᖕᓂ ᐋᖅᑭᒃᓱᖅᓯᒪᔪᒃᑯᑦ
ᑲᒪᒋᔭᐅᔭᕆᐊᓕᖕᓂᒃ
ᑲᒪᒋᔭᖃᕐᓂᕐᒧᑦ ᐃᓄᐃᑦ
ᓄᓇᖕᒐᓂ ᖃᐅᔨᓴᕐᓂᕐᒥᑦ
ᐊᑑᑎᖃᖅᑐᒥ, ᐊᒃᑐᐃᓂᖃᖅᑐᒥ,
ᑐᕌᖓᑦᑎᐊᕐᓗᓂ ᐃᓄᖕᓄᑦ.

ᐊᔾᔨᙳᐊᖅ 1: ᐃᑉᐱᒍᓱᑦᑎᐊᓂᕐᒥᑦ ᐊᒻᒪ ᐃᑲᔫᑎᖃᖅᑐᒥ ᖃᐅᔨᓴᕐᓂᕐᒧᑦ ᐃᓄᓕᒫᓄᑦ

ᐃᑉᐱᒍᓱᑦᑎᐊᓂᕐᒥᑦ ᐊᒻᒪ ᐃᑲᔫᑎᖃᖅᑐᒥ
ᖃᐅᔨᓴᕐᓂᕐᒧᑦ ᐃᓄᓕᒫᓄᑦ

ᑕᓪᓕᒪᑦ (5) ᓯᕗᓪᓕᐅᔾᔭᐅᔭᕆᐊᓖᑦ ᑖᔅᓱᒧᖓ
ᑲᓇᑕᒥ ᐃᓄᖕᓄᑦ ᐸᕐᓇᐅᑎᐅᔪᖅ ᖃᐅᔨᓴᕐᓂᕐᒧᑦ

ᑮᓇᐅᔭᑦ
ᑐᑭᓕᐊᕐᓗᑎ
ᐃᓄᖕᓄᑦ

ᖃᐅᔨᓴᕐᓂᕐᒧᑦ
ᓯᕗᓪᓕᐅᔾᔭᐅᔭ-

ᕆᐊᓕᖕᓂ

ᐃᓄᐃᑦ
ᐊᑐᐃᓐᓇᖃᕐᕕᐅᓗᑎ,
ᓇᖕᒥᓂᖁᑎᖃᕐᓗᑎ,
ᑲᒪᒋᔭᖃᕐᓗᑎᓗ
ᑎᑎᕋᖅᓯᒪᔪᓂ

ᖃᐅᔨᓴᖅᑕᐅᓂᑯᓂ
ᐊᒻᒪ ᑐᑭᓯᒋᐊᕈᑎᓂ

ᐃᓐᓄᒃᓱᐃᓂᖅ
ᐃᓄᐃᑦ ᓄᓇᖕᒐᓂ
ᖃᐅᔨᓴᕐᓂᕐᒧᑦ

ᓴᙱᓂᖅᓴᐅ-
ᓕᖅᑎᑕᐅᓗᓂ

ᐃᑉᐱᒍᓱᑦᑎᐊᓂᒃᑯᑦ
ᐱᓕᕆᐊᖃᕐᓂᖏᓐᓂᒃ

ᖃᐅᔨᓴᕐᓂᐅᔪᒥ

ᖁᑦᑎᓂᖅᓴᒦᓕᕐᓗᑎ
ᐃᓄᐃᑦ

ᐊᐅᓚᑦᑎᓂᖏᑦ
ᖃᐅᔨᓴᕐᓂᐅᔪᒥ

$

ᐃᓚᖓ I  ᑕᐃᑲᓂ ᑲᓇᑕᒥ ᐃᓄᖕᓄᑦ ᐸᕐᓇᐅᑎᐅᔪᖅ ᖃᐅᔨᓴᕐᓂᕐᒧᑦ (NISR) ᐃᓗᐃᑦᑑᓕᖓᔪᒥ ᑕᑯᒃᓴᐅᑎᑦᑎᕗᖅ ᐃᓄᐃᑦ
ᓄᓇᖕᒐᓂ ᖃᐅᔨᓴᕐᓂᐅᔪᒥ ᐃᓗᓕᖕᓂ ᓯᕗᒧᐊᖅᑕᐅᓗᓂ ᐃᓄᐃᑦ ᑕᐅᑐᕐᕉᒐᖓ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒧᑦ ᐊᒻᒪ
ᑕᑯᒃᓴᐅᑎᑦᑎᓂᕐᒥᑦ ᑲᓲᒪᓂᖓ ᖃᐅᔨᓴᕐᓂᐅᔪᒧᑦ ᐊᒻᒪ ᑐᕌᒐᕆᔭᐅᔪᒧᑦ ᐃᓅᖃᑎᒌᑦᑎᐊᓂᕐᒧᑦ ᐊᒻᒪ ᑮᓇᐅᔾᔭᓂᕐᒧᑦ
ᐊᔾᔨᒌᓕᖅᑎᑦᑎᓂᕐᒥᑦ. ᐅᖃᐅᓯᖃᖅᐳᖅ ᖃᓄᖅ ᑲᓇᑕᒥ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒧᑦ ᐊᑐᐊᒐᐅᔪᖅ ᓴᙱᓂᖅᓴᒥ
ᐃᑲᔫᑎᖃᕈᓐᓇᕐᒪᖔᖅ ᐃᑲᔪᕈᑕᐅᓗᓂᓗ ᒐᕙᒪᓄᑦ ᐊᒻᒪ ᖃᐅᔨᓴᕐᕕᖕᓄᑦ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒧᑦ. ᓇᓗᓇ -
ᐃᖅᓯᕗᖅ ᖃᓄᖅ ᖁᑦᑎᓂᖅᓴᒨᖅᓯᓂᕐᒥᑦ ᐃᓄᐃᑦ ᐊᐅᓚᑦᑎᓂᖏᓐᓂ ᖃᐅᔨᓴᕐᓂᕐᒧᑦ ᑕᒪᒃᑮᓐᓄᑦ ᐃᑲᔫᑎᖃᕐᒪᖔᑦ
ᐃᓄᖕᓄᑦ ᖃᐅᔨᓴᖅᑎᓄᓪᓗ, ᑲᔪᓯᓂᖃᑦᑎᐊᓂᕐᒧᓪᓗ ᖃᐅᔨᓴᕐᓂᕐᒧᑦ ᐃᓐᓄᒃᓱᐃᓂᕐᒥᑦ, ᐃᑉᐱᒋᔭᐅᑦᑎᐊᕆᐊᓕᖕᓂᒃ, ᐊᒻᒪ
ᑮᓇᐅᔭᕐᓂᒃ.

ᐃᓚᖓ II  ᑕᐃᑲᓂ ᑲᓇᑕᒥ ᐃᓄᖕᓄᑦ ᐸᕐᓇᐅᑎᐅᔪᖅ ᖃᐅᔨᓴᕐᓂᕐᒧᑦ (NISR) ᓇᓗᓇᐃᕆᕗᖅ ᑕᓪᓕᒪᓂ ᓯᕗᓪᓕᐅᔾᔭᐅᔭ -
ᕆᐊᓕᖕᓂᒃ ᖃᓄᐃᓕᐅᕆᐊᓂᕐᒧᑦ ᐊᒻᒪ ᐃᑲᔪᕐᓂᕐᒧᑦ ᐅᕙᒍ ᓇᓗᓇᐃᖅᓯᒪᔭᖏᓐᓂᒃ ᓴᙱᓂᖅᓴᐅᓕᖅᑎᑦᑎᔪᒥ ᓴᖅᑮ ᓂᕐᒥᑦ,
ᐊᒃᑐᐃᓂᐅᔪᓂ, ᐊᒻᒪ ᐊᑑᑎᖃᕐᓂᕆᔭᖓ ᖃᐅᔨᓴᕐᓂᐅᔪᖅ ᐃᓄᖕᓄᑦ ᐊᒻᒪ ᑲᓇᑕᒥᐅᓕᒫᓄᑦ. ᑖᒃᑯᐊ ᓯᕗᓪᓕᐅᔾᔭᐅᔭᕆᐊᓖᑦ
ᑖᒃᑯᐊᖑᔪᑦ: 1) ᖁᑦᑎᓂᖅᓴᒨᖅᑕᐅᓗᓂ ᐃᓄᐃᑦ ᐊᐅᓚᑦᑎᓂᕆᔭᖏᓐᓂᒃ ᖃᐅᔨᓴᖅᑐᓕᕆᓂᕐᒥ; 2) ᐱᐅᓯᒋᐊᖅᑕᐅᓗᓂ
ᐱᓕᕆᔾᔪᓯᐅᔪᖅ ᖃᐅᔨᓴᖅᑐᓕᕆᓂᕐᒥ; 3) ᑐᑭᓕᐊᑦᑎᐊᖃᑕᐅᓗᑎ ᑮᓇᐅᔭᑦ ᐃᓄᖕᓄᑦ ᖃᐅᔨᓴᖅᑕ ᐅᔭᕆᐊᓕᖕᓄᑦ
ᓯᕗᓪᓕᐅᔾᔭᐅᔭᕆᐊᓕᖕᓂᒃ; 4) ᐃᓄᐃᑦ ᐊᑐᐃᓐᓇᖃᕐᕕᐅᓗᑎ, ᓇᖕᒥᓂᖁᑎᖃᕐᓗᑎ, ᑲᒪᒋᔭᖃᕐᓗᑎᓗ ᑎᑎᕋᖅᓯᒪᔪᓂ
ᖃᐅᔨᓴᖅᑕᐅᓂᑯᓂ ᐊᒻᒪ ᑐᑭᓯᒋᐊᕈᑎᓂ; ᐊᒻᒪ 5) ᐃᓐᓄᒃᓯᕙᓪᓕᐊᓂᕐᒥᑦ ᐃᓄᐃᑦ ᓄᓇᖕᒐᓂ ᖃᐅᔨᓴᕐ ᓂᐅᔪᒥ (ᑕᑯᓗᒍ
ᐊᔾᔨᙳᐊᖅ 1: ᐃᑉᐱᒍᓱᑦᑎᐊᓂᕐᒥᑦ ᐊᒻᒪ ᐃᑲᔫᑎᖃᖅᑐᒥ ᖃᐅᔨᓴᕐᓂᕐᒧᑦ ᐃᓄᓕᒫᓄᑦ).

ᐃᓄᐃᑦ ᓄᓇᖕᒐᓂ
ᖃᐅᔨᓴᕐᓂᐅᔪᖅ ᐊᐅᓚᑕᐅᓂᖓ,
ᐱᖁᑎᖃᖅᑎᑕᐅᓂᖓ,
ᑲᔪᓯᑎᑕᐅᓂᖓᓗ
ᑕᐃᒪᐃᓕᖓᑎᑕᐅᓲᖑᒻᒪᑦ
ᐃᓄᐃᑦ ᑭᒡᓕᖃᖅᑎᑕᐅᓪᓗᑎ
ᐃᓚᐅᔪᓐᓇᕐᓂᕐᒧᑦ.

ᐃᓚᖓ I  ᑕᐃᑲᓂ ᑲᓇᑕᒥ ᐃᓄᖕᓄᑦ ᐸᕐᓇᐅᑎᐅᔪᖅ ᖃᐅᔨᓴᕐᓂᕐᒧᑦ (NISR) ᑕᑯᒃᓴᐅᑎᑦᑎᕗᖅ ᐃᓄᐃᑦ ᑕᐅᑐᕐᕉᒐᖓᑎᒍᑦ
ᖃᐅᔨᓴᕐᓂᕐᒧᑦ ᐃᓄᐃᑦ ᓄᓇᖕᒐᓂ ᐱᓕᕆᑦᑎᐊᖃᑎᒌᓂᒃᑯᑦ ᐃᓄᐃᑦ ᐊᐅᓚᑦᑎᓂᖏᑕ ᐋᖅᑭᒃᓱᖅᓯᒪᓂᖏᑎᒍᑦ. ᑕᒪᓐᓇ
ᐃᓚᖓ ᐱᕕᖃᖅᑎᑦᑎᕗᖅ ᑲᑐᔾᔨᖃᑎᖃᕐᓂᕐᒥᑦ ᐊᒻᒪ ᖃᓄᐃᓕᐅᕆᐊᕐᓂᕐᒥᑦ ᐊᑐᓂ ᑕᓪᓕᒪᓂ ᓇᓗᓇᐃᖅᑕᐅᓯᒪᔪᓂ
ᓯᕗᓪᓕᐅᔾᔭᐅᔭᕆᐊᓕᖕᓂ ᐊᐅᓚᑦᑎᓂᕐᒥᑦ ᐊᑑᑎᖃᖅᑐᒥ, ᐊᒃᑐᐃᓂᖃᖅᑐᒥ, ᑐᕌᖓᑦᑎᐊᕐᓗᓂ ᖃᐅᔨᓴᕐᓂᕐᒥᑦ ᐃᓄᐃᑦ
ᓄᓇᖕᒐᓂ. ᓇᓗᓇᐃᕆᕗᖅ ᓂᕆᐅᒋᔭᐅᔪᓂ ᑲᑐᔾᔨᖃᑎᒌᓂᒃᑯᑦ ᖃᐅᔨᓴᕐᓂᕐᒧᑦ ᓇᖕᒥᓂᖅ ᐱᓕᕆᐊᖃᕈᒪᓂᒃᑯᑦ,
ᐃᑉᐱᒍᓱᑦᑎᐊᕐᓂᒃᑯᑦ, ᐊᒻᒪ ᐊᔾᔨᒌᓕᖅᑎᑦᑎᓂᕐᒧᑦ. 

4.1 ᑕᐅᑐᕐᕉᒐᖅ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒧᑦ
ᐃᓄᐃᑦ ᑕᐅᑐᙳᐊᖅᑐᑦ ᖃᐅᔨᓴᕐᓂᕐᒥᑦ ᓴᖅᑮᓗᓂ ᓄᑖᓂ ᖃᐅᔨᒪᔭᐅᔪᓂ ᓴᙱᔫᓕᖅᑎᑦᑎᔪᓂ ᐃᓄᖁᑎᑦᑎᓐᓂ
ᑎᐅᒪᓂᕐᒧᑦ ᐱᔭᐅᔭᕆᐊᓕᖕᓂᒃ ᐊᒻᒪ ᓯᕗᓪᓕᐅᔾᔭᐅᔭᕆᐊᓕᖕᓂᒃ ᐃᓚᒋᔭᑦᑎᓐᓄᑦ ᓄᓇᓕᑦᑎᓐᓄᓪᓗ. ᑕᐅᑐᑉᐳᒍ
ᑎᑭᐅᒪᓂᕐᒥᑦ ᓇᖕᒥᓂᖅ ᐱᓕᕆᐊᖃᕈᒪᓂᒃᑯᑦ ᖃᐅᔨᓴᕐᓂᕐᒥᑦ ᖃᔨᓴᕐᓂᕐᒧᑦ ᑎᒥᒋᔭᐅᔪᑦ, ᐊᑐᐊᒐᐃᑦ, ᐱᓕᕆᔾᔪᓰᓪᓗ
ᑐᑭᒧᐊᖃᑎᖃᕐᓗᑎ ᑖᔅᓱᒥᖓ ᑕᐅᑐᕐᕉᒐᕐᒥᒃ.

4.2 ᓱᖕᒪᑦ ᑲᓇᑕᒥ ᐃᓄᖕᓄᑦ ᐸᕐᓇᐅᑎᐅᔪᖅ ᖃᐅᔨᓴᕐᓂᕐᒧᑦ ᐱᖃᕆᐊᖃᖅᐱᑕ
ᑲᓇᑕ ᐱᖃᕆᐊᓕᒃ ᑲᓇᑕᒥ ᐃᓄᖕᓄᑦ ᐸᕐᓇᐅᑎᐅᔪᖅ ᖃᐅᔨᓴᕐᓂᕐᒧᑦ ᐃᓚᓕᐅᔾᔨᓂᕐᒧᑦ ᐃᓄᐃᑦ ᓂᕆᐅᒋᔭᖏᓐᓂᒃ
ᖃᐅᔨᓴᕐᓂᕐᒧᑦ, ᑐᑭᓕᐅᕐᓗᑎ ᐃᓄᖕᓄᑦ ᐊᑐᖅᑕᐅᖁᔭᐅᔪᓂ ᓴᓇᕙᓪᓕᐊᓂᕐᒧᑦ ᖃᐅᔨᓴᕐᓂᕐᒧᑦ ᑲᑐᔾᔨᖃᑎᒌᖑᔪᓂ, ᐊᒻᒪ
ᓇᓗᓇᐃᖅᓯᓂᕐᒧᑦ ᖃᓄᐃᓕᐅᕆᐊᕈᑕᐅᔭᕆᐊᓕᖕᓂᒃ ᓴᙱᓂᖅᓴᐅᓕᖅᑎᑦᑎᔪᒥ ᓴᖅᑮᓂᕐᒥᑦ, ᐊᒃᑐᐃᓂᐅᔪᓂ, ᐊᒻᒪ
ᐊᑑᑎᖃᕐᓂᕆᔭᖓ ᖃᐅᔨᓴᕐᓂᐅᔪᖅ ᐃᓄᖕᓄᑦ, ᐃᓚᒋᓗᓂᒋᑦ ᑲᓇᑕᐅᑉ ᓯᓚᑖᓅᖓᓂᖏᑦ. ᑲᓇᑕᒥ ᐃᓄᖕᓄᑦ ᐸᕐᓇᐅ -
ᑎᐅᔪᖅ ᖃᐅᔨᓴᕐᓂᕐᒧᑦ (NISR) ᐃᓗᐃᑦᑑᓕᖓᔪᒥ ᐱᓕᕆᐊᖃᕈᒪᔪᑦ ᐃᓄᐃᓪᓗ ᐊᒻᒪ ᖃᐅᔨᓴᖅᑏᓪᓗ ᑎᒍᒥᐊᖅᑎᐅᖃ -
ᑕᐅᔪᑦ ᖃᓄᐃᓕᐅᕆᐊᓗᑎ ᐃᒪᐃᓕᐅᕐᓂᒃᑯᑦ:

1.   ᑐᑭᓯᐅᒪᖃᑎᒌᓗᑎ ᖃᓄᐃᓕᖓᕈᑕᐅᓕᓲᖑᒻᒪᖔᑦ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᐅᔪᖅ ᐊᒻᒪ ᖃᓄᐃᓕᖓᓂᖓ 
   ᑲᓲᒪᓗᓂ ᒫᓐᓇᐅᔪᖅ ᖃᐅᔨᓴᕐᓂᐅᑉ ᐃᓗᓕᖏᓐᓄᑦ
2.   ᑐᑭᑖᖅᑎᑦᑎᓂᕐᒥᑦ ᐃᓄᐃᑦ ᓂᕆᐅᒋᔭᖏᑦ ᖃᐅᔨᓴᕐᓂᐅᔪᑦ ᐊᕕᒃᑐᖅᓯᒪᔪᑦ ᓄᓇᖁᑎᑦᑎᓐᓂ ᐊᒻᒪ ᓄᓇᓕᐅᔪᓂ
3.   ᓇᓗᓇᐃᖅᓯᓂᕐᒥᑦ ᓇᐅᒃᑯᑦ ᑲᑐᔾᔨᖃᑎᒌᒋᐊᖃᕐᒪᖔᑦ ᐃᓄᐃᓪᓗ ᖃᐅᔨᓴᖅᑏᓪᓗ

ᐃᓱᒪᓕᐅᕈᑕᐅᔪᑦ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᐅᔪᒧᑦ ᓯᕗᓪᓕᐅᔾᔭᐅᔭᕆᐊᓕᖕᓂ ᑮᓇᐅᔭᐃᓪᓗ ᑐᕌᖓᖃᓯᐅᑎᔪᑦ
ᑐᑭᒧᐊᖃᑎᒌᓗᑎ ᒐᕙᒪᓄᑦ ᐊᒻᒪ ᖃᐅᔨᓴᕐᕕᖕᓄᑦ ᐃᓄᐃᑦ ᓄᓇᖕᒐᑦ ᓯᓚᑖᓃᑦᑐᓂ. ᐅᓄᖅᑐᐊᓗᐃᑦ ᐃᓄᐃᑦ ᓄᓇᖕᒐᓂ
ᖃᐅᔨᓴᕈᑕᐅᕙᒃᑯᑦ ᑲᔪᓯᑎᑕᐅᕙᒃᑐᑦ ᐊᖏᖅᑕᐅᓯᒪᖅᑳᕋᑎ ᐃᓄᖕᓄᑦ, ᑭᒡᒐᖅᑐᖅᑕᐅᓪᓗᑎ ᐃᓄᐃᑦ ᑭᒡᒐᖅᑐᐃᔨᐅᔪᓄᑦ
ᑲᑐᔾᔨᖃᑎᒌᓄᑦ ᐊᕕᒃᑐᖅᓯᒪᔪᓂᑦ, ᑲᓇᑕᒥ, ᐊᒻᒪ ᓯᓚᕐᔪᐊᑉ ᓯᓚᑖᓂ. ᐃᓄᐃᑦ ᐃᓚᐅᙱᓗᐊᖃᑦᑕᖅᑐᑦ ᐸᕐᓇᕙ -
ᒌᔭᖅᑎᓪᓗᒋᑦ ᖃᐅᔨᓴᕐᓂᕐᒧᑦ ᖃᓄᐃᓕᐅᕈᑕᐅᔪᓂ, ᑖᓐᓇ ᑐᕌᖓᓕᓲᖅ ᐊᑑᑎᖃᙱᑦᑐᒥ, ᑕᐃᒫᔅᓴᐃᓐᓇᖅ, ᐊᒻᒪ
ᓱᕙᓕᑭᐊᒥ ᖃᐅᔨᓴᕐᓂᕐᒥᑦ. ᑲᓇᑕᒥ ᐃᓄᖕᓄᑦ ᐸᕐᓇᐅᑎᐅᔪᖅ ᖃᐅᔨᓴᕐᓂᕐᒧᑦ (NISR) ᓇᓗᓇᐃᕆᕗᖅ ᖃᓄᐃᓕᐅᕈᑕᐅᔭ -
ᕆᐊᓖᑦ ᑖᒃᑯᐊ ᐱᔭᕆᐊᑐᔪᑦ ᐃᓱᒫᓘᑏᑦ ᑲᒪᒋᔭᐅᖁᓪᓗᒋᑦ.

4. ᐃᓚᖓ I:  ᑕᐅᑐᕐᕉᒐᖅ ᐊᒻᒪ ᐃᓗᓕᖏᑦ

4.3 ᖃᐅᔨᓴᕐᓂᖅ ᐃᑲᔫᑎᒃᓴᐅᕗᖅ ᐃᓄᓕᒫᓂᑦ ᐊᔾᔨᒌᓕᖅᑎᑦᑎᓂᕐᒥᑦ
ᐊᒃᓱᐊᓗᒃ ᐃᓅᓯᖏᑦ ᐊᔾᔨᒌᙱᒻᒪᑕ ᐃᓄᐃᓪᓗ ᐊᓯᖏᓪᓗ ᑲᓇᑕᒥᐅᑦ ᑎᑎᕋᖅᑕᐅᓯᒪᔪᖅ ᒐᕙᒪᑐᖃᒃᑯᓐᓄᑦ, ᖃᐅᔨᓴᖅ -
ᑎᐅᔪᓄᑦ, ᐊᒻᒪ ᓄᓇᕐᔪᐊᕐᒥᑦ. ᐅᓪᓗᒥᐅᔪᖅ ᐃᓅᓯᕐᒧᑦ ᐊᔾᔨᒌᙱᑎᑕᐅᓂᖏᑦ ᐃᓄᐃᑦ ᐊᒃᓱᐊᓗᒃ ᐊᑐᐊᒐᕐᓃᖃᑕᐅᔪᑦ
ᐅᐊᑦᑎᐊᕈᓕᓴᕐᓂᒃ. ᐅᓄᖅᑐᑦ ᐃᓄᐃᑦ ᓄᓇᓕᕋᓛᓃᖃᑦᑕᓚᐅᕐᒪᑕ ᓄᓇᐃᓐᓇᕐᒥ ᐅᓇᑕᕕᒡᔪᐊᓚᐅᙱᑎᓪᓗᒋᑦ ᑭᖑᓪᓕᕐᒥ
II. ᐃᓚᒌᖑᔪᑦ ᐃᓱᒪᖅᓱᖅᑎᑕᐅᒐᑎ ᓄᑦᑎᖅᑎᑕᐅᓚᐅᖅᑐᑦ ᐅᕝᕙᓘᓐᓃᑦ ᐊᓯᐊᓅᖅᑕᐅᓪᓗᑎ ᓄᓇᓕᐅᔪᓄᑦ ᒐᕙᒪᑐ -
ᖃᒃᑯᓐᓄᑦ 1950-ᖏᓐᓂ ᐱᔨᑦᑎᕋᕈᒪᒧᑦ ᑕᒪᒃᑯᓂᖓ ᐃᓕᓐᓂᐊᕐᓂᕐᒥᑦ ᐊᒻᒪ ᐋᓐᓂᐊᖃᖅᑕᐃᓕᒪᓂᕐᒥᑦ. ᓄᓇᓕᐅᔪᓂᒃ,
ᐊᒃᓱᕉᑕᐅᓚᐅᖅᑐᑦ ᓲᕐᓗ ᐃᒡᓗᓂ ᐃᓄᒋᐊᓗᐊᕐᓂᕐᒥᑦ, ᐊᐃᑦᑐᕐᓇᖅᑐᓂ ᐋᓐᓂᐊᓂ, ᐊᒻᒪ ᐊᒃᑐᐃᓂᖃᕐᔪᐊᕐᓃᑦ
ᐊᐅᓪᓚᖅᑎᑕᐅᕙᓚᐅᖅᑐᓄᑦ ᐃᓕᓐᓂᐊᕆᐊᖅᑎᑕᐅᓪᓗᑎ ᐊᑐᖅᑕᐅᓚᐅᖅᑐᑦ ᐅᓄᖅᑐᓄᑦ ᐃᓚᒌᖑᔪᓄᑦ ᐃᓅᓯᕐᒧᑦ,
ᐅᒃᐱᕐᓂᓕᕆᓂᕐᒧᑦ, ᐊᒻᒪ ᑮᓇᐅᔾᔭᓂᕐᒧᑦ ᓱᒃᑲᓕᔪᒥ ᐊᓯᔾᔨᖅᓯᑎᓪᓗᒋᑦ. ᐊᒃᓱᕉᑕᐅᓚᐅᖅᑐᑦ ᑖᒃᑯᓄᖓ ᐊᓯᖏᓐᓄᓪᓗ
ᐊᑐᖅᑕᐅᓂᑯᓂ, ᐊᔾᔨᒌᙱᑎᑕᐅᓂᖏᓪᓗ ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ ᐊᒻᒪ ᐱᔨᑦᑎᕋᐅᑎᓄᑦ,
ᑐᕌᖓᔾᔪᑕᐅᕗᖅ ᐊᔪᖅᓴᓂᕐᒧᑦ, ᐋᓐᓂᖅᓯᕆᓂᕐᒧᑦ, ᐊᒃᓱᕈᕐᓇᖅᑐᓂ ᐃᓱᒪᒧᑦ ᑎᒥᒧᓪᓗ ᖃᓄᐃᓐᓂᐅᔪᓄᑦ ᐃᓄᒋᐊᒃᑐᓄᑦ
ᐃᓄᖕᓄᑦ ᐅᓪᓗᒥᐅᔪᖅ.

ᐊᔾᔨᒌᙱᑎᑕᐅᓂᖅ ᑐᕌᖓᕗᖅ ᓈᒻᒪᖏᑦᑐᒥ ᐊᒻᒪ ᑕᐃᒪᐃᓕᖓᑎᑕᐅᔪᓐᓃᕈᓐᓇᖅᑐᓂ ᐃᓅᓯᕐᒧᑦ ᑮᓇᐅᔾᔭᓂᕐᒧᓪᓗ
ᖃᓄᐃᓕᖓᓂᐅᔪᓂ ᐃᓕᖅᑯᓯᕐᒧᑦ ᐅᕝᕙᓘᓐᓃᑦ ᐊᓯᖏᓐᓄᑦ ᐊᑭᕋᕈᑎᒃᓴᓄᑦ, ᒐᕙᒪᐃᓪᓗ ᑲᒪᑦᑎᐊᕋᓱᐊᙱᓐᓂᖏᓐᓂᒃ
ᑖᒃᑯᓂᖓ ᐊᔾᔨᒌᙱᓐᓂᐅᔪᓂ. ᐊᒃᓱᐊᓗᒃ ᐊᔾᔨᒌᙱᒻᒪᑕ ᐃᓅᓂᐊᓂᕐᒧᑦ ᓂᕆᐅᒋᔭᐅᓂᕐᒥᑦ ᐊᒻᒪ ᐃᒡᓗᒥᐅᖃᑎᒌᑦ
ᑮᓇᐅᔾᔭᕐᓂᖏᓐᓂᒃ ᐃᓄᖕᓄᑦ ᐊᒻᒪ ᐊᓯᖏᓐᓄᑦ ᑲᓇᑕᒥᐅᓄᑦ. ᐃᓅᓂᐊᓂᕐᒧᑦ ᓂᕆᐅᒋᔭᐅᓂᖅ ᐆᒃᑑᑎᒋᔭᐅᓪᓗᐊᑕ -
ᐅᓲᖑᒻᒪᑦ ᐃᓄᒋᐊᒃᑐᓂ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᓇᓗᓇᐃᒃᑯᑕᐅᓪᓗᓂᓗ ᐊᒃᓱᐊᓗᒃ ᐊᑐᖅᑕᐅᓲᖑᓪᓗᓂ ᑮᓇᐅᔾᔭ -
ᓂᕐᒧᑦ ᒪᑭᒪᑦᑎᐊᕈᓐᓇᕐᓂᕐᒥᑦ. ᐃᓅᓂᐊᓂᕐᒧᑦ ᓂᕆᐅᒋᔭᐅᓂᖅ ᐃᓄᖕᓄᑦ ᐊᑦᑎᓂᖅᐹᖑᔪᖅ ᓄᓇᖃᖅᑳᖅᑐᓕᒫᓂ ᑲᓇᑕᒥ
ᑲᓇᑕᒥᐅᓕᒫᓂᓪᓗ ᓇᐃᓐᓂᖅᓴᐅᓪᓗᓂ 15 ᐊᕐᕌᒍᓂ ᐊᖑᑎᓄᑦ ᐊᒻᒪ 10 ᖁᓖᑦ ᐊᕐᕌᒍᓄᑦ ᐊᕐᓇᓄᑦ.1 ᑖᒃᑯᐊ
ᐊᔾᔨᒌᙱᓐᓂᐅᔪᑦ ᑐᕌᖓᖃᓯᐅᑎᔪᑦ ᑭᖑᕚᕇᖑᔪᓄᑦ ᐊᒃᓱᕈᕐᓇᕈᑕᐅᓂᑯᓂ, ᐃᒻᒥᓃᕐᓂᕐᒧᑦ, ᐃᓕᓐᓂᐊᖅᓯᒪᑦᑎᐊᖏᓐ -
ᓂᕐᒧᑦ, ᐊᒻᒪᓗ ᐊᔪᖅᓴᓂᕐᒧᑦ (ᑕᑯᓗᒍ ᐊᔾᔨᙳᐊᖅ 2: ᐃᓅᓯᕐᒧᑦ ᐊᒻᒪ ᑮᓇᐅᔾᔭᓂᕐᒧᑦ ᐊᒥᓯᒐᓗᐊᕐᓂᖏᑦ ᐃᓄᐃᑦ
ᓄᓇᖕᒐᓂ).

ᐊᔪᖅᓴᕐᓂᖅ ᓄᖅᑲᖓᕈᑕᐅᕗᖅ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪ ᖃᓄᐃᙱᑦᑎᐊᕆᐊᕐᓂᕐᒧᑦ ᐅᓄᖅᑐᐊᓗᖕᓄᑦ
ᐃᓄᖕᓄᑦ ᐃᓚᒌᖑᔪᓄᑦ. ᕿᑎᐊᓃᑦᑐᒥ ᐃᓛᒃᑰᖓᔪᖅ ᑖᒃᓰᔭᐃᓚᐅᙱᓐᓂᖏᓐᓂ ᑮᓇᐅᔾᔭᕈᑕᐅᔪᖅ ᐃᓄᖕᓄᑦ ᐃᓄᐃᑦ
ᓄᓇᖕᒐᓂ $23,485-ᖑᔪᑦ. ᑕᒪᓐᓇ ᐊᔾᔨᒋᙱᑕᖓ $92,011-ᖑᔪᑦ ᓄᓇᖃᖅᑳᖅᓯᒪᙱᑦᑐᓄᑦ ᐃᓄᐃᑦ ᓄᓇᖕᒐᓂ,
ᐊᖏᓂᖅᓴᕐᓕ $68,000 ᐅᖓᑖᓄᑦ.2 ᑕᒪᓐᓇ ᐊᔾᔨᒌᙱᓐᓂᕐᔪᐊᖅ ᑲᒪᓇᓐᓂᖅᓴᖅ ᐃᓱᒪᒋᖃᓯᐅᑎᓗᒍ ᐊᑭᑐᔪᐊᓘᓂᖓ
ᐃᓅᓇᓱᐊᕐᓂᕐᒧᑦ ᐃᓄᐃᑦ ᓄᓇᖕᒐᓂ.

ᐃᓅᓯᕐᒧᑦ ᐊᔾᔨᒌᙱᓐᓂᐅᔪᑦ ᓴᖅᑭᔮᒻᒪᕆᒃᑐᑦ ᐊᒻᒪ ᐊᑐᓪᓚᕆᒃᑐᑦ ᐃᓄᐃᑦ ᓄᓇᖕᒐᓂ ᓯᖁᒥᒃᓯᒻᒪᕆᒃᑐᑦ ᐃᓄᐃᑦ
ᐱᔪᓐᓇᐅᑎᖏᓐᓂᒃ. ᓄᓇᕐᔪᐊᕐᒥ ᑲᑐᔾᔨᖃᑎᒌᑦ (UN) ᐅᓂᒃᑳᓕᐅᖅᑎ ᐱᔪᓐᓇᐅᑎᖃᕐᓂᕐᒥᑦ ᓂᕿᒧᑦ ᐊᒃᓱᐊᓗᒃ
ᐅᖃᐅᓯᖃᖅᐳ ᓂᕿᒃᓴᑭᓗᐊᕐᓂᖏᓐᓂᒃ ᐃᓅᔪᑦ 2012 ᑐᕌᒐᒃᓴᖓᓂ ᑲᓇᑕᒥ ᐅᓂᒃᑳᓕᐊᖓᓂ.3 ᓄᓇᕐᔪᐊᕐᒥ
ᑲᑐᔾᔨᖃᑎᒌᑦ (UN) ᐅᓂᒃᑳᓕᐅᖅᑎ ᐱᔪᓐᓇᐅᑎᒋᔭᐅᔪᓄᑦ ᓄᓇᖃᖅᑳᖅᓯᒪᔪᓄᑦ ᑐᐊᕕᕐᓇᖅᑐᕆᔭᐅᓂᕋᖅᑕᐅᓯᒪᔪᑦ
ᐃᓄᐃᑦ, ᑕᒪᒃᑯᓄᖓ ᐃᒡᓗᓕᕆᓂᕐᒧᑦ, ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪ ᖃᓄᐃᙱᑦᑎᐊᕆᐊᖃᕐᓂᕐᒧᑦ, ᐊᑐᐃᓐᓇᖃᕐ -
ᕕᐅᓂᕐᒥᓪᓗ ᒪᓕᒐᓕ ᕆᓂᕐᒨᖓᔪᓂ.4 ᒫᓐᓇᒫᖑᓚᐅᖅᑐᖅ, ᓄᓇᕐᔪᐊᕐᒥ ᑲᑐᔾᔨᖃᑎᒌᑦ (UN) ᑲᑎᒪᔨᕋᓛᖏᑦ ᓄᖅᑲᖅᑎᑦ -
ᑎᓇᓱᐊᖅᑎᓄᑦ ᐊᑭᕋᖅ ᑐᕐᓂᐅᔪᒥᑦ ᐅᖃᖅᓯᒪᔪᑦ ᖃᓄᐃᓕᐅᕈᑕᐅᔭᕆᐊᓕᖕᓂᒃ ᐊᑭᕋᖅᑐᖁᔪᓐᓃᕐᓗᒋᑦ ᓄᓇᖃᖅᑳᖅᓯᒪ -
ᔪᓄᑦ, ᐃᓕᓴᖅᓯ ᓂᕐᒥᓪᓗ ᐊᑐᓕᖅᑎᑦᑎᓂᕐᒥᓪᓗ ᐱᔪᓐᓇᐅᑎᒋᔭᐅᔪᓂᑦ ᓄᓇᖃᖅᑳᖅᓯᒪᔪᓄᑦ, ᐊᔾᔨᒌᑦᑐᒥ ᑲᒪᒋᔭᐅᓗᑎ
ᑎᒍᔭᐅᒪᕕᒡᔪᐊᓂ, ᐊᒻᒪ ᐋᓐᓂᖅᓯᕆᓂᕐᒥᑦ ᓄᖅᑲᖅᑎᑦᑎᓂᕐᒥᑦ ᓄᓇᖃᖅᑳᖅᓯᒪᔪᓄᑦ ᐊᕐᓇᓄᑦ ᓂᕕᐊᖅᓵᓄᓪᓗ.5

ᐃᓄᐃᑦ ᑕᐅᑐᙳᐊᖅᑐᑦ
ᖃᐅᔨᓴᕐᓂᕐᒥᑦ ᓴᖅᑮᓗᓂ
ᓄᑖᓂ ᖃᐅᔨᒪᔭᐅᔪᓂ
ᓴᙱᔫᓕᖅᑎᑦᑎᔪᓂ
ᐃᓄᖁᑎᑦᑎᓐᓂ ᑎᐅᒪᓂᕐᒧᑦ
ᐱᔭᐅᔭᕆᐊᓕᖕᓂᒃ ᐊᒻᒪ
ᓯᕗᓪᓕᐅᔾᔭᐅᔭᕆᐊᓕᖕᓂᒃ
ᐃᓚᒋᔭᑦᑎᓐᓄᑦ
ᓄᓇᓕᑦᑎᓐᓄᓪᓗ.

ᓴᖅᑮᓂᕐᒥᑦ ᐃᓅᓯᕐᒧᑦ ᐊᔾᔨᒌᑎᑦᑎᓂᕐᒥᑦ ᐃᓄᖕᓄᑦ ᑕᐃᒪᐃᖁᔨᕗᑦ ᒐᕙᒪᐃᑦ ᑲᑐᔾᔨᖃᑎᖃᕐᓗᑎ ᐃᓄᖕᓂᒃ ᐲᖅᓯᓂᕐᒥᑦ
ᓈᒻᒪᖏᑦᑐᓂ ᐊᒻᒪ ᑕᐃᒪᐃᓕᖓᕈᓐᓃᓕᕈᑕᐅᔪᓐᓇᑐᓂ ᓲᕐᓗ ᐃᒡᓗᓕᕆᓂᕐᒧᑦ, ᐃᓕᓐᓂᐊᖅᑐᓕᕆᓂᕐᒧᑦ, ᓂᕿᒃᓴᖃᑦᑎᐊ -
ᓂᕐᒧᑦ, ᐊᒻᒪ ᐊᑐᐃᓐᓇᕋᕐᕕᐅᓂᕐᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ. ᖃᐅᔨᔭᐅᓂᑯᓂ−ᑐᙵᕕᖃᕐᓂᕐᒥᑦ ᐊᑐᐊᒐᓕᐅᕐᓂᕐᒧᑦ
ᐊᑑᑎᖃᑦᑎᐊᕋᔭᖅᑐᖅ ᐊᑐᐊᒐᕐᓄᑦ ᐃᓱᒪᓕᐅᕆᓂᕐᒧᑦ ᐊᑑᑎᖃᑦᑎᐊᖅᑐᓂ, ᐊᑐᑦᑎᐊᓂᖅᓴᐅᓕᕐᓗᑎ ᑖᒃᓰᔭᐃᔭᖅᑐᓄᑦ
ᑮᓇᐅᔭᖁᑎᖏᓐᓂ ᐱᐅᓂᖅᓴᓂᓪᓗ ᓴᖅᑮᕙᒡᓗᑎ ᓄᑕᖅᑲᓄᑦ, ᐃᓐᓇᕐᓄᑦ, ᐊᒻᒪ ᐃᓚᒌᖑᔪᓄᑦ. ᑐᙵᕕᖃᕐᒪᑕ ᐃᑲᔫᑕ -
ᐅᓇᓱᒃᑐᓂ ᖃᐅᔨᓴᕐᓂᕐᒧᑦ ᐊᒻᒪ ᐊᑐᐃᓐᓇᐅᑎᑕᐅᔪᓂ ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ ᐃᓱᒪᓕᐅᕆᔪᓐᓇᕐᓂᕐᒧᑦ
ᓂᕆᐅᓂᕐᒥᑦ ᑐᙵᕕᖃᕐᓗᑎ ᖃᐅᔨᓴᖅᑕᐅᓂᑯᓂ ᐃᓅᓯᕐᒧᑦ ᐊᑭᓂᑦ ᐃᑲᔫᑎᒃᓴᓂᒡᓗ. ᐃᑲᔪᕋᓱᐊᕐᓂᕐᒥᑦ ᐃᓕᓐᓂᐊᕆ ᐅᖅ -
ᓴᓂᕐᒥᑦ ᐊᒻᒪ ᐸᐃᕆᔭᐅᓂᕐᒧᑦ 2016 ᒐᕙᒪᑐᖃᒃᑯᑦ ᑮᓇᐅᔭᖁᑎᖏᓐᓂᒃ ᐊᑐᖅᑐᒃᓴᓂ, ᓲᕐᓗ, ᑐᙵᕕᖃᖅᑐᑦ ᖃᐅᔨᔭ -
ᐅᓂᑯᓂᑦ ᐊᑐᐃᓐᓇᖃᖅᑎᑦᑎᓂᕐᒥᑦ ᐃᓕᓐᓂᐊᕆᐅᖅᓴᓂᕐᒥᑦ ᐊᒻᒪ ᐸᐃᕆᔭᐅᓂᕐᒧᑦ ᓴᖅᑮᓲᖑᒻᒪᑦ ᐱᐅᔫᑎᓂᑦ ᓄᑕᖅᑲᓄᑦ
ᐃᓚᒌᖑᔪᓄᓪᓗ. ᖃᐅᔨᔭᐅᓂᑯᓂ−ᑐᙵᕕᖃᕐᓂᕐᒥᑦ ᐊᑐᐊᒐᓕᐅᕐᓂᕐᒧᑦ ᐊᓯᔾᔨᖅᑕᐅᔪᓐᓇᕐᒪᑦ ᐊᒃᑐᖅᑕᐅᓴᕋ ᐃᒃᑐᓄᑦ ᐃᓅᓯᕐᒥᑦ.

ᖃᐅᔨᔭᐅᓂᑯᓂ−ᑐᙵᕕᖃᕐᓂᕐᒥᑦ ᐊᑐᐊᒐᓕᐅᕐᓂᕐᒧᑦ ᐊᑐᓲᖑᒻᒪᑦ ᐊᑐᐃᓐᓇᐅᓂᑯᓂ ᖃᐅᔨᓴᖅᑕᐅᓂᑯᓂ ᐊᑐᐊᒐᒃᓴᓂ
ᓴᓇᓂᕐᒧᑦ ᓂᕆᐅᒋᔭᐅᔪᓂᒡᓗ ᖃᐅᔨᓴᕐᓂᕐᒥᓪᓗ ᐊᒃᑐᐃᓂᐅᔪᓂᑦ ᐊᑐᐊᒐᕐᓄᑦ ᐃᓱᒪᓕᐅᕈᑕᐅᔪᓂ. ᐊᑐᐊᒐᕐᓄᑦ ᐃᓱᒪᓕ -
ᐅᖅᑕᐅᔪᑦ ᐃᓅᓯᑦᑎᓐᓂ ᐊᒃᑐᐃᓂᖃᓲᑦ ᖃᐅᑕᒫᑦ. ᑭᓯᐊᓂᓕ, ᒫᓐᓇᐅᔪᖅ ᖃᐅᔨᓴᕐᓂᕐᒧᑦ ᐅᖓᓯᒌᖕᓂᐅᔪᑦ ᓄᖅᑲᖓ -
ᑎᑦᑎᕗᖅ ᐃᓄᖕᓂᒃ ᐊᒻᒪ ᒐᕙᒪᓂ ᐊᑐᐊᒐᕐᓄᑦ ᐃᓱᒪᓕᐅᕆᓂᕐᒥᑦ. ᓲᕐᓗ, ᑐᑭᓯᒋᐊᕈᑎᓪᓗᐊᑕᑦ ᐃᒻᒥᓃᕋᓱᐊᖅᑐᓄᑦ
ᖃᑦᑎᐊᑎ ᐃᓄᖕᓄᑦ ᓴᖅᑭᔮᙱᑦᑐᑦ, ᖃᐅᔨᒪᔭᐅᒐᓗᐊᖅᑎᓪᓗᒍ ᐃᒻᒥᓃᕋᓱᐊᕐᓂᑯᑦ ᐅᓗᕆᐊᓇᕈᑕᐅᓂᖅᐹᖑᔪᑦ
ᐃᒻᒥᓃᓐᓂᕐᒧᑦ.

4.4 ᐃᓄᐃᑦ ᓇᖕᒥᓂᖅ ᐱᓕᕆᐊᖃᕈᒪᓂᖏᑦ ᑮᖏᖅᓯᔪᖅ ᐃᓄᐃᑦ ᓄᓇᖕᒐᓂ ᖃᐅᔨᓴᕈᓐᓇᕐᓂᕐᒥᑦ
ᐃᓄᐃᑦ ᐱᔪᓐᓇᐅᑎᓖᑦ ᓇᖕᒥᓂᖅ ᐱᓕᕆᐊᖃᕈᒪᓂᕐᒥᑦ, ᐃᓚᒋᓪᓗᓂᐅᒃ ᖃᐅᔨᓴᕐᓂᖅ. ᑕᒪᓐᓇ ᑐᑭᖃᖅᐳᖅ ᖃᐅᔨᓴᖅᑏᑦ
ᐊᒻᒪ ᖃᐅᔨᓴᕐᕖᑦ ᐱᖅᑳᕆᐊᓖᑦ ᐊᑭᖃᙱᑦᑐᒥ, ᐱᒋᐊᓚᐅᙱᓐᓂᖏᓐᓂ, ᑐᓴᐅᒪᑎᑦᑎᓂᒃᑯᓪᓗ ᐊᖏᖅᑕᐅᓗᑎ ᐃᓄᖕᓄᑦ
ᖃᐅᔨᓴᓚᐅᙱᓐᓂᖏᓐᓂ ᓄᓇᖁᑎᑦᑎᓐᓂ. ᐊᖏᖅᑕᐅᓇᓱᒋᐊᓖᑦ ᖃᐅᔨᓴᖅᑎᐅᔪᑦ, ᒐᕙᒪᐅᔪᑦ, ᖃᐅᔨᓴᕐᕖᓪᓗ ᐱᓕᕆᖃ -
ᑎᖃᕐᓗᑎ ᐃᓄᖕᓄᑦ ᑭᒡᒐᖅᑐᐃᔨᐅᔪᓄᑦ ᑲᑐᔾᔨᖃᑎᒌᓂ ᐅᕝᕙᓘᓐᓃᑦ ᑎᒃᑯᐊᖅᑕᐅᔪᓂ ᐱᓕᕆᕝᕕᓐᓂ. ᐃᓄᐃᑦ ᓇᖕᒥᓂᖅ
ᐱᓕᕆᐊᖃᕈᒪᓂᖏᑦ ᖃᐅᔨᓴᕐᓂᕐᒧᑦ ᐊᑐᓕᖅᑎᑕᐅᕗᖅ ᐃᓄᐃᑦ ᑭᒡᒐᖅᑐᐃᔨᖏᑕ ᑲᑐᔾᔨᖃᑎᒌᖏᑦ ᐱᓕᕆᖃᑎᒋᔭ -
ᐅᑎᓪᓗᒋᑦ ᑲᑐᔾᔨᖃᑎᒌᓂᒃᑯᑦ ᐋᖅᑭᒃᓱᐃᑎᓪᓗᑎ ᖃᐅᔨᓴᕈᑎᒃᓴᓂᑦ ᓄᓇᖁᑎᑦᑎᓐᓂ, ᓇᓕᒧᒃᑐᓂ ᐱᕕᖃᖅᑎᑕᐅᓗᑎ
ᐊᑐᐃᓐᓇᖃᕐᕕᐅᓂᕐᒥᑦ ᑮᓇᐅᔭᕐᓂᒃ ᐃᓄᖕᓂᒃ ᓯᕗᓕᖅᑎᖃᕐᓗᑎ ᖃᐅᔨᓴᕐᓂᕐᒧᑦ, ᑲᑐᔾᔨᖃᑎᒌᔭᐅᑎᓪᓗᒋᓪᓗ ᖃᐅᔨ -
ᓴᖅᑎᓄᑦ ᓴᓇᒪᓂᖓᓄᑦ, ᐊᑐᓕᖅᑎᑕᐅᓂᖓᓄᑦ, ᐊᒻᒪ ᑐᓐᓂᖅᓴᐃᓂᕐᒥᑦ ᖃᐅᔨᓴᕐᓂᐅᔪᒥ.

ᐃᓄᐃᑦ ᖃᐅᔨᒪᓂᖅᐹᖑᒻᒪᑕ ᐊᒃᓱᕉᑕᐅᔪᓂᑦ ᐃᓄᖕᓄᑦ ᐃᓚᒌᖑᔪᓄᑦ ᐊᒻᒪ ᓄᓇᓕᖕᓄᑦ, ᐃᓱᒪᓕᐅᖅᓯᒪᓪᓗᑎ ᖃᓄᖅ
ᑲᒪᒋᔭᖃᕈᓐᓇᕐᒪᖔᑦ ᐊᒃᓱᕉᑕᐅᔪᓂ, ᐱᐅᓂᖅᐹᓂᒡᓗ ᐊᑐᖅᑕᐅᔪᒫᖅᑐᓂ ᖃᐅᔨᓴᕐᓂᐅᔪᖅ ᐃᑲᔫᑕᐅᓗᓂ ᐋᖅᑭᒃᓱᐃᓂᕐᒥᑦ
ᐊᒻᒪ ᐊᑐᓕᖅᑎᑦᑎᓂᕐᒥᑦ ᐱᕚᓪᓕᕈᑎᒃᓴᑦᑎᐊᕙᖕᓂᒃ ᐃᓅᓯᐅᑉ ᐊᑲᐅᙱᓕᐅᕈᑎᖏᓐᓄᑦ. ᐃᓄᐃᑦ ᓇᖕᒥᓂᖅ ᐱᓕᕆᐊ -
ᖃᕈᒪᓂᖏᑦ ᖃᐅᔨᓴᕐᓂᕐᒧᑦ ᑕᐃᒪᐃᑦᑕᕆᐊᓕᒃ ᖃᐅᔨᓴᕐᓂᐅᔪᑦ ᐃᓄᐃᑦ ᓄᓇᖕᒐᓂ ᐃᑲᔫᑎᖃᕐᓂᖅᐹᖁᓪᓗᒍ ᐃᓄᖕᓄᑦ
ᐊᑑᑎᖃᑦᑎᐊᕐᓗᓂ, ᐊᒃᑐᐃᓂᖃᑦᑎᐊᕐᓗᓂ, ᐊᒻᒪ ᑐᕌᖓᑦᑎᐊᕐᓗᓂ. ᑕᐃᒪᐃᓕᐅᕆᐊᓖᑦ ᐋᖅᑭᒋᐊᖅᓯᓂᕐᒧᑦ ᒫᓐᓇᐅᔪᖅ
ᖃᐅᔨᓴᕐᓂᕐᒧᑦ ᐱᓕᕆᓂᐅᔪᓂᑦ ᓲᖃᐃᒻᒪ ᖃᐅᔨᓴᖅᑎᐅᑉ ᐱᒍᒪᔭᖏᑦ ᓯᕗᓪᓕᐅᑎᒐᔪᖕᒪᔾᔪᒃ ᐃᓄᖕᓂᑦ. ᑲᑐᔾᔨᖃᑎᒌᓂᖅ
ᐃᓄᖕᓄᑦ ᖃᐅᔨᓴᖅᑎᓄᓪᓗ ᑲᔪᓯᑎᑦᑎᕗᖅ ᖃᐅᔨᓴᕐᓂᖅ ᒪᓕᑦᑎᐊᕋᓗᐊᕐᒪᖔᑦ ᐃᑉᐱᒋᔭᐅᑦᑎᐊᕆᐊᓕᖕᓂ ᒪᓕᒋᐊᓕᖕᓂ
(ᑕᑯᓗᒍ ᐊᔾᔨᙳᐊᖅ 3: ᓇᒧᙵᐅᔭᕆᐊᖃᖅᐱᑕ: ᐃᑲᔪᖅᓱᕐᓂᖅ ᐃᓄᐃᑦ ᓇᖕᒥᓂᖅ ᐱᓕᕆᐊᖃᕈᒪᓂᖏᓐᓂᒃ
ᖃᐅᔨᓴᕐᓂᕐᒧᑦ).

ᖃᐅᔨᔭᐅᓂᑯᓂ−ᑐᙵᕕᖃᕐᓂᕐᒥᑦ
ᐊᑐᐊᒐᓕᐅᕐᓂᕐᒧᑦ ᐊᑑᑎᖃᑦ ᑎ -
ᐊᕋᔭᖅᑐᖅ ᐊᑐᐊᒐᕐᓄᑦ
ᐃᓱᒪᓕᐅᕆᓂᕐᒧᑦ ᐊᑑᑎᖃᑦ ᑎ -
ᐊᖅᑐᓂ, ᐊᑐᑦᑎᐊᓂᖅᓴᐅᓕᕐᓗᑎ
ᑖᒃᓰᔭᐃᔭᖅᑐᓄᑦ ᑮᓇᐅᔭᖁ -
ᑎᖏᓐᓂ ᐱᐅᓂᖅᓴᓂᓪᓗ
ᓴᖅᑮᕙᒡᓗᑎ ᓄᑕᖅᑲᓄᑦ,
ᐃᓐᓇᕐᓄᑦ, ᐊᒻᒪ ᐃᓚᒌᖑᔪᓄᑦ.

ᐊᔾᔨᙳᐊᖅ 3: ᓇᒧᙵᐅᔭᕆᐊᖃᖅᐱᑕ: ᐃᑲᔪᖅᓱᕐᓂᖅ ᐃᓄᐃᑦ ᓇᖕᒥᓂᖅ ᐱᓕᕆᐊᖃᕈᒪᓂᖏᓐᓂᒃ ᖃᐅᔨᓴᕐᓂᕐᒧᑦ

ᓇᒧᙵᐅᔭᕆᐊᖃᖅᐱᑕ: ᐃᑲᔪᖅᓱᕐᓂᖅ ᐃᓄᐃᑦ
ᓇᖕᒥᓂᖅ ᐱᓕᕆᐊᖃᕈᒪᓂᖏᓐᓂᒃ ᖃᐅᔨᓴᕐᓂᕐᒧᑦ

✘ ᑎᒍᒥᐊᖅᑎᐅᖃᑕᐅᔪᑦ ✔ ᑎᒍᒥᐊᖅᑏᑦ ᐱᔪᓐᓇᐅᑎᖏᑦ

✘ ᐊᒥᓯᒐᓗᐊᕐᓂᖏᑦ ✔ ᐊᒥᒐᙱᓐᓂᖏᑦ

✘ ᓴᖅᑭᔮᙱᑦᑐᑦ ✔ ᓴᖅᑭᔮᖅᑐᑦ

✘ ✔ ᐊᐅᓚᑦᑎᔪᓐᓇᕐᓂᖅ

✘ ᑭᖑᓂᖓᓂ ᐱᓕᕆᐊᖃᕐᓂᖅ ✔ ᓯᕗᓂᖓᓂ ᐱᓕᕆᐊᖃᕐᓂᖅ

✘ ᐊᑭᕋᖅᑐᕐᓂᖅ ✔ ᐃᑉᐱᒍᓱᑦᑎᐊᕐᓂᖅ

✘ ᑭᑭᑦᑎᓂᖅ ✔ ᑭᒡᒐᖅᑐᐃᔨ

✘ ᐲᖅᓯᓂᖅ ✔ ᐃᑲᔪᕐᓂᖅ

✘ ᑭᑭᑦᑎᓯᒪᓂᖅ ✔ ᐃᓚᐅᑎᑦᑎᓂᖅ

✘ ᐊᑭᕋᖃᑎᒌᓐᓂᖅ ✔ ᑲᑐᔾᔨᖃᑎᒌᓂᒃᑯᑦ

✘ ᑭᒡᓕᐅᔪᑦ ✔ ᓄᓇᖁᑎ

ᐊᐅᓚᑦᑎᔪᓐᓇᕐᓂᖏᓐᓂᒃ
ᐊᒥᒐᓗᐊᕐᓂᖏᑦ

4.5 ᐃᓄᐃᑦ ᐊᐅᓚᑦᑎᓂᖏᑕ ᐋᖅᑭᒃᓱᖅᓯᒪᓂᖏ
ᐃᓄᐃᑦ ᐱᖓᔪᒋᔭᐅᔪᑦ ᐱᔪᓐᓇᐅᑎᓂ ᑎᒍᒥᐊᖅᑎᐅᔪᓂ ᓄᓇᖃᖅᑳᖅᓯᒪᔪᓂ ᐃᓕᓇᕆᔭᐅᔪᑦ ᐃᓚᖓ 35 ᑲᓇᑕᐅᑉ
ᐱᖁᔭᕐᔪᐊᖓᓂ, 1982. ᓄᓇᑖᓂᕐᒧᑦ ᐱᔪᓐᓇᐅᑎᒋᔭᐅᔪᑦ ᓇᓗᓇᐃᖅᓯᒪᔪᑦ ᐱᖁᔭᕐᔪᐊᒥ ᒪᓕᑦᑐᑦ ᐃᓗᓕᖃᐅᖅᑐᒥ
ᓄᓇᑖᓂᕐᒧᑦ ᐊᖏᕈᑎᓂ ᐃᓄᖕᓄᑦ ᑲᓇᑕᐅᑉ ᒐᕙᒪᖓᓂᓪᓗ 1975 ᐊᒻᒪ 2007 ᐊᑯᓐᓂᖏᓐᓂ. ᑖᒃᑯᐊ ᐃᓄᐃᑦ
ᑭᒡᒐᖅᑐᐃᔨᖏᑕ ᑲᑐᔾᔨᖃᑎᒌᖏᑦ ᐱᔭᒃᓴᖃᖅᑐᑦ ᓴᐳᔾᔨᓂᕐᒥᑦ ᐊᒻᒪ ᐊᑐᓕᖅᑎᑦᑎᓂᕐᒥᑦ ᓄᓇᑖᕈᑎᖏᑕ ᐊᖏᕈᑎᖏᓐᓂ
ᑲᑐᔾᔨᖃᑎᖃᕐᓗᑎ ᑲᓇᑕᐅᑉ ᒐᕙᒪᖓᓂ: ᐃᓄᕕᐊᓗᐃᑦ ᑯᐊᐳᕇᓴᓐ (IRC), ᓄᓇᕗᑦ ᑐᙵᕕᒃ (NTI), ᒪᑭᕕᒃ ᑯᐊᐳᕇᓴᓐ
(ᒪᑭᕕᒃ), ᐊᒻᒪ ᓄᓇᑦᓯᐊᕗᑦ ᒐᕙᒪᖓ (NG). 

ᐃᓄᐃᑦ ᓄᓇᖕᒐᑦ ᐊᑕᐅᓯᙳᖅᑎᑕᐅᓯᒪᔪᖅ ᒐᕙᒪᑎᒍᑦ ᐃᓚᖃᖅᖢᓂ ᓂᕈᐊᖅᑕᐅᓯᒪᔪᓂ ᐃᓄᖕᓂᒃ ᑭᒡᒐᖅᑐᐃᔨᓂ
ᓄᓇᕐᔪᐊᕐᒥ, ᑲᓇᑕᒥ, ᐊᒻᒪ ᐊᕕᒃᑐᖅᓯᒪᔪᓂ. ᑲᓇᑕᒥ, ᐊᖓᔪᖅᑳᕆᔭᐅᔪᖅ ᐃᓄᐃᑦ ᑕᐱᕇᑦ ᑲᓇᑕᒃᑯᓐᓂ ᓂᕈᐊᑕᐅᓲᖅ
ᐊᕐᕌᒍᑦ ᐱᖓᓱᑦ ᐊᓂᒍᔭᕌᖓᑦ ᑲᑎᒪᔨᓂᑦ ᑎᓴᒪᓂ ᐊᕕᒃᑐᖅᓯᒪᔪᓂᑦ ᑲᑐᔾᔨᖃᑎᒌᑦ ᐊᖓᔪᖅᑳᖏᓐᓂ ᐊᒻᒪ ᒪᕐᕉᖕᓄᑦ
ᓂᕈᐊᕈᓐᓇᖅᑐᓄᑦ ᑲᑎᒪᔨᓂ ᐊᑐᓂ ᐊᕕᒃᑐᖅᓯᒪᔪᓂᑦ. ᐊᖓᔪᖅᑳᑦ ᐃᓄᕕᐊᓗᐃᑦ ᑯᐊᐳᕇᓴᒃᑯᓐᓂ, ᓄᓇᕗᑦ ᑐᙵ -
ᕕᒃᑯᓐᓂ, ᒪᑭᕕᒃ ᑯᐊᐳᕇᓴᒃᑯᓐᓂ, ᐊᒻᒪ ᓄᓇᑦᓯᐊᕗᑦ ᒐᕙᒪᖓᓂ ᓄᓇᑖᖃᑕᐅᓯᒪᔪᓄᑦ ᓂᕈᐊᖅᑕᐅᕙᒃᑐᑦ ᓄᓇᖁᑎᖏᑕ
ᐊᖏᖃᑎᒌᒍᑎᖏᑎᒍᑦ. ᓄᓇᕗᒻᒥ, ᖄᒃᑲᓐᓂᐊᒍᑦ ᓂᕈᐊᕙᒃᖢᑎᒃ ᐊᖓᔪᖅᑳᒥᒃ ᐊᒻᒪ ᐊᖓᔪᖅᑳᑉ ᑐᒡᓕᐊᓂ ᓄᓇᕘᓕᒫᒥ
ᓂᕈᐊᖅᑎᑦᑎᑎᓪᓗᒋᑦ, ᓄᓇᑖᖃᑕᐅᓯᒪᔪᑦ ᓂᕈᐊᕙᖕᒥᔪᑦ ᐊᖓᔪᖅᑳᓂᑦ ᐊᒻᒪ ᐊᖓᔪᖅᑳᑉ ᑐᒡᓕᖏᓐᓂ ᐱᖓᓱᓂ
ᐊᕕᒃᑐᖅᓯᒪᔪᓂᑦ ᑲᑐᔾᔨᖃᑎᒌᓂᑦ: ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ, ᐊᒻᒪᓗ
ᕿᑎᕐᒥᐅᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂ. ᓄᓇᕗᑦ ᑐᙵᕕᒃᑯᑦ ᑲᑎᒪᔨᖏᑦ ᐃᓚᖃᖅᑐᑦ ᓂᕈᐊᖅᑕᐅᓯᒪᔪᓂ ᐊᖓᔪᖅ -
ᑳᓂᑦ ᐊᒻᒪ ᐊᖓᔪᖅᑳᑉ ᑐᒡᓕᖏᓐᓂ ᓄᓇᕗᒻᒥ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂ. ᐃᓚᒃᑲᓐᓂᕐᓗᒍ, ᑲᓇᑕᐅᑉ
ᐃᓄᖁᑎᖏᑦ ᑭᒡᒐᖅᑐᖅᑕᐅᔪᑦ ᓄᓇᕐᔪᐊᕐᒥ ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᓐᓄᑦ−ᑲᓇᑕᒥ, ᐊᖓᔪᖅᑳᖓ ᐃᓄᐃ ᑕᐱᕇᑦ
ᑲᓇᑕᒃᑯᓐᓂ ᐊᖓᔪᖅᑳᑉ ᑐᒡᓕᒋᓪᓗᓂᐅ ᐊᒻᒪ ᓂᕈᐊᖅᑎᐅᙱᑦᑐᖅ ᑲᑎᒪᔨᐅᓪᓗᓂ ᐃᓄᐃᑦ ᑕᐃᕇᑦ ᑲᓇᑕᒃᑯᓐᓂ. ᐃᓄᐃᑦ
ᓄᓇᕐᔪᐊᕐᒥ ᑲᑐᔾᔨᖃᑎᒌᖏᑦ ᑲᓇᑕᒥ ᐊᓪᓚᕝᕕᖁᑎᖏᓪᓗ ᐊᓛᔅᑲᒥ ᑲᓛᖦᖠᐅᑉ ᓄᓈᓐᓂᓪᓗ ᐱᓕᕆᖃᑎᖃᖅᑐᑦ
ᐅᑭᐅᖅᑕᖅᑑᑉ ᑲᑎᒪᔨᖏᓐᓂ, ᓄᓇᕐᔪᐊᕐᒥ ᑲᑐᔾᔨᖃᑎᒌᓂ, ᐊᓯᖏᓐᓂᓪᓗ ᑲᓇᑕᐅᑉ ᓯᓚᑖᓃᑦᑐᓂ ᐃᑲᔪᖅᓱᓂᕐᒥᑦ
ᐃᓄᖕᓅᖓᔪᓂᑦ ᐃᓱᒫᓘᑎᓂ ᐊᒻᒪ ᐃᓚᐅᓂᕐᒧᑦ ᐅᑭᐅᖅᑕᖅᑐᒥ ᓄᓇᕐᔪᐊᕐᒥᓪᓗ ᖃᐅᔨᓴᕐᓂᕐᒧᑦ. 

ᑎᑭᐅᒪᑦᑎᐊᓂᖅ ᐃᓄᐃᑦ ᓇᖕᒥᓂᖅ ᐱᓕᕆᐊᖃᕈᒪᓂᖏᓐᓂᒃ ᖃᐅᔨᓴᕐᓂᕐᒧᑦ ᑲᑐᔾᔨᖃᑎᒌᑦᑎᐊᕆᐊᓖᑦ ᐃᓄᐃᑦ
ᑭᒡᒐᖅᑐᐃᔨᖏᑕ ᑲᑕᔾᔨᖃᑎᒌᖏᑦ ᐅᕝᕙᓘᓐᓃᑦ ᑎᒃᑯᐊᖅᑕᐅᓯᒪᔪᑦ ᐱᓕᕆᕝᕕᓐᓂ, ᐊᒻᒪᓗ ᒐᕙᒪᐅᔪᑦ ᖃᐅᔨᓴᕐᕖᓪᓗ.
ᐃᓄᐃᑦ ᑭᒡᒐᖅᑐᐃᔨᖏᑕ ᑲᑕᔾᔨᖃᑎᒌᖏᑦ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒧᑦ ᐱᓕᕆᓂᐅᔪᑦ ᑲᔪᓯᑎᑕᐅᔭᕆᐊᓖᑦ
ᐱᓕᕆᖃᑕᖃᕐᓂᕐᒥᑦ ᖃᐅᔨᓴᖅᑎᐅᔪᓂ. ᐊᑐᑦᑎᐊᓂᕐᒥᑦ ᐃᓄᐃᑦ ᐊᐅᓚᑦᑎᔨᖏᓐᓂᒃ ᑲᑐᔾᔨᖃᑎᒌᓂᕐᒧᑦ ᐊᒻᒪ ᐊᑕᐅᑦᑎᒥ
ᐃᓱᒪᓕᐅᕆᓂᕐᒥᑦ ᓴᙱᔪᒥ ᐃᓄᖕᓂᒃ ᑭᒡᒐᖅᑐᐃᑎᑦᑎᔪᖅ ᐊᒻᒪ ᐃᓱᒪᓕᐅᕆᓂᕐᒥᑦ ᐊᕕᒃᑐᖅᓯᒪᔪᑦ ᐊᕕᒃᑐᖅᓯᒪᒃᑲᓐᓂ -
ᓂᖏᓐᓂ, ᐊᕕᒃᑐᖅᓯᒪᔪᓂ, ᑲᓇᑕᒥ ᐊᒻᒪ ᓄᓇᕐᔪᐊᓕᒫᒥ.

4.6 ᐃᓄᐃᑦ ᓄᓇᖓᓂ ᖃᐅᔨᓴᕐᕖᑦ
ᖃᐅᔨᓴᕐᕖᑦ ᐊᑐᓂ ᑎᓴᒪᓂ ᐊᕕᒃᑐᖅᓯᒪᔪᓂ ᐃᓄᐃᑦ ᓄᓇᖕᒐᓂ ᐊᔾᔨᒌᙱᑦᑐᓂ ᐱᒻᒪᕆᐅᔪᓂ ᐃᑲᔫᑎᖃᖅᑐᑦ
ᖃᐅᔨᓴᕐᓄᕐᒧᑦ ᐊᐅᓚᑦᑎᓂᕐᒥᑦ, ᓚᐃᓴᓐᓯᑖᖅᑎᑦᑎᓂᕐᒥᑦ, ᐊᒻᒪ ᓇᐅᑦᑎᖅᓱᕐᓂᕐᒥᑦ. ᐱᓕᕆᐊᕆᔭᐅᕙᒃᑐᑦ ᐱᓕᕆᕝᕕᐅᔪᓂ
ᐃᑲᔪᖅᑕᐅᕙᖕᒥᔪᑦ ᐃᓄᖕᓂᒃ ᓯᕗᓕᖅᑎᖃᕐᓗᑎ ᖃᐅᔨᓴᕐᓂᕐᒧᑦ ᖃᓄᐃᓕᐅᕈᑕᐅᔪᓂ ᐊᕕᒃᑐᖅᓯᒪᔪᓂ, ᑲᓇᑕᒥ ᐊᒻᒪ
ᓄᓇᕐᔪᐊᓕᒫᒥ. ᖃᐅᔨᓴᕐᕖᑦ ᐱᓕᕆᑦᑎᐊᕆᐊᓖᑦ ᐱᓇᓱᐊᖅᑕᖏᓐᓂ ᐱᔾᔪᑎᒋᓪᓗᒍ ᐱᑕᖃᙱᓐᓂᖓ ᒪᓕᒃᑕᐅᖏᓐᓇ -
ᕆᐊᓕᒃ ᐅᕝᕙᓘᓐᓃᑦ ᐋᖅᑭᒃᓯᒪᓪᓚᕆᒃᑐᖅ ᖃᐅᔨᓴᕐᓂᕐᒧᑦ ᓚᐃᓴᓐᓯᑖᕋᓱᐊᕐᓂᕐᒥᑦ ᐃᓄᐃᑦ ᓄᓇᖕᒐᓂ. ᐅᓄᖅᑐᑦ ᒐᕙᒪᒃᑯᑦ
ᐱᓕᕆᕝᕕᖏᑦ, ᖃᐅᔨᓴᕐᕖᑦ, ᐊᒻᒪ ᑮᓇᐅᔾᔭᕋᓱᐊᙱᑦᑐᑦ ᓇᖕᒥᓂᖁᑎᖃᖅᑐᑦ ᐊᒻᒪ ᐊᐅᓚᑦᑎᕙᒃᖢᑎ ᖃᐅᔨᓴᕐᕕᖕᓂ,
ᐅᓄᖅᑐᑦ ᐃᓅᙱᑦᑐᓄᑦ ᓇᖕᒥᓂᕆᔭᐅᔪᑦ ᐊᒻᒪ ᐃᓅᙱᑦᑐᓄᑦ ᐊᐅᓚᑕᐅᓪᓗᑎ. (ᑐᑯᓗᒍ ᐊᔾᔨᙳᐊᖅ 4: ᐊᕕᒃᑐᐃᓂᖅ
ᖃᐅᔨᓴᕐᕕᖕᓂ ᐃᓄᐃᑦ ᓄᓇᖓᓂ ᐊᒻᒪ ᐃᓚᓕᐅᔾᔭᐅᓯᒪᔪᖅ A:  ᖃᐅᔨᓴᕐᕖᑦ ᐃᓄᐃᑦ ᓄᓇᖕᒐᓂ).

ᐃᓄᐃᑦ ᑭᒡᒐᖅᑐᐃᔨᖏᑕ
ᑲᑕᔾᔨᖃᑎᒌᖏᑦ ᐃᓄᐃᑦ
ᓄᓇᖕᒐᓂ ᖃᐅᔨᓴᕐᓂᕐᒧᑦ
ᐱᓕᕆᓂᐅᔪᑦ
ᑲᔪᓯᑎᑕᐅᔭᕆᐊᓖᑦ
ᐱᓕᕆᖃᑕᖃᕐᓂᕐᒥᑦ
ᖃᐅᔨᓴᖅᑎᐅᔪᓂ.

ᐊᔾᔨᙳᐊᖅ 4: ᐊᕕᒃᑐᐃᓂᖅ ᖃᐅᔨᓴᕐᕕᖕᓂ ᐃᓄᐃᑦ ᓄᓇᖓᓂ



ᐃᓄᐃᑦ ᑕᐱᕇᑦ ᑲᓇᑕᒥ ᑲᓇᑕᒥ ᐃᓄᖕᓄᑦ ᐸᕐᓇᐅᑎᐅᔪᖅ ᖃᐅᔨᓴᕐᓂᕐᒧᑦ                                            

www.itk.ca 15

ᐃᓄᐃᑦ ᑕᐱᕇᑦ ᑲᓇᑕᒥ ᐊᐅᓚᑦᑎᓲᑦ ᑲᑎᒪᔨᕋᓛᓂᑦ ᐊᑐᖅᐸᒃᑐᓂ ᖃᐅᔨᓴᕐᓂᕐᒧᑦ ᐊᒻᒪ ᖁᑦᑎᓂᖅᓴᒨᕐᓗᒋᑦ ᐃᓄᖕᓄᑦ
ᖃᐅᔨᓴᖅᑕᐅᔭᕆᐊᓖᑦ ᓯᕗᓪᓕᐅᔾᔭᐅᔭᕆᐊᓕᖕᓂ. ᐃᓄᐃᑦ ᖃᐅᔨᓴᕐᕕᖓᑦ ᑲᓇᑕᒥ ᑲᑎᒪᔨᕋᓛᑦ (IQNC) ᑐᕌᒐᖃᖅᑐᑦ
ᐱᐅᓯᕚᓪᓕᖅᑎᑦᑎᓂᕐᒥᑦ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒧᑦ ᐱᓕᕆᔾᔪᓯᐅᔪᓂ ᐊᒻᒪ ᐊᑐᐊᒐᕐᓂ. ᐊᓯᖏᑦ ᑲᑎᒪᔨᕋᓛᖑᔪᑦ
ᐃᓄᐃᑦ ᑕᐱᕇᑦ ᑲᓇᑕᒥ ᑲᑎᒪᔨᖏᓐᓄᑦ, ᓲᕐᓗ ᑲᓇᑕᒥ ᐃᓄᐃᑦ ᑲᑎᒪᔨᕋᓛᖏᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᑲᓇᑕᒥ
ᐃᓄᐃᑦ ᑲᑎᒪᔨᕋᓛᖏᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᑐᖅᐸᒃᑐᑦ ᐊᒻᒪ ᑲᓇᑕᒥ ᑲᑎᒪᔨᕋᓛᑦ ᐃᓄᐃᑦ
ᐃᓕᓐᓂᐊᖅᑐᓕᕆᓂᕐᒧᑦ, ᓴᖅᑮᕙᒃᑐᑦ, ᓄᐊᑦᑎᖃᑦᑕᖅᑐᑦ, ᐊᒻᒪ ᐃᑲᔫᑎᖃᖅᐸᒃᑐᑦ ᖃᐅᔨᓴᕈᑎᓂ ᓂᐱᖁᑎᒋᔭᐅᓂᖏᓐᓄᑦ.
ᐃᓚᒃᑲᓐᓂᕐᓗᒍ, ᐊᓯᖏᑦ ᑲᑎᒪᔨᕋᓛᒃᑲᓐᓃᑦ ᑕᐃᒫᔅᓴᐃᓐᓇᖅ ᐱᓕᕆᐊᖃᕙᖕᒥᔪᑦ, ᓲᕐᓗ ᑲᓇᑕᒥ ᐃᓄᖕᓄᑦ ᐋᓐᓂᐊᖃᕐ -
ᓇᙱᑦᑐᓕᕆᓂᕐᒧᑦ ᖃᐅᔨᓴᕐᓂᕐᒧᑦ ᐱᓕᕆᖃᑎᒌᖑᔪᓂ ᐊᒻᒪ ᑲᓇᑕᒥ ᐃᓄᐃᑦ ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ
ᐊᐅᓚᑦᑎᔨᖏᑕ ᑲᑎᒪᔨᕋᓛᖏᑦ ᐅᖃᐅᔾᔪᐃᒋᐊᓲᑦ ᐃᓄᐃᑦ ᖃᐅᔨᓴᕐᕕᖓᑦ ᑲᓇᑕᒥ ᑲᑎᒪᔨᕋᓛᖏᓐᓂᒃ (IQNC)
ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ ᐊᒻᒪ ᑐᑭᓯᒋᐊᕈᑎᓂ ᐊᐅᓚᑦᑎᓂᕐᒧᑦ ᐊᑲᐅᙱᓕᐅᕈᑎᓂ. 

ᖃᐅᔨᓴᕐᓂᕐᒧᑦ ᓚᐃᓴᓐᓯᑖᕋᓱᐊᕈᑏᑦ ᐊᔾᔨᒌᙱᑦᑐᑦ ᐃᓄᐃᑦ ᓄᓇᖕᒐᓂ ᐊᕕᒃᑐᖅᓯᒪᔪᓕᒪᓂ. ᑖᒃᑯᐊ ᓴᖅᑭᑕᐅᔪᑦ
ᒫᓐᓇᐅᔪᖅ ᑕᐅᑐᙵᐊᓕᖅᑎᑦᑎᔪᖅ ᖃᐅᔨᓴᕐᓂᕐᒧᑦ ᓚᐃᓴᓐᓯᑖᓂᕐᒧᑦ ᑎᒥᒋᔭᐅᔪᓂ ᐃᓄᐃᑦ ᓄᓇᖕᒐᓂ:

ᐃᓄᕕᐊᓗᐃᑦ (ISR): ᖃᐅᔨᓴᕐᓂᖅ ᐃᓄᕕᐊᓗᖕᓂ ᓄᓇᒥᑦ, ᐆᒪᔪᓂᑦ, ᐃᓅᓯᕐᒥᑦ, ᐊᒻᒪ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ
ᓚᐃᓴᓐᓯᑖᕈᑕᐅᕙᒃᑐᖅ ᐊᕈᐊᕋ ᖃᐅᔨᓴᕐᕕᖓᓂ (ARI) ᒪᓕᒃᖢᑎ ᓄᓇᑦᓯᐊᕐᒥ ᑭᒡᓕᓯᓂᐊᖅᑏᑦ ᐱᖁᔭᖓᓂ ᐊᒻᒪ
ᐊᐅᓚᑦᑎᓂᕐᒧᑦ ᒪᓕᒋᐊᓕᖕᓂᒃ. ᐊᕈᐊᕋ ᖃᐅᔨᓴᕐᕕᖓ (ARI), ᐃᓄᕕᐊᓗᐃᑦ ᑯᐊᐳᕇᓴᓐ (IRC), ᐃᓄᕕᐊᓗᐃᑦ ᓄᓇᒥ
ᐊᐅᓚᑦᑎᔨᖏ (ILA), ᐊᒻᒪᓗ ᐊᕙᑎᓕᕆᓂᕐᒧᑦ ᐊᒃᑐᐃᓂᐅᔪᓄᑦ ᖃᐅᔨᓴᕐᓂᕐᒧᑦ ᑲᑎᒪᔨᕋᓛᖏᑦ (EISC) ᐋᖅᑭᒃᓱᐃᓯᒪᔪᑦ
ᐱᓕᕆᓂᐅᔪᓂᑦ ᐃᑲᔪᓐᓂᕐᒧᑦ ᖃᐅᔨᓴᖅᑎᓂ ᐱᔪᓐᓇᐅᑎᑖᓂᕐᒧᑦ ᓚᐃᓴᓐᓯᑖᓂᕐᒧᓪᓗ ᖃᐅᔨᓴᕈᓐᓇᓂᕐᒧᑦ ᐃᓄᕕᐊᓗᖕᓂ.
ᖃᐅᔨᓴᖅᑏᑦ ᐅᖃᖃᑎᖃᕆᐊᖃᕐᒥᔪᑦ ᐊᒻᒪ ᐊᖏᖅᑕᐅᓇᓱᓪᓗᑎ ᓄᓇᓕᐅᑉ ᑲᑐᔾᔨᖃᑎᒌᒃᑯᖏᓐᓂ ᑭᖑᓪᓕᖅᐹᒥ ᐊᕈᐊᕋ
ᖃᐅᔨᓴᕐᕕᖓᓂ ᓚᐃᓴᓐᓯᒥ ᑐᓐᓂᕆᔭᐅᓚᐅᙱᓐᓂᖏᓐᓂ. ᐊᔾᔨᒌᙱᑦᑐᓂ ᓚᐃᓴᓐᓯᑖᕋᓱᐊᕐᓂᕐᒧᑦ ᐱᓕᕆᓂᐅᔪᓂ
ᐱᑕᖃᕐᒥᔪᖅ ᐆᒪᔪᓂ ᖃᐅᔨᓴᕐᓂᕐᒧᑦ ᐱᔪᓐᓇᐅᑎᓂ, ᑐᓂᔭᐅᓲᑦ ᓄᓇᑦᓯᐊᑉ ᒐᕙᒪᖓᑎᒍᑦ ᐊᕙᑎᓕᕆᔨᒃᑯᑦ ᐊᒻᒪ
ᓄᓇᒥᙶᖅᑐᓕᕆᔨᒃᑯᑦ ᐱᓕᕆᕝᕕᖓᓂ ᐊᒻᒪ ᐃᑦᑕᕐᓂᓴᓕᕆᓂᕐᒧᑦ ᐱᔪᓐᓇᐅᑎᓂ ᑲᓚᒋᔭᐅᕙᒃᑐᑦ ᐳᕆᓐᔅ ᐊᕝ ᐅᐊᐃᔫᓪᔅ
ᐃᑦᑕᕐᓂᓴᕐᕕᖓᑎᒍᑦ. ᐃᓚᒃᑲᓐᓂᕐᓗᒍ, ᓇᓕᐊᑐᐃᓐᓇᖅ ᒐᕙᒪᑐᖃᒃᑯᓐᓂ ᐊᒻᒪ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂ
ᖃᐅᔨᓴᕐᓂᐅᔪᖅ ᓇᐅᑦᑎᖅᓱᖅᑕᐅᖏᑦᑐᖅ ᑖᒃᑯᓄᖓ ᐊᕈᐊᕋ ᖃᐅᔨᓴᕐᕕᖓ (ARI) ᒪᓖᓐᓇᕆᐊᓖᑦ ᐱᓕᕆᔾᔪᓯᐅᔪᓂ ᐊᒻᒪ
ᐅᖃᖃᑎᖃᕐᓗᑎ ᓄᓇᓕᖕᓂ ᑲᑐᔾᔨᖃᑎᒌᓂᑦ, ᐃᓄᕕᐊᓗᐃᑦ ᐃᒪᓕᕆᔨᒃᑯᑦ ᑲᑎᒪᔨᖏᑦ (IWB), ᐊᕙᑎᓕᕆᓂᕐᒧᑦ
ᐊᒃᑐᐃᓂᐅᔪᓄᑦ ᖃᐅᔨᓴᕐᓂᕐᒧᑦ ᑲᑎᒪᔨᕋᓛᖏᑦ (EISC), ᐃᓄᕕᐊᓗᐃᑦ ᑯᐊᐳᕇᓴᓐ (IRC) ᐊᒻᒪ ᑲᑐᔾᔨᖃᑎᒌᓂᕐᒧᑦ
ᑲᑎᒪᔩᑦ.

ᓄᓇᕗᑦ: ᖃᐅᔨᓴᕐᓂᖅ ᓄᓇᕗᒻᒥ ᓄᓇᒥ/ᓄᓇᒥᙶᖅᑐᓂᒡᓗ ᑭᒡᓕᓯᓂᐊᓂᕐᒥᑦ (ᓲᕐᓗ ᓄᓇ, ᐊᒻᒪ ᐃᒪᕐᒥ ᖃᐅᔨᓴᕐᓂᕐᒥᑦ),
ᐃᓅᓯᕐᒥ ᑭᒡᓕᓯᓂᐊᓂᕐᒥ, ᐊᒻᒪ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᐅᔨᓴᕐᓂᕐᒥᑦ ᓚᐃᓴᓐᓯᑖᕈᑕᐅᕙᒃᑐᖅ ᓄᓇᕗᒻᒥ
ᖃᐅᔨᓴᕐᕕᖓᓂ (NRI) ᒪᓕᒃᖢᑎᒃ ᓄᓇᕗᒻᒥ ᑭᒡᓕᓯᓂᐊᖅᑏᑦ ᐱᖁᔭᖓᓂ. ᖃᐅᔨᓴᖅᑏᑦ ᐱᔭᒃᓴᖃᖅᑐᑦ ᐱᔭᐅᔭᕆᐊᓕᖕᓂᒃ
ᐱᔪᓐᓇᐅᑎᓂ ᐊᒻᒪ ᓚᐃᓴᓐᓯᓂ ᐱᓇᓱᓪᓗᑎ ᖃᐅᔨᓴᕈᓐᓇᓂᕐᒧᑦ ᓄᓇᕘᒥ. ᖄᒃᑲᓐᓂᐊᒍᑦ ᐱᔪᓐᓇᓂᕐᒧᑦ ᑎᑎᖅᑲᑦ
ᒪᑯᐊᖑᑐᐃᓐᓇᕆᐊᓖᑦ: ᐆᒪᔪᓂ ᖃᐅᔨᓴᕐᓂᕐᒧᑦ ᓚᐃᓴᓐᓰᑦ (ᑐᓂᔭᐅᓲᑦ ᓄᓇᕗᒻᒥ ᐆᒪᔪᓕᕆᓂᕐᒧᑦ ᐱᖁᔭᖓᑎᒍᑦ),
ᐃᑦᑕᕐᓂᓴᓕᕆᓂᕐᒧᑦ ᖃᐅᔨᓴᕐᓂᕐᒧᑦ ᐱᔪᓐᓇᐅᑏᑦ (ᑐᓂᔭᐅᓲᑦ ᐃᑦᑕᕐᓂᓴᖃᕐᕕᐅᔪᓂ ᐃᓂᓂ ᒪᓕᒋᐊᓕᖕᓂ ᑕᐃᑲᓂ
ᓄᓇᕗᑦ ᐱᖁᔭᖓᓂ), ᑲᓇᑕᒥ ᒥᕐᙳᐃᖅᓯᕐᕖᑦ ᖃᐅᔨᓴᖅᑕᐅᔪᓐᓇᕐᓂᖏᓐᓂᒃ ᐱᔪᓐᓇᐅᑏᑦ (ᑐᓂᔭᐅᓲᑦ ᑲᓇᑕᒥ
ᒥᕐᙳᐃᖅᓯᕐᕖᑦ ᐱᖁᔭᖓᑎᒍᑦ), ᐃᖃᓗᓕᕆᓂᕐᒧᑦ ᖃᐅᔨᓴᕐᓂᕐᒥᑦ ᓚᐃᓴᓐᓰᑦ (ᑐᓴᔭᐅᓲᑦ ᐃᖃᓗᓕᕆᓂᕐᒧᑦ ᐱᖁᔭᖓᑎᒍᑦ),
ᐃᒥᕐᒥ ᐊᑐᕐᓂᕐᒧᑦ ᓚᐃᓴᓐᓰᑦ (ᑐᓂᔭᐅᓲᑦ ᓄᓇᕗᒻᒥ ᐃᒪᓕᕆᔩᑦ ᑲᑎᒪᔨᖏᓐᓄᑦ) ᐊᒻᒪ ᐊᑐᐃᓐᓇᖃᕐᕕᐅᓂᕐᒥᑦ
ᐱᔪᓐᓇᐅᑏᑦ (ᑐᓂᔭᐅᓲᑦ ᐊᕙᑎᓕᕆᔨᒃᑯᑦ ᑲᓇᑕᒥ ᐊᒻᒪ/ᐅᕝᕙᓘᓐᓃᑦ ᑐᕌᖓᑦᑎᐊᖅᑐᒧᑦ ᐊᕕᒃᑐᖅᓯᒪᔪᑦ ᐃᓄᐃᑦ
ᑲᑐᔾᔨᖃᑎᒌᒃᑯᖏᓐᓂ).

ᐃᓄᐃᑦ ᑕᐱᕇᑦ ᑲᓇᑕᒥ
ᐊᐅᓚᑦᑎᓲᑦ ᑲᑎᒪᔨᕋᓛᓂᑦ
ᐊᑐᖅᐸᒃᑐᓂ ᖃᐅᔨᓴᕐᓂᕐᒧᑦ
ᐊᒻᒪ ᖁᑦᑎᓂᖅᓴᒨᕐᓗᒋᑦ
ᐃᓄᖕᓄᑦ ᖃᐅᔨᓴᖅᑕᐅᔭᕆᐊᓖᑦ
ᓯᕗᓪᓕᐅᔾᔭᐅᔭᕆᐊᓕᖕᓂ.

ᐋᖅᑭᒃᓱᐃᖃᑎᒌᓂᖅ
ᑐᑭᓯᓇᑦᑎᐊᖅᑐᒥ ᐃᓄᐃᑦ
ᓄᓇᖕᒐᓂ ᖃᐅᔨᓴᕐᓂᕐᒧᑦ

ᐊᑐᐊᒐᕐᒥᑦ ᐃᓄᖕᓄᑦ ᐊᒻᒪ
ᒐᕙᒪᑐᖃᒃᑯᓐᓂ ᐅᖓᓯᒃᑐᒧᑦ

ᖃᓄᐃᓕᐅᕈᑎᒃᓴᐅᕗᖅ
ᐱᓯᒪᔭᐅᔭᕆᐊᓕᒃ ᓇᓗᓇᐃ -

ᓯᓂᕐᒧᑦ ᖃᐅᔨᓴᕐᓂᕐᒧᑦ
ᐱᔭᐅᔭᕆᐊᓕᖕᓂ ᐊᒻᒪ

ᑐᕌᒐᒃᓴᓂᑦ ᐊᒻᒪ ᐊᑐᐃᓐᓇᐅ -
ᑎᑦᑎᔪᖅ ᓂᕆᐅᒋᔭᐅᔪᓂ ᐊᒻᒪ
ᑐᑭᒧᐊᕈᑕᐅᓗᓂ ᑲᑐᔾᔨᖃᑎ -

ᖃᕐᓂᕐᒥᑦ ᐃᓄᖕᓂᑦ
ᖃᐅᔨᓴᕐᓂᕐᒧᑦ.

ᓄᓇᕕᒃ: ᓚᐃᓴᓐᓯᑖᖅᑎᑦᑎᔨᓂ ᑲᑎᒪᔨᓪᓚᑦᑕᖅᑕᖃᙱᑦᑐᖅ ᓄᓇᕕᖕᒥ. ᖃᐅᔨᓴᖅᑏᑦ ᓂᕆᐅᒋᔭᐅᔪᑦ ᐅᖃᖃᑎᖃ -
ᖅᑳᕐᓗᑎ ᓄᓇᕕᒃ ᖃᐅᔨᓴᕐᕕᖓᓂ (ᐊᐅᓚᑕᐅᔪᖅ ᒪᑭᕕᒃ ᑯᐊᐳᕇᓴᑯᓐᓄ), ᑲᑎᕕᒃ ᒐᕙᒪᒃᑯᖏᓐᓂ ᐊᒻᒪ/ᐅᕝᕙᓘᓐᓃᑦ
ᓄᓇᕕᒻᒥ ᓂᕿᑦᑎᐊᕙᓕᕆᓂᕐᒧᑦ ᐊᒻᒪ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᑎᒪᔨᕋᓛᖏᓐᓂ, ᐱᔾᔪᑎᖃᕐᓗᓂ ᖃᓄᐃᑦᑐᒥ
ᖃᐅᔨᓴᕐᓂᖃᕐᓂᐊᕐᒪᖔᑦ. ᖃᐅᔨᓴᕈᒪᓂᕐᒧᑦ ᑐᒃᓯᕋᐅᑎᒥ ᑐᓂᓯᔭᕆᐊᓖᑦ ᐊᒻᒪ ᐊᖏᖅᑕᐅᓗᓂ ᓄᓇᕕᒃ ᑕᕆᐅᕐᒥᐅᑦ
ᐆᒪᔪᓕᕆᔨᖏᑕ ᑲᑎᒪᔨᖏᓐᓄᑦ (NMRWB) ᑕᒪᐃᓐᓄᑦ ᐆᒪᔪᓄᑦ ᖃᐅᔨᓴᕐᓂᐅᔪᓄᑦ ᓄᓇᕕᒃ ᑕᕆᐅᖓᓂ (NMR).

ᓄᓇᑦᓯᐊᕗᑦ: ᖃᐅᔨᓴᕈᑕᐅᔪᑦ ᓄᓇᑦᓯᐊᕗᒻᒥ ᒪᓕᒋᐊᖃᖅᑐᖅ ᑖᒃᑯᓂᖓ ᓄᓇᑦᓯᐊᕗᑦ ᒐᕙᒪᖓᑕ ᖃᐅᔨᓴᕐᓂᕐᒧᑦ
ᐱᓕᕆᓂᐅᔪᒥ. ᖃᐅᔨᓴᕐᓂᕐᒧᑦ ᑐᒃᓯᕋᐅᑏᑦ ᕿᒥᕐᕈᔭᐅᓲᑦ ᓄᓇᑦᓯᐊᕗᑦ ᒐᕙᒪᖓᑕ ᖃᐅᔨᓴᕐᓂᕐᒧᑦ ᐅᖃᐅᔾᔪᕆᐊᕐᓂᕐᒧᑦ
ᑲᑎᒪᔨᕋᓛᖏᓐᓄᑦ, ᐃᓚᖃᖅᑐᑦ ᐊᔾᔨᒌᙱᑐᓂ ᐱᓕᕆᕝᕕᓐᓂᙶᖅᑐᓂ ᓄᓇᑦᓯᐊᕗᑦ ᒐᕙᒪᖓᓂ. ᖃᐅᔨᓴᕐᓂᕐᒧᑦ
ᑐᒃᓯᕋᐅᑎᐅᑉ ᐅᖓᑖᓄᑦ, ᖃᐅᔨᓴᖅᑏᑦ ᑕᐃᒪᐃᑎᑕᐅᑐᐃᓐᓇᕆᐊᓖᑦ ᐱᑖᕆᐊᓖᑦ ᖄᒃᑲᓐᓂᐊᒍᑦ ᐱᔪᓐᓇᐅᑎᓂ ᐊᒻᒪ
ᓚᐃᓴᓐᓯᓂ ᐱᓇᓱᓪᓗᑎ ᖃᐅᔨᓴᕈᓐᓇᓂᕐᒧᑦ ᓄᓇᑦᓯᐊᕗᒻᒥ, ᑕᒪᒃᑯᓂᖓ ᐃᓚᖃᑐᐃᓐᓇᕆᐊᓖᑦ: ᐃᑦᑕᕐᓂᓴᓕᕆᓂᕐᒧᑦ
ᖃᐅᔨᓴᕐᓂᕐᒧᑦ ᐱᔪᓐᓇᐅᑎᓂ (ᑐᓂᔭᐅᓲᑦ ᓄᓇᑦᓯᐊᕗᑦ ᒐᕙᒪᖓᓄᑦ ᐃᓕᑯᓯᓕᕆᔨᒃᑯᑦ, ᐱᙳᐊᖅᑐᓕᕆᔨᒃᑯᑦ ᐊᒻᒪ
ᐳᓚᕋᖅᑐᓕᕆᔨᒃᑯᑦ ᐱᓕᕆᕝᕕᖓᓂ) ᐊᒻᒪ ᐊᑐᐃᓐᓇᖃᕐᕕᐅᓂᕐᒧᑦ ᐱᔪᓐᓇᐅᑎᓂ (ᐃᓚᒋᓗᓂᖏᑦ, ᑭᓯᐊᓂ ᑭᒡᓕᒋᔭ -
ᐅᙱᑦᑐᑦ ᑕᐃᒃᑯᓄᖓ ᑐᓂᔭᐅᓲᑦ ᐊᕙᑎᓕᕆᔨᒃᑯᓐᓂ ᐊᒻᒪ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ, ᐃᒪᕐᒥᐅᑕᓕᕆᔨᒃᑯᑦ
ᑲᓇᑕᒥ, ᐊᒻᒪ/ᐅᕝᕙᓘᓐᓃᑦ ᓄᓇᑦᓯᐊᕗᑦ ᒐᕙᒪᖓᓄᑦ ᓄᓇᓕᕆᔨᒃᑯᑦ ᐊᒻᒪ ᓄᓇᒥᙶᖅᑐᓕᕆᔨᒃᑯᑦ ᐱᓕᕆᕝᕕᖓᓂ).

4.7 ᐃᓄᐃᑦ ᑲᑐᔾᔨᖃᑎᒋᔭᐅᓗᑎ ᐊᐅᓚᑦᑎᓂᕐᒥᑦ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒥᑦ
ᐃᓚᐅᑎᑦᑎᓂᕐᒥᑦ ᐃᓄᖕᓂᒃ ᑲᑐᔾᔨᖃᑎᒋᔭᐅᓗᑎ ᐋᖅᑭᒃᓱᐃᑎᓪᓗᒋᑦ ᐃᓄᐃᑦ ᓄᓇᖕᒐᑦ ᖃᐅᔨᓴᖅᑕᐅᓂᖓᓂ ᑕᐃᒪᐃᑦ -
ᑕᕆᐊᓕᒃ ᐱᐅᓯᕚᓪᓕᖅᑎᑦᑎᓂᕐᒥᑦ ᓴᖅᑮᓂᕐᒥ, ᐊᒃᑐᐃᓂᐅᔪᓂ, ᐊᒻᒪ ᐊᑑᑎᖃᕐᓂᕆᔭᖓ ᐃᓄᐃᑦ ᓄᓇᖕᒐᑦ ᖃᐅᔨᓴᖅᑕ -
ᐅᓂᖓᓄᑦ. ᐊᐅᓚᑕᐅᓂᖓ, ᐋᖅᑭᒃᓱᖅᑕᐅᓂᖓ, ᐊᒻᒪ ᑲᔪᓯᑎᑕᐅᓂᖓ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᐅᔪᖅ ᒫᓐᓇᐅᔪᖅ
ᑲᒪᒋᔭᐅᕙᒃᑐᖅ ᐅᓄᖅᑐᓄᑦ ᒐᕙᒪᓄᑦ ᒥᓂᔅᑕᐅᑎᓄᑦ ᐊᒻᒪ ᓇᖕᒥᓂᕆᔭᐅᔪᓂ ᐱᓕᕆᕝᕕᓂ ᖃᐅᔨᓴᕐᕕᓂᒡᓗ. ᑕᐃᒪᐃᓐ -
ᓂᖓᓄᑦ, ᐱᓕᕆᖃᑎᖃᕐᓂᖅ ᐃᓄᐃᑦ ᐋᖅᑭᐅᒪᓯᒪᔭᖏᓐᓂᒃ, ᖃᐅᔨᓴᕐᕖᑦ, ᐊᒻᒪ ᓯᕗᓪᓕᐅᔾᔭᐅᔭᕆᐊᓖᑦ ᖃᐅᔨᓴᖅᑎᓄᑦ
ᐊᔾᔨᒌᖃᑦᑕᖏᑦᑐᑦ ᖃᐅᔨᓴᖅᑕᐅᓂᑯᑦ ᐊᖏᔪᐊᓘᓕᕋᓗᐊᖅᑎᓪᓗᒋᑦ ᐃᓄᖕᓄᑦ ᐊᒻᒪ ᐃᓄᐃᑦ ᓄᓇᖕᒐᓄᑦ ᖃᐅᔨᓴᕐᓂᐅᔪᖅ
ᐊᒥᓱᕈᖅᓯᒪᑎᓪᓗᒋᑦ (ᑕᑯᓗᒍ ᐊᔾᔨᙳᐊᖅ 5: ᐅᓄᖅᓯᕚᓪᓕᖅᓯᒪᓂᖏᑦ ᐊᖏᓂᕆᔭᖏᑦ ᐃᓄᐃᑦ ᓄᓇᖓᓂ
ᖃᐅᔨᓴᖅᑕᐅᓂᑯᑦ).

ᐅᓄᖅᑐᓂ ᑮᓇᐅᔭᖅᑖᕋᓱᐊᕐᕕᒃᑕᖃᖅᑐᖅ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒧᑦ, ᐃᓚᒋᓗᓂᒋᑦ ᒐᕙᒪᑐᖃᒃᑯᑦ, ᓇᖕᒥᓂᕆ -
ᔭᐅᔪᑦ, ᐊᕕᒃᑐᖅᓯᒪᔪᑦ ᐊᒻᒪ ᓄᓇᓕᖕᓂ ᒐᕙᒪᐃᑦ, ᖃᐅᔨᓴᕐᕖᑦ, ᑮᓇᐅᔾᔭᕋᓱᐊᙱᑦᑐᑦ ᑲᑐᔾᔨᖃᑎᒌᑦ, ᐊᒻᒪ ᓄᓇᕐᔪᐊᕐᒥᑦ
ᑭᒡᒐᖅᑐᐃᔨᐅᔪᑦ. ᐋᖅᑭᒃᓱᐃᖃᑎᒌᓂᖅ ᑐᑭᓯᓇᑦᑎᐊᖅᑐᒥ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒧᑦ ᐊᑐᐊᒐᕐᒥᑦ ᐃᓄᖕᓄᑦ ᐊᒻᒪ
ᒐᕙᒪᑐᖃᒃᑯᓐᓂ ᐅᖓᓯᒃᑐᒧᑦ ᖃᓄᐃᓕᐅᕈᑎᒃᓴᐅᕗᖅ ᐱᓯᒪᔭᐅᔭᕆᐊᓕᒃ ᓇᓗᓇᐃᓯᓂᕐᒧᑦ ᖃᐅᔨᓴᕐᓂᕐᒧᑦ ᐱᔭᐅᔭᕆ -
ᐊᓕᖕᓂ ᐊᒻᒪ ᑐᕌᒐᒃᓴᓂᑦ ᐊᒻᒪ ᐊᑐᐃᓐᓇᐅᑎᑦᑎᔪᖅ ᓂᕆᐅᒋᔭᐅᔪᓂ ᐊᒻᒪ ᑐᑭᒧᐊᕈᑕᐅᓗᓂ ᑲᑐᔾᔨᖃᑎᖃᕐᓂᕐᒥᑦ
ᐃᓄᖕᓂᑦ ᖃᐅᔨᓴᕐᓂᕐᒧᑦ.

ᐊᔾᔨᙳᐊᖅ 5: ᐅᓄᖅᓯᕚᓪᓕᖅᓯᒪᓂᖏᑦ ᐊᖏᓂᕆᔭᖏᑦ ᑖᒃᑯᓂᖓ ᐃᓄᐃᑦ ᓄᓇᖓᓂ ᖃᐅᔨᓴᕐᓂᕐᒥᑦ. 

ᐅᓄᖅᓯᕚᓪᓕᖅᓯᒪᓂᖏᑦ ᐊᖏᓂᕆᔭᖏᑦ
ᐃᓄᐃᑦ ᓄᓇᖓᓂ ᖃᐅᔨᓴᖅᑕᐅᓂᑯᑦ

ᐊᑐᓂ ᑎᓴᒪᐅᔪᙱᒑᖅᑐᓄᑦ 
ᐃᓄᖕᓄᑦ, ᐊᑕᐅᓯᕐᒥᑦ ᐃᓄᐃᑦ 
ᓄᓇᖕᒐᓄᑦ ᑐᕌᖓᔪᒥᑦ 
ᓴᖅᑭᑦᑎᕆᓚᐅᖅᑐᑦ 
ᐅᖃᓕᒫᒐᕐᓂ.

1996

ᐊᑐᓂ ᑕᓪᓕᒪᓄᑦ ᐃᓄᖕᓄᑦ, 
ᐊᑕᐅᓯᕐᒥᑦ ᐃᓄᐃᑦ 
ᓄᓇᖕᒐᓄᑦ ᑐᕌᖓᔪᒥᑦ 
ᓴᖅᑭᑦᑎᕆᓚᐅᖅᑐᑦ 
ᐅᖃᓕᒫᒐᕐᓂ.

2001

ᐊᑐᓂ ᑕᓪᓕᒪᓄᑦ ᐃᓄᖕᓄᑦ, 
ᐊᑕᐅᓯᕐᒥᑦ ᐃᓄᐃᑦ 
ᓄᓇᖕᒐᓄᑦ ᑐᕌᖓᔪᒥᑦ 
ᓴᖅᑭᑦᑎᕆᓚᐅᖅᑐᑦ 
ᐅᖃᓕᒫᒐᕐᓂ.

2006

ᐊᑐᓂ ᐱᖓᓱᓄᑦ 
ᐃᓄᖕᓄᑦ, ᐊᑕᐅᓯᕐᒥᑦ 
ᐃᓄᐃᑦ ᓄᓇᖕᒐᓄᑦ 
ᑐᕌᖓᔪᒥᑦ ᓴᖅᑭᑦᑎᕆᓚᐅᖅᑐᑦ 
ᐅᖃᓕᒫᒐᕐᓂ.

ᖃ
ᔅᓯ

ᖏ
ᓐᓃ

ᓐᓂ
ᖏ

ᑦ

2011

ᖃᑦᑎᐅᓂᖏᑦ ᐱᓕᕆᔨᐅᖃᑎᒥᓄᑦ−ᕿᒥᕐᕈᐊᖅᑕᐅᓯᒪᔪᑦ ᓴᖅᑭᑕᐅᔪᑦ ᐊᒻᒪ ᑎᑎᕋᑯᑖᕈᑕᐅᔪᑦ ᑐᕌᖓᔪᑦ ᐃᓄᖕᓄᑦ ᐊᒻᒪ ᐃᓄᐃᑦ 
ᓄᓇᖕᒐᓄᑦ ᐊᒥᓱᕈᕆᐊᖅᓯᒪᔪᑦ ᓱᒃᑲᓕᔪᒥ ᐃᓄᐃᑦ ᖃᑦᑎᐊᓂᖏᑦ ᐃᓄᒋᐊᓐᓂᖏᓐᓂ. 1996 ᐊᒻᒪ 2011 ᐊᑯᓐᓂᖓᓂ, ᐃᓄᐃᑦ 
ᖃᑦᑎᖏᓐᓃᓐᓂᖏᑦ ᑲᓇᑕᒥ ᐅᓄᖅᓯᕚᓪᓕᓚᐅᖅᑐᖅ 48 ᐳᓴᓐᑎᒥ 41,080-ᓂᒃ 59,440-ᓄᑦ. ᑕᐃᑲᓂᔅᓴᐃᓐᓇᖅ, ᐃᓄᐃᑦ 
ᓄᓇᖕᒐᓄᑦ ᑐᕌᖓᔪᑦ ᓴᖅᑭᑎᑕᐅᔪᑦ ᐅᖃᓕᒫᒐᑦ ᐅᓄᖅᓯᕚᓪᓕᓚᐅᖅᑐᑦ 200 ᐸᓴᓐᑎᐸᓗᖕᒥ. ᐅᖃᐅᓯᐅᑉ ᐊᓯᐊᒍᑦ, 1996-ᒥ, 
ᐊᑐᓂ 7-ᓄᑦ ᐃᓄᖕᓄᑦ, ᐊᑕᐅᓯᕐᒥᑦ ᓴᖅᑭᑦᑎᕆᓚᐅᖅᑐᑦ ᐅᖃᓕᒫᒐᕐᒥ ᐅᕝᕙᓘᓐᓃᑦ ᑎᑎᕋᑯᑖᕈᑕᐅᔪᒥ. ᐅᖃᐅᓯᐅᑉ ᐊᓯᐊᒍᑦ, 
2011-ᒥ, ᐊᑐᓂ 3-ᓄᑦ ᐃᓄᖕᓄᑦ, ᐊᑕᐅᓯᕐᒥᑦ ᓴᖅᑭᑦᑎᕆᓚᐅᖅᑐᑦ ᐅᖃᓕᒫᒐᕐᒥ ᐅᕝᕙᓘᓐᓃᑦ ᑎᑎᕋᑯᑖᕈᑕᐅᔪᒥ.

ᖃᑦᑎᐊᓂᖏᑦ ᐃᓄᐃᑦ ᓄᓇᖕᒐᓄᑦ ᑐᕌᖓᔪᑦ ᓴᖅᑭᑕᐅᔪᑦ ᐅᖃᓕᒫᒐᑦ ᐊᒻᒪ ᑎᑎᕋᑯᑖᖅᓯᒪᔪᑦ ᓇᓚᐅᑦᑖᖅᓯᒪᔪᑦ ᐲᖅᓯᓂᕐᒥᑦ ᑎᑎᖅᑲᓂᑦ ᐅᓄᖅᑐᓂ ᑎᑎᖅᑲᖃᐅᑎᓂ 
ᐊᑐᐃᓐᓇᐅᔪᑦ ᑳᕈᑕᓐ ᓯᓚᑦᑐᖅᓴᕐᕕᒡᔪᐊᖓᓂ. ᐃᓚᖏᑦ ᐊᑐᖏᑦᑐᑦ ᑎᑎᖅᑲᑦ ᐃᓚᓕᐅᔾᔭᐅᓯᒪᑐᐃᓐᓇᕆᐊᓖᑦ ᐃᓚᖏᑦ ᐱᔭᐅᖃᓯᐅᔾᔭᐅᙱᑐᐃᓐᓇᕆᐊᓖᑦ ᐅᕝᕙᓘᓐᓃᑦ 
ᐱᔭᖅᑯᑕᐅᙱᑦᑐᒥ ᐲᖅᑕᐅᓪᓗᑎ.

ᑭᒡᓕᖓᓃᑎᑕᐅᓂᖏᑦ ᐃᓄᐃᑦ
ᒐᕙᒪᑐᖃᒃᑯᓐᓂ ᖃᐅᔨᓴᕐᓂᕐᒧᑦ
ᐊᐅᓚᑦᑎᓂᕐᒥᑦ ᑐᕌᖓᓕᕈ -
ᑕᐅᓲᑦ ᑖᒃᑯᐊ ᖃᐅᔨᓴᖅᑕᐅ -
ᕙᓪᓕᐊᔪᑦ ᐊᑑᑎᖃᙱᑐ -
ᐃᓐᓇᕆᐊᖃᕐᓂᖏᓐᓂᒃ
ᐃᓄᖕᓄᑦ.

ᐊᔾᔨᒌᙱᑐᓂ ᒪᓕᒋᐊᓕᖕᓂ ᐱᑕᖃᐅᖅᑐᖅ ᑐᑭᒧᐊᖅᑎᑦᑎᓂᕐᒥᑦ ᖃᐅᔨᓴᕐᓂᕐᒥᑦ ᐃᓄᐃᑦ ᓄᓇᖕᒐᓂ, ᐊᒻᒪ ᒐᕙᒪᑐᖃᒃᑯᑦ
ᐱᓕᕆᕝᕕᖏᑦ ᐊᑭᓖᓯᒪᔪᑦ ᐊᔾᔨᒌᙱᑐᓂ ᐅᓂᒃᑳᓂᑦ ᖃᐅᔨᓴᕐᓂᕐᒧᑦ ᖃᓄᐃᓕᖓᓕᕆᐊᒃᓴᖓᓂ ᑭᒡᓕᓯᓂᐊᕐᓂᐅᔪᖅ
ᑲᓇᑕᒥ ᑕᒪᐃᓐᓂ (ᐃᓚᓕᐅᔾᔭᐅᓯᒪᔪᖅ 2: ᒐᕙᒪᑐᖃᒃᑯᓐᓂ ᐅᓂᒃᑳᑦ ᐅᖃᐅᓯᓖᑦ “ᐅᑭᐅᖅᑕᖅᑐᒥ” ᑭᒡᓕᓯᓂᐊᕐᓂᕐᒧᑦ
ᐊᑐᐊᒐᕐᓂ).* ᒫᓐᓇᒫᖑᓚᐅᖅᑐᖅ ᐊᑐᓕᖁᔭᐅᔪᑦ ᑖᒃᑯᓇᓂ ᐅᓂᒃᑳᓂ ᑖᒃᑯᓂᖓᔅᓴᐃᓐᓇᖅ ᐅᖃᐅᓯᓖᑦ ᐱᐅᓯᕚᓪᓕᖅ -
ᑎᑦᑎᓂᕐᒥᑦ ᑭᒡᓕᓯᓂᐊᕐᓂᕐᒥᑦ ᐊᐅᓚᑦᑎᓂᕐᒥᑦ ᓴᖅᑭᔮᖅᓯᒪᔪᓂ ᑕᐃᒪᙵᓂ ᓯᕗᓪᓕᖅᐹᒥ ᓄᓇᕐᔪᐊᕐᒥ ᐅᑭᐅᖅᑕᖅᑐ -
ᓕᕆᓂᕐᒧᑦ ᐅᑭᐅᖓᓂ (1881).6

ᑲᓇᑕᑐᐊᖅ G7-ᖑᓂᕋᖅᑕᐅᔪᓂ ᓄᓇᕐᔪᐊᕐᒥ ᐊᕕᒃᑐᖅᓯᒪᔪᓂ ᐊᒥᒐᒃᑐᑑᔪᖅ ᑲᓇᑕᒥ ᐊᑐᐊᒐᕐᓂᒃ ᑲᓇᑕᒥ ᖃᐅᔨᓴᕐᓂᕐᒧᑦ
ᐱᔭᐅᔭᕆᐊᓕᖕᓂ ᐊᒻᒪ ᑐᕌᒐᒃᓴᐅᔪᓂ ᐅᑭᐅᖅᑕᖅᑐᒥ. ᐋᖅᑭᒃᓱᐃᓂᕐᒥᑦ ᐃᓗᐃᑦᑑᓕᖓᔪᒥ ᒐᕙᒪᑐᖃᒃᑯᓐᓂ ᐱᓕᕆᓂᐅᔪᒥ
ᐋᖅᑭᒃᓱᐃᓂᕐᒥᑦ ᐊᒻᒪ ᐊᐅᓚᑦᑎᓂᕐᒥᑦ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒥᑦ ᐱᖃᕆᐊᓖᑦ ᐊᑯᓂᓗᐊᕌᓗᒃ ᐊᑲᐅᙱᓕᐅᕈ -
ᑕᐅᓯᒪᔪᓂ ᑕᒫᓂ ᓄᓇᒥ. ᐊᑦᑎᓂᖅᐹᑦᑎᐊᒥ, ᐊᔾᔨᒌᙱᓐᓂᖏᑦ ᑐᑭᓕᐅᖅᑕᐅᓯᒪᔪᑦ ᒐᕙᒪᓄᑦ ᐊᒻᒪ ᖃᐅᔨᓴᕐᕕᓂ ᑲᓇᑕᒥ
ᓇᓗᓇᐃᖅᓯᓂᕐᒧᑦ ᓄᓇᓂ ᐃᓂᓂ ᐃᓚᒋᔭᐅᔪᓂ ᐅᕝᕙᓘᓐᓃᑦ ᖄᖏᐅᑎᔪᓂ ᐃᓄᐃᑦ ᓄᓇᖕᒐᓂ (ᑕᑯᓗᒍ ᐃᓚᓕᐅᔾᔭ -
ᐅᓯᒪᔪᖅ 3: ᐊᔾᔨᒌᑦᑐᑦ ᑐᑭᓕᐅᖅᓯᒪᔪᑦ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒧᑦ) ᑭᑭᑦᑎᕗᖅ ᒫᓐᓇᐅᔪᖅ ᐅᓗᕆᐊᓇᖅᑐᒥ
ᐱᓕᕆᔾᔪᓯᐅᔪᒥ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒧᑦ ᐊᒻᒪ ᐃᓚᓕᐅᔾᔨᓯᒪᔭᕆᐊᖃᕐᓂᖏᓐᓂᒃ ᐃᓄᖕᓂᒃ ᑲᑐᔾᔨᖃᑎᒋᔭ -
ᐅᓗᑎ ᐊᐅᓚᑦᑎᓂᕐᒥᑦ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᐅᔪᒥ (ᑕᑯᓗᒍ ᐊᔾᔨᙳᐊᖅ 6: ᐊᑕᐅᓯᕐᒥᑦ ᑐᑭᒥ ᐊᑐᕐᓗᓂ: ᐃᓄᐃᑦ
ᓄᓇᖕᒐᑦ).

ᒐᕙᒪᑐᖃᒃᑯᓐᓂ ᑮᓇᐅᔭᖃᖅᑎᑕᐅᔪᑦ ᐅᕝᕙᓘᓐᓃᑦ ᐱᒋᐊᖅᑎᑕᐅᔪᑦ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᐅᔪᑦ ᑲᒪᒋᔭᐅᙱᑦᑐᑦ
ᑭᒡᒐᖅᑐᐃᔩᑦ ᑎᒥᖁᑎᖏᓐᓄᑦ, ᑕᐃᒪᐃᓐᓂᖓᓄᑦ ᐊᒃᓱᕈᕐᓇᕈᑕᐅᕗᖅ ᐃᓄᖕᓄᑦ ᐃᓚᓕᐅᔾᔨᓂᕐᒥᑦ ᐅᕝᕙᓘᓐᓃᑦ ᑎᑭᐅᒪ -
ᓂᕐᒥᑦ ᓇᖕᒥᓂᖅ ᐱᓕᕆᐊᖃᕈᒪᓂᕐᒧᑦ ᖃᐅᔨᓴᕐᓂᐅᔪᒥ. ᓲᕐᓗ, ᐱᖓᓲᓕᖅᑲᖓᔪᑦ ᑲᑎᒪᔩᑦ ᑭᒡᒐᖅᑐᐃᔩᑦ, ᑖᒃᑯᐊᓗ
ᖃᐅᔨᓴᕐᓂᕐᒧᑦ ᑐᓂᖅᑯᓯᐊᑦ, ᐊᑐᐃᓐᓇᐅᖏᓐᓇᕐᓂᐊᖅᑐᓂ ᐃᓄᖕᓄᑦ ᖃᐅᔨᓴᕐᓂᕐᒧᑦ ᐱᓕᕆᐊᒃᓴᖃᙱᑦᑐᑦ. ᒐᕙᒪᑐ -
ᖃᒃᑯᓐᓂ ᖃᐅᔨᓴᕐᓂᕐᒧᑦ ᐱᓕᕆᐊᒃᓴᑦ ᓴᖅᑭᔮᖅᑐᑦ ᐊᔾᔨᒌᙱᑦᑐᓂ ᒥᓂᔅᑕᖃᐅᕐᕕᖕᓂ, ᐊᒻᒪ ᐅᑭᐅᖅᑕᖅᑐᓕᕆᓂᕐᒧᑦ
ᖃᐅᔨᒪᔭᐅᔪᑦ ᑲᓇᑕᒥ (POLAR) ᐃᓕᓴᕆᔭᐅᔪᖅ ᓯᕗᓕᖅᑎᐅᓪᓗᑎ ᑭᒡᒐᖅᑐᐃᔨᐅᓪᓗᑎ ᐅᑭᐅᖅᑕᖅᑐᒥ−ᑐᕌᖓᔪᓂ
ᖃᐅᔨᓴᕐᓂᕐᒧᑦ, ᐊᔾᔨᒌᙱᑐᑦ ᐱᓕᕆᕝᕖᑦ (ᓲᕐᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ, ᐊᕙᑎᓕᕆᓂᕐᒧᑦ ᐊᒻᒪ ᓯᓚᐅᑉ ᐊᓯᔾᔨᖅᐸ -
ᓕᐊᓂᖓᓄᑦ ᑲᓇᑕ) ᐊᐅᓚᑦᑎᔪᑦ ᐃᓄᐃᑦ ᓄᓇᖕᒐᓂ ᑐᕌᖓᑐᐃᓐᓇᕆᐊᓖᑦ ᐋᒃᑲᓘᓐᓃ ᐅᑭᐅᖅᑕᖅᑐᓕᕆᓂᕐᒧᑦ
ᖃᐅᔨᒪᔭᐅᔪᑦ ᑲᓇᑕᒥ (POLAR) (ᑕᑯᓗᒍ ᐊᔾᔨᙳᐊᖅ 7: ᐅᓄᖅᑐᑦ ᒐᕙᒪᑐᖃᒃᑯᓐᓄ ᑲᑎᒪᔾᔪᑎᒃᓴᑦ ᐃᓄᐃᑦ ᓄᓇᖕᒐᓂ
ᖃᐅᔨᓴᕐᓂᕐᒧᑦ).

ᑭᒡᓕᖓᓃᑎᑕᐅᓂᖏᑦ ᐃᓄᐃᑦ ᒐᕙᒪᑐᖃᒃᑯᓐᓂ ᖃᐅᔨᓴᕐᓂᕐᒧᑦ ᐊᐅᓚᑦᑎᓂᕐᒥᑦ ᑐᕌᖓᓕᕈᑕᐅᓲᑦ ᑖᒃᑯᐊ ᖃᐅᔨᓴᖅᑕ -
ᐅᕙᓪᓕᐊᔪᑦ ᐊᑑᑎᖃᙱᑐᐃᓐᓇᕆᐊᖃᕐᓂᖏᓐᓂᒃ ᐃᓄᖕᓄᑦ. ᓲᕐᓗ, 2017-ᒥ ᑐᒃᓯᕋᐅᑎ ᖃᐅᔨᓴᕈᒪᓂᕐᒧᑦ ᑕᐃᑰᓇ
ᑕᐅᑐᙳᐊᓂᕐᒥᑦ ᑲᓇᑕᐅᑉ ᓯᕗᓂᒃᓴᖓᓂ ᑮᓇᐅᔭᖃᖅᑎᑕᐅᔪᑦ ᑖᒃᑯᓄᖓ ᐃᓄᓕᕆᓂᕐᒧᑦ ᑭᒡᓕᓯᓂᐊᕐᓂᖅ ᐊᒻᒪ
ᐃᓄᓕᕆᓂᕐᒧᑦ ᖃᐅᔨᓴᕐᓂᕐᒥᑦ ᑲᑎᒪᔨᓄᑦ ᑲᓇᑕᒥ (SSHRC) ᓇᓗᓇᐃᕆᔪᑦ ᐱᖓᓲᔪᖅᑐᓂ ᓯᕗᓪᓕᐅᔾᔭᐅᔭᕆᐊᓕᓐᓂ,
ᐃᓚᖃᖅᖢᓂ ᐊᑕᐅᓯᕐᒥ ᓯᕗᓪᓕᐅᔾᔭᐅᔭᕆᐊᓕᖕᒥ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᑦ ᐃᓕᖅᑯᓯᖏᓐᓂ ᐊᒻᒪ ᑭᓇᐅᒋ -
ᐊᒃᓴᖏᓐᓂ, ᐃᒻᒪᑲᓪᓚᓕᓴᐃᑦ ᐊᒻᒪ ᐅᓪᓗᒥᓯᐅᑏᑦ ᐊᖏᖃᑎᒌᒎᑎᑦ ᐊᓪᓚᓄᑦ, ᐊᒻᒪ ᖃᐅᔨᒪᔭᐅᔪᑦ ᐊᒻᒪ ᐃᖅᑲᓇᐃ -
ᔭᕐᕕᐅᔪᑦ ᓄᓇᖃᖅᑳᖅᓯᒪᔪᑦ ᓄᓇᓕᖏᓐᓂ.7 ᐃᓄᐃᑦ ᐃᓚᐅᑎᑕᐅᓚᐅᙱᑦᑐᑦ ᐋᖅᑭᒃᓱᐃᑎᓪᓗᒋᑦ ᑖᔅᓱᒥᖓ ᐊᒻᒪ
ᐃᓄᐃᑦ ᑭᒡᒐᖅᑐᖅᑕᐅᓚᐅᙱᑦᑐᑦ ᑲᑐᔾᔨᖃᑎᒌᓄᑦ ᐆᒃᑐᖃᑕᐅᔪᓐᓇᓚᐅᙱᑦᑐᓘᓐᓃᑦ.

*   ᑲᓇᑕᒥ ᑭᒡᓕᓯᓂᐊᕐᓂᕐᒧᑦ ᐊᑐᐊᒐᑦ ᑐᕌᖓᕗᑦ ᒐᕙᒪᑐᖃᒃᑯᓐᓂ ᒪᓕᒋᐊᓕᓂ (ᓲᕐᓗ ᒪᓕᒋᐊᓖᑦ, ᒪᓕᒐᑦ, ᐱᓕᓃᑦ, ᐱᓕᕆᔾᔪᓰᑦ, ᐊᒻᒪ ᐊᑐᐊᒐᐃᑦ) ᑭᒡᓕᓯᓂᐊᕐᓂᒃᑯᑦ 
   ᖃᐅᔨᓴᕐᓂᕐᒧᑦ. ᑭᒡᓕᓯᓂᐊᕐᓂᒃᑯᑦ ᐊᑐᐊᒐᓕᕆᓂᖅ ᑲᒪᒋᔭᖃᖅᐳᖅ ᐊᒃᑐᐃᓂᐅᔪᓂ ᑭᒡᓕᓯᓂᐊᕐᓂᕐᒥᑦ ᐃᓅᓯᕐᒧᑦ ᐊᒻᒪ ᖃᓄᖅ ᑭᒡᓕᓯᓂᐊᕐᓂᖅ ᐱᐅᓂᖅᐹᒥ 
   ᐃᑲᔫᑎᖃᕈᓐᓇᕐᒪᖔᖅ ᐃᓄᓕᒫᓂ, ᐊᔾᔨᒋᙱᑕᖓ ᐊᑐᐊᒐᓕᕆᓂᖅ ᑭᒡᓕᓯᓂᐊᕐᓂᕐᒧᑦ, ᐃᓚᖃᖅᑐᖅ ᐊᑐᐊᒐᓕᐅᕐᓂᕐᒥᑦ ᐋᖅᑭᒃᓱᐃᓂᕐᒧᑦ, ᑮᓇᐅᔭᖃᖅᑎᑦᑎᓂᕐᒧᑦ 
   ᐊᒻᒪ ᑲᔪᓯᑎᑦᑎᓂᕐᒥᑦ ᖃᐅᔨᓴᕐᓂᐅᔪᒥ.

ᐊᔾᔨᙳᐊᖅ 7: ᐅᓄᖅᑐᑦ ᒐᕙᒪᑐᖃᒃᑯᓐᓄ ᑲᑎᒪᔾᔪᑎᒃᓴᑦ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒧᑦ

ᐅᓄᖅᑐᑦ ᒐᕙᒪᑐᖃᒃᑯᓐᓄ ᑲᑎᒪᔾᔪᑎᒃᓴᑦ
ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒧᑦ

ᑲᓇᑕᒥ ᑐᙵᕕᐅᔪᖅ ᓄᑖᙳᖅᑎᑕᐅᔪᓂ
ᑲᓇᑕᒥ ᖃᐅᔨᓴᖅᑏᑦ ᑲᑎᒪᔨᖏᑦ
ᑲᓇᑕᒥ ᓇᖕᒥᓂᖃᕐᓂᕐᒧᑦ ᐃᒡᓗᒥ ᐊᑭᓕᐅᑎᓄᑦ 
 ᐊᒻᒪ ᐃᒡᓗᓕᕆᔨᕐᔪᐊᒃᑯᑦ

ᓄᓇᓖᑦ ᐊᑐᖅᐸᒃᑕᖏᑦ 
ᐊᐅᓚᔪᓐᓇᖁᓪᓗᒋᑦ ᐊᒻᒪ ᐃᒡᓗᓕᕆᓂᖅ

ᑲᓇᑕᐅᑉ ᒐᕙᒪᖓ ᓄᓇᖃᖅᑳᖅᑐᓕᕆᓂᕐᒧᑦ
ᐊᒻᒪ ᐅᑭᐅᖅᑕᖅᑐᓕᕆᓂᕐᒧᑦ ᑲᓇᑕᒥ   

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ
ᑲᓇᑕᒥ ᐆᒪᔪᓕᕆᓂᕐᒧᑦ ᐱᔨᑦᑎᕋᖅᑏᑦ

ᐃᓄᓕᖅᑕᑦ ᐊᒻᒪ ᐆᒪᔪᑦ

ᓄᓇᒥᙶᖅᑐᓂ ᑭᒡᓕᓯᓂᐊᕐᓂᕐᒥᑦ ᐊᒻᒪ ᓴᓇᔪᓕᕆᓂᕐᒥᑦ ᖃᐅᔨᓴᕐᓂᕐᒥᑦ 
 ᑲᑎᒪᔩᑦ ᑲᓇᑕᒥ
ᐊᕙᑎᓕᕆᓂᕐᒧᑦ ᐊᒻᒪ ᓯᓚᐅᑉ ᐊᓯᔾᔨᖅᐸᓕᐊᓂᖓᓄᑦ ᑲᓇᑕ
ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ
ᓄᓇᒥᙶᖅᑐᓕᕆᔨᒃᑯᑦ ᑲᓇᑕᒥ
ᐱᓕᕆᖃᑎᒌᑦ ᐱᓕᕆᑦᑎᐊᕈᒪᓂᕐᒧᑦ
ᑲᓇᑕᒥ ᐊᓂᕐᓂᖃᕐᓇᙱᑦᑐᒥ ᑭᒡᒐᖅᑐᔨ

ᐊᕙᑎᓕᕆᔨᒃᑯᑦ, ᓄᓇᒥᙶᖅᑐᓕᕆᔨᒃᑯᑦ 
ᐊᒻᒪ ᑕᕆᐅᕐᔪᐊᓕᕆᔨᒃᑯᑦ

ᐃᓄᓕᕆᓂᕐᒧᑦ ᑭᒡᓕᓯᓂᐊᕐᓂᖅ ᐊᒻᒪ 
 ᐃᓄᓕᕆᓂᕐᒧᑦ ᖃᐅᔨᓴᕐᓂᕐᒥᑦ ᑲᑎᒪᔩᑦ
ᐅᖃᓕᒫᒐᖃᕐᕕᒃ ᐊᒻᒪ ᑐᖅᑯᖅᑕᐅᓯᒪᔪᓄᑦ ᑲᓇᑕᒥ
ᑲᓇᑕᐅᑉ ᑕᑯᔭᒐᖃᕐᕕᖓ ᐃᒻᒪᑲᓪᓚᒃᓯᐅᑎᓂ

ᐃᓅᓯᕐᒧᑦ, ᐃᓕᖅᑯᓯᕐᒧᑦ
ᐊᒻᒪ ᓴᓇᐅᒐᓕᕆᓂᕐᒧᑦ

ᑭᒡᓕᓯᓂᐊᖅᑎᒃᑯᑦ ᑲᓇᑕᒥ
ᐃᓄᓕᕆᓂᕐᒧᑦ ᑭᒡᓕᓯᓂᐊᕐᓂᖅ ᐊᒻᒪ ᐃᓄᓕᕆᓂᕐᒧᑦ ᖃᐅᔨᓴᕐᓂᕐᒥᑦ ᑲᑎᒪᔩᑦ

ᓄᓇᓕᕆᓂᖅ ᐊᒻᒪ ᑐᑭᓯᒋᐊᕈᑎᑦ

ᓄᓇᒥᙶᖅᑐᓂ ᑭᒡᓕᓯᓂᐊᕐᓂᕐᒥᑦ ᐊᒻᒪ ᓴᓇᔪᓕᕆᓂᕐᒥᑦ 
 ᖃᐅᔨᓴᕐᓂᕐᒥᑦ ᑲᑎᒪᔩᑦ ᑲᓇᑕᒥ
ᑲᓇᑕᒥ ᖃᐅᔨᓴᖅᑏᑦ ᑲᑎᒪᔨᖏᑦ
ᓄᑖᙳᖅᑎᑕᐅᔪᑦ, ᑭᒡᓕᓯᓂᐊᕐᓂᖅ ᐊᒻᒪ ᑮᓇᐅᔭᓕᐅᕐᓂᕐᒧᑦ 
 ᐱᕙᓪᓕᐊᔪᓕᕆᔨᒃᑯᑦ ᑲᓇᑕᒥ

ᓴᓇᔪᓕᕆᓂᖅ ᐊᒻᒪ ᖃᕆᓴᐅᔭᓕᕆᔾᔪᑎᑦ

ᐃᓄᓕᕆᓂᕐᒧᑦ ᑭᒡᓕᓯᓂᐊᕐᓂᖅ ᐊᒻᒪ 
 ᐃᓄᓕᕆᓂᕐᒧᑦ ᖃᐅᔨᓴᕐᓂᕐᒥᑦ ᑲᑎᒪᔩᑦ
ᒪᓕᒐᓕᕆᔨᒃᑯᑦ ᑲᓇᑕᒥ

ᒪᓕᒐᓕᕆᔨᒃᑯᑦ 
ᐊᒻᒪ ᒪᓕᒐᓕᕆᓂᖅ

ᑲᓇᑕᒥ ᐱᓕᕆᕝᕕᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᐅᔨᓴᕐᓂᕐᒧᑦ
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᓇᑕᒥ

ᑭᒡᓕᓯᓂᐊᖅᑎᒃᑯᑦ ᑲᓇᑕᒥ
ᑲᓇᑕᐅᑉ ᒐᕙᒪᖓ ᓄᓇᖃᖅᑳᖅᑐᓕᕆᓂᕐᒧᑦ ᐊᒻᒪ

ᐅᑭᐅᖅᑕᖅᑐᓕᕆᓂᕐᒧᑦ ᑲᓇᑕᒥ   
ᓄᓇᖃᖅᑳᖅᑐᓄᑦ ᐱᔨᑦᑎᕋᑦᑎᒃᑯᑦ ᑲᓇᑕᒥ

ᓄᓇᓕᖕᓂ ᐊᒻᒪ ᐃᓄᖕᓄᑦ
ᐋᓐᓂᐊᖃᕐᓇᙱᑦᑐᓕᕆᓂᖅ

ᖁᓖᑦ ᑐᖔᓄᑦ ᒥᓂᔅᑕᖃᕐᕖᑦ ᑲᓇᑕᐅᑉ ᒐᕙᒪᖓᓂ ᐃᓚᐅᔪᑦ 
ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒧᑦ

ᐊᓯᖏᑦ ᐱᓕᕆᔩᑦ ᐃᓚᐅᔪᑦ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒧᑦ ᑖᒃᑯᐊᖑᔪᑦ ᑲᓇᑕᒥ ᐊᕕᒃᑐᖅᓯᒪᓃᑦ/ᐅᑭᐅᖅᑕᖅᑐᒥ ᐊᕕᒃᑐᖅᓯᒪᓃᑦ ᒐᕙᒪᖏᑦ, ᓯᓚᑦᑐᖅᓴᕐᕕᔾᔪᐊᑦ/ᐃᓕᓐᓂᐊᕐᕖᑦ, 
ᓴᓇᔨᕐᔪᐊᑦ, ᐊᒻᒪ ᑮᓇᐅᔾᔭᕋᓱᐊᙱᑦᑐᑦ.

ᐱᒻᓚᕆᐅᕗᖅ ᐃᓄᐃᑦ
ᐊᐅᓚᑦᑎᓂᕐᒧᑦ ᐸᕐᓇᐅᑎ -
ᖃᕐᓗᑎ ᐊᒻᒪ ᐊᑐᐊᒐᖃᕐᓗᑎ
ᐃᑲᔪᖅᓱᓂᐊᖅᑐᓂ ᑎᑎᕋᖅᓯ -
ᒪᔪᓂ ᖃᐅᔨᓴᖅᑕᐅᓂᑯᓂ
ᖃᓄᐃᓕᐅᕈᑎᑦ ᑲᔪᓰᓐᓇᕐᓗᑎ,
ᒪᒥᒪᐃᓐᓇᕐᓗᑎ, ᓇᖕᒥᓂᖅ
ᐱᓕᕆᐊᖃᕈᒪᓂᒃᑯᑦ.

ᐱᓗᐊᖅᑐᒥ, ᐃᓄᐃᑦ ᑲᑐᔾᔨᖃᑎᒋᔭᐅᓂᖏᑦ ᐊᐅᓚᑦᑎᓂᕐᒥᑦ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒥᑦ ᑕᐃᒪᐃᑦᑕᕆᐊᓕᒃ
ᐃᓄᐃᑦ ᐊᑐᐃᓐᓇᖃᕐᕕᐅᖁᓗᒋᑦ, ᓇᖕᒥᓂᖃᕐᓗᑎ, ᐊᐅᓚᑦᑎᓗᑎᓗ ᐃᓄᐃᑦ ᓄᓇᖕᒐᓂ ᑎᑎᕋᖅᓯᒪᔪᓂ ᖃᐅᔨᓴᖅᑕᐅ -
ᓂᑯᓂ ᐊᒻᒪ ᑐᑭᓯᒋᐊᕈᑎᓂ. ᐃᓄᐃᑦ ᐃᓂᓪᓚᖓᑦᑎᐊᓂᖅᓴᐅᔪᑦ ᑐᑭᓯᒋᐊᕈᑎᑦ ᖃᓄᖅ ᑐᖅᑯᖅᑕᐅᔭᕆᐊᖃᕐᒪᖔᑦ,
ᖃᐅᔨᓴᖅᑕᐅᓂᐊᕐᒪᖔᑦ, ᓇᐅᑦᑎᖅᓱᖅᑕᐅᓂᐊᕐᒪᖔᑦ, ᐊᑐᖅᑕᐅᓂᐊᕐᒪᖔᑦ, ᑐᓴᖅᑕᐅᓂᐊᕐᒪᖔᑦ, ᐊᒻᒪ ᐱᓯᒪᔭᐅᑦᑎᐊᓂ -
ᐊᕐᒪᖔᑦ ᐊᖏᓂᖅᐹᒥ ᐊᑑᑎᖃᖁᓪᓗᒍ ᓄᓇᓕᑦᑎᓐᓄ ᐋᓐᓂᖅᓯᑦᑕᐃᓕᒪᓂᒃᑯᑦ (ᐊᔾᔨᙳᐊᖅ 8: ᐊᑐᓕᖅᑎᑦᑎᓂᕐᒥᑦ
ᐋᖅᑭᒃᓱᖅᓯᒪᔪᒃᑯᑦ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᐅᔪᒥ).

ᐊᑦᑎᓂᖅᐹᑦᑎᐊᖓᓂ, ᐃᓄᐃᑦ ᐊᑐᐃᓐᓇᖃᕐᕕᐅᔪᒪᕙᒃᑑᒐᓗᐊᑦ ᖃᐅᔨᓴᕈᑕᐅᔪᕕᓂᕐᓂ ᑭᓯᐊᓂ ᐊᑐᐃᓐᓇᖃᕐᕕᐅᖏᓐ -
ᓇᐅᔭᖏᑦᑐᑦ ᓲᖃᐃᒻᒪ ᐱᓕᕆᕝᕕᖏᑦ ᐊᑭᓖᔪᓐᓇᖏᒻᒪᑕ ᐊᑭᑐᔪᐊᓗᓐᓂ ᕿᓂᕐᕕᐅᔪᓂ ᐊᒻᒪ ᐊᑐᕆᐊᓕᖕᓂ ᓯᓚᑦᑐᖅ -
ᓴᕐᕕᖕᓄᑦ ᐊᒻᒪ ᒐᕙᒪᓄᑦ ᐊᑐᖅᑕᐅᕙᒃᑐᓂ. ᐱᐅᓯᕚᓪᓕᖅᑎᑦᑎᔭᕆᐊᓖᑦ ᑐᓴᐅᒪᑎᑦᑎᓂᕐᒥᑦ ᑎᑎᕋᖅᓯᒪᔪᓂ ᖃᐅᔨᓴᖅ -
ᑕᐅᓂᑯᓂ ᐃᓄᖕᓄᑦ ᐅᕙᒍ ᖃᓄᖅ ᐱᒍᒪᓯᒪᔭᖓᓂ.

ᓄᓇᖃᖅᑳᖅᓯᒪᔪᓄᑦ ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ ᐱᓕᕆᖃᑎᒌᒃᑐᑦ ᑐᕌᖓᖃᓯᐅᑎᓯᒪᔪᑦ ᑲᑐᔾᔨᖃᑎᒌᓄᑦ ᓲᕐᓗ
ᑲᓇᑕᒥ ᐊᐅᓚᑕᐅᓂᖓ ᐊᒻᒪ ᖃᐅᔨᓴᕐᓂᐅᔪᑦ ᑲᒪᒋᔭᐅᖔᕙᒃᖢᑎᒃ ᓄᓇᖃᖅᑳᖅᓯᒪᙱᑦᑐᓄᑦ ᖃᐅᔨᓴᖅᑎᓄᑦ. ᐅᑭᐅᑦ
ᖁᓖᑦ ᐊᑐᓵᖅᑐᓂ, ᓄᓇᖃᖅᑳᖅᓯᒪᔪᑦ ᑲᓇᑕᒥ, ᐊᒥᐊᓕᒐᓂ ᐊᒻᒪ ᓂᐅᓰᓚᓐᒥ ᓴᖅᑮᓯᒪᓕᖅᑐᑦ ᓄᓇᖃᖅᑳᖅᓯᒪᔪᓄᑦ
ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ ᐊᑐᐅᓯᖃᑎᒌᓂᕐᒧᑦ ᑕᒪᒃᑯᐊ ᓄᐊᑕᐅᔪᑦ, ᑐᑭᓯᓇᖅᓯᑎᑕᐅᓂᖏᑦ ᐊᒻᒪ ᓇᖕᒥᓂᕆᔭ -
ᐅᓂᖏᑦ ᓄᓇᖃᖅᑳᖅᓯᒪᔪᓄᑦ ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ ᓄᓇᓕᐅᔪᓄᑦ ᐊᐅᓚᑕᐅᖔᕐᓗᑎ.** ᐃᓄᐃᑦ
ᐃᓱᒪᒋᓗᒋᑦ, ᐱᓕᕆᐊᖃᒃᑲᓐᓂᕆᐊᓖᑦ ᐋᖅᑭᒃᓱᐃᓂᕐᒥᑦ ᐱᓕᕆᓂᐅᔪᓂᑦ, ᒪᓕᒋᐊᓕᖕᓂᒃ, ᐊᑐᖅᑕᐅᔭᕆᐊᓕᖕᓂ, ᐊᒻᒪ
ᐊᖏᕈᑎᓂ ᐊᑦᑕᕐᓇᔾᔭᐃᖅᓯᒪᓂᒃᑯᑦ ᑐᑭᓯᒋᐊᕈᑎᓂ ᑐᓴᐅᒪᖃᑦᑕᐅᑎᑎᑦᓯᓂᕐᒥᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐃᑉᐱᒋᑦ -
ᑎᐊᕐᓗᒋᑦ ᐊᑐᖅᑕᐅᓗᑎ ᐊᒻᒪ ᑐᓴᐅᒪᖃᑎᒌᓂᕐᒧᑦ ᐋᖅᑭᒃᓱᐃᓂᐃᒥᑦ ᐊᒻᒪ ᐊᑐᓕᖅᑎᑦᑎᓂᕐᒥᑦ. ᐱᒻᓚᕆᐅᕗᖅ ᐃᓄᐃᑦ
ᐊᐅᓚᑦᑎᓂᕐᒧᑦ ᐸᕐᓇᐅᑎᖃᕐᓗᑎ ᐊᒻᒪ ᐊᑐᐊᒐᖃᕐᓗᑎ ᐃᑲᔪᖅᓱᓂᐊᖅᑐᓂ ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ
ᖃᓄᐃᓕᐅᕈᑎᑦ ᑲᔪᓰᓐᓇᕐᓗᑎ, ᒪᒥᒪᐃᓐᓇᕐᓗᑎ, ᓇᖕᒥᓂᖅ ᐱᓕᕆᐊᖃᕈᒪᓂᒃᑯᑦ.

**  ᓄᓇᕐᔪᐊᕐᒥ, ᓄᓇᖃᖅᑳᖅᓯᒪᔪᑦ ᓴᐳᔾᔨᓯᒪᓂᕐᒧᑦ ᐋᖅᑭᓱᐃᓯᒪᔪᑦ ᓂᐅ ᔩᓚᓐᒥ (ᒪᐅᕆ ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ ᓴᐳᔾᔨᓯᒪᓂᕐᒧᑦ ᐋᖅᑭᒃᓯᒪᔪᖅ), 
   ᐊᒥᐊᓕᒐᓂ (ᔫᓇᐃᑕᑦ ᓯᑕᐃᑦᔅ ᓄᓇᖃᖅᑳᖅᓯᒪᔪᓄᑦ ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ ᓴᐳᔾᔨᓂᕐᒧᑦ ᐋᖅᑭᒃᓯᒪᔪᖅ), ᐋᔅᑐᕋᐃᓕᔭ (ᒪᐃᒪᓂᐊᕆ ᐅᐃᖓᕋ 
   ᓄᓇᖃᖅᑳᖅᓯᒪᔪᑦ ᐊᒻᒪ ᑐᕇᔅ ᓯᑐᕋᐃᑦ ᐊᐃᓚᓐᑐ ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ ᓴᐳᔾᔨᓯᒪᓂᕐᒧᑦ ᑲᑐᔾᔨᖃᑎᒌᑦ). ᐅᑐᐱᕆ 2016-ᒥ, ᓯᕗᓕᖅᐹᒥ 
   ᓄᓇᖃᖅᑳᖅᓯᒪᔪᓄᑦ ᒪᑉᐱᖓᔪᒥ ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ ᑲᑎᒪᓂᖅᑕᖃᓚᐅᖅᑐᖅ ᐊᒥᐊᓕᒐᓂ ᐊᒻᒪ ᓄᓇᖃᖅᑳᖅᓯᒪᔪᓄᑦ ᑎᑎᕋᖅᓯᒪᔪᓂ 
   ᖃᐅᔨᓴᖅᑕᐅᓂᑯᓂ ᐊᑕᐅᓯᐅᖃᑎᒌᓂᕐᒧᑦ: ᑲᑎᒪᔾᔪᑎᓕᐅᕐᓂᕐᒧᑦ ᓴᖅᑭᑕᐅᔪᔪᖅ ᐋᔅᑐᕋᐃᓕᔭᐅᑉ ᓄᓇᓕᕐᔪᐊᖓᓂ ᓯᓚᑦᑐᖅᓴᕐᕕᒡᔪᐊᖓᑕ ᐱᕙᓕᐊᔪᓕᕆᔨᒃᑯᖏᓐᓄᑦ.

ᐊᔾᔨᙳᐊᖅ 8: ᐊᑐᓕᖅᑎᑦᑎᓂᕐᒥᑦ ᐋᖅᑭᒃᓱᖅᓯᒪᔪᒃᑯᑦ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᐅᔪᒥ

ᐊᑐᓕᖅᑎᑦᑎᓂᕐᒥᑦ ᐋᖅᑭᒃᓱᖅᓯᒪᔪᒃᑯᑦ
ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᐅᔪᒥ

ᒫᓐᓇᐅᔪᖅ

ᓯᕗᓂᒃᓴᒥ

ᐃᓄᐃᑦ
ᐊᐅᓚᑦᑎᓂᖅ

ᐃᓄᐃᑦ
ᐊᐅᓚᑦᑎᓂᖅ

ᑲᑎᒪᔾᔪᑎᒃᓴᓂ
ᐋᖅᑭᒃᓱᐃᓂᕐᒥᑦ

ᒪᓕᒐᑦ

ᖃᐅᔨᓴᕐᓂᐅᑉ
ᖃᓄᐃᑦᑑᓂᖓ

ᖃᐅᔨᓴᐅᓂᑯᓂ
ᑐᙵᕕᖃᕐᓂᕐᒥᑦ

ᐊᑐᐊᒐᖅ

ᖃᐅᔨᒪᔭᐅᔪᓂ
ᐊᐅᓚᔾᔭᐃᓂᕐᒥᑦ

ᖃᐅᔨᓴᖅᑕᐅᓂᖓ

ᓇᐅᑦᑎᖅᓱᐃᓂᖅ

ᑮᓇᐅᔭᑦ

ᒪᓕᒋᐊᓖᑦ

ᐃᑉᐱᒋᔭᐅᑦᑎᐊᕆᐊᓖᑦ

ᑲᑎᒪᔾᔪᑎᒃᓴᓂ
ᐋᖅᑭᒃᓱᐃᓂᕐᒥᑦ

ᒪᓕᒐᑦ

ᖃᐅᔨᒪᔭᐅᔪᓂ
ᐊᐅᓚᔾᔭᐃᓂᕐᒥᑦ

ᖃᐅᔨᓴᐅᓂᑯᓂ
ᑐᙵᕕᖃᕐᓂᕐᒥᑦ

ᐊᑐᐊᒐᖅ

ᖃᐅᔨᓴᖅᑕᐅᓂᖓ

ᑮᓇᐅᔭᑦ

ᖃᐅᔨᓴᕐᓂᐅᑉ
ᖃᓄᐃᑦᑑᓂᖓ

ᒪᓕᒋᐊᓖᑦ

ᐃᑉᐱᒋᔭᐅᑦᑎᐊᕆᐊᓖᑦ

ᓇᐅᑦᑎᖅᓱᐃᓂᖅ

ᐃᓄᓪᓗ ᐊᒻᒪ ᐊᓯᖏᑦ
ᓄᓇᖃᖅᑳᖅᓯᒪᔪᑦ ᑭᖑᓂᑦᑎᓐᓂ
ᐋᓐᓂᖅᓱᖅᑕᐅᓂᑰᖕᒪᑕ
ᖃᐅᔨᓴᖅᑎᓄᑦ ᑕᐃᒪᐃᓐ -
ᓂᖓᓄᑦ ᐃᑉᐱᒍᓱᑦᑎᐊᓂᕐᒧᑦ
ᒪᓕᒋᐊᓕᖕᓂ ᐱᑕᖃᕆᐊᓕᒃ
ᓴᐳᔾᔨᓂᐊᖅᑐᓂ
ᓄᓇᖃᖅᑳᖅᓯᒪᔪᓂ.

4.8 ᓴᙱᓂᖅᓴᐅᓕᖅᑎᑕᐅᓗᓂ ᐃᑉᐱᒍᓱᑦᑎᐊᓂᒃᑯᑦ ᐱᓕᕆᐊᖃᕐᓂᖏᓐᓂᒃ ᖃᐅᔨᓴᕐᓂᐅᔪᒥ
ᖃᐅᔨᓴᕐᓂᕐᒧᑦ ᐃᑉᐱᒋᔭᐅᑦᑎᐊᕆᐊᓖᑦ ᐊᔾᔨᐅᖏᑦᑐᑦ ᐊᒻᒪ ᐱᔭᕆᐊᑐᔪᑦ ᐃᑉᐱᒋᔭᐅᑦᑎᐊᕐᓂᕐᒧᑦ, ᐃᓅᓯᕐᒧᑦ ᐊᒻᒪ
ᒐᕙᒪᓕᕆᓂᕐᒧᑦ ᐃᓱᒪᒋᔭᐅᔭᕆᐊᓖᑦ ᑲᔪᓯᑎᑦᑎᓂᐊᕐᓗᓂ ᖃᐅᔨᓴᕐᓂᕐᒥᑦ ᐃᓄᖕᓂ ᐊᑐᖅᑐᓂ ᐅᕝᕙᓘᓐᓃᑦ ᐃᓚᐅᑎᑦ -
ᑎᓗᑎ. ᐃᓄᓪᓗ ᐊᒻᒪ ᐊᓯᖏᑦ ᓄᓇᖃᖅᑳᖅᓯᒪᔪᑦ ᑭᖑᓂᑦᑎᓐᓂ ᐋᓐᓂᖅᓱᖅᑕᐅᓂᑰᖕᒪᑕ ᖃᐅᔨᓴᖅᑎᓄᑦ ᑕᐃᒪᐃᓐ -
ᓂᖓᓄᑦ ᐃᑉᐱᒍᓱᑦᑎᐊᓂᕐᒧᑦ ᒪᓕᒋᐊᓕᖕᓂ ᐱᑕᖃᕆᐊᓕᒃ ᓴᐳᔾᔨᓂᐊᖅᑐᓂ ᓄᓇᖃᖅᑳᖅᓯᒪᔪᓂ. ᑭᓯᐊᓂᓕ, ᑖᒃᑯᐊ
ᐃᑉᐱᒍᓱᑦᑎᐊᕆᐊᖃᕐᓂᕐᒧᑦ ᖃᐅᔨᓴᕐᓂᕐᒧᑦ ᒪᓕᒋᐊᓕᖕᓂ ᖃᐅᔨᓴᕐᓂᐅᔪᓄᑦ ᐆᒪᔪᓄᑦ ᐊᒻᒪ ᐊᕙᑎᒥ. ᐃᓄᐃᑦ ᐊᑐᓪᓚ -
ᕆᓲᖑᒻᒪᑕ ᐆᒪᔪᓂ ᐊᒻᒪ ᐊᕙᑎᒥ ᑎᒥᑦᑎᓐᓄ, ᐃᓕᖅᑯᓯᑦᑎᓐᓄ, ᐊᒻᒪ ᐅᑉᐱᕆᔭᖃᕐᓂᕐᒧᑦ ᑕᐃᒪᐃᓐᓂᖓᓄᑦ
ᐃᑲᔫᑕᐅᓂᖅᐹᖑᒐᔭᖅᑐᑦ ᒪᓕᒋᐊᓕᖕᓂᒃ ᓂᕆᐅᒋᔭᐅᔪᓂ ᑕᒡᕙᓂ.

ᓄᓇᖃᖅᑳᖅᓯᒪᔪᑦ ᓄᓇᓕᖏᑦ ᐊᒥᐊᓕᒐᓂ ᑲᓇᑕᒥᓪᓗ ᐅᑭᐅᒐᓵᓗᖕᓄᑦ ᐃᓚᐅᖃᑦᑕᖅᓯᒪᔪᑦ ᐋᖅᑭᒃᓱᐃᓂᕐᒥᑦ
ᓇᑉᐸᖅᑎᑕᐅᔪᓂ ᐊᒻᒪ ᖃᐅᔨᓴᕐᓂᕐᒧᑦ ᐊᑐᐊᒐᕐᓂ, ᐱᓕᕆᓂᐅᔪᓂ, ᐊᒻᒪ ᒪᓕᒋᐊᓕᖕᓂ. ᐊᓪᓚᐃᑦ ᓴᖅᑮᓚᐅᖅᑐᑦ ᑖᔅᓱᒥᖓ
OCAP  (ᓇᖕᒥᓂᖃᕐᓂᕐᒧᑦ, ᐊᐅᓚᑦᑎᓂᕐᒧᑦ, ᐊᑐᐃᓐᓇᐅᑎᑦᑎᓂᕐᒧᑦ ᐊᒻᒪ ᐱᓯᒪᑦᑎᓂᕐᒧᑦ)® ᑐᙵᕕᒋᔭᐅᓂᐊᖅᑐᓂ
ᑕᐃᑲᓂ 1998-ᒥ ᐋᖅᑭᒃᓱᐃᔪᒪᒧᑦ ᒪᓕᒋᐊᓕᖕᓂ ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ ᑭᓇᒧ ᓇᖕᒥᓂᕆᔭᐅᖕᒪᖔᑦ, ᑭᓇᒧ
ᐊᑐᐃᓐᓇᐅᔪᓐᓇᕐᒪᖔᑦ, ᐊᒻᒪ ᑭᓇᒧ ᐱᓯᒪᔭᐅᓂᐊᕐᒪᖔᑦ. ᑐᙵᕖᑦ ᓴᖅᑭᑕᐅᔪᔪᑦ ᑭᐅᔾᔪᑎᖃᖅᖢᑎᒃ ᐊᒥᒐᓗᐊᕐᓂᖏᓐᓂ
ᑲᓇᑕᒥ ᓄᓇᓖᑦ ᐱᔪᓐᓇᐅᑎᖏᓐᓂ ᐊᒻᒪ ᐱᒍᒪᓂᕆᔭᖏᓐᓂᒃ ᑐᑭᓯᒋᐊᕈᑎᒃᓴᖏᓐᓂ.8 ᐊᒥᐊᓕᒐᓂ, ᐅᓄᖅᑐᑦ ᒥᐊᓕᒐᒥᐅᑦ
ᐊᓪᓚᐃᑦ ᒐᕙᒪᖏᑦ ᓇᖕᒥᓂᖅ ᐋᖅᑭᒃᓱᐃᕙᒃᑐᑦ ᖃᓄᐃᑦᑑᓂᐊᕐᒪᖔᑦ ᖃᐅᔨᓴᕈᑕᐅᔪᑦ ᑲᔪᓯᑎᑕᐅᓂᐊᖅᑐᓂ
ᓄᓇᖁᑎᖏᓐᓂ.9

ᒐᕙᒪᑐᖃᒃᑯᓐᓂᓪᓗ, ᖃᐅᔨᓴᕐᓂᖅ ᐃᓚᐅᑎᑦᑎᔪᖅ ᐃᓄᖕᓂ ᑲᔪᓯᑎᑕᐅᔪᑦ ᑲᓇᑕᐅᑉ ᓯᓚᑦᑐᖅᓴᕐᕕᒡᔪᐊᖏᑎᒍᑦ
ᒪᓕᑦᑎᐊᕆᐊᓖᑦ ᐃᑉᐱᒍᓱᑦᑎᐊᓂᕐᒧᑦ ᒪᓕᒋᐊᓕᖕᓂ ᐊᑐᐊᒐᖁᑎᒋᔭᐅᔪᑦ ᑕᐃᑲᓂ ᐱᖓᓲᓕᖅᑲᖓᔪᑦ ᑲᑎᒪᔩᑦ
ᐊᑐᐊᒐᖓᑕ ᐅᖃᐅᓯᖓ: ᐃᑉᐱᒍᓱᑦᑎᐊᓂᒃᑯᑦ ᐊᑐᖅᑕᐅᔭᕆᐊᓕᒃ ᖃᐅᔨᓴᕐᓂᐊᕐᓗᓂ ᐃᓄᖕᓂ (TCPS 2). ᐃᑉᐱᒍᓱᑦ -
ᑎᐊᓂᒃᑯᑦ ᐊᑐᖅᑕᐅᔭᕆᐊᓕᒃ ᖃᐅᔨᓴᕐᓂᐊᕐᓗᓂ ᐃᓄᖕᓂ (TCPS 2) ᐋᖅᑭᒃᓱᐃᕗ ᒪᓕᒋᐊᓕᖕᒥᑦ ᑖᒃᑯᓄᖓ
ᖃᐅᔨᓴᕐᓂᕐᒧᑦ ᐃᑉᐱᒍᓱᑦᑎᐊᓂᕐᒧᑦ ᑲᑎᒪᔩᑦ (REB) ᑲᓇᑕᒥ ᐊᒻᒪ ᓯᕗᒧᐊᖅᑎᓪᓗᐊᑕᐅᓪᓗᑎ ᐱᔾᔪᑎᒋᓪᓗᒍ ᐃᑉᐱᒍᓱᑦ -
ᑎᐊᓂᒃᑯᑦ ᑲᔪᑎᑦᑎᒋᐊᖃᓂᕐᒥᑦ ᖃᐅᔨᓴᕐᓂᕐᒥᑦ ᐃᓄᖕᓄᑦ. ᑎᑎᕋᖅᓯᒪᔪᖅ 9 ᑕᐃᑲᓂ ᐃᑉᐱᒍᓱᑦᑎᐊᓂᒃᑯᑦ ᐊᑐᖅᑕᐅᔭ -
ᕆᐊᓕᒃ ᖃᐅᔨᓴᕐᓂᐊᕐᓗᓂ ᐃᓄᖕᓂ (TCPS 2) ᓯᕗᒧᐊᕈᑕᐅᕗᖅ ᖃᐅᓴᕐᓂᕐᒥᑦ ᑖᒃᑯᓂᖓ ᐃᓄᖕᓂ, ᐊᓪᓚᓂ, ᐊᒻᒪ
ᐊᓪᓚᖓᔪᓂ, ᐃᑉᐱᒍᓱᑦᑎᐊᓂᕐᒥᓪᓗ ᐱᓕᕆᖃᑎᒌᓂᕐᒥᑦ, ᑲᑐᔾᔨᖃᑎᒌᓂᕐᒥᑦ, ᐊᒻᒪ ᖃᓄᐃᓕᐅᖃᑎᒌᓂᕐᒥᑦ. ᐃᑉᐱᒍᓱᑦᑎᐊ -
ᓂᒃᑯᑦ ᐊᑐᖅᑕᐅᔭᕆᐊᓕᒃ ᖃᐅᔨᓴᕐᓂᐊᕐᓗᓂ ᐃᓄᖕᓂ (TCPS 2) ᑐᕌᖓᖏᑦᑐᖅ ᐃᖏᐊᖅᓯᓂᕐᒥᑦ ᐅᕝᕙᓘᓐᓃᑦ
ᐃᓇᖏᖅᓯᓂᕐᒥᑦ ᐃᑉᐱᒍᓱᑦᑎᐊᕆᐊᖃᕐᓂᕐᒧᑦ ᓯᕗᒧᐊᕈᑎᓂ ᐋᖅᑭᒃᓱᖅᑕᐅᓯᒪᔪᓂ ᓄᓇᖃᖅᑳᖅᓯᒪᔪᓄᑦ.10

ᑎᑎᕋᖅᓯᒪᔪᖅ 9 ᑕᐃᑲᓂ ᐃᑉᐱᒍᓱᑦᑎᐊᓂᒃᑯᑦ ᐊᑐᖅᑕᐅᔭᕆᐊᓕᒃ ᖃᐅᔨᓴᕐᓂᐊᕐᓗᓂ ᐃᓄᖕᓂ (TCPS 2) ᑐᕌᖓᕗᖅ
ᐃᒪᐃᓕᖓᔭᕆᐊᖃᖅᖢᓂ, ᖃᐅᔨᓴᕐᓂᐊᕐᓗᓂ ᐃᓄᖕᓂ ᓄᓇᖃᖅᑳᖅᓯᒪᔪᓂᑦ ᐃᑉᐱᒍᓱᑦᑎᐊᖃᑎᒌᓂᐊᖅᑐᑦ. ᑕᐃᒪᐃᓐ -
ᓂᖓᓄᑦ, ᑲᔪᖏᖅᓴᐃᕗᖅ ᑲᑐᔾᔨᖃᑎᒌᓂᕐᒥᑦ ᐊᒻᒪ ᐱᓕᕆᖃᑎᒌᓂᕐᒥᑦ ᖃᐅᔨᓴᖅᑎᓂ ᐊᒻᒪ ᐃᓚᐅᔪᓂ ᐊᔾᔨᒌᙱᑐᒃᑯᑦ
ᒪᓕᒋᐊᓕᖕᓂᒃ ᖃᐅᔨᓴᕈᑕᐅᓂᐊᖅᑐᓂ ᖃᐅᔨᓴᖅᑎᓄᑦ ᑕᒡᕙᓂ ᓄᓇᒥ. ᐃᓄᐃᑦ ᑕᐱᕇᑦ ᑲᓇᑕᒥ ᐊᒻᒪ ᓄᓇᕗᒻᒥ
ᖃᐅᔨᓴᕐᕕᒃ ᓴᖅᑮᓯᒪᔪᑦ ᒪᓕᒋᐊᓕᖕᓂ ᐋᔩᖃᑎᒌᓂᕐᒧᑦ ᖃᐅᔨᓴᕐᓂᕐᒧᑦ ᐱᓕᕆᖃᑎᒌᓂᕐᒧᑦ ᐃᓄᐃᑦ ᓄᓇᓕᖏᓐᓂ.
ᑎᑎᖅᑲᖅ ᐊᑐᐃᓐᓇᐅᑎᑦᑎᔪᖅ ᐅᖃᐅᔾᔨᒋᐊᓂᕐᒥᑦ ᐃᑲᔪᕐᓂᕐᒧᑦ ᖃᐅᔨᓴᖅᑎᓂ ᐸᕐᓇᐸᓪᓕᐊᔪᓂ ᐱᓕᕆᖃᑎᖃᕐᓂ -
ᐊᖅᑐᓂ ᐃᓄᖕᓂᒃ ᐅᕝᕙᓘᓐᓃᑦ ᐃᓄᐃᑦ ᓄᓇᖕᒐᓂ, ᐃᓚᒋᓗᓂᔾᔪᒃ ᐃᑉᐱᒍᓱᑦᑎᐊᕆᐊᖃᕐᓂᕐᒥᑦ ᓄᓇᓕᖕᒥ ᐃᓚᐅᑎᑦ -
ᑎᓂᕐᒥ, ᖃᐅᔨᓴᕐᓂᕐᒧᑦ ᓚᐅᓴᓐᓯᑖᓂᕐᒥᑦ, ᑐᓐᓂᖅᓴᐃᓂᕐᒥᓪᓗ ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ ᐊᒻᒪ ᐃᓱᔾᔪᑎᖏᓐᓂ. 



ᐃᓄᐃᑦ ᑕᐱᕇᑦ ᑲᓇᑕᒥ ᑲᓇᑕᒥ ᐃᓄᖕᓄᑦ ᐸᕐᓇᐅᑎᐅᔪᖅ ᖃᐅᔨᓴᕐᓂᕐᒧᑦ                                            

24

ᑭᒡᓕᑕᖃᖅᐳᖅ ᑖᒃᑯᐊ ᓯᓚᑖᓂ ᖃᐅᔨᓴᕐᓂᕐᒧᑦ ᐃᑉᐱᒍᓱᑦᑎᐊᓂᕐᒧᑦ ᑲᑎᒪᔨᓂ (REB) ᕿᒥᕐᕈᐊᕈᓯᖓᓂ ᒪᓕᑦᑎᐊᕋ -
ᓗᐊᕐᒪᖔᑦ ᑖᔅᓱᒥᖓ ᐃᑉᐱᒍᓱᑦᑎᐊᓂᒃᑯᑦ ᐊᑐᖅᑕᐅᔭᕆᐊᓕᒃ ᖃᐅᔨᓴᕐᓂᐊᕐᓗᓂ ᐃᓄᖕᓂ (TCPS 2), ᐃᑲᔫᑕᐅᓗᐊ -
ᖏᑦᑐᖅ ᐊᐅᓚᑦᑎᓂᕐᒥᑦ ᓇᖕᒥᓂᖅ ᐱᓕᕆᐊᖃᕈᒪᓂᕐᒧᑦ ᖃᐅᔨᓴᕐᓂᕐᒥᑦ.12 ᐊᑑᑎᖃᕐᓂᖓ ᑖᓐᓇ ᐃᑉᐱᒍᓱᑦᑎᐊᓂᒃᑯᑦ
ᐊᑐᖅᑕᐅᔭᕆᐊᓕᒃ ᖃᐅᔨᓴᕐᓂᐊᕐᓗᓂ ᐃᓄᖕᓂ (TCPS 2) ᐊᑲᐅᙱᓕ ᐅᕈᑎᖃᑐᐃᓐᓇᕆᐊᓕᒃ ᖃᐅᔨᓴᕐᓂᐅᑉ ᕿᒥᕐᕈᔭ -
ᐅᓂᖓᓄᑦ ᓲᖃᐃᒻᒪ ᐱᓕᕆᕝᕕᒃ ᖃᐅᔨᓴᖅᑎᑦᑎᔪᑦ ᐃᑉᐱᒋᔭᐅᑦᑎᐊᕆ ᐊᖃᕐᓂᕐᒧᑦ ᑲᑎᒪᔨᕋᓛᖏᑦ ᐃᓚᐅᔪᒪᓲᖑᒻᒥᖕᒪᑖ
ᖃᐅᔨᓴᕐᓂᐅᔪᒥ, ᐊᒻᒪ ᐃᓚᒋᔭᐅᔪᑦ ᖃᐅᔨᓴᕐᓂᕐᒧᑦ ᐃᑉᐱᒋᔭᐅᑦᑎᐊᕆ ᐊᖃᕐᓂᕐᒧᑦ ᑲᑎᒪᔨᕋᓛᖏᓐᓄᑦ ᐃᓅᖃᑎᖃᑐᐃᓐ -
ᓇᕆᐊᓖᑦ ᖃᐅᔨᓴᖅᑎᓪᓗᐊᑕᐅᔪᒥ.13 ᑖᕗᖓᒃᑲᓐᓂᖅ, ᑖᒃᑯᐊ ᐃᑉᐱᒍᓱᑦᑎᐊᓂᒃᑯᑦ ᐊᑐᖅᑕᐅᔭᕆᐊᓕᒃ ᖃᐅᔨᓴᕐᓂᐊᕐᓗᓂ
ᐃᓄᖕᓂ (TCPS 2) ᑭᒡᓕᖃᖅᑎᑕᐅᕗᖅ ᐱᓕᕆᕝᕕᓄᑦ ᐊᒻᒪ ᑐᙵᕕᐅᔪᓄᑦ ᒐᕙᒪᑐᖃᒃᑯᓐᓂ ᑮᓇᐅᔭᖅᑖᖅᐸᒃᑐᓂ
ᐱᖓᓱᐃᓕᖅᑲᖓᔪᓂ ᑲᑎᒪᔨᓂ ᑭᒡᒐᖅᑐᐃᔨᓂ. ᑖᒃᑯᐊ ᖃᐅᔨᓴᕐᕖᑦ ᐊᒻᒪ ᐱᓕᕆᕝᕖᑦ ᐃᓂᖃᖅᑐᑦ ᐃᓄᐃᑦ ᓄᓇᖕᒐᑕ
ᓯᓚᑖᓂ ᖃᐅᔨᓴᖅᑕᐅᓂᖏᑦ ᐅᓗᕆᐊᓇᕐᓂᖓ ᐃᓚᐅᖃᑕᐅᔪᓄᑦ ᖃᐅᔨᓴᖅᑕᐅᓂᕐᒧᑦ ᐃᓱᒪᖃᓯᐅᔾᔨᖏᑦᑐᑦ ᐃᓄᐃᑦ
ᖃᓄᐃᙱᑦᑎᐊᕆᐊᖃᕐᓂᖏᓐᓂ.

ᓯᓚᑦᑐᖅᓴᕐᕕᒡᔪᐊᓂ, ᖃᐅᔨᓴᕐᓂᕐᒧᑦ ᐃᑉᐱᒍᓱᑦᑎᐊᓂᕐᒧᑦ ᑲᑎᒪᔩᑦ (REB) ᐱᔭᒃᓴᖃᖅᑐᑦ ᕿᒥᕐᕈᐊᓂᕐᒥᑦ ᖃᐅᔨᓴᕐᓂᕐᒧᑦ
ᐸᕐᓇᐅᑎᓂ ᐊᒻᒪ ᖃᐅᔨᓴᖅᑏᑦ ᒪᓕᑦᑎᐊᕋᓗᐊᕐᒪᖔᑦ ᑐᕌᖓᖃᓯᐅᑎᔪᓂ ᑲᓇᑕᐅᑉ ᓂᒋᐊᓂ ᐊᕕᒃᑐᖅᓯᒪᔪᓂ, ᑲᓇᑕᒥ
ᐊᒻᒪ ᓄᓇᕐᔪᐊᕐᒥ ᒪᓕᒋᐊᓕᖕᓂ. ᐱᔭᒃᓴᖃᖅᑐᑦ ᓴᖅᔮᑎᑦᑎᓂᕐᒥᑦ ᖁᑦᑎᓂᖅᐹᓂ ᐃᑉᐱᒍᓱᑦᑎᐊᕐᓂᕐᒧᑦ ᒪᓕᒋᐊᓕᖕᓂ
ᖃᐅᔨᓴᕐᓂᕐᒥᑦ ᐃᓄᖕᓂ ᑐᕌᒐᖃᓪᓗᐊᑕᕐᓗᑎ ᓴᐳᔾᔨᓂᕐᒥᑦ ᐱᔪᓐᓇᐅᑎᓂ ᖃᓄᐃᓐᓂᖏᓐᓂᓪᓗ ᑕᐃᒃᑯᓂᖓ ᐃᓚᐅᖃᑕ -
ᐅᔪᓂ ᖃᐅᔨᓴᕐᓂᐅᔪᒧᑦ. ᓯᓚᑦᑐᖅᓴᕐᕕᒡᔪᐊᑦ ᐅᓄᖅᑐᓂ ᖃᐅᔨᓴᕐᓂᕐᒧᑦ ᐃᑉᐱᒍᓱᑦᑎᐊᓂᕐᒧᑦ ᑲᑎᒪᔨᖃᖅᑐᑦ (REB)
ᑐᓴᐅᒪᖃᑎᖃᖅᐸᒃᖢᑎ ᐊᔾᔨᒌᙱᑦᑐᓂ ᐱᓕᕆᕝᕕᓂ ᐅᕝᕙᓘᓐᓃᑦ ᐃᓕᓐᓂᐊᕐᕕᓂ. ᒐᕙᒪᐅᑉ ᐱᓕᕆᕝᕕᖏᑦ ᖃᐅᔨᓴ -
ᖃᑦᑕᖅᑐᑦ ᐊᑐᖅᐸᖕᒥᔪᑦ ᓇᖕᒥᓂᖅ ᖃᐅᔨᓴᕐᓂᕐᒧᑦ ᐃᑉᐱᒍᓱᑦᑎᐊᓂᕐᒧᑦ ᑲᑎᒪᔨᖁᑎᖏᓐᓂ (REB). ᓲᕐᓗ, ᐋᓐᓂᐊᖃᕐ -
ᓇᙱᑦᑐᓕᕆᔨᒃᑯᑦ ᑲᓇᑕᒥ ᐊᒻᒪ ᐃᓄᓕᒫᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑭᒡᒐᖅᑐᐃᔨ ᑲᓇᑕᒥ ᑲᑐᔾᔨᖃᑎᖃᖅᓯᒪᔪᑦ
ᖃᐅᔨᓴᕐᓄᕐᒧᑦ ᐃᑉᐱᒍᓱᑦᑎᐊᕆᐊᖃᕐᓂᕐᒧᑦ ᑲᑎᒪᔨᓂ (REB) ᑕᐃᒪᙵᓂ 2010.14

ᓇᓗᓇᐃᔭᖅᓯᒪᔪᓂ ᑕᒪᐃᓐᓂ ᐊᐅᓚᓂᖃᖅᑐᓂ ᖃᐅᔨᓴᕐᓂᕐᒧᑦ ᐃᑉᐱᒍᓱᑦᑎᐊᓂᕐᒧᑦ ᑲᑎᒪᔨᓂ (REB) ᑲᓇᑕᒥ
ᓴᖅᑭᔮᖅᑐᖃᙱᓚᖅ ᒪᓪᓕᓗᒍ ᑲᓇᑕᒥ ᑲᑐᔾᔨᖃᑎᒌᑦ ᖃᐅᔨᓴᕐᓂᕐᒧᑦ ᐃᑉᐱᒍᓱᑦᑎᐊᓂᕐᒧᑦ ᑲᑎᒪᔨᖁᑎᖏᓐᓂ.15

ᑭᓯᐊᓂᓕ ᖃᐅᔨᒪᔪᒍᑦ ᐃᓄᐃᑦ ᑭᒡᒐᖅᑐᖅᑕᐅᒐᔪᙱᑦᑐᑦ ᖃᐅᔨᓴᕐᓂᕐᒧᑦ ᐃᑉᐱᒍᓱᑦᑎᐊᓂᕐᒧᑦ ᑲᑎᒪᔨᓂ (REB)
ᐅᕝᕙᓘᓐᓃᑦ ᐋᖅᑭᒃᓯᓯᒪᙱᑦᑐᑦ ᐃᓚᐅᑎᑦᑎᓂᕐᒥᑦ ᐃᓄᖕᓄᑦ ᑭᒡᒍᖅᑐᖅᑎᓂ ᑲᑐᔾᔨᖃᑎᒌᓂ ᐅᖃᐅᓯᖃᕐᓂᕐᒥᑦ ᐃᓄᐃᑦ
ᓄᓇᖕᒐᓄᑦ ᑐᕌᖓᔪᓂ ᖃᐅᔨᓴᕐᓂᕐᒧᑦ ᑐᒃᓯᕋᐅᑎᓂ ᕿᒥᕐᕈᔭᐅᔪᓂ. ᑕᒪᐃᓐᓂ ᖃᐅᔨᓴᕐᓂᕐᒧᑦ ᐃᑉᐱᒍᓱᑦᑎᐊᓂᕐᒧᑦ ᑲᑎᒪᔩᑦ
(REB) ᐃᓄᐃᑦ ᓄᓇᖕᒐᑕ ᓯᓚᑖᓃᑦᑐᐃᓐᓇᐅᓐᓂᖏᓐᓄᑦ ᑐᑭᖃᖅᐳᖅ ᐃᓅᖏᑦᑐᓄᑦ ᐃᓱᒪᓕᐅᕆᔨᐅᓕᓲᑦ
ᐃᑉᐱᒍᓱᑦᑎᐊᕆ ᐊᖃᓂᕐᒧᑦ ᒪᓕᒋᐊᓖᑦ ᑎᑭᐅᒪᔭᐅᒐᓗᐊᕐᒪᖔᑦ ᖃᐅᔨᓴᕈᑕᐅᔪᓂ ᓄᓇᓕᖁᑎᑦᑎᓐᓂ.

4.9 ᐃᓐᓄᒃᓱᐃᓂᖅ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒥᑦ
ᑮᓇᐅᔭᑦ ᐊᒻᒪ ᐃᓐᓄᒃᓱᐃᓂᖅ ᑲᑎᙵᔫᒃ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒥᑦ. ᐊᔪᙱᓐᓂᐅᔪᑦ ᐃᓄᐃᑦ ᑲᔪᓯᑎᑦᑎ -
ᔪᓐᓇᕐᓗᑎ ᖃᐅᔨᓴᕐᓂᐅᔪᓂ ᑐᕌᖓᔪᓂ ᐃᓄᖕᓄᑦ ᖃᐅᔨᓴᕐᓂᕐᒧᑦ ᓯᕗᓪᓕᐅᔾᔭᐅᔭᕆᐊᓕᖕᓂ ᐊᒻᒪ ᖃᐅᔨᓴᕐᓂᕐᒧᑦ
ᐃᓐᓄᒃᓱ ᐃᓗᑎ ᑐᕌᖓᓪᓚᕆᒃᑐᖅ ᐊᑐᐃᓐᓇᐅᓂᖓᓂ ᐊᒻᒪᓗ ᐊᔾᔨᒌᖃᑦᑕᕐᓂᖏᓐᓂᒃ ᖃᐅᔨᓴᕐᓂᕐᒧᑦ ᑮᓇᐅᔭᖁᑎ -
ᒋᔭᐅᔪᓂᑦ. ᐊᑕᐅᑦᑎᒃᑯᑦ, ᑎᑭᐅᒪᓇᓱᖕᓂᖅ ᓇᖕᒥᓂᖅ ᐱᓕᕆᐊᖃᕈᒪᓂᖏᓐᓂᒃ ᖃᐅᔨᓴᕐᓂᕐᒧᑦ ᑕᐃᒪᐃᑦᑕᕆᐊᓕᒃ ᑮᓇᐅᔭᑦ
ᑐᓐᓂᖅᑯᓯᐊᖅᓯᔨᒃᑯᑦ ᑐᕌᖓᓗᓂ ᐃᓄᐃᑦ ᖃᐅᔨᓴᖅᑕᐅᔭᕆᐊᖃᖅᑐᓄᑦ ᓯᕗᓪᓕᐊᔾᔭᐅᔭᕆᐊᓕᖕᓂ ᐊᒻᒪ ᐊᑑᑎᖃᑦ -
ᑎᐊᕐᓗᓂ ᓄᓇᓕᑦᑎᓐᓄ.

ᕼᐋᓐᓇᓚᒐᓴᖕᓂ ᒥᓕᔭᓐᓂᒃ ᑮᓇᐅᔭᕐᓂᒃ ᓴᓂᕐᕙᐃᓯᒪᔪᑦ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒧᑦ ᐅᑭᐅᓂ 30-ᓂ. ᐅᓄᖅᑐᑦ
ᑮᓇᐅᔭᑦ ᑐᓂᔭᐅᓲᑦ ᑲᓇᑕᐅᑉ ᓂᒋᐊᓃᑦᑐᓂ ᐱᓕᕆᕝᕕᓄᑦ ᓯᓚᑖᓂᓘᓐᓃᑦ. ᐃᓄᐃᑦ ᐃᓚᐅᓂᖏᑦ ᖃᐅᔨᓴᕐᓂᕐᒧᑦ
ᑭᒡᓕᖃᖅᑎᑕᐅᔪᖅ ᒐᕙᒪᑐᖃᒃᑯᓐᓂ ᑮᓇᐅᔭᕐᓂᒃ ᐱᒍᓐᓇᖅᑎᑕᐅᓂᕐᒧᑦ ᑕᐃᒪᐃᒐᔪᒃᑐᑦ ᑭᑭᑦᑎᒐᔪᒃᑐᑦᓲᑦ ᐃᓄᖕᓂᒃ
ᑭᒡᒐᖅᑐᐃᔨᐅᔪᓂ ᑲᑐᔾᔨᖃᑎᒌᓂ ᑮᓇᐅᔭᕐᓂᒃ ᐊᑐᐃᓐᓇᖃᕐᕕᐅᓂᕐᒧᑦ. ᐃᓚᖏᑦ ᒐᕙᒪᑐᖃᒃᑯᓐᓂ ᖃᐅᔨᓴᕐᓂᕐᒧᑦ
ᐱᓕᕆᐊᑦ ᐊᖏᒡᓕᒋᐊᖅᑎᑦᑎᓯᒪᔪᑦ ᒪᓕᒋᐊᓕᖕᓂ ᑭᒡᓕᖃᓗᐊᙱᑦᑐᓂ ᑮᓇᐅᔭᖅᑖᕐᓂᕐᒧᑦ ᐊᖏᕈᑎᓂ ᐃᓄᐃᑦ
ᑭᒡᒐᖅᑐᐃᔨᖏᑕ ᑲᑐᔾᔨᖃᑎᒌᒃᑯᖏᓐᓂ. ᑭᓯᐊᓂᓕ, ᐃᓄᖕᓂ ᑭᒡᒐᖅᑐᐃᔪᑦ ᑲᑐᔾᔨᖃᑎᒌᑦ ᐱᑎᑕᐅᒐᔪᒍᓐᓇᖏᑦᑐᑦ
ᐱᖓᓲᓕᖅᑲᖓᔪᑦ ᑲᑎᒪᔩᑦ ᖃᐅᔨᓴᕐᓂᕐᒧᑦ ᑮᓇᐅᔭᕐᓂ. ᐃᓕᓐᓂᐊᕐᕕᐅᖏᓪᓗᑎ, ᑐᓐᓂᖅᑯᓯᐊᕈᓐᓇᙱᑦᑐᑦ ᐱᔨᑦᑎᕋᕐ -
ᓂᕐᒥᑦ ᓯᕗᓕᖅᑎᐅᓗᑎ ᐱᓕᕆᕝᕖᑦ ᐅᕝᕙᓘᓐᓃᑦ ᖃᐅᔨᓴᖅᑎᓪᓗᐊᑕᑦ ᑖᒃᑯᓄᖓ ᐱᓕᕆᖃᑎᒌᑦ ᐱᓕᕆᑦᑎᐊᕈᒪᓂᕐᒧᑦ
ᐅᕝᕙᓘᓐᓃᑦ ᑲᓇᑕᒥ ᑐᙵᕕᐅᔪᖅ ᓄᑖᙳᖅᑎᑕᐅᔪᓂ. ᑕᒪᓐᓇ ᓄᖅᑲᖓᑎᑦᑎᔪᖅ ᐃᓄᖕᓂᒃ ᐃᓛᒃᑯᑦ
ᐊᑐᐃᓐᓇᖃᕐᕕᐅᓂᕐᒥᑦ ᖃᐅᔨᓴᕐᓂᕐᒧᑦ ᑮᓇᐅᔭᕐᓂᒃ ᐃᓛᓐᓂᒃᑯᑦ ᑐᕌᖓᕙᒃᑑᒐᓗᐊᑦ ᓄᓇᓕᐅᔪᓂ ᐃᑲᔪᓐᓂᕐᒥᑦ ᐊᒻᒪ
ᐱᓇᓱᖃᑕᐅᓂᕐᒥᑦ ᐊᐅᓚᑦᑎᓂᕐᒧᑦ ᑮᓇᐅᔭᕐᓂᒃ ᐃᓄᐃᑦ ᖃᐅᔨᓴᕐᕕᖏᑦ ᐊᐅᓚᐃᓐᓇᖁᓪᓗᒋᑦ.

ᒐᕙᒪᑐᖃᒃᑯᓐᓂ ᑮᓇᐅᔭᑦ ᓴᓂᕐᕙᒃᑕᐅᓯᒪᔪᑦ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒧᑦ ᑐᕌᖓᒐᔪᓲᖅ ᐆᒪᔪᓄᑦ−ᓄᓇᒧᑦ
ᑭᒡᓕᓯᓂᐊᕐᓂᕐᒥᑦ ᖃᐅᔨᓴᕐᓂᒃᑯᑦ, ᑖᒃᑯᐊᓕ ᐊᓯᖏᑦ ᐃᓄᖕᓄᑦ ᓇᓗᓇᐃᔭᖅᑕᐅᓯᒪᔪᑦ ᖃᐅᔨᓴᕐᓂᕐᒧᑦ ᓯᕗᓪᓕᐅᔾᔭ -
ᐅᔭᕆᐊᓖᑦ ᑲᒪᒋᔭᐅᙱᖔᕐᓗᑎ (ᑕᑯᓗᒍ ᐊᔾᔨᙳᐊᖅ 9: ᐊᔾᔨᙳᐊᖅ ᒐᕙᒪᑐᖃᒃᑯᓐᓂ ᑮᓇᐅᔭᖅᑖᖅᑎᑕᐅᕙᒃᑐᑦ
ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒧᑦ). ᒫᓐᓇᓕᓴᐅᓂᖅᐹᒥ ᓄᓇᕐᔪᐊᕐᒥ ᐅᑭᐅᖅᑕᖅᑐᓕᕆᓂᕐᒧᑦ ᐊᕐᕌᒍᖓᓂ ᐱᓕᕆᐊᖑᔪᖅ
ᑮᓇᐅᔭᖃᖅᑎᑕᐅᔪᔪᖅ ᑲᓇᑕᐅᑉ ᒐᕙᒪᖓᓂ, ᓲᕐᓗ, 70 ᐳᓴᓐᑎ ᑐᕌᖓᓚᐅᖅᑐᖅ ᓄᓇᒧᑦ ᐊᒻᒪ ᐆᒪᔪᓄᑦ
ᑭᒡᓕᓯᓂᐊᕐᓂᕐᒧᑦ.16 ᒫᓐᓇᕈᓘᔪᔪᖅ 2015-2018-ᒥᑦ, ᓇᓚᐅᑦᑖᕆᔭᐅᔪᖅ $7 ᒥᓕᔭᓐ ᓴᓂᕐᕙᒃᑕᐅᔪᖅ ᑐᒃᓯᕋᐅᑎᓄᑦ
ᑲᓇᑕᐅᑉ ᖁᑦᑎᒃᑐᖓᓂ ᖃᐅᔨᓴᕐᕕᖓᓄᑦ, ᒫᓐᓇ ᑕᒡᕘᓈᖓᔪᖅ ᐅᑭᐅᖅᑕᖅᑐᓕᕆᓂᕐᒧᑦ ᖃᐅᔨᒪᔭᐅᔪᑦ ᑲᓇᑕᒥ
(POLAR), ᑐᕌᒐᖃᑐᐃᓐᓇᖅᑐᑦ ᐆᒪᔪᓂ−ᓄᓇᒥ ᓇᐅᑦᑎᖅᓱᕐᓂᕐᒥᑦ ᐊᒻᒪ ᐊᑐᖅᑕᐅᓂᐊᖅᑐᓂ ᐱᕙᓪᓕᐊᑎᑦᑎᓂᕐᒥᑦ.17

ᐱᓗᐊᖅᑐᒥ, ᐃᓄᓕᕆᓂᕐᒧᑦ ᑭᒡᓕᓯᓂᐊᕐᓂᖅ ᐊᒻᒪ ᐃᓄᓕᕆᓂᕐᒧᑦ ᖃᐅᔨᓴᕐᓂᕐᒥᑦ ᑲᑎᒪᔩᑦ (SSHRC) ᐊᑐᐃᓐᓇᐅ -
ᑎᑦᑎᓚᐅᖅᑐᑦ ᑲᑎᓪᓗᒋ $169 ᒥᓕᔭᓐᓂᒃ “ᓄᓇᖃᖅᑳᖅᓯᒪᔪᓄᑦ” ᐊᒻᒪ “ᐅᑭᐅᖅᑕᖅᑐᒥ ᓄᓇᓕᖕᓂ” ᖃᐅᔨᓴᕐᓂᕐᒧᑦ
ᐊᑯᓐᓂᖏᓐᓂ 2006 ᐊᒻᒪ 2012 ᑭᓯᐊᓂ ᐃᓄᐃᑦ ᐊᑐᐃᓐᓇᖃᕐᕕᐅᓚᐅᙱᑦᑐᑦ ᑖᒃᑯᓂᖓ ᑮᓇᐅᔭᕐᓂᒃ ᐅᕝᕙᓘᓐᓃᑦ
ᓇᓗᓇᐃᖅᓯᔪᓐᓇᓚᐅᙱᑦᑐᑦ ᑮᓇᐅᔭᑦ ᖃᓄᖅ ᓴᓂᕐᕙᒃᑕᐅᓂᐊᕐᒪᖔᑦ ᑎᑭᐅᒪᓂᖅᓴᐅᖁᒧᑦ ᐱᒋᐊᖃᖅᑕᑦᑎᓐᓂ.18,19

ᑕᒪᕐᒥᑲᓴᑦ ᑭᒡᒐᖅᑐᐃᔩᑦ ᑐᑭᒧᐊᕈᔾᔨᔪᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ−ᑐᕌᖓᔪᓂ ᖃᐅᔨᓴᕐᓂᕐᒥᑦ, ᓲᕐᓗ ᑲᓇᑕᒥ
ᐱᓕᕆᕝᕖᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᐅᔨᓴᕐᓂᕐᒧᑦ, ᑮᓇᐅᔭᕐᓂᒃ ᐊᑐᐃᓐᓇᐅᖏᓐᓇᐅᔭᖅᑐᓂ ᐱᑕᖃᙱᑦᑐᖅ
ᑲᒪᒋᔭᖃᕐᓂᕐᒧᑦ ᐃᓄᖕᓄᑦ ᓯᕗᓪᓕᐅᔾᔭᐅᖁᔭᐅᔪᓂᑦ. ᑖᒃᑯᐊ ᐱᑕᖃᕆᐊᖃᙱᑦᑑᒐᓗᐊᑦ ᓄᖅᑲᖓᔾᔪᑏᑦ ᐃᓄᖕᓂ
ᐊᑐᐃᓐᓇᖃᖅᑎᑦᑎᖏᑦᑐᑦ ᖃᐅᔨᓴᕐᓂᕐᒧᑦ ᑮᓇᐅᔭᑦ ᖃᓄᖅ ᐊᑐᖅᑕᐅᓂᐊᕐᒪᖔ ᐊᑑᑎᖃᕐᓂᖅᓴᐅᔪᒃᑯᑦ, ᐊᒃᑐᐃᓂᖃᕐ -
ᓂᖅᓴᐅᔪᒃᑯᑦ, ᐊᒻᒪ ᑐᕌᖓᑦᑎᐊᓂᖅᓴᐅᓗᓂ ᓄᓇᓕᖁᑎᑦᑎᓐᓄᑦ. 

ᒐᕙᒪᑐᖃᒃᑯᓐᓂ ᑮᓇᐅᔭᑦ
ᓴᓂᕐᕙᒃᑕᐅᓯᒪᔪᑦ ᐃᓄᐃᑦ
ᓄᓇᖕᒐᓂ ᖃᐅᔨᓴᕐᓂᕐᒧᑦ
ᑐᕌᖓᒐᔪᓲᖅ ᐆᒪᔪᓄᑦ−
ᓄᓇᒧᑦ ᑭᒡᓕᓯᓂᐊᕐᓂᕐᒥᑦ
ᖃᐅᔨᓴᕐᓂᒃᑯᑦ, ᑖᒃᑯᐊᓕ
ᐊᓯᖏᑦ ᐃᓄᖕᓄᑦ
ᓇᓗᓇᐃᔭᖅᑕᐅᓯᒪᔪᑦ
ᖃᐅᔨᓴᕐᓂᕐᒧᑦ
ᓯᕗᓪᓕᐅᔾᔭᐅᔭᕆᐊᓖᑦ
ᑲᒪᒋᔭᐅᙱᖔᕐᓗᑎ 

ᐊᔾᔨᙳᐊᖅ 9: ᐊᔾᔨᙳᐊᖅ ᒐᕙᒪᑐᖃᒃᑯᓐᓂ ᑮᓇᐅᔭᖅᑖᖅᑎᑕᐅᕙᒃᑐᑦ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒧᑦ

ᐊᔾᔨᙳᐊᖅ ᒐᕙᒪᑐᖃᒃᑯᓐᓂ ᑮᓇᐅᔭᖅᑖᖅᑎᑕᐅᕙᒃᑐᑦ
ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒧᑦ

ᑖᒃᑯᐊ ᑲᓇᑕᒥ ᐱᓕᕆᕝᕖᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᐅᔨᓴᕐᓂᕐᒧᑦ (CIHR), ᓄᓇᒥᙶᖅᑐᓂ ᑭᒡᓕᓯᓂᐊᕐᓂᕐᒥᑦ ᐊᒻᒪ ᓴᓇᔪᓕᕆᓂᕐᒥᑦ ᖃᐅᔨᓴᕐᓂᕐᒥᑦ ᑲᑎᒪᔩᑦ ᑲᓇᑕᒥ (NSERC), ᐃᓄᓕᕆᓂᕐᒧᑦ 
ᑭᒡᓕᓯᓂᐊᕐᓂᖅ ᐊᒻᒪ ᐃᓄᓕᕆᓂᕐᒧᑦ ᖃᐅᔨᓴᕐᓂᕐᒥᑦ ᑲᑎᒪᔩᑦ (SSHRC) ᐊᒻᒪᓗ ᑲᓇᑕᒥ ᑐᙵᕕᐅᔪᖅ ᓄᑖᙳᖅᑎᑕᐅᔪᓂ (CFI) ᑐᖅᑯᖅᑕᐅᓯᒪᕕᖏᑦ ᐋᖅᑭᒃᓱᖅᓯᒪᙱᑦᑐᑦ ᐲᔭᐃᓂᕐᒧᑦ ᐃᓄᐃᑦ ᓄᓇᖕᒐᓂ 
ᖃᐅᔨᓴᖅᑕᐅᓂᑯᓂ. ᑕᐃᒪᐃᓐᓂᖓᓄᑦ, ᓇᓗᓇᐃᖅᓯᔪᓐᓇᓚᐅᙱᑦᑐᑦ ᖃᔅᓯᓂ ᑐᓂᓯᓐᓂᕐᒪᖔᑦ ᐃᓄᖕᓄᑦ ᑐᕌᖓᔪᓂ ᖃᐅᔨᓴᕐᓂᕐᒧᑦ ᐱᓕᕆᐊᓂ. ᑮᓇᐅᔭᑦ ᐊᑐᐃᓐᓇᐅᔪᑦ ᓇᓚᐅᑦᑖᖅᓯᒪᔪᑦ ᐃᓄᐃᑦ 
ᑕᐱᕇᑦ ᑲᓇᑕᒥ ᐱᓚᐅᖅᑕᖏ ᑐᖅᑯᖅᑕᐅᓯᒪᕕᖕᓂ ᑮᓇᐅᔭᖁᑎᓂ. ᐊᔾᔨᒌᙱᑐᓂ ᐅᖃᐅᓯᓪᓗᐊᑕᕐᓂ ᐊᑐᓚᐅᖅᑐᑦ ᐲᔭᐃᓇᓱᒃᖢᑎᒃ ᑎᑎᖅᑲᐅᑐᐃᓐᓇᕆᐊᓕᖕᓂ ᐃᓄᖕᓄᑦ ᑐᕌᖓᔪᓂ (ᐃᓄᐃᑦ 
ᐅᕝᕙᓘᓐᓃᑦ ᓄᓇᕗᑦ ᐅᕝᕙᓘᓐᓃᑦ ᓄᓇᕕᒃ ᐅᕝᕙᓘᓐᓃᑦ ᓄᓇᑦᓯᐊᕗᑦ ᐅᕝᕙᓘᓐᓃᑦ ᐃᓄᕕᐊᓗᐃᑦ, ᐊᓯᖏᓪᓗ). ᑎᑎᖅᑲᓕᒫᑦ ᐲᔭᖅᑕᐅᔪᑦ ᕿᒥᕐᕈᔭᐅᑦᑎᐊᓚᐅᖅᑐᑦ ᑕᐃᒃᑯᐊᓗ ᑐᕌᖓᖅᑰᔨᖏᑦᑐᑦ 
ᐲᔭᖅᑕᐅᓪᓗᑎ. ᐃᓚᖏᑦ ᐊᑐᖏᑦᑐᑦ ᑎᑎᖅᑲᑦ ᐃᓚᓕᐅᔾᔭᐅᓯᒪᑐᐃᓐᓇᕆᐊᓖᑦ ᐃᓚᖏᑦ ᐱᔭᐅᖃᓯᐅᔾᔭᐅᙱᑐᐃᓐᓇᕆᐊᓖᑦ ᐅᕝᕙᓘᓐᓃᑦ ᐱᔭᖅᑯᑕᐅᙱᑦᑐᒥ ᐲᖅᑕᐅᓪᓗᑎ.

$30 ᒥᓕᔭᓐ

$25 ᒥᓕᔭᓐ

$20 ᒥᓕᔭᓐ

$15 ᒥᓕᔭᓐ

$10 ᒥᓕᔭᓐ

$5 ᒥᓕᔭᓐ

ᓇ
ᓚᐅ

ᑦᑖ
ᕆ
ᔭᐅ

ᔪᖅ
 ᖃ

ᔅᓯ
ᐅᓂ

ᖓ
 (ᒫ

ᓐᓇ
ᐅᔪ

ᖅ 
$)

ᑲᑎᓪᓗᒋᑦ 
ᓇᓚᐅᑦᑖᕆᔭᐅᔪᖅ 
ᑐᓂᔭᐅᔪᑦ ᑕᐃᒪᙵᓂ 
2002-03 
$205 ᒥᓕᔭᓐ

ᑲᓇᑕᒥ ᐱᓕᕆᕝᕕᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᐅᔨᓴᕐᓂᕐᒧᑦ (CIHR)

ᑲᓇᑕᐅᑉ ᒐᕙᒪᖓ ᓯᓚᑖᓃᑦᑐᓂ ᖃᐅᔨᓴᕐᓂᕐᒧᑦ ᑮᓇᐅᔭᑦ

$90 ᒥᓕᔭᓐ

$50 ᒥᓕᔭᓐ

$40 ᒥᓕᔭᓐ

ᑮᓇᐅᔭᑦ ᐊᕐᕌᒍᖓ

$0 ᒥᓕᔭᓐ

2002-03 2003-04 2004-05 2005-06 2006-07 2007-08 2008-09 2009-10 2010-11 2011-12 2012-13 2013-14 2014-15 2015-16

ᓄᓇᒥᙶᖅᑐᓂ ᑭᒡᓕᓯᓂᐊᕐᓂᕐᒥᑦ ᐊᒻᒪ ᓴᓇᔪᓕᕆᓂᕐᒥᑦ ᖃᐅᔨᓴᕐᓂᕐᒥᑦ ᑲᑎᒪᔩᑦ ᑲᓇᑕᒥ (NSERC)
ᐃᓄᓕᕆᓂᕐᒧᑦ ᑭᒡᓕᓯᓂᐊᕐᓂᖅ ᐊᒻᒪ ᐃᓄᓕᕆᓂᕐᒧᑦ ᖃᐅᔨᓴᕐᓂᕐᒥᑦ ᑲᑎᒪᔩᑦ (SSRHC)
ᑲᓇᑕᒥ ᑐᙵᕕᐅᔪᖅ ᓄᑖᙳᖅᑎᑕᐅᔪᓂ (CFI)

$25 ᒥᓕᔭᓐ



ᐃᓄᐃᑦ ᑕᐱᕇᑦ ᑲᓇᑕᒥ ᑲᓇᑕᒥ ᐃᓄᖕᓄᑦ ᐸᕐᓇᐅᑎᐅᔪᖅ ᖃᐅᔨᓴᕐᓂᕐᒧᑦ                                            

www.itk.ca 27

ᐃᓐᓄᒃᓱᐃᓂᖅ ᐃᓚᖃᕐᒥᔪᖅ ᐃᑲᔪᓐᓇᓱᓐᓂᕐᒥᑦ ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ ᐊᒻᒪ ᐃᖅᑲᓇᐃᔭᖅᑐᓕᕆ -
ᓂᕐᒧᑦ. ᑲᓇᑕ ᐅᑭᐅᖅᑕᖅᑐᓕᒫᒥ ᓄᓇᕐᔪᐊᕐᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖃᙱᑦᑐᑑᔪᖅ ᐊᒻᒪ ᐃᓄᐃᑦ ᑕᐱᕇᑦ ᑲᓇᑕᒥ
ᐊᑯᓂᐊᓗᒃ ᐅᖃᖃᑦᑕᖅᓯᒪᓕᖅᑐᑦ ᓴᓇᓂᕐᒥᑦ ᐃᓄᐃᑦ ᓄᓇᖕᒐᓂ ᓯᓚᑦᑐᖅᓴᕐᕕᖕᒥ ᑐᙵᕕᖃᕐᓗᓂ ᐃᓄᐃᑦ
ᐃᓕᖅᑯᓯᖓᓂ ᐱᒻᒪᕆᐅᒋᔭᖏᓐᓂᓪᓗ. ᑖᓐᓇ ᑲᓇᑕᒥ ᐸᕐᓇᐅᑎ ᐃᓄᐃᑦ ᐃᓕᓐᓂᐊᕐᓂᖏᓐᓄᑦ ᓴᖅᑭᑕᐅᔪᔪᖅ 2011-ᒥ
ᐊᑐᓕᖁᔨᔪᖅ ᓴᖅᑮᓂᕐᒥᑦ ᐃᓄᐃᑦ ᓄᓇᖕᒐᓂ ᓯᓚᑦᑐᖅᓴᕐᕕᒡᔪᐊᒥ ᑐᙵᕕᖃᕐᓗᓂ ᐃᓄᐃᑦ ᐃᓕᖅᑯᓯᖓᓂ ᐊᒻᒪ
ᐅᖃᐅᓯᖓᓂ ᑐᙵᕕᒋᔭᐅᓗᓂ ᖃᐅᔨᓴᕐᓂᕐᒧᑦ ᐃᓐᓄᒃᓱᐃᓂᕐᒥ.21 ᐃᓄᐃᑦ ᓄᓇᖕᒐᓂ ᓯᓚᑦᑐᖅᓴᕐᕕᒡᔪᐊᖅᑕᖃᕆᐊᓕᒃ
ᐃᓄᖕᓂᒃ ᓯᕗᓕᖅᑎᖃᕐᓂᕐᒧᑦ ᖃᐅᔨᓴᖅᑎᖃᓂᕐᒧᑦ ᐊᒻᒪ ᑲᒪᒋᔭᖃᕐᓂᕐᒥᑦ ᖃᐅᔨᓴᕐᓂᕐᒧᑦ ᐊᐅᓚᑦᑎᓂᕐᒥᑦ ᐊᒻᒪ
ᓇᐅᑦᑎᖅᓱᕐᓂᕐᒥᑦ ᐱᓕᕆᓂᐅᔪᓂᑦ ᐃᓄᐃᑦ ᓄᓇᖕᒐᓂ.

ᐃᓄᐃᑦ ᓄᓇᖕᒐᓂ ᓯᓚᑦᑐᖅᓴᕐᕕᒡᔪᐊᖅ ᐱᒻᒪᕆᐅᔪᒥ ᐱᔭᒃᓴᖃᕋᔭᖅᑐᖅ ᐊᐅᓚᑦᑎᓂᕐᒥᑦ ᐃᓐᓄᒃᓯᓂᕐᒥᑦ ᐃᓄᖕᓂᑦ
ᖃᐅᔨᓴᖅᑎᓂ ᐃᓕᓐᓂᐊᖅᑎᑦᑎᓂᒃᑯᑦ, ᐱᓕᒻᒪᒃᓴᐃᓂᒃᑯᑦ, ᐊᒻᒪ ᐃᓕᓴᖅᓯᓂᒃᑯᑦ ᐊᔾᔨᒌᙱᑐᒃᑯᑦ ᐃᓕᓐᓂᐊᕐᓂᒃᑯᑦ,
ᐱᔨᑦᑎᕋᕐᓗᑎᓗ ᖁᑦᑎᓂᖅᓴᒨᖅᓯᓂᕐᒥᑦ ᐃᓄᖕᓂᒃ ᖃᐅᔨᓴᕈᓐᓇᕐᓗᑎ ᐊᒻᒪ ᓯᕗᓪᓕᐅᔾᔨᔪᓐᓇᕐᓗᑎ. ᑕᐃᒪᐃᓐᓂᖓᓄᑦ,
ᐃᓄᐃᑦ ᑕᐱᕇᑦ ᑲᓇᑕᒥ ᐋᖅᑭᒃᓯᓯᒪᔪᑦ ᐃᓄᐃᑦ ᓄᓇᖕᒐᓂ ᓯᓚᑦᑐᖅᓴᕐᕕᒡᔪᐊᖅᑖᕋᓱᐊᕐᓂᕐᒧᑦ ᐱᓕᕆᖃᑎᒌᓂ
ᑎᑭᐅᒪᖁᔨᒧᑦ ᑖᔅᓱᒥᖓ ᑐᕌᒐᒃᓴᐅᔪᒥ ᑭᒡᒐᖅᑐᐃᔨᖃᖅᖢᑎᒃ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂ ᐊᒻᒪ ᓯᓚᑦᑐᖅᓴᕐᕕᒡᔪᐊᓂ
ᑲᓇᑕᒥ, ᑮᓇᐅᔾᔭᕋᓱᐊᙱᑦᑐᓂ ᑲᓇᑕᒥ ᑲᑐᔾᔨᖃᑎᒌᒥ ᑭᒡᒐᖅᑐᐃᔪᓂ ᓯᓚᑦᑐᖅᓴᕐᕕᖕᓂ ᐊᒻᒪ ᓯᓚᑦᑐᖅᓴᕐᕕᒡᔪᐊᓂ
ᑲᓇᑕᒥ.

ᐊᑭᑭᔾᔫᒥᔪᒥ ᐊᒻᒪ ᐊᔪᖏᑦᑎᐊᖅᑐᒥ ᖃᕆᓴᐅᔭᕈᓐᓇᐅᑎᒥ ᐊᑐᐃᓐᓇᖃᕐᕕᐅᓗᑎ ᐃᓄᐃᑦ ᓄᓇᖕᒐᓂ ᐃᓄᐃᑦ
ᐃᓚᐅᓂᖅᓴᐅᖁᓪᓗᒋᑦ ᖃᐅᔨᓴᕐᓂᐅᔪᒧᑦ. ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ ᖃᕆᓴᐅᔭᓕᕆᔾᔪᑎᑦ ᐊᓯᔾᔨᖅᑐᒻᒪᕆᐅᕗᑦ
ᐃᓄᐃᑦ ᓄᓇᓕᖏᓐᓂ ᑕᐃᒪᐃᒻᒥᒻᒪᑕ ᓄᓇᓕᐸᐅᔭᓐᓂ, ᓄᓇᓕᖕᓂ, ᐊᒻᒪ ᓄᓇᓕᐸᐅᔭᐃᑦ ᓯᓚᑖᓃᑦᑐᓂ ᑲᓇᑕᐅᑉ
ᓂᒋᐊᓂ. ᑭᓯᐊᓂᓕ, ᐃᓄᐃᑦ ᓄᓇᖕᒐᓂᕐᒥᐅᑕᑦ ᐊᑐᐃᓐᓇᖃᕐᕕᐅᕙᖏᒻᒪᑕ ᐅᕝᕙᓘᓐᓃᑦ ᐃᓚᐅᑎᑕᐅᕙᖏᒻᒪᑕ ᖃᐅᔨᓴᕐ -
ᓂᐅᔪᒥ ᓲᖃᐃᒻᒪ ᖃᕆᓴᐅᔭᓕᕆᔾᔪᑎᑦ ᐊᔾᔨᒌᙱᓗᐊᕐᒪᑕ ᐃᓄᐃᑦ ᓄᓇᖕᒐᓂ ᐊᒻᒪ ᑲᓇᑕᐅᑉ ᓂᒋᐊᓂ. ᖃᕆᓴᐅᔭᕈᓐ -
ᓇᐅᑏᑦ ᐊᑐᐃᓐᓇᐅᓂᖏᑦ ᐃᓄᐃᑦ ᓄᓇᓕᖏᓐᓂ ᓱᒃᑲᐃᓂᖅᓴᖅ, ᐊᑐᒐᒃᓴᐅᓗᐊᖏᑦᑐᖅ, ᐊᑭᑐᔪᖅ, ᐊᒻᒪ ᓂᕆᐅᓇᙱ -
ᓂᖅᓴᐅᓪᓗᓂ ᐃᓄᖕᓄᑦ ᑲᓇᑕᐅᑉ ᓄᓇᓕᖏᑕ ᐊᓯᐊᓂ. ᐊᑭᑭᔾᔫᒥᔪᒥ ᐊᑐᐃᓐᓇᖃᕐᕕᐅᓗᑎ ᓱᒃᑲᓕᔪᒥ, ᓴᙱᔪᒥ
ᖃᕆᓴᐅᔭᕈᓐᓇᐅᑎᒥ ᐱᔨᑦᑎᕋᐅᑎᓂ ᐊᑐᐃᓐᓇᐅᑎᑕᐅᔭᕆᐊᓖᑦ ᑕᒪᐃᓐᓄᑦ ᐃᓄᐃᑦ ᓄᓇᓕᖏᓐᓄᑦ.

ᐃᓄᐃᑦ ᓄᓇᖕᒐᓂ
ᓯᓚᑦᑐᖅᓴᕐᕕᒡᔪᐊᖅᑕᖃᕆᐊᓕᒃ
ᐃᓄᖕᓂᒃ ᓯᕗᓕᖅᑎᖃᕐᓂᕐᒧᑦ
ᖃᐅᔨᓴᖅᑎᖃᓂᕐᒧᑦ ᐊᒻᒪ
ᑲᒪᒋᔭᖃᕐᓂᕐᒥᑦ ᖃᐅᔨᓴᕐᓂᕐᒧᑦ
ᐊᐅᓚᑦᑎᓂᕐᒥᑦ ᐊᒻᒪ
ᓇᐅᑦᑎᖅᓱᕐᓂᕐᒥᑦ
ᐱᓕᕆᓂᐅᔪᓂᑦ ᐃᓄᐃᑦ
ᓄᓇᖕᒐᓂ.

5. ᐃᓚᖓ II:  ᐊᑐᖅᑕᐅᔪᒪᔪᑦ ᑐᕌᒐᒃᓴᐃᑦ 
  ᐊᒻᒪ ᖃᓄᐃᓕᐅᕆᐊᕈᑎᑦ

$

1. ᖁᑦᑎᓂᖅᓴᒦᓕᕐᓗᑎ ᐃᓄᐃᑦ
ᐊᐅᓚᑦᑎᓂᖏᑦ ᖃᐅᔨᓴᕐᓂᐅᔪᒥ

2. ᓴᙱᓂᖅᓴᐅᓕᖅᑎᑕᐅᓗᓂ
ᐃᑉᐱᒍᓱᑦᑎᐊᓂᒃᑯᑦ ᐱᓕᕆᐊᖃᕐᓂᖏᓐᓂᒃ

ᖃᐅᔨᓴᕐᓂᐅᔪᒥ

3. ᑮᓇᐅᔭᑦ ᑐᑭᓕᐊᕐᓗᑎ
ᐃᓄᖕᓄᑦᖃᐅᔨᓴᕐᓂᕐᒧᑦ

ᓯᕗᓪᓕᐅᔾᔭᐅᔭᕆᐊᓕᖕᓂ

4. ᐃᓄᐃᑦ ᐊᑐᐃᓐᓇᖃᕐᕕᐅᓗᑎ,
ᓇᖕᒥᓂᖁᑎᖃᕐᓗᑎ, ᑲᒪᒋᔭᖃᕐᓗᑎᓗ
ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ

ᐊᒻᒪ ᑐᑭᓯᒋᐊᕈᑎᓂ

5. ᐃᓐᓄᒃᓱᐃᓂᖅ ᐃᓄᐃᑦ
ᓄᓇᖕᒐᓂ ᖃᐅᔨᓴᕐᓂᕐᒧᑦ

ᐃᓚᖓ II  ᑕᐃᑲᓂ ᑲᓇᑕᒥ ᐃᓄᖕᓄᑦ ᐸᕐᓇᐅᑎᐅᔪᖅ ᖃᐅᔨᓴᕐᓂᕐᒧᑦ (NISR) ᓇᓗᓇᐃᖅᓯᕗᖅ ᑕᓪᓕᒪᓂ ᓯᕗᓪᓕᐅᔾᔭ -
ᐅᔭᕆᐊᓕᖕᓂ ᐊᐅᓚᑦᑎᓂᕐᒧᑦ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒥᑦ ᐊᑑᑎᖃᖅᑐᒥ, ᐊᒃᑐᐃᓂᖃᖅᑐᒥ, ᑐᕌᖓᑦᑎᐊᕐᓗᓂ
ᐃᓄᖕᓄᑦ. ᐊᑐᖅᑕᐅᔪᒪᔪᑦ ᑐᕌᒐᒃᓴᐃᑦ ᓇᓗᓇᐃᖅᓯᒪᔪᑦ ᐊᑐᓂ ᓯᕗᓪᓕᐅᔾᔭᐅᔭᕆᐊᓕᖕᓂ ᑐᕌᖓᔪᑦ ᑎᑭᐅᒪᔭᐅᔪᓐᓇᕐᓗᑎ
ᐊᑯᓐᓂᖏᓐᓂ 2018-2022 ᐱᓕᕆᖃᑎᒌᓂᒃᑯᑦ ᒪᐅᖓᑦᑎᐊ-, ᐊᑯᓐᓂᖅᓱᖅᑐᒥ-, ᐊᒻᒪ ᐅᖓᓯᒃᑐᒨᖓᔪᓂ ᖃᓄᐃᓕᐅᕆ -
ᐊᕈᑎᓂ ᐃᓄᖕᓄᑦ, ᒐᕙᒪᓄᑦ, ᐊᒻᒪ ᖃᐅᔨᓴᕐᕕᖕᓄᑦ. ᐊᓂᒍᖅᑕᐅᔪᑦ ᖃᐅᔨᓴᖅᑕᐅ ᖃᑦᑕᓛᖅᑐᑦ ᐊᕐᕌᒍ 1-ᒥ, ᐊᕐᕌᒍ 3-ᒥ,
ᐊᒻᒪ ᐊᕐᕌᒍ 5-ᒥ (ᑕᑯᓗᒍ ᐊᔾᔨᙳᐊᖅ 10: ᑲᓇᑕᒥ ᐃᓄᖕᓄᑦ ᐸᕐᓇᐅᑎᐅᔪᖅ ᖃᐅᔨᓴᕐᓂᕐᒧᑦ: ᖃᖓᒃᑯᑦ ᐊᑐᓕᖅᑎ -
ᑕᐅᓂᐊᕐᓂᖓ)

ᐊᑐᓕᖅᑎᑦᑎᓂᕐᒥᑦ ᑖᔅᓱᒥᖓ ᑲᓇᑕᒥ ᐃᓄᖕᓄᑦ ᐸᕐᓇᐅᑎᐅᔪᖅ ᖃᐅᔨᓴᕐᓂᕐᒧᑦ (NISR) ᐱᓕᕆᓂᒃᑯᑦ ᑲᒪᒋᔭᐅᔭᕆᐊᓕᒃ
ᑲᑐᔾᔨᖃᑎᒌᓂᒃᑯᑦ. ᑐᕌᖓᖃᑦᑕᐅᑎᓂᖏᑦ, ᑐᙵᕕᖃᖃᑦᑕᐅᑎᓂᖏᑦ ᑖᒃᑯᐊ ᑕᓪᓕᒪᑦ ᓯᕗᓪᓕᐅᔾᔭᐅᔭᕆᐊᓕᖕᓂ,
ᖃᔅᓯᐅᓂᖏᓪᓗ ᓇᖕᒥᓂᖃᖃᑕᐅᔪᑦ ᐃᓚᐅᔪᑦ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒧᑦ, ᑐᑭᖃᖅᐳᖅ ᓄᑖᓂ ᐱᓕᕆᖃᑎᒌᔭ -
ᕆᐊᓖᑦ ᐃᓄᐃᑦ, ᒐᕙᒪᒃᑯᑦ ᐱᓕᕆᕝᕕᖏᑦ, ᐊᒻᒪ ᖃᐅᔨᓴᕐᕖᑦ ᑖᔅᓱᒥᖓ ᐊᑐᓕᖅᑎᑦᑎᓂᐊᕈᑎ ᑖᔅᓱᒥᖓ ᑲᓇᑕᒥ ᐃᓄᖕᓄᑦ
ᐸᕐᓇᐅᑎᐅᔪᖅ ᖃᐅᔨᓴᕐᓂᕐᒧᑦ (NISR). ᐃᓄᐃᑦ ᑕᐱᕇᑦ ᑲᓇᑕᒥ ᐱᓕᕆᖃᑎᖃᕐᓗᑎ ᑖᒃᑯᓂᖓ ᐃᓄᐃᑦ ᖃᐅᔨᓴᕐᕕᖓᑦ
ᑲᓇᑕᒥ ᑲᑎᒪᔨᕋᓛᓂᑦ (IQNC) ᐋᖅᑭᒃᓱᐃᓂᐊᖅᑐᑦ ᐊᑕᖃᓯᐅᑎᓂᐊᖅᑐᒥ ᑲᓇᑕᒥ ᐃᓄᖕᓄᑦ ᐸᕐᓇᐅᑎᐅᔪᖅ
ᖃᐅᔨᓴᕐᓂᕐᒧᑦ (NISR) ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎᒥ ᑐᕌᖓᓂᐊᖅᑐᒥ ᑲᑐᔾᔨᖃᑎᒌᖑᓂᐊᖅᑐᓂᑦ ᐊᒻᒪ ᖃᖓᒃᑯᑦ
ᐊᑐᓕᖅᑎᑕᐅᓂᐊᕐᒪᖔᑦ ᖃᓄᐃᓕᐅᕆᐊᕈᑎᑦ ᑕᒡᕙᓂ ᓇᓗᓇᐃᔭᖅᓯᒪᔪᑦ. 



ᐃᓄᐃᑦ ᑕᐱᕇᑦ ᑲᓇᑕᒥ ᑲᓇᑕᒥ ᐃᓄᖕᓄᑦ ᐸᕐᓇᐅᑎᐅᔪᖅ ᖃᐅᔨᓴᕐᓂᕐᒧᑦ                                            

ᐊᑐᖅᑕᐅᔪᒪᔪᑦ ᑐᕌᒐᒃᓴᐃᑦ

  •  ᑎᑭᐅᒪᑦᑎᐊᓂᖅᓴᐅᓗᑎ ᐃᓄᖕᓂ ᑭᒡᒐᖅᑐᐃᔨᑕᖃᕐᓗᓂ ᐊᒻᒪ ᐃᓱᒪᓕᐅᖅᑎᐅᓗᑎ ᖃᐅᔨᓴᕐᓂᕐᒧᑦ ᐊᐅᓚᑦᑎᓂᕐᒥᑦ, 
    ᐃᓚᒋᓗᓂᒋᑦ ᐱᖓᓲᓕᖅᑲᖓᔪᑦ ᑭᒡᒐᖅᑐᐃᔨᑦ
  • ᐋᖅᑭᒋᐊᖅᑕᐅᓗᑎ ᖃᐅᔨᓴᕐᓂᕐᒧᑦ ᑐᕌᖓᔪᑦ ᒪᓕᒐᑦ, ᒪᓕᒋᐊᓖᑦ, ᐊᒻᒪ ᐊᑐᐊᒐᕐᓅᖓᔪᑦ ᐊᒃᑐᐃᔪᓂ ᐃᓄᐃᑦ ᓄᓇᖕᒐᓂ
  • ᖁᑦᑎᓂᖅᓴᒨᕐᓗᒋᑦ ᐃᓄᖕᓄᑦ ᖃᐅᔨᓴᖅᑕᐅᔭᕆᐊᓖᑦ ᓯᕗᓪᓕᐅᔾᔭᐅᔭᕆᐊᓕᖕᓂ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒧᑦ 
    ᒐᕙᒪᖁᑎᒋᔭᐅᔪᑦ ᑎᒥᖁᑎᒋᔭᐅᔪᒃᑯᑦ
  • ᐃᓄᐃᑦ ᓇᖕᒥᓂᖅ ᐱᓕᕆᐊᖃᕈᒪᓂᖏᑦ ᐋᖅᑭᒃᓱᐃᓂᕐᒥᑦ ᖃᐅᔨᓴᕐᓂᕐᒧᑦ ᐊᐅᓚᑦᑎᓂᕐᒧᑦ ᑎᒥᓂ, 
    ᐃᓚᒋᓗᓂᐅᒃ ᓂᕈᐊᖅᓯᓂᕐᒥᑦ ᐱᓕᕆᓂᐅᔪᓂ
  • ᓴᖅᑮᓗᑎ ᓵᑕᐅᔪᓐᓇᖅᑐᓂ, ᐋᖅᑭᒃᓱᖅᓯᒪᔪᒃᑯᑦ ᐊᒻᒪ ᐊᔾᔨᒌᑦᑐᓂ ᐱᓕᕆᔾᔪᓯᓂ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᐅᔪᒧᑦ

ᖃᓄᐃᓕᐅᕆᐊᕈᑎᑦ

  1.1  ᐋᖅᑭᒃᓱᐃᓗᑎ ᐊᒻᒪ ᐊᑐᓕᖅᑎᑦᑎᓗᑎ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒧᑦ ᐊᑐᐊᒐᕐᒥ ᐊᑐᓕᖅᑕᐅᓗᓂ ᑲᓇᑕᐅᑉ ᒐᕙᒪᖓᓂ
  1.2  ᐃᑲᔪᖅᓱᕐᓗᑎ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒧᑦ ᑮᓇᐅᔭᑦ ᑐᕌᖓᓗᑎ ᐃᓄᖕᓄᑦ ᖃᐅᔨᓴᕐᓂᕐᒧᑦ 
      ᓯᕗᓪᓕᐅᔾᔭᐅᔭᕆᐊᓕᖕᓂ
  1.3  ᐅᑭᐅᓄᑦ ᐅᓄᖅᑐᓄᑦ, ᐊᓯᔾᔨᕈᓐᓇᖅᑐᒥ ᑮᓇᐅᔭᖅᑖᕐᓗᑎ ᐃᓄᐃᑦ ᐃᓚᐅᖁᓪᓗᒋᑦ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒧᑦ 
      ᐊᐅᓚᑦᑎᓂᕐᒥᑦ
  1.4  ᐱᓕᕆᖃᑎᖃᕐᓗᑎ ᑲᓇᑕᐅᑉ ᒐᕙᒪᖓᓂ ᓴᖅᑮᓂᕐᒧᑦ ᑭᒡᓕᓯᓂᐊᖅᑎᕐᔪᐊᒥ ᐅᖃᐅᔾᔨᒋᐊᖅᑐᒥ ᑲᒪᓂᐊᖅᑐᒥ ᐃᓄᐃᑦ 
      ᓄᓇᖕᒐᓂ ᖃᐅᔨᓴᕐᓂᐅᔪᓂ ᐊᒻᒪ ᐅᓂᒃᑳᕙᒡᓗᓂ ᑭᒡᓕᓯᓂᐊᕐᓂᕐᒧᑦ ᒥᓂᔅᑕᒧᑦ
  1.5  ᐋᖅᑭᒃᓱᐃᓗᑎ ᐃᓄᖕᓄᑦ ᑐᕌᖓᔪᓂ ᑎᒃᑯᐊᖅᓯᓂᕐᒧᑦ ᐱᓕᕆᓂᐅᔪᓂ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒧᑦ 
      ᐊᐅᓚᑦᑎᓂᕐᒧᑦ ᑎᒥᐅᔪᓂ
  1.6  ᐃᓚᐅᑎᑦᑎᓗᑎ ᖃᐅᔨᓴᕐᓂᕐᒧᑦ ᑐᕌᖓᔪᓂ ᒪᓕᒐᕐᓂᒃ ᐊᒻᒪ ᒪᓕᒋᐊᓕᖕᓂᒃ ᐊᒃᑐᐃᓂᖃᖅᑐᓂ ᐃᓄᐃᑦ ᓄᓇᖕᒐᓂ 
      ᐃᓄᖕᓄᑦ ᑐᕌᖓᓪᓗᐊᖅᑐᓂ ᑐᙵᕕᓂ ᐋᖅᑭᒃᓱᖅᑕᐅᔪᓂ ᑲᑐᔾᔨᖃᑎᒌᑦᑐᓄᑦ ᒪᓕᒐᓕᕆᓂᕐᒧᑦ ᐊᒻᒪ ᐊᑐᐊᒐᓕᕆᓂᕐᒧᑦ 
      ᕿᒥᕐᕈᔩᑦ ᑲᑎᒪᔨᖏᓐᓄᑦ
  1.7  ᓴᖅᑮᓗᑎ ᓇᐅᒃᑯᑦ ᐃᓄᐃᑦ ᑭᒡᒐᖅᑐᖅᑕᐅᓂᖏᓐᓄᑦ ᑲᑐᔾᔨᖃᑎ>ᒋᑦ ᐃᓚᓕᐅᑎᔪᓐᓇᕐᒪᖔᑦ ᒐᕙᒪᑐᖃᒃᑯᓐᓂ ᐃᓄᐃᑦ 
      ᓄᓇᖕᒐᓂ ᖃᐅᔨᓴᕐᓂᕐᒧᑦ ᐊᐅᓚᑦᑎᓂᕐᒧᑦ ᑎᒥᐅᔪᑦ, ᓲᕐᓗ ᑲᓇᑕᒥ ᖃᐅᔨᓴᕐᓂᕐᒧᑦ ᐋᖅᑭᒃᓱᐃᓂᕐᒧᑦ ᑲᑎᒪᔨᕋᓛᖏᑦ 
      (CRCC)
  1.8  ᐃᓄᐃᑦ ᑕᐱᕇᑦ ᑲᓇᑕᒥ ᐋᖅᑭᒃᓱᐃᓂᐊᖅᑐᑦ ᐱᓕᕆᐊᖃᓂᕐᒧᑦ ᐸᕐᓇᐅᑎᒥᓂ ᑲᑐᔾᔨᖃᑎᖃᕐᓗᑎ ᒥᓂᔅᑕᕆᔭᐅᔪᓂ, 
      ᐃᓚᒋᓗᓂᐅᒃ ᒥᓂᔅᑕ ᑭᒡᓕᓯᓂᐊᕐᓂᕐᒧᑦ, ᖁᑦᑎᓂᖅᓴᒦᓕᕐᓗᑎ ᐃᓄᐃᑦ ᐊᐅᓚᑦᑎᓂᖏᑦ ᖃᐅᔨᓴᕐᓂᐅᔪᒥ

  
  

   
  

   
 

   
  

   

   
  

ᓯᕗᓪᓕᐅᔾᔭᐅᔭᕆᐊᓕᒃ 1: ᖁᑦᑎᓂᖅᓴᒦᓕᕐᓗᑎ ᐃᓄᐃᑦ ᐊᐅᓚᑦᑎᓂᖏᑦ ᖃᐅᔨᓴᕐᓂᐅᔪᒥ
ᖁᑦᑎᒧᐊᖅᑎᕆᓂᖅ ᐃᓄᐃᑦ ᐊᐅᓚᑦᑎᔪᓐᓇᕐᓂᖏᓐᓂᒃ ᖃᐅᔨᓴᖅᑐᓕᕆᓂᕐᒥᑦ ᐱᒻᒪᕆᐅᕗᖅ ᓴᙱᓂᖅᓴᐅᓕᖅᑎᑦᑎᔪᒥ
ᓴᖅᑮᓂᕐᒥᑦ, ᐊᒃᑐᐃᓂᐅᔪᓂ, ᐊᒻᒪ ᐊᑑᑎᖃᕐᓂᕆᔭᖓ ᖃᐅᔨᓴᕐᓂᐅᔪᖅ ᐃᓄᖕᓄᑦ. ᒐᕙᒪᐃᑦ ᖃᐅᔨᓴᕐᕖᓪᓗ ᐊᓪᓗᕆᐊ -
ᕆᐊᓕᑦ ᓲᖑᓴᓐᓂᐅᖏᑐᒃᑯᑦ ᐱᓕᕆᔾᔪᓯᕐᓂ ᖃᐅᔨᓴᕐᓂᕐᒧᑦ ᐅᕙᒍ ᓄᓇᓕᖏᓐᓄᑦ ᐃᑲᔫᑎᖃᙱᑦᑐᓂ ᐃᑉᐱᒍᓱᑦᑎᐊᕐᓗᑎ
ᐃᓄᐃᑦ ᓇᖕᒥᓂᖅ ᐱᓕᕆᐊᖃᕈᒪᓂᖏᓐᓂᒃ ᖃᐅᔨᓴᕐᓂᕐᒥᑦ. ᐃᓄᐃᑦ ᓇᖕᒥᓂᖅ ᐱᓕᕆᐊᖃᕈᒪᓂᖏᑦ ᖃᐅᔨᓴᕐᓂᕐᒧᑦ
ᑐᑭᖃᖅᐳᖅ ᐃᓄᐃᑦ ᖃᐅᔨᓴᖅᑕᓂᖏᓐᓄᑦ ᓯᕗᓪᓕᐅᔾᔭᐅᔭᕆᐊᓖᑦ ᐃᓱᒪᒋᔭᐅᙳᐊᕈᓐᓃᕆᐊᖃᕈᓐᓃᖅᑐᑦ ᒐᕙᒪᓄᑦ ᐊᒻᒪ
ᖃᐅᔨᓴᕐᕕᓄᑦ, ᖃᓄᐃᓕᐅᕆᐊᕈᑕᐅᓗᑎᓗ ᑖᒃᑯᐊ ᐃᓄᖕᓄᑦ ᑭᒡᒐᖅᑐᐃᔨᐅᔪᑦ ᑲᑐᔾᔨᖃᑎᒌᖏᑦ ᐱᓕᕆᖃᑕᐅᑎᓪᓗᒋᑦ
ᑲᑐᔾᔨᖃᑎᒌᓂᒃᑯᑦ ᐋᖅᑭᒃᓱᐃᑎᓪᓗᑎ ᖃᐅᔨᓴᕈᑎᒃᓴᓂᑦ, ᓇᓕᒧᒃᑐᓂ ᐱᕕᖃᖅᑎᑕᐅᓗᑎ ᐊᑐᐃᓐᓇᖃᕐᕕᐅᓂᕐᒥᑦ
ᑮᓇᐅᔭᕐᓂᒃ ᐃᓄᖕᓂᒃ ᓯᕗᓕᖅᑎᖃᕐᓗᑎ ᖃᐅᔨᓴᕐᓂᕐᒧᑦ, ᑲᑐᔾᔨᖃᑎᒌᔭᐅᑎᓪᓗᒋᓪᓗ ᖃᐅᔨᓴᖅᑎᓄᑦ ᓴᓇᒪᓂᖓᓄᑦ,
ᐊᑐᓕᖅᑎᑕᐅᓂᖓᓄᑦ, ᐊᒻᒪ ᑐᓐᓂᖅᓴᐃᓂᕐᒥᑦ ᖃᐅᔨᓴᕐᓂᐅᔪᒥ.

ᖃᐅᔨᓴᕐᓂᖅ ᐱᒻᒪᕆᐅᖕᒪᑦ ᐃᑲᔫᑕᐅᓪᓗᓂ ᐋᖅᑭᒃᓱᐃᓂᕐᒥᑦ ᐃᓅᓯᕐᒧᑦ ᐊᔾᔨᒌᓕᖅᑎᑦᑎᓂᕐᒥ ᖃᐅᔨᔭᐅᓂᑯᓂ ᑐᙵᕕ -
ᖃᕐᓂᒃᑯᑦ ᐊᑐᐊᒐᓕᐅᕐᓂᕐᒥᑦ ᑕᐃᒪᐃᒍᓐᓇᖅᑐᖅ ᑭᓯᐊᓂ ᐃᓄᐃᑦ ᐃᓚᐅᑎᑕᐅᑦᑎᐊᖏᓐᓇᕈᑎ ᑖᒃᑯᓄᖓ, ᐊᒻᒪ
ᐃᓚᒋᔭᐅᔪᓂ ᑖᒃᑯᓄᖓ, ᖃᐅᔨᓴᕐᓂᕐᒧᑦ ᐊᐅᓚᑦᑎᓂᕐᒧᑦ ᑎᒥᐅᔪᓄᑦ. ᐱᓗᐊᖅᑐᒥ, ᐋᖅᑭᒃᓱᐃᓂᖅ ᐃᓄᐃᑦ ᓄᓇᖓᓂ
ᖃᐅᔨᓴᕐᓂᕐᒧᑦ ᐊᑐᐊᒐᕐᓂ ᑕᐃᒪᐃᑦᑕᕆᐊᓕᒃ ᐋᖅᑭᒃᓱᐃᓂᕐᒧᑦ ᖃᐅᔨᓴᕐᓂᕐᒧᑦ ᖃᓄᐃᓕᐅᕆᐊᕈᑎᓂ ᐊᒻᒪ ᐋᖅᑭᒃᓱᐃ -
ᓂᕐᒧᑦ ᒪᓕᒋᐊᓕᖕᓂ ᖁᑦᑎᓂᖅᓴᒨᖁᓪᓗᒋᑦ ᐃᓄᐃᑦ ᐊᐅᓚᑦᑎᓂᖏᑦ ᖃᐅᔨᓴᕐᓂᕐᒧᑦ. 

ᐊᑐᖅᑕᐅᔪᒪᔪᑦ ᑐᕌᒐᒃᓴᐃᑦ
  • ᐱᓕᕆᕝᕖᑦ ᓵᑕᐅᔪᓐᓇᕐᓗᑎ ᒪᓕᑦᑎᐊᕆᐊᖃᕐᓂᖏᓐᓂᒃ ᓴᖅᑭᔮᖅᑐᓂ ᐃᑉᐱᒍᓱᑦᑎᐊᕐᓂᒃᑯᑦ ᖃᐅᔨᓴᕐᓂᕐᒥᑦ ᒪᓕᒋᐊᓕᖕᓂ
  • ᐋᖅᑭᓱᐃᓗᑎ ᐃᓄᖕᓄᑦ ᑐᕌᖓᔪᓂ ᐃᑉᐱᒍᓱᑦᑎᐊᕆᐊᖃᕐᓂᕐᒧᑦ ᖃᐅᔨᓴᕐᓂᕐᒧᑦ ᒪᓕᒋᐊᓕᖕᓂ ᑕᒪᐃᓐᓄᑦ ᐃᓄᐃᑦ 
    ᓄᓇᖕᒐᓄᑦ ᖃᐅᔨᓴᕐᓂᕐᒧᑦ
  • ᐊᔾᔨᒌᓕᖅᑎᑦᑎᓗᑎ ᕿᒥᕐᕈᐊᓂᕆᔭᖓᓂ ᐊᒻᒪ ᑕᒪᐃᓐᓄ ᖃᐅᔨᓴᕐᓂᐅᔪᒧᑦ ᐃᓄᐃᑦ ᓄᓇᖕᒐᓂ
  • ᑮᓇᐅᔭᖃᖅᑎᑦᑎᔩᑦ ᐃᓄᐃᑦ ᑲᑐᔾᔨᖃᑎᖃᕐᓂᖏᓐᓂᒃ ᖃᐅᔨᓴᕐᓂᕐᒧᑦ ᐃᑉᐱᒋᔭᐅᑦᑎᐊᕆᐊᖃᓂᕐᒧᑦ ᑲᑎᒪᔨᓂ

ᖃᓄᐃᓕᐅᕆᐊᕈᑎᑦ
  2.1  ᐋᖅᑭᒃᓱᐃᓗᑎ ᖃᐅᔨᓴᕈᑎᒃᓴᐅᓂᐊᖅᑐᓂ ᐃᑉᐱᒍᓱᑦᑎᐊᕐᓂᒃᑯᑦ ᐱᓕᕆᑦᑎᐊᕋᓗᐊᕐᒪᖔᑦ ᖃᐅᔨᓴᕐᓂᕐᒥᑦ ᐃᓄᐃᑦ 
      ᓄᓇᖕᒐᓂ
  2.2 ᐃᑲᔪᖅᓱᕐᓗᑎ ᐋᖅᑭᒃᓱᐃᑎᓪᓗᒋᑦ ᐊᒻᒪ ᐊᐅᓚᑦᑎᑎᓪᓗᒋᑦ ᐃᓄᖕᓂᒃ ᓯᕗᓕᖅᑎᒋᔭᖃᕐᓗᑎ ᖃᐅᔨᓴᕐᓂᕐᒧᑦ 
      ᐃᑉᐱᒋᔭᖃᑦᑎᐊᓂᕐᒥᑦ ᕿᒥᕐᕈᐊᓂᕐᒥᑦ ᐱᓕᕆᓂᐅᔪᓂᑦ
  2.3  ᐋᖅᑭᒃᓱᐃᓗᑎ ᓇᓗᓇᐃᒃᑯᑕᕐᓂ ᑲᑐᔾᔨᖃᑎᖃᕐᓗᑎ ᐃᓄᖕᓂ ᖃᐅᔨᓴᕐᓗᑎ ᐃᓄᐃᑦ ᐃᓚᐅᓂᕆᔭᖏᓐᓂᒃ 
      ᐃᑉᐱᒋᔭᐅᑦᑎᐊᕋᓗᐊᕐᒪᖔᑦᑕ ᕿᒥᕐᕈᐊᓂᕐᒧᑦ ᐱᓕᕆᓂᐅᔪᓂ
  2.4  ᐋᖅᑭᓱᐃᓗᑎ ᐃᓄᖕᓄᑦ ᑐᕌᖓᔪᓂ ᐃᑉᐱᒍᓱᑦᑎᐊᕆᐊᖃᕐᓂᕐᒧᑦ ᖃᐅᔨᓴᕐᓂᕐᒧᑦ ᐃᓄᒥᓂᑦ, ᐆᒪᔪᓄᑦ ᐊᒻᒪ ᐊᕙᑎᒥ 
  2.5  ᐃᓄᐃᑦ ᑭᒡᒐᖅᑐᖅᑕᓗᑎ ᐱᓕᕆᕝᕕᐅᖃᑎᒌᙱᑦᑐᑦ ᐅᖃᐅᔾᔨᒋᐊᓂᕐᒧᑦ ᑲᑎᒪᔨᓂ ᖃᐅᔨᓴᕐᓂᒃᑯᑦ 
      ᐃᑉᐱᒍᓱᑦᑎᐊᕆᐊᖃᕐᓂᕐᒧᑦ
  2.6  ᓴᖅᑮᓗᑎ ᓄᓇᓕᖕᓂ ᖃᐅᔨᓴᕐᓂᕐᒧᑦ ᕿᒥᕐᕈᐊᓂᕐᒧᑦ ᐱᓕᕆᓂᐅᔪᓂ ᑲᓲᒪᓗᑎ ᐊᕕᒃᑐᖅᓯᒪᔪᓄᑦ, ᑲᓇᑕᒥ, 
      ᐊᒻᒪ ᓄᓇᕐᔪᐊᕐᒥ ᐱᓕᕆᓂᐅᔪᓄᑦ ᐊᒻᒪ/ᐅᕝᕙᓘᓐᓃᑦ ᐊᖏᕈᑎᓄᑦ

ᓯᕗᓪᓕᐅᔾᔭᐅᔭᕆᐊᓕᒃ 2: ᓴᙱᓂᖅᓴᐅᓕᖅᑎᑕᐅᓗᓂ ᐃᑉᐱᒍᓱᑦᑎᐊᓂᒃᑯᑦ
ᐱᓕᕆᐊᖃᕐᓂᖏᓐᓂᒃ ᖃᐅᔨᓴᕐᓂᐅᔪᒥ
ᐃᓄᐃᑦ ᐃᓄᑭᓐᓂᖏᓐᓄᑦ ᑭᓱᖃᑦᑎᐊᙱᓐᓂᖏᓐᓄᓪᓗ ᖃᐅᔨᓴᖅᑏᑦ ᒪᓕᑦᑎᐊᕋᓗᐊᕐᒪᖔᑦ ᓴᖅᑭᔮᖅᑐᓂ ᒪᓕᒋᐊᓕᖕᓂ
ᐃᑉᐱᒍᓱᑦᑎᐊᓂᒃᑯᑦ ᖃᐅᔨᓴᕐᓂᕐᒧᑦ ᐅᕝᕙᓘᓐᓃᑦ ᐃᓄᖕᓄᑦ ᑐᕌᖓᔪᓂ ᐃᑉᐱ? ᒍᓱᑦᑎᐊᓂᕐᒧᑦ ᐃᓱᒫᓘᑎᓂ ᑐᕌᖓᔪᓂ
ᖃᐅᔨᓴᕐᓂᓕᒫᓐᓄ. ᖃᐅᔨᓴᕐᓂᕐᒧᑦ ᐃᑉᐱᒋᔭᐅᑦ ᑎᐊᕆᐊᓖᑦ ᐊᔾᔨᐅᖏᑦᑐᑦ ᐊᒻᒪ ᐱᔭᕆᐊᑐᔪᑦ ᐃᑉᐱᒋᔭᐅᑦᑎᐊᕐᓂᕐᒧᑦ,
ᐃᓅᓯᕐᒧᑦ ᐊᒻᒪ ᒐᕙᒪᓕᕆᓂᕐᒧᑦ ᐃᓱᒪᒋᔭᐅᔭ ᕆᐊᓖᑦ ᑲᔪᓯᑎᑦᑎᓂᐊᕐᓗᓂ ᖃᐅᔨᓴᕐᓂᕐᒥᑦ ᐃᓄᖕᓂ ᐊᑐᖅᑐᓂ
ᐅᕝᕙᓘᓐᓃᑦ ᐃᓚᐅᑎᑦᑎᓗᑎ. ᖃᐅᔨᓴᕐᓂᖅ ᐃᓚᐅᑎᑦ ᑎᔪᖅ ᐃᓄᖕᓂ ᑲᔪᓯᑎᑕᐅᔪᑦ ᑲᓇᑕᐅᑉ ᓯᓚᑦᑐᖅᓴᕐᕕᒡᔪᐊᖏᑎᒍᑦ
ᒪᓕᑦᑎᐊᕆᐊᓖᑦ ᐃᑉᐱᒍᓱᑦᑎᐊᓂᕐᒧᑦ ᒪᓕᒋᐊᓕᖕᓂ ᐊᑐᐊᒐᖁᑎᒋᔭᐅᔪᑦ ᑕᐃᑲᓂ ᐱᖓᓲᓕᖅᑲᖓᔪᑦ ᑲᑎᒪᔩᑦ 
ᐊᑐᐊᒐ ᖓᑕ ᐅᖃᐅᓯᖓ: ᐃᑉᐱᒍᓱᑦᑎᐊᓂᒃᑯᑦ ᐊᑐᖅᑕᐅᔭ ᕆᐊᓕᒃ ᖃᐅᔨᓴᕐᓂᐊᕐᓗᓂ ᐃᓄᖕᓂ (TCPS 2), ᐋᖅᑭᒃᓱᐃᕗᖅ
ᒪᓕᒋᐊᓕᖕᓂ ᖃᐅᔨᓴᕐᓂᕐᒧᑦ ᐃᑉᐱᒍᓱᑦ ᑎᐊᓂᕐᒧᑦ ᑲᑎᒪᔨᓂ (REB) ᑲᓇᑕᒥ ᐊᒻᒪ ᓯᕗᒧᐊᖅᑎᓪᓗᐊᑕᐅᓪᓗᑎ 
ᐱᔾᔪᑎᒋᓪ ᓗᒍ ᐃᑉᐱᒍᓱᑦᑎᐊᓂᒃᑯᑦ ᑲᔪᑎᑦᑎᒋᐊᖃᓂᕐᒥᑦ ᖃᐅᔨᓴᕐᓂᕐᒥᑦ ᐃᓄᖕᓄᑦ.

ᑭᓯᐊᓂᓕ, ᒪᓕᑦᑎᐊᓂᐊᕐᓗᓂ ᑖᔅᓱᒥᖓ ᐃᑉᐱᒍᓱᑦᑎᐊᓂᒃᑯᑦ ᐊᑐᖅᑕᐅᔭᕆᐊᓕᒃ ᖃᐅᔨᓴᕐᓂᐊᕐᓗᓂ ᐃᓄᖕᓂ (TCPS 2)
ᐊᔾᔨᒌᖏᒻᒪ ᐃᓄᐃᑦ ᓄᓇᖕᒐᓂ ᐊᒻᒪ ᑎᑎᖅᑲᖓ ᐃᓚᖃᖏᒻᒪ ᐃᓄᖕᓄᑦ ᑐᕌᖓᔪᓂ ᐃᑉᐱᒍᓱᑦᑎᐊᕆᐊᖃᕐᓂᕐᒧᑦ
ᐃᓱᒫᓘᑎᓂ ᑐᕌᖓᔪᓂ ᖃᐅᔨᓴᕐᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪ ᖃᓄᐃᙱᑦᑎᐊᓂᕐᒥᑦ ᑕᒪᒃᑯᓂᖓᓗ
ᐆᒪᔪᓂᑦ ᐊᒻᒪ ᐊᕙᑎᒥᑦ. ᖃᐅᔨᓴᕐᓂᕐᒧᑦ ᐃᑉᐱᒍᓱᑦᑎᐊᓂᕐᒧᑦ ᑲᑎᒪᔩᑦ (REB) ᐱᒻᒪᕆᐅᒋᔭᐅᔪᓐᓇᖅᑐᑦ ᓴᐳᔾᔨᓂᕐᒥᑦ
ᖃᐅᔨᓴᕐᓂᕐᒧᑦ ᐊᔾᔨᒌᙱᑦᑐᓂ ᑭᓯᐊᓂ ᐃᓄᖕᓄᑦ ᑭᒡᒐᖅᑐᐃᔨᐅᔪᑦ ᑲᑐᔾᔨᖃᑎᒌᖏᑦ ᑕᑯᒐᔪᖕᒪᑕ ᐊᒥᒐᒃᓴᓂᕐᒥᑦ ᐃᒫ
ᐊᔾᔨᒌᙱᓐᓂᐅᔪᒥᑦ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒧᑦ ᐱᓕᕆᐊᖏᓐᓂ ᕿᒥᕐᕈᔭᐅᔪᓂ, ᐅᕝᕙᓘᓐᓃᑦ ᐃᓄᐃᑦ
ᐃᓚᐅᑎᑕᐅᕙᖏᑦᑐᑦ ᐅᕝᕙᓘᓐᓃᑦ ᑭᒡᒐᖅᑐᖅᑕᐅᕙᖏᑦᑐᑦ ᑲᑎᒪᔨᓄᑦ ᕿᒥᕐᕈᐊᖅᑐᓂ ᖃᐅᔨᓴᕐᓂᐅᔪᓂ ᐊᒃᑐᐃᓂᖃᕐ -
ᓂᐊᖅᑐᓂ ᐃᓄᖁᑎᑦᑎᓐᓂ ᐊᒻᒪ ᓄᓇᓕᖁᑎᑦᑎᓐᓂ. ᑖᕗᖓᒃᑲᓐᓂᖅ, ᑖᒃᑯᐊ REB-ᖑᓂᕋᖅᑕᐅᔪᑦ ᖃᐅᔨᓴᕐᕕᓂ ᑲᓇᑕᐅᑉ
ᓂᒋᐊᓂ ᑐᑭᖃᖅᐳᖅ ᐃᑉᐱᒍᓱᑦᑎᐊᕐᓂᕐᒥᑦ ᐃᓄᐃᑦ ᓄᓇᖕᒐᓄᑦ ᖃᐅᔨᓴᕐᓂᕐᒥᑦ ᑕᐅᑐᑦᑕᐅᕗᕐᓕ ᐃᓅᖏᑦᑐᓄᑦ
ᐃᓕᓐᓂᐊᕐᕕᓂ ᐊᒻᒪ ᐱᓕᕆᕝᕕᓂ. ᐋᖅᑭᒃᓱᐃᔭᕆᐊᖃᖅᑐᒍ ᐊᔾᔨᒌᓐᓂᖅᓴᐅᔪᓂ ᒪᓕᒃᑕᐅᓂᐊᖅᑐᓂ ᐱᓕᕆᓂᐅᔪᖅ
ᐃᓇᖏᓗᒋ ᐋᖅᑭᓯᒪᔪᑦ ᐃᑉᐱᒍᓱᑦᑎᐊᕐᓗᑕ ᐃᓄᐃᑦ ᓇᖕᒥᓂᖅ ᐱᓕᕆᐊᖃᕈᒪᓂᖏᓐᓂ ᖃᐅᔨᓴᕐᓂᕐᒧᑦ.

ᐊᑐᖅᑕᐅᔪᒪᔪᑦ ᑐᕌᒐᒃᓴᐃᑦ
  • ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒧᑦ ᑮᓇᐅᔭᑦ ᑐᕌᖓᓗᑎ ᐃᓄᖕᓄᑦ ᖃᐅᔨᓴᕐᓂᕐᒧᑦ ᓯᕗᓪᓕᐅᔾᔭᐅᔭᕆᐊᓕᖕᓂ
  • ᖃᐅᔨᓴᕐᓂᖅ ᑲᒪᒋᔭᐅᓗᓂ ᐃᓄᖕᓄᑦ
  • ᐊᔾᔨᒌᑎᑦᑎᓗᑎ, ᐋᖅᑭᒃᑎᐊᖅᓯᒪᓗᓂ, ᐊᒻᒪ ᓵᑕᐅᔪᓐᓇᕐᓗᑎ ᐋᖅᑭᒃᓱᐃᑎᓪᓗᒋᑦ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒥᑦ

ᖃᓄᐃᓕᐅᕆᐊᕈᑎᑦ
  3.1  ᑲᑐᔾᔨᖃᑎᖃᕐᓗᑎ ᐃᓄᐃᑦ ᐊᐅᓚᑦᑎᔨᖏᓐᓂ ᐋᖅᑭᒃᓱᐃᓂᕐᒥᑦ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒥᑦ 
      ᓯᕗᓪᓕᐅᔾᔭᐅᔭᕆᐊᓕᖕᓂ ᑮᓇᐅᔭᖃᖅᑎᑕᐅᓂᕐᒧᑦ
  3.2  ᐋᖅᑭᒋᐊᖅᑕᐅᓗᑎ ᑮᓇᐅᔭᖅᑖᕋᓱᐊᖅᑐᓄᑦ ᒪᓕᒋᐊᓕᖕᓂᒃ ᐃᑲᔪᖅᓱᓂᕐᒧᑦ ᐊᒻᒪ ᑲᒪᒋᔭᖃᕐᓂᕐᒧᑦ ᐃᓄᖕᓂᒃ 
      ᓯᕗᓕᖅᑎᖃᕐᓂᕐᒥᑦ ᖃᐅᔨᓴᕐᓂᕐᒥᑦ ᐊᒻᒪ ᐱᓕᕆᔾᔪᓯᕐᓂ
  3.3  ᐊᑐᕐᓗᒍ ᐃᓄᐃᑦ ᓄᓇᖕᒐᓂ ᐊᑐᐊᒐᐅᔪᖅ ᑐᓂᓯᓂᕐᒥᑦ ᑮᓇᐅᔭᕐᓂᒃ ᖃᐅᔨᓴᕐᓂᕐᒧᑦ, ᑐᑭᑖᖅᓯᒪᓗᓂ ᓄᓇᒥ, 
      ᒐᕙᒪᓕᕆᓂᕐᒧᑦ, ᐃᓕᖅᑯᓯᓕᕆᓂᕐᒧᓪᓗ ᓄᓇᒥ ᐃᓄᕕᐊᓗᓐᓂ, ᓄᓇᕗᒻᒥ, ᓄᓇᕕᖕᒥ, ᐊᒻᒪ ᓄᓇᑦᓯᐊᕗᖕᒥ
  3.4  ᐋᖅᑭᒃᓯᓗ ᑐᖅᑯᖅᑕᐅᓯᒪᔪᒃᑯᕕᖕᒥ ᑲᒪᒋᔭᐊᕐᓂᕐᒥᑦ ᐱᓕᕆᐊᕆᔭᐅᔪᓂ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒥᑦ, 
      ᐃᓚᒋᓗᓂᐅᒃ ᓴᓂᕐᕙᐃᓯᓂᕐᒥᑦ ᑕᒪᐃᓐᓄᑦ ᖁᑦᑎᖕᓂᓕᕇᒃᑐᓄᑦ ᒐᕙᒪᓄᑦ ᐊᒻᒪ ᐃᓕᓐᓂᐊᕐᕕᓄᑦ

ᓯᕗᓪᓕᐅᔾᔭᐅᔭᕆᐊᓕᒃ 3: ᑮᓇᐅᔭᑦ ᑐᑭᓕᐊᕐᓗᑎ ᐃᓄᖕᓄᑦ ᖃᐅᔨᓴᕐᓂᕐᒧᑦ
ᓯᕗᓪᓕᐅᔾᔭᐅᔭᕆᐊᓕᖕᓂ
ᒫᓐᓇᐅᔪᖅ ᐊᑐᐊᒐᐃᑦ ᐋᖅᑭᒃᓱᐃᔪᑦ ᒐᕙᒪᑐᖃᒃᑯᓐᓂ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᔪᒥ ᑮᓇᐅᔭᖅᑖᕋᓱᐊᕐᓂᕐᒧᑦ
ᐱᓕᕆᓂᐅᔪᓂᑦ ᑭᑭᑦᑎᒐᔪᖕᒪᑕ ᐃᓄᐃᑦ ᓇᖕᒥᓂᖅ ᐱᓕᕆᐊᖃᕈᒪᓂᖏᓐᓂᒃ ᖃᐅᔨᓴᕐᓂᕐᒧᑦ ᐊᒻᒪ ᑭᒡᓕᖓᓃᓕᖅᑎᑦ -
ᑎᓪᓗᑎ ᐃᓄᖕᓄᑦ ᖃᐅᔨᓴᖅᑕᐅᔭᕆᐊᓕᖕᓂᑦ ᓯᕗᓪᓕᐅᔾᔭᐅᔭᕆᐊᓕᖕᓂᒃ. ᑕᒪᓐᓇ ᐊᒃᑐᐃᓂᖃᖅᑐᖅ ᐱᔪᓐᓇᕐᓂᕆᔭᑦᑎᓐᓂ
ᑎᑎᖅᓯᓂᕐᒥᑦ ᐊᒻᒪ ᓴᖅᑮᓂᕐᒥᑦ ᖃᐅᔨᒪᔭᐅᔭᕆᐊᓕᖕᓂ ᑲᒪᒋᔭᖃᒃᑲᓐᓂᓂᕐᒧᑦ ᐃᓄᖁᑎᑦᑎᓐᓂ. ᕼᐋᓐᓇᓚᒐᓴᖕᓂ
ᒥᓕᔭᓐᓂᒃ ᑮᓇᐅᔭᕐᓂᒃ ᓴᓂᕐᕙᐃᓯᒪᔪᑦ ᒐᕙᒪᑐᖃᒃᑯᑦ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒧᑦ ᐊᒻᒪ ᐊᖏᓂᖓ ᖃᐅᔨᓴᕐ -
ᓂᐅᕙᒃᑑᑉ ᓄᓇᖁᑎᑦᑎᓐᓂ ᐊᖏᔪᒻᒪᕆᐊᓘᓕᖅᖢᓂ. ᖃᐅᔨᓴᕐᓂᕐᒧᑦ ᓯᕗᓪᓕᐅᔾᔭᐅᔭᕆᐊᓖᑦ ᓇᓗᓇᐃᖅᑕᐅᓯᒪᔪᑦ
ᒐᕙᒪᑐᖃᒃᑯᓐᓄᑦ ᐃᑲᔪᕐᓂᕐᒧᑦ ᑐᕌᖓᓂᖅᓴᐅᓲᖅ ᐆᒪᔪᓄᑦ−ᓄᓇᒧᑦ ᑭᒡᓕᓯᓂᐊᕐᓂᒃᑯᑦ ᖃᐅᔨᓴᕐᓂᕐᒥᑦ ᐊᓱᐃᓛᒃ
ᐃᓱᒪᒋᔭᖃᓗᐊᕈᓐᓃᓲᑦ ᐃᓄᖕᓄᑦ ᖃᐅᔨᓴᕈᑕᐅᔭᕆᐊᓖᑦ ᓯᕗᓪᓕᐅᔾᔭᐅᖁᔭᐅᔪᓂ. ᑕᐃᒪᐃᑦᑑᕗᖅ ᓲᖃᐃᒻᒪ ᒐᕙᒪᑐᖃᒃ -
ᑯᓐᓂ ᖃᐅᔨᓴᕐᓂᕐᒧᑦ ᑮᓇᐅᔭᕐᓂᒃ ᐱᒍᓐᓇᖅᑎᑕᐅᓂᕐᒧᑦ ᑭᑭᑦᑎᒐᔪᖕᒪᑕ ᐃᓄᖕᓂᒃ ᑭᒡᒐᖅᑐᐃᔨᐅᔪᓂ ᑲᑐᔾᔨᖃᑎᒌᓂ
ᑮᓇᐅᔭᕐᓂᒃ ᐊᑐᐃᓐᓇᖃᕐᕕᐅᓂᕐᒧᑦ ᓯᕗᓕᖅᑎᐅᓗᑎ ᖃᐅᔨᓴᕐᕕᐅᓗᑎ ᐅᕝᕙᓘᓐᓃᑦ ᖃᐅᔨᓴᖅᑎᓪᓗᐊᑕᕆᔭᐅᓗᑎ.
ᐊᑐᐊᑦᑎᑯᓪᓗ, ᐊᔾᔨᒌᙱᓗᐊᕐᓂᖏᑦ ᒐᕙᒪᑐᖃᒃᑯᓐᓂ ᑮᓇᐅᔭᖅᑖᕈᑕᐅᕙᒃᑯᑦ ᖃᐅᔨᓴᕐᓂᕐᒧᑦ ᑐᑭᓯᓇᕈᓐᓃᓲᖑᒻᒪᑦ
ᖃᓄᐃᑦᑐᓂ ᖃᐅᔨᓴᖅᑐᖃᓕᕋᓗᐊᕐᒪᖔᖅ ᓄᓇᖁᑎᑦᑎᓐᓂ ᐊᒻᒪ ᓄᓇᓕᖁᑎᑦᑎᓐᓂ ᖃᖓᑐᐃᓐᓇᒃᑯᑦ.

ᐊᑐᖅᑕᐅᔪᒪᔪᑦ ᑐᕌᒐᒃᓴᐃᑦ
  • ᖁᑦᑎᓂᖅᓴᒨᖅᑕᐅᓗᑎ ᐃᓄᐃᑦ ᓇᖕᒥᓂᖅ ᐱᓕᕆᐊᖃᕈᒪᓂᖏᑦ ᓄᐊᑦᑎᓂᕐᒥᑦ, ᕿᒥᕐᕈᐊᒃᑲᓐᓂᓂᕐᒥᑦ, 
    ᖃᐅᔨᓴᑦᑎᐊᓂᕐᒥᑦ, ᐊᒻᒪ ᑐᓐᓂᖅᓴᐃᓂᕐᒥᑦ ᐃᓄᖕᓄᑦ ᑐᕌᖓᔪᓂ ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ ᐊᒻᒪ ᑐᑭᓯᒋᐊᕈᑎᓂ
  • ᐃᑲᔪᕐᓗᑎ ᐃᓄᖕᓂᒃ ᓯᕗᓕᖅᑎᖃᕐᓗᑎ ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ ᐊᒻᒪ ᑐᑭᓯᒋᐊᕈᑎᓂ ᖃᕆᓴᐅᔭᓕᕆᔾᔪᑎᓂ 
    ᐊᒻᒪ ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ
  • ᐃᓄᖕᓅᖓᔪᑦ ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ ᓇᖕᒥᓂᕆᔭᐅᓗᑎ ᐃᓄᖕᓄᑦ ᑎᒃᑯᐊᖅᑕᐅᓯᒪᔪᓄᑦ ᐱᓕᕆᕝᕕᖕᓄᑦ
  • ᐃᓄᒃᑐᑦ ᐊᑐᕐᓗᑎ (ᐃᓄᐃᑦ ᐅᖃᐅᓯᖓ) ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ ᓴᖅᑭᑕᐅᔪᓂ ᐊᒻᒪ ᑐᑭᓯᒋᐊᕈᑎᓂ 
    ᐊᐅᓚᑦᑎᓂᕐᒧᑦ

ᖃᓄᐃᓕᐅᕆᐊᕈᑎᑦ
  4.1  ᓂᐱᖁᑎᒋᔭᐅᓗᑎ ᓴᖅᑮᖏᓐᓇᐅᔭᕐᓗᑎ ᐊᒻᒪ ᑐᓴᐅᒪᑎᑕᐅᓗᑎ ᐃᓄᖕᓄᑦ ᑐᕌᖓᔪᓂ ᐊᒻᒪ ᐃᓄᖕᓅᖓᔪᓂ 
      ᓇᓗᓇᐃᒃᑲᑕᓂ ᐊᒻᒪ ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ, ᐃᓚᒋᓗᓂᐅᒃ ᐃᓄᐃᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
      ᖃᐅᔨᓴᖅᑕᐅᓂᖓ
  4.2  ᐃᑲᔪᕐᓗᑎ ᐃᓕᖅᑯᓯᕐᒧᑦ ᑐᕌᖓᔪᒥ, ᓄᓇᓕᖕᒥ ᑐᙵᕕᖃᕐᓗᓂ ᖃᕆᓴᐅᔭᓕᕆᔾᔪᑎᓂ ᐊᑐᐃᓐᓇᐅᖃᕐᕕᐅᓂᕐᒧᑦ 
      ᐊᒻᒪ ᐊᐅᓚᑦᑎᓂᕐᒧᑦ ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ ᐊᒻᒪ ᑐᑭᓯᒋᐊᕈᑎᓂ
  4.3  ᐋᖅᑭᒃᓱᐃᓗᑎ ᐃᓄᖕᓄᑦ ᑐᕌᖓᔪᓂ ᒪᓕᒋᐊᓕᖕᓂᒃ ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ ᐊᑐᐃᓐᓇᖃᕐᕕᐅᓂᕐᒧᑦ, 
      ᓇᖕᒥᓂᖃᕐᓂᕐᒧᑦ, ᐊᒻᒪ ᑲᒪᒋᔭᖃᕐᓂᕐᒥᑦ
  4.4  ᓴᖅᑮᓗᑎ ᐊᒻᒪ ᐃᑲᔪᕐᓗᑎ ᖃᕆᓴᐅᔭᕐᒨᖓᔪᓂ ᐃᓄᐃᑦ ᓄᓇᖕᒐᓂ ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ 
      ᑐᖅᑯᖅᓯᒪᔪᒃᑯᕕᖕᒥ ᐃᓚᓕᐅᑎᓯᒪᑦᑎᐊᕐᓗᑎ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐃᑉᐱᒍᓱᑦᑎᐊᕐᓗᑎ ᑕᑕᑎᕆᐊᓕᖕᓂ 
      ᐊᒻᒪ ᐃᓄᖕᓄᑦ ᐊᑐᖅᑕᐅᒐᔪᓲᓂᑦ ᐊᐅᓚᑦᑎᓂᕐᒧᑦ ᐊᑐᖅᑕᐅᓂᐊᕐᓂᖏᓐᓂ ᐊᒻᒪ ᑐᓴᐅᒪᔾᔪᑕᐅᓂᐊᕐᓂᖏᓐᓂ

ᓯᕗᓪᓕᐅᔾᔭᐅᔭᕆᐊᓕᒃ 4: ᐃᓄᐃᑦ ᐊᑐᐃᓐᓇᖃᕐᕕᐅᓗᑎ, ᓇᖕᒥᓂᖁᑎᖃᕐᓗᑎ, ᑲᒪᒋᔭᖃᕐᓗᑎᓗ
ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ ᐊᒻᒪ ᑐᑭᓯᒋᐊᕈᑎᓂ
ᐃᓄᐃᑦ ᐊᑐᐃᓐᓇᖃᕐᕕᐅᓗᑎ, ᓇᖕᒥᓂᖁᑎᖃᕐᓗᑎ, ᑲᒪᒋᔭᖃᕐᓗᑎᓗ ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ ᐊᒻᒪ ᑐᑭᓯᒋ -
ᐊᕈᑎᓂ ᓄᐊᑕᐅᔪᓂ ᖃᔅᓯᖏᓐᓃᒻᒪᖔᑦᑕ, ᐆᒪᔪᖁᑎᑦᑎᓐᓂ, ᐊᒻᒪ ᐊᕙᑎᖁᑎᑦᑎᓐᓂ ᐱᒻᒪᕆᐅᕗᖅ ᑎᑭᐅᒪᑦᑎᐊᓂᕐᒧᑦ
ᐃᓄᐃᑦ ᓇᖕᒥᓂᖅ ᐱᓕᕆᐊᖃᕈᒪᓂᖏᓐᓂᒃ ᖃᐅᔨᓴᕐᓄᕐᒧᑦ. ᐃᓄᖕᓄᑦ ᑭᒡᒐᖅᑐᐃᔩᑦ ᑲᑐᔾᔨᖃᑎᒌᖑᔪᑦ ᐱᓯᒪᑦᑎᐅᕗᑦ
ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒧᑦ ᐊᒻᒪ ᐊᑲᐅᓈᕐᓂᖅᓴᐅᓪᓗᑎ ᓇᓗᓇᐃᖅᓯᓂᕐᒥᑦ ᖃᓄᖅ ᑐᑭᓯᒋᐊᕈᑎᑦ ᐊᑐᖅᑕᐅᔭᕆ -
ᐊᖃᕐᒪᖔᑦ ᑐᓴᐅᒪᔭᐅᓗᑎᓗ ᐊᖏᓂᖅᐹᒥ ᐃᑲᔫᑎᖃᖁᒧᑦ ᐊᒻᒪ ᐊᑦᑐᖅᓯᓗᐊᕈᒪᙱᒧᑦ. ᐊᒃᓱᕈᕈᑕᐅᔪᖅ ᑕᒡᕙᓂ
ᐃᓚᖃᖅᑐᑦ ᑖᒃᑯᐊ ᐊᑕᐅᑦᑎᒦᑎᑕᐅᓂᖏᑦ ᐃᓄᖕᓄᑦ ᑐᕌᖓᔪᑦ ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ ᑕᐃᒃᑯᓄᖓ
ᐊᓯᖕᓄᑦ ᓄᓇᖃᖅᑳᖅᓯᒪᔪᓄᑦ, ᑖᒃᑯᐊ ᑐᕌᖓᖃᓯᐅᑎᔪᑦ ᑐᑭᓯᒋᐊᕈᑎᑦ ᐊᔪᕐᓇᕈᑕᐅᓕᓲᑦ ᖃᐅᔨᑎᑕᐅᓂᕐᒥᑦ ᐅᕝᕙᓘᓐᓃᑦ
ᐊᑐᕈᓐᓇᕐᓂᕐᒥᑦ. ᐊᑦᑎᓂᖅᓴᒥᓪᓕ, ᐃᓄᖕᓄᑦ ᑐᕌᖓᔪᑦ ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ ᖃᓄᕈᓘᔮᓗᒃ ᐊᑐᖅᑕᐅᕙᒃᑐᖅ
ᖃᐅᔨᓴᖅᑎᓄᑦ ᓴᖅᑮᔪᒪᔪᓂ ᐊᒻᒪ ᑐᓴᐅᒪᑎᑦᑎᔪᒪᔪᓂ ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ ᐊᖏᖅᑕᐅᖅᑳᕋᑎ ᐃᓄᖕᓄᑦ
ᑭᒡᒐᖅᑐᐃᔨᓄᑦ ᑲᑐᔾᔨᖃᑎᒌᓄᑦ ᐅᕝᕙᓘᓐᓃᑦ ᐃᓄᖕᓄᑦ ᑎᒃᑯᐊᖅᑕᐅᓯᒪᔪᓄᑦ ᖃᐅᔨᓴᕐᕕᖕᓄᑦ. ᖃᐅᔨᓴᖅᑏᑦ ᐊᒻᒪ
ᖃᐅᔨᓴᕐᓂᕐᒧᑦ ᐱᓕᕆᕝᕕᖏᑦ ᑲᑐᔾᔨᖃᑎᖃᕆᐊᓖᑦ ᐃᓄᖕᓂᒃ ᐊᖏᖅᑕᐅᓇᓱᒡᓗᑎᑦ ᐊᒻᒪ ᐃᑲᔪᖅᑕᐅᓗᑎ ᒐᕙᒪᓕᕆ -
ᓂᕐᒨᖓᔪᓂ ᐊᒻᒪ ᐃᓅᓯᕐᒨᖓᔪᓂ ᖃᐅᔨᓴᕐᓂᐅᔪᒧᑦ ᐊᒻᒪ ᐊᒃᑐᐃᓂᐅᑐᐃᓐᓇᕆᐊᓕᖕᓂ ᑐᓴᐅᒪᑎᑦᑎᓕᕈᑎ ᐅᕝᕙᓘᓐᓃᑦ
ᓴᖅᑮᓐᓂᕈᑎ ᖃᐅᔨᔭᐅᓂᑯᓂᑦ. ᐊᖏᓂᖅᓴᒥᓪᓕ, ᐊᔾᔨᒌᓂᖅᓴᐅᓕᖅᐸᑦ ᐊᒻᒪ ᐋᖅᑭᑦᑎᐊᖅᓯᒪᓕᐸᑦ ᑎᑎᕋᖅᓯᒪᔪᓂ
ᖃᐅᔨᓴᖅᑕᐅᓂᑯᓂ ᑐᓴᐅᒪᔭᐅᓗᑎ ᐃᓄᖕᓄᑦ ᑕᐃᒪᐃᑦᑕᕆᐊᓕᒃ ᑖᒃᑯᐊ ᐊᒃᓱᕈᕈᑕᐅᖕᒪᑕ ᒐᕙᒪᑐᖃᒃᑯᓐᓂ ᑮᓇᐅᔭᖅ -
ᑖᖅᑎᑦᑎᔨᐅᔪᓄᑦ ᑭᒡᒐᖅᑐᐃᔨᐅᔪᑦ, ᖃᐅᔨᓴᖅᑏᑦ, ᐊᒻᒪ ᖃᐅᔨᓴᕐᕖᑦ.

ᐊᑐᖅᑕᐅᔪᒪᔪᑦ ᑐᕌᒐᒃᓴᐃᑦ
  • ᐃᖅᑲᓇᐃᔭᖅᑐᓕᕆᓂᕐᒧᑦ ᐋᖅᑭᒃᓱᐃᔭᕆᐊᓖᑦ ᐃᓄᐃᑦ ᐊᕕᒃᑐᖅᓯᒪᔪᑦ ᓄᓇᖓᓂ ᓄᓇᓕᖏᓐᓂᓪᓗ ᑲᒪᒋᔭᖃᕐᓂᕐᒧᑦ 
    ᐃᓄᖕᓂᒃ ᓯᕗᓕᖅᑎᖃᕐᓂᕐᒥᑦ ᖃᐅᔨᓴᕐᓂᕐᒥᑦ
  • ᓴᖅᑮᓗᑎ ᐃᓄᐃᑦ ᓄᓇᖕᒐᓂ ᓯᓚᑦᑐᖅᓴᕐᕕᒡᔪᐊᒥ
  • ᐱᐅᓯᒋᐊᖅᑕᐅᓗᑎ ᐃᓄᐃᑦ ᓄᓇᖓᓂ ᖃᐅᔨᓴᕐᓂᕐᒧᑦ ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ

ᖃᓄᐃᓕᐅᕆᐊᕈᑎᑦ
  5.1  ᐊᖏᒡᓕᒋᐊᖅᑕᐅᓗᑎ ᖃᐅᔨᓴᕐᓂᕐᒧᑦ ᑮᓇᐅᔭᖅᑖᕋᓱᐊᖅᑐᓄᑦ ᒪᓕᒋᐊᓕᖕᓂ ᐃᓕᓴᖅᓯᓗᑎ ᐃᓄᐃᑦ ᖃᐅᔨᓴᕐᓂᕐᒧᑦ 
      ᐱᓕᕆᔾᔪᓯᖏᓐᓂ
  5.2  ᐃᑲᔪᕐᓗᑎ ᖃᕆᓴᐅᔭᕈᓐᓇᐅᑎᓂ ᐊᑐᐃᓐᓇᖃᕐᕕᐅᓂᕐᒥᑦ ᐊᒻᒪ ᐊᕕᒃᑐᖅᓯᒪᔪᑦ ᐃᓐᓄᒃᓱᐃᓂᕐᒥᑦ ᐃᓄᐃᑦ ᓄᓇᖕᒐᓂ 
      ᐃᓚᐅᖁᑦᑎᐊᕐᓗᒋᑦ ᖃᐅᔨᓴᕐᓂᕐᒧᑦ
  5.3  ᓇᑉᐸᖅᑎᕆᓗᑎ ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ ᐃᓄᐃᑦ ᓄᓇᓕᖏᓐᓂᒃ ᓯᕗᓕᖅᑎᐅᓂᕐᒧᑦ 
      ᖃᐅᔨᓴᕐᓂᕐᒧᑦ ᐱᓕᕆᐊᓂᑦ 
  5.4 ᐊᑐᓕᖃᓯᐅᑎᓗᑎ ᖃᐅᔨᓴᕐᓂᕐᒧᑦ ᐃᑉᐱᒋᔭᐅᑦᑎᐊᕆᐊᓕᖕᓂ ᐃᓱᒪᒋᔭᐅᖃᓯᐅᑎᓗᑎ ᐃᓄᐃᑦ ᓄᓇᖕᒐᓂ 
      ᓯᓚᑦᑐᖅᓴᕐᕕᒡᔪᐊᒃᓴᒧᑦ ᐱᓕᕆᐊᖃᓂᕐᒧᑦ ᐸᕐᓇᐅᑎᖓᓂ
  5.5  ᑲᑐᔾᔨᖃᑎᖃᕐᓗᑎ ᒐᕙᒪᓂ ᐊᒻᒪ ᖃᐅᔨᓴᕐᕕᓂ ᐋᖅᑭᒃᓱᐃᓗᑎ ᐃᓄᖕᓄᑦ ᑐᕌᖓᔪᓂ ᐱᓕᒻᒪᒃᓴᐅᑎᓂ 
      ᐊᒻᒪ ᐃᓕᓐᓂᐊᕈᑎᒃᓴᓂ ᓯᕗᓂᒃᓴᒥ ᑭᖑᕚᕗᑦ ᐃᓅᓗᑎ ᖃᐅᔨᓴᖅᑎᐅᓛᕐᒪᑕ

ᓯᕗᓪᓕᐅᔾᔭᐅᔭᕆᐊᓕᒃ 5: ᐃᓐᓄᒃᓱᐃᓂᖅ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒧᑦ
ᐃᓐᓄᒃᓱᐃᓂᖅ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒧᑦ ᑕᐃᒪᐃᑦᑕᕆᐊᓖᑦ ᐃᑲᔪᕐᓂᕐᒧᑦ ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐ -
ᓇᖁᓪᓗᒋᑦ ᐊᒻᒪ ᐃᖅᑲᓇᐃᔭᖅᑐᓕᕆᓂᕐᒧᑦ ᑕᐃᒪᐃᑦᑕᕆᐊᓖᑦ ᐊᑐᓕᖅᑎᑦᑎᓂᕐᒥ ᐅᓄᖅᑐᓂ ᖃᓄᐃᓕᐅᕆᐊᕈᑎᓂᑦ
ᑕᒡᕙᓂ ᐸᕐᓇᐅᑎᒥ. ᑲᓇᑕ ᐅᑭᐅᖅᑕᖅᑐᓕᒫᒥ ᓄᓇᕐᔪᐊᕐᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖃᙱᑦᑐᑑᔪᖅ. ᓴᓇᓂᕐᒥᑦ ᐃᓄᐃᑦ
ᓄᓇᖕᒐᓂ ᓯᓚᑦᑐᖅᓴᕐᕕᒡᔪᐊᕐᒥ ᐃᔪᖅᓱᕋᔭᖅᑐᖅ ᖃᐅᔨᓴᕐᓂᕐᒥᑦ ᐃᓐᓄᒃᓱᐃᓂᕐᒥᑦ ᒪᓕᒃᑎᐊᓂᕐᒥᑦ ᑕᒪᐃᓐᓂ ᐃᓕᓐᓂᐊᖅ -
ᑎᑦᑎᓂᒃᑯᑦ, ᐱᓕᒻᒪᒃᓴᐃᓂᒃᑯᑦ, ᐊᒻᒪ ᐃᓕᓴᖅᓯᓂᒃᑯᑦ ᐊᔾᔨᒌᙱᑐᒃᑯᑦ ᐃᓕᓐᓂᐊᕐᓂᒃᑯᑦ. ᐃᑲᔫᑎᖃᕋᔭᕐᒥᔪᖅ ᓇᓗᓇᐃᖅ -
ᓯᓂᕐᒥᑦ ᐊᒻᒪ ᖁᑦᑎᓂᖅᓴᒨᕐᓗᒋᑦ ᐃᓄᖕᓄᑦ ᖃᐅᔨᓴᖅᑕᐅᔭᕆᐊᓖᑦ ᓯᕗᓪᓕᐅᔾᔭᐅᔭᕆᐊᓕᖕᓂ ᐊᒻᒪ ᓇᐅᑦᑎᖅᓱᕐᓂᕐᒥᑦ
ᒪᓕᑦᑎᐊᕋᓗᐊᕐᒪᖔᑦ ᐱᓕᕆᑦᑎᐊᓂᒃᑯᑦ ᖃᐅᔨᓴᕐᓂᕐᒥᑦ ᒪᓕᒋᐊᓕᖕᓂᒃ.

ᑖᕗᖓᒃᑲᓐᓂᖅ, ᒐᕙᒪᑐᖃᒃᑯᑦ ᐃᑲᔪᕐᓂᖏᑦ ᖃᕆᓴᐅᔭᕈᓐᓇᐅᑎᓄᑦ ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ ᐊᒻᒪ
ᐃᓄᖕᓄᑦ ᑐᕌᖓᔪᓂ ᐃᓕᓐᓂᐊᕐᓂᕐᒥᑦ ᐊᒻᒪ ᐱᓕᒻᒪᒃᓴᐅᑎᓂᑦ ᐱᑕᖃᕆᐊᓕᒃ ᖃᕆᓴᐅᔭᓕᕆᔪᓐᓇᕐᓂᖅ ᐊᕕᒃᓯᒪᓂᖓ
ᑲᓇᑕᒥ ᒪᑐᓗᒍ ᐊᒻᒪ ᐃᓄᐃᑦ ᐱᔪᓐᓇᖅᑎᑕᐅᓂᖅᓴᐅᓗᑎ ᐃᓚᐅᖃᑦᑕᓂᕐᒧᑦ ᖃᐅᔨᓴᕐᓂᐅᔪᒧᑦ.

ᖃᐅᔨᓴᕐᓂᖅ ᐱᒻᒪᕆᐅᕗᖅ ᓇᐅᑦᑎᖅᓱᕐᓂᕐᒥᑦ ᐊᑐᓕᖅᑎᑕᐅᓂᖏᓐᓂᒃ ᑲᓇᑕᒥ ᐃᓄᖕᓄᑦ ᐸᕐᓇᐅᑎᐅᔪᖅ ᖃᐅᔨᓴᕐᓂᕐᒧᑦ
(NISR) ᖃᓄᐃᓕᐅᕆᐊᕈᑎᖏᓐᓂᒃ ᐊᒻᒪ ᑐᕌᒐᖏᓐᓂᒃ ᐊᒻᒪ ᑲᔪᓯᑎᑕᐅᑦᑎᐊᓂᖓᓂ ᖃᐅᔨᓴᕐᓂᕐᒥᑦ. ᐃᓄᐃᑦ ᑕᐱᕇᑦ
ᑲᓇᑕᒥ ᐱᓕᕆᖃᑎᖃᕐᓂᐊᖅᑐᑦ ᒐᕙᒪᓂ ᐊᒻᒪ ᖃᐅᔨᓴᕐᕕᖕᓂ ᖃᐅᔨᓴᕐᓂᕐᒧᑦ ᐱᕙᓪᓕᐊᓂᕆᔭᖏᓐᓂᒃ ᐊᑐᓕᖅᑎᑕᐅ -
ᓂᖏᓐᓂᒃ ᑲᓇᑕᒥ ᐃᓄᖕᓄᑦ ᐸᕐᓇᐅᑎᐅᔪᖅ ᖃᐅᔨᓴᕐᓂᕐᒧᑦ (NISR) ᖃᓄᐃᓕᐅᕆᐊᕈᑎᖏᓐᓂᒃ ᐊᒻᒪ ᑐᕌᒐᖏᓐᓂᒃ
ᐱᖓᓲᓕᖅᑲᖓᔪᓂ:ᒪᐅᖓᑦᑎᐊ (1 ᐊᕐᕌᒍ), ᐊᑯᓐᓂᖅᓱᖅᑐᖅ (3 ᐊᕐᕌᒍᐃᑦ), ᐊᒻᒪ ᐅᖓᓯᒃᑐᒨᖓᔪᖅ (5 ᐊᕐᕌᒍᐃᑦ).
ᐊᑕᐅᓯᖅ ᐃᓄᐃᑦ ᑕᐱᕇᑦ ᑲᓇᑕᒥ ᐊᑐᓕᖅᑎᑦᑎᓂᕐᒧᑦ ᐱᔭᒃᓴᕆᓂᐊᖅᑐᖓ ᐋᖅᑭᒃᓱᐃᓂᕐᒥᑦ ᖃᐅᔨᓴᕐᓂᕐᒧᑦ ᐊᑐᐊᒐᕐᒥ.
ᓇᓗᓇᐃᒃᑯᑕᑦ ᐊᒻᒪ ᓴᖅᑭᑕᐅᒧᑦ ᐱᓕᕆᓂᐅᔪᓪᓗ ᓄᐊᑦᑎᓂᕐᒥᑦ ᑐᑭᓯᒋᐊᕈᑎᓂ ᐱᔭᐅᔭᕆᐊᓕᖕᓂ ᓇᓗᓇᐃᖅᑕᐅᓂ -
ᐊᖅᑐᓂ ᐊᑐᓂ ᖃᓄᐃᓕᐅᕆᐊᕈᑎᒧᑦ.

6. ᖃᐅᔨᓴᖅᑕᐅᓂᖓ

ᐊᔾᔨᙳᐊᖅ 10: ᑲᓇᑕᒥ ᐃᓄᖕᓄᑦ ᐸᕐᓇᐅᑎᐅᔪᖅ ᖃᐅᔨᓴᕐᓂᕐᒧᑦ: ᖃᖓᒃᑯᑦ ᐊᑐᓕᖅᑎᑕᐅᓂᐊᕐᓂᖓ

ᑲᓇᑕᒥ ᐃᓄᖕᓄᑦ ᐸᕐᓇᐅᑎᐅᔪᖅ ᖃᐅᔨᓴᕐᓂᕐᒧᑦ:
ᖃᖓᒃᑯᑦ ᐊᑐᓕᖅᑎᑕᐅᓂᐊᕐᓂᖓ

2018 2019 2020 2021 2022 ᐊᕕᒃᑐᖅᓯᒪᔪᖅ II
ᕿᓚᒻᒥᐅᔪᒃᑯᑦ 
ᐊᓂᒍᖅᑕᐅᔪᑦ

ᐊᑯᓐᓂᖅᓱᖅᑐᒃᑯᑦ ᐊᓂᒍᖅᑕᐅᔪᑦ

ᐅᖓᓯᒃᑐᒨᖓᔪᑦ ᐊᓂᒍᖅᑕᐅᔪᑦ

ᖃᐅᔨᓴᖅᑕᐅᓂᖓᖃᐅᔨᓴᖅᑕᐅᓂᖓ ᖃᐅᔨᓴᖅᑕᐅᓂᖓ

ᐃᓄᐃᑦ ᐊᑯᓂᐊᓗᒃ ᐃᓄᖕᓂᙶᖅᑐᓂ ᓇᖕᒥᓂᖅ ᐱᓕᕆᐊᖃᕈᒪᓂᒃᑯᑦ ᖃᐅᔨᓴᕐᓂᕐᒥᑦ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒥᑦ
ᐊᑑᑎᖃᖅᑐᒥ, ᐊᒃᑐᐃᓂᖃᖅᑐᒥ, ᑐᕌᖓᑦᑎᐊᕐᓗᓂ ᐃᓄᖁᑎᑦᑎᓐᓄᑦ ᐊᒻᒪ ᓄᓇᓕᖁᑎᑦᑎᓐᓄᑦ. ᐊᒃᑐᐃᓪᓚᕆᒃᑐᑦ ᐃᓄᐃᑦ
ᓄᓇᖕᒐᓂ ᖃᐅᔨᓴᕐᓂᕐᒧᑦ ᐊᑯᓂᓗᐊᕌᓗᒃ ᖃᐅᔨᓴᖅᑎᐅᓯᒪᖕᒪᑕ ᑖᒃᑯᐊᖑᖏᑦᑐᑦ ᐃᓄᐃᑦ ᐃᓚᒌᑦ ᐊᒻᒪ ᓄᓇᓕᖏᑦ.
ᑕᒡᕘᓇ ᑲᓇᑕᒥ ᐃᓄᖕᓄᑦ ᐸᕐᓇᐅᑎᐅᔪᖅ ᖃᐅᔨᓴᕐᓂᕐᒧᑦ (NISR), ᐃᓄᐃᑦ ᑕᑯᔪᒪᔪᑦ ᐊᓯᔾᔩᓂᕐᒥᑦ ᑖᔅᓱᒥᖓ
ᐱᔭᐅᔭᕆᐊᖃᓪᓚᕆᒃᑐᒥ. ᐃᓄᐃᓪᓗ ᖃᐅᔨᓴᖅᑏᓪᓗ ᐱᓕᕆᖃᑎᒌᔭᕆᐊᓖᑦ ᐃᓱᒪᒋᔪᓐᓇᐃᖅᓯᒪᖃᑦᑕᐅᑎᓕᖅᑎᓪᓗᒋᑦ
ᐃᓇᖏᖅᓯᓂᕐᒥᑦ ᓲᖑᓴᓐᓂᒃᑯᑦ ᐱᓕᕆᔾᔪᓯᐅᔪᓂ ᖃᐅᔨᓴᕐᓂᕐᒥᑦ ᖃᐅᔨᓴᕐᓂᕐᒧᑦ ᐃᓅᖃᑎᒌᓐᓂᐅᔪᓂᑦ ᑖᒃᑯᓄᖓ ᐃᓄᐃᑦ
ᓇᖕᒥᓂᖅ ᐱᓕᕆᐊᖃᕈᒪᓂᖏᓐᓂᒃ, ᑲᑐᔾᔨᖃᑎᒌᓂᒃᑯᑦ, ᐊᒻᒪ ᐊᔾᔨᒌᑎᑕᐅᔾᔫᒥᓗᑎ. ᑕᒪᒃᑮᓐᓄ ᐃᑲᔫᑕᐅᓂᐊᖅᑐᑦ ᓴᖅᑭᑦᑐᑦ
ᑕᐃᒪᐃᓕᐅᓂᕐᒧᑦ ᑐᕌᖓᔪᑦ ᐅᖓᓯᑦᑐᒥ ᓯᓚᑖᓂᓗ ᐋᖅᑭᒋᐊᖅᓯᓂᒃᑯᑦ ᖃᐅᔨᓴᕐᓂᕐᒧᑦ ᐱᓕᕆᔾᔪᓯᐅᔪᓂ ᐊᒻᒪ ᑕᑯᒃᓴᐅ -
ᑎᑦᑎᓗᑎ ᐃᓄᐃᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᓄᐃᙱᑦᑎᐊᓂᕐᒧᓪᓗ. ᑲᑐᔾᔨᖃᑎᖃᕐᓂᒃᑯᑦ ᐊᒻᒪ ᖃᓄᐃᓕᐅᕆᐊᕈ -
ᑎᒃᑯᑦ ᑖᒃᑯᓄᖓ ᑲᓇᑕᒥ ᐃᓄᖕᓄᑦ ᐸᕐᓇᐅᑎᐅᔪᖅ ᖃᐅᔨᓴᕐᓂᕐᒧᑦ (NISR), ᐱᕕᖃᖅᑎᑕᐅᓕᖅᐳᒍᑦ ᑐᙵᕕᓕᐅᕐᓂᕐᒥᑦ
ᓄᑖᒥ ᐱᓕᕆᔾᔪᓯᒥ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒧᑦ. 

7. ᐃᓱᐊ

ᐃᓚᓕᐅᔾᔭᐅᓯᒪᔪᖅ A:
ᖃᐅᔨᓴᕐᕖᑦ ᐃᓄᐃᑦ ᓄᓇᖕᒐᓂ
ᓇᖕᒥᓂᕆᔭᐅᔫᑉ ᖃᓄᐃᑦᑑᓂᖓ
    ᓇᖕᒥᓂᕆᔭᐅᔪᖅ ᐊᒻᒪ ᐊᐅᓚᑕᐅᔪᖅ ᐃᓄᐃᑦ ᐱᓕᕆᕝᕕᖏᓐᓄᑦ

    ᐃᓄᖕᓄᑦ ᓇᖕᒥᓂᕆᔭᖅ ᑲᑐᔾᔨᖃᑎᒌᓂᒃᑯᑦ

    ᐃᓄᖕᓄᑦ ᓇᖕᒥᓂᕆᔭᐅᙱᑦᑐᑦ ᐊᒻᒪ ᐃᓄᖕᓄᑦ ᐊᐅᓚᑕᐅᖏᑦᑐᑦ

    ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂ/ᕼᐋᒻᒪᓚᓄᑦ ᒐᕙᒪᓄᑦ ᐅᕝᕙᓘᓐᓃᑦ ᑮᓇᐅᔾᔭᕋᓱᐊᙱᑦᑐᓄᑦ 
    ᑐᙵᕕᒋᔭᐅᔪᓂ ᐃᓄᐃᑦ ᓄᓇᖕᒐᓂ

    ᒐᕙᒪᑐᖃᒃᑯᓐᓄᑦ/ᓯᓚᑦᑐᖅᓴᕐᕕᒡᔪᐊᓄᑦ ᐃᓄᐃᑦ ᓄᓇᖕᒐᑦ ᓯᓚᑖᓂ

ᐃᓄᐃᑦ ᐊᕕᒃᑐᖅᓯᒪᔪᑦ 
ᓄᓇᖓ

ᐊᑎᖓ ᓇᖕᒥᓂᕆᔭᐅᔫᑉ
ᖃᓄᐃᑦᑑᓂᖓ

ᐱᓕᕆᕝᕕᒃ(ᕖᑦ)

ᓇᐃᓂᒥ ᖃᐅᔨᓴᕐᕕᒃᓄᓇᑦᓯᐊᕗᑦ ᓄᓇᒥᙶᖅᑐᑦ ᒐᕙᒪᖓ, ᓄᓇᓕᕆᔨᒃᑯᑦ ᐊᒻᒪ
ᓄᓇᒥᙶᖅᑐᓕᕆᔨᒃᑯᑦ ᐱᓕᕆᕝᕕᖓ

ᑑᕐᖓᑦ ᐃᓐᓈᕈᐃᑦ ᑕᒻᒫᕐᕕᒃ ᐊᒻᒪ ᖃᐅᔨᓴᕐᕕᒃᓄᓇᑦᓯᐊᕗᑦ ᓄᓇᒥᙶᖅᑐᑦ ᒐᕙᒪᖓ, ᓄᓇᓕᕆᔨᒃᑯᑦ ᐊᒻᒪ
ᓄᓇᒥᙶᖅᑐᓕᕆᔨᒃᑯᑦ ᐱᓕᕆᕝᕕᖓ

ᑭᓕᐅᐋᑐ ᑕᓯᖓᓂ ᖃᐅᔨᓴᕐᕕᒃᓄᓇᕕᒃ Centre d’études nordiques (CEN)/
ᐅᑭᐅᖅᑕᖅᑐᓕᕆᓂᕐᒧᑦ ᐃᓕᓐᓂᐊᕐᕕᒃ

ᐹᓂᕙᐃᔅ ᑰᖓᓂ ᐃᓂᖓᓄᓇᕕᒃ Centre d’études nordiques (CEN)/
ᐅᑭᐅᖅᑕᖅᑐᓕᕆᓂᕐᒧᑦ ᐃᓕᓐᓂᐊᕐᕕᒃ

ᓴᓪᓗᐃᑦ ᖃᐅᔨᓴᕐᕕᒃᓄᓇᕕᒃ Centre d’études nordiques (CEN)/
ᐅᑭᐅᖅᑕᖅᑐᓕᕆᓂᕐᒧᑦ ᐃᓕᓐᓂᐊᕐᕕᒃ

ᐅᒥᐅᔭᖅ ᖃᐅᔨᓴᕐᕕᒃᓄᓇᕕᒃ Centre d’études nordiques (CEN)/
ᐅᑭᐅᖅᑕᖅᑐᓕᕆᓂᕐᒧᑦ ᐃᓕᓐᓂᐊᕐᕕᒃ

ᐅᐊᑉᒪᒎᔅᑐᐃ−ᑰᔾᔪᐊᕌᐱᖕᒥ ᖃᐅᔨᓴᕐᕕᒃᓄᓇᕕᒃ Centre d’études nordiques (CEN)/
ᐅᑭᐅᖅᑕᖅᑐᓕᕆᓂᕐᒧᑦ ᐃᓕᓐᓂᐊᕐᕕᒃ

ᑰᔾᔪᐊᕌᐱᒃ − ᐊᓂᕐᓂᒥ ᐆᑎᕐᓇᖅᑐᖃᕐᓂᕐᒥᑦ
ᓇᐅᑦᑎᖅᓱᕐᕕᒃᓄᓇᕕᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᓇᑕᒥ, 

ᐆᑕᕐᓇᖅᑐᓂ ᓴᐳᔾᔨᓕᕆᔨᒃᑯᑦ

ᐊᕐᕕᐊᓂ ᖃᐅᔨᓴᕐᓂᕐᒧᑦ ᐃᑲᔪᖅᓱᓂᕐᒧᑦ
ᐃᒡᓗᒡᔪᐊᖓᑦᓄᓇᕗᑦ ᓄᓇᕗᑦ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒃ 

(ᓄᓇᕗᒻᒥ ᖃᐅᔨᓴᕐᕕᒃ)

ᓄᓇᕗᑦ ᐅᑭᐅᖅᑕᖅᑐᒥ 
ᓯᓚᑦᑐᓴᕐᕕᒃ ᕿᑎᕐᒥᐅᓂᓄᓇᕗᑦ ᓄᓇᕗᑦ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒃ 

(ᓄᓇᕗᒻᒥ ᖃᐅᔨᓴᕐᕕᒃ)

ᐃᒡᓗᓕᖕᒥ ᐅᓂᒃᑳᑐᖃᕐᓄᑦ ᐱᓕᕆᕝᕕᒃᓄᓇᕗᑦ ᓄᓇᕗᑦ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒃ 
(ᓄᓇᕗᒻᒥ ᖃᐅᔨᓴᕐᕕᒃ)

ᐃᑦᑐᐊᖅᑑᑦ ᓇᓄᕐᓂᒃ 
ᖃᐅᔨᓴᕐᓂᕐᒧᑦ ᐃᒡᓗᕋᓛᑦᓄᓇᕗᑦ

ᓇᖕᒥᓂᕆᔭᐅᔪᖅ ᐅᖅᓱᖅᑑᑉ 
ᐆᒪᔪᕐᓂᐊᖅᑎᖏᓐᓄᒃ; ᐊᐅᓚᑕᐅᔪᖅ 
ᑯᐃᓐ ᓯᓚᑦᑐᖅᓴᕐᕕᒡᔪᐊᕐᒧᑦ

ᒥᒃᒋᐅᓪ ᐅᑭᐅᖅᑕᖅᑐᒥ ᖃᐅᔨᓴᕐᕕᒃᓄᓇᕕᒃ ᒥᒃᒋᐅᓪ ᓯᓚᑦᑐᖅᓴᕐᕕᒡᔪᐊᖅ

ᓄᓇᕕᖕᒥ ᖃᐅᔨᓴᕐᕕᒃᓄᓇᕕᒃ ᒪᑭᕕᒃ ᑯᐊᐳᕇᓴᓐ

ᓄᓇᕗᒻᒥ ᐅᖃᓕᒫᕆᐅᖅᓴᓂᕐᒧᑦ ᑲᑎᒪᔩᑦᓄᓇᕗᑦ ᓄᓇᕗᒻᒥ ᐅᖃᓕᒫᕆᐅᖅᓴᓂᕐᒧᑦ ᑲᑎᒪᔩᑦ

ᖃᐅᔨᒋᐊᖅᑏᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ
ᖃᐅᔨᓴᕐᕕᒃᓄᓇᕗᑦ ᖃᐅᔨᒋᐊᖅᑏᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ

ᖃᐅᔨᓴᕐᕕᒃ

ᐃᓄᐃᑦ ᐊᕕᒃᑐᖅᓯᒪᔪᑦ 
ᓄᓇᖓ

ᐊᑎᖓ ᓇᖕᒥᓂᕆᔭᐅᔫᑉ
ᖃᓄᐃᑦᑑᓂᖓ

ᐱᓕᕆᕝᕕᒃ(ᕖᑦ)

ᐃᖃᓗᖕᓂ ᖃᐅᔨᓴᕐᕕᒃᓄᓇᕗᑦ ᓄᓇᕗᑦ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒃ 
(ᓄᓇᕗᒻᒥ ᖃᐅᔨᓴᕐᕕᒃ)

ᓄᓇᕗᑦ ᐅᑭᐅᖅᑕᖅᑐᒥ 
ᓯᓚᑦᑐᓴᕐᕕᒃ ᑭᕙᓪᓕᕐᒥᓄᓇᕗᑦ ᓄᓇᕗᑦ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒃ 

(ᓄᓇᕗᒻᒥ ᖃᐅᔨᓴᕐᕕᒃ)

ᐃᒡᓗᓕᖕᒥ ᖃᐅᔨᓴᕐᕕᒃᓄᓇᕗᑦ ᓄᓇᕗᑦ ᒐᕙᒪᖓ, 
ᐊᕙᑎᓕᕆᔨᒃᑯᑦ

ᐅᐊᑯ ᐸᐃ ᖃᐅᔨᓴᕐᕕᒃᓄᓇᕗᑦ ᓄᓇᕗᑦ ᒐᕙᒪᖓ, 
ᐊᕙᑎᓕᕆᔨᒃᑯᑦ

ᖃᐅᔨᓴᖅᑎᑦ ᐅᒥᐊᕐᔪᐊᖓᑦ ᓄᓕᐊᔪᒃᓄᓇᕗᑦ ᓄᓇᕗᑦ ᒐᕙᒪᖓ, 
ᐊᕙᑎᓕᕆᔨᒃᑯᑦ

ᓴᓇᙳᐊᕐᕕᒃ ᐸᓖᓯᒃᑯᓐᓄ 
(RCMP) ᓄᓇᓕᕋᓛᖅᓄᓇᕗᑦ ᐳᕆᑎᔅ ᑲᓚᒻᐱᔭᒥ ᓯᓚᑦᑐᖅᓴᕐᕕᒡᔪᐊᖅ

ᐊᑭᐊᓂ ᖃᐅᔨᓴᕐᕕᒃᓄᓇᕗᑦ Centre d’études nordiques (CEN)/
ᐅᑭᐅᖅᑕᖅᑐᓕᕆᓂᕐᒧᑦ ᐃᓕᓐᓂᐊᕐᕕᒃ

ᐃᖃᓗᒃᑑᑦᑎᐊᕐᒥ ᓄᓇᓕᖓᓂ ᖃᐅᔨᓴᕐᕕᒃᓄᓇᕗᑦ ᑕᕆᐅᓕᕆᔨᒃᑯᑦ ᑲᓇᑕᒥ 
(ᕕᒃᑐᐊᕆᔭᐅᑉ ᓯᓚᑦᑐᖅᓴᕐᕕᒡᔪᐊᖓ)

ᑲᐃᑉ ᐸᐅᓐᑎ ᐅᑭᐅᖅᑕᖅᑐᒥ 
ᐃᒫᓂ ᖁᙱᐊᕐᕕᒃᓄᓇᕗᑦ ᑯᐃᓐ ᓯᓚᑦᑐᖅᓴᕐᕕᒡᔪᐊᖅ

ᑕᕆᐅᕐᒥ ᖃᐅᔨᓴᕐᓂᕐᒧᑦ ᐱᓕᕆᖃᑎᒌᑦ
(ᐊᐅᓚᑦᓯᕕᖕᒥ)ᓄᓇᕗᑦ ᑕᕆᐅᕐᒥ ᖃᐅᔨᓴᕐᓂᕐᒧᑦ ᐱᓕᕆᖃᑎᒌᑦ 

(ᑖᓪᕼᐊᐅᓯ ᓯᓚᑦᑐᓴᖅᕕᒡᔪᐊᖅ)

ᑕᕆᐅᕐᒥ ᖃᐅᔨᓴᕐᓂᕐᒧᑦ ᐱᓕᕆᖃᑎᒌᑦ
(ᐃᖃᓗᐃᑦ ᑕᓯᐅᔭᕐᔪᐊᖓᓂ)ᓄᓇᕗᑦ ᑕᕆᐅᕐᒥ ᖃᐅᔨᓴᕐᓂᕐᒧᑦ ᐱᓕᕆᖃᑎᒌᑦ 

(ᑖᓪᕼᐊᐅᓯ ᓯᓚᑦᑐᓴᖅᕕᒡᔪᐊᖅ)

ᑕᕆᐅᕐᒥ ᖃᐅᔨᓴᕐᓂᕐᒧᑦ ᐱᓕᕆᖃᑎᒌᑦ
(ᑕᓪᓗᕈᑎᐅᑉ ᐃᒪᖓᓂ)ᓄᓇᕗᑦ ᑕᕆᐅᕐᒥ ᖃᐅᔨᓴᕐᓂᕐᒧᑦ ᐱᓕᕆᖃᑎᒌᑦ 

(ᑖᓪᕼᐊᐅᓯ ᓯᓚᑦᑐᓴᖅᕕᒡᔪᐊᖅ)

ᑕᕆᐅᕐᒥ ᖃᐅᔨᓴᕐᓂᕐᒧᑦ ᐱᓕᕆᖃᑎᒌᑦ 
(ᓯᑳᑦ ᑲᖏᖅᑐᓂᐊ)ᓄᓇᕗᑦ ᑕᕆᐅᕐᒥ ᖃᐅᔨᓴᕐᓂᕐᒧᑦ ᐱᓕᕆᖃᑎᒌᑦ 

(ᑖᓪᕼᐊᐅᓯ ᓯᓚᑦᑐᓴᖅᕕᒡᔪᐊᖅ)

ᑕᕆᐅᕐᒥ ᖃᐅᔨᓴᕐᓂᕐᒧᑦ ᐱᓕᕆᖃᑎᒌᑦ
(ᐃᖃᓗᒃᑑᑦᑎᐊᖅ)ᓄᓇᕗᑦ ᑕᕆᐅᕐᒥ ᖃᐅᔨᓴᕐᓂᕐᒧᑦ ᐱᓕᕆᖃᑎᒌᑦ 

(ᑖᓪᕼᐊᐅᓯ ᓯᓚᑦᑐᓴᖅᕕᒡᔪᐊᖅ)

ᐱᒋᐊᕐᕕᒃ ᖁᙱᐊᓂᕐᒧᑦ ᖃᐅᔨᓴᕐᕕᒃᓄᓇᕗᑦ Centre d’études nordiques (CEN)/
ᐅᑭᐅᖅᑕᖅᑐᓕᕆᓂᕐᒧᑦ ᐃᓕᓐᓂᐊᕐᕕᒃ

ᓘᒃᑖᖅ ᓃᔪᓪ ᑐᕆᕕᑦ 
ᓄᓇᕐᔪᐊᕐᒥ ᐊᓂᕐᓂᒥ ᖁᙱᐊᕐᕕᒃᓄᓇᕗᑦ ᐊᕙᑎᓕᕆᓂᕐᒧᑦ ᐊᒻᒪ ᓯᓚᐅᑉ

ᐊᓯᔾᔨᖅᐸᓕᐊᓂᖓᓄᑦ ᑲᓇᑕ

ᐅᓘᑦ − ᐊᓂᕐᓂᒥ ᐆᑎᕐᓇᖅᑐᖃᕐᓂᕐᒥᑦ
ᓇᐅᑦᑎᖅᓱᕐᕕᒃᓄᓇᕗᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᓇᑕᒥ

ᐱᐊᑦᓱ ᕿᑭᖅᑕᖏᓐᓂ ᖃᐅᔨᓴᕐᕕᒃᓄᓇᕗᑦ ᐊᕙᑎᓕᕆᓂᕐᒧᑦ ᐊᒻᒪ ᓯᓚᐅᑉ
ᐊᓯᔾᔨᖅᐸᓕᐊᓂᖓᓄᑦ ᑲᓇᑕ

ᑲᓇᑕᐅᑉ ᖁᑦᑎᒃᑐᖓᓂ ᖃᐅᔨᓴᕐᕕᒃᓄᓇᕗᑦ ᐅᑭᐅᖅᑕᖅᑐᓕᕆᓂᕐᒧᑦ 
ᖃᐅᔨᒪᔭᐅᔪᑦ ᑲᓇᑕᒥ

ᐃᑦᑕᖅ ᐃᑦᑕᕐᓂᓴᕐᓂ ᐊᒻᒪ ᖃᐅᔨᓴᕐᕕᒃᓄᓇᕗᑦ ᐃᓕᓴᖅᓯᕕᒃ ᑲᑐᔾᔨᖃᑎᒌᑦ

ᒥᒃᒋᐅᓪ ᐅᑭᐅᖅᑕᖅᑐᒥ ᖃᐅᔨᓴᕐᕕᒃᓄᓇᕗᑦ ᒥᒃᒋᐅᓪ ᓯᓚᑦᑐᖅᓴᕐᕕᒡᔪᐊᖅ

ᑲᕐᕋᖅ ᑕᓯᖓᓂ ᖃᐅᔨᓴᕐᕕᒃᓄᓇᕗᑦ ᐊᕙᑎᓕᕆᓂᕐᒧᑦ ᐊᒻᒪ ᓯᓚᐅᑉ
ᐊᓯᔾᔨᖅᐸᓕᐊᓂᖓᓄᑦ ᑲᓇᑕ

ᐃᓄᐃᑦ ᐊᕕᒃᑐᖅᓯᒪᔪᑦ 
ᓄᓇᖓ

ᐊᑎᖓ ᓇᖕᒥᓂᕆᔭᐅᔫᑉ
ᖃᓄᐃᑦᑑᓂᖓ

ᐱᓕᕆᕝᕕᒃ(ᕖᑦ)

ᐊᒃᐸᑑᕐᔪᐊᕐᒥ ᑎᖕᒥᐊᑦ ᓯᒡᔭᒥᐅᑦ ᑕᒻᒫᕐᕕᒃᓄᓇᕗᑦ ᐊᕙᑎᓕᕆᓂᕐᒧᑦ ᐊᒻᒪ ᓯᓚᐅᑉ
ᐊᓯᔾᔨᖅᐸᓕᐊᓂᖓᓄᑦ ᑲᓇᑕ

ᐊᒃᐸᑑᕐᔪᐊᕐᒥ ᑎᖕᒥᐊᑦ ᑕᕆᐅᕐᒥᐅᑦ ᑕᒻᒫᕐᕕᒃᓄᓇᕗᑦ ᐊᕙᑎᓕᕆᓂᕐᒧᑦ ᐊᒻᒪ ᓯᓚᐅᑉ
ᐊᓯᔾᔨᖅᐸᓕᐊᓂᖓᓄᑦ ᑲᓇᑕ

ᓴᓪᓕᖅ − ᐊᓂᕐᓂᒥ ᐆᑎᕐᓇᖅᑐᖃᕐᓂᕐᒥᑦ
ᓇᐅᑦᑎᖅᓱᕐᕕᒃᓄᓇᕗᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᓇᑕᒥ, 

ᐆᑕᕐᓇᖅᑐᓂ ᓴᐳᔾᔨᓕᕆᔨᒃᑯᑦ

ᒦᓪ ᕿᑭᖅᑕᖅ ᖃᐅᔨᓴᕐᕕᒃ ᐃᒡᓗᕋᓛᖅᓄᓇᕗᑦ ᐊᕙᑎᓕᕆᓂᕐᒧᑦ ᐊᒻᒪ ᓯᓚᐅᑉ
ᐊᓯᔾᔨᖅᐸᓕᐊᓂᖓᓄᑦ ᑲᓇᑕ

ᐃᖃᓗᐃᑦ − ᐊᓂᕐᓂᒥ ᐆᑎᕐᓇᖅᑐᖃᕐᓂᕐᒥᑦ
ᓇᐅᑦᑎᖅᓱᕐᕕᒃᓄᓇᕗᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᓇᑕᒥ, 

ᐆᑕᕐᓇᖅᑐᓂ ᓴᐳᔾᔨᓕᕆᔨᒃᑯᑦ

ᖁᑦᑎᓂᖅᐹᖅ ᒥᕐᙳᐃᖅᓯᕐᕕᒃ 
(ᕼᐊᐃᔭᓐ ᑕᓯᖓᓂ)ᓄᓇᕗᑦ ᒥᕐᙳᐃᖅᓯᕐᕕᓕᕆᔨᒃᑯᑦ ᑲᓇᑕᒥ

ᐊᒃᐸᑦ ᕿᑭᖅᑕᖓ ᑎᖕᒥᐊᑦ ᑕᕆᐅᕐᒥᐅᑦ
ᖃᐅᔨᓴᕐᕕᖓᓄᓇᕗᑦ ᐊᕙᑎᓕᕆᓂᕐᒧᑦ ᐊᒻᒪ ᓯᓚᐅᑉ

ᐊᓯᔾᔨᖅᐸᓕᐊᓂᖓᓄᑦ ᑲᓇᑕ

ᑎᒡᔅ ᕿᑭᖅᑕᖓ ᑎᖕᒥᐊᑦ ᑕᕆᐅᕐᒥᐅᑦ
ᖃᐅᔨᓴᕐᕕᖓᓄᓇᕗᑦ ᐊᕙᑎᓕᕆᓂᕐᒧᑦ ᐊᒻᒪ ᓯᓚᐅᑉ

ᐊᓯᔾᔨᖅᐸᓕᐊᓂᖓᓄᑦ ᑲᓇᑕ

ᐱᐊᕆ ᑰᖓᓂ ᐃᒡᓗᕋᓛᖅᓄᓇᕗᑦ ᐊᕙᑎᓕᕆᓂᕐᒧᑦ ᐊᒻᒪ ᓯᓚᐅᑉ
ᐊᓯᔾᔨᖅᐸᓕᐊᓂᖓᓄᑦ ᑲᓇᑕ

ᓇᓄᐃᑦ ᐃᑳᕐᕕᖓᓂ ᖃᐅᔨᓴᕐᕕᒃᓄᓇᕗᑦ ᐊᕙᑎᓕᕆᓂᕐᒧᑦ ᐊᒻᒪ ᓯᓚᐅᑉ
ᐊᓯᔾᔨᖅᐸᓕᐊᓂᖓᓄᑦ ᑲᓇᑕ

ᖃᐅᓱᐃᑦᑐᖅᓄᓇᕗᑦ ᐊᕙᑎᓕᕆᓂᕐᒧᑦ ᐊᒻᒪ ᓯᓚᐅᑉ
ᐊᓯᔾᔨᖅᐸᓕᐊᓂᖓᓄᑦ ᑲᓇᑕ

ᑑᓐ ᕿᑭᖅᑕᖓᓂ ᖃᐅᔨᓴᕐᕕᒃᓄᓇᕗᑦ ᐊᕙᑎᓕᕆᓂᕐᒧᑦ ᐊᒻᒪ ᓯᓚᐅᑉ
ᐊᓯᔾᔨᖅᐸᓕᐊᓂᖓᓄᑦ ᑲᓇᑕ

ᑲᓇᖕᓇᒥ ᕿᑭᖅᑕᒥᓄᓇᕗᑦ ᐊᕙᑎᓕᕆᓂᕐᒧᑦ ᐊᒻᒪ ᓯᓚᐅᑉ
ᐊᓯᔾᔨᖅᐸᓕᐊᓂᖓᓄᑦ ᑲᓇᑕ

ᑲᓇᖕᓇᒥ ᓄᓇᒥ ᑕᒻᒫᕐᕕᒃᓄᓇᕗᑦ ᐊᕙᑎᓕᕆᓂᕐᒧᑦ ᐊᒻᒪ ᓯᓚᐅᑉ
ᐊᓯᔾᔨᖅᐸᓕᐊᓂᖓᓄᑦ ᑲᓇᑕ

ᖁᑦᑎᓂᖅᐹᖅ ᒥᕐᙳᐃᖅᓯᕐᕕᒃ 
(ᑖᓐᑯᐊᕆ ᕕᐅᔪᐊᑦ)ᓄᓇᕗᑦ ᒥᕐᙳᐃᖅᓯᕐᕕᓕᕆᔨᒃᑯᑦ ᑲᓇᑕᒥ

ᖁᑦᑎᓂᖅᐹᖅ ᒥᕐᙳᐃᖅᓯᕐᕕᒃ 
(ᐱᒋᐊᕐᕕᒃ)ᓄᓇᕗᑦ ᒥᕐᙳᐃᖅᓯᕐᕕᓕᕆᔨᒃᑯᑦ ᑲᓇᑕᒥ

ᕙᓛᔅᓚᐃᓐ ᒫᔅ 
ᐅᑭᐅᖅᑕᖅᑐᒥ ᖃᐅᔨᓴᕐᕕᒃᓄᓇᕗᑦ ᒫᔅ ᑲᑐᔾᔨᖃᑎᒌᑦ

ᐅᑭᐅᖅᑕᖅᑐᓕᕆᓂᕐᒧᑦ ᐊᕙᑎᓕᕆᓂᕐᒧᑦ
ᐊᓂᕐᓂᕐᒧᑦ ᖃᐅᔨᓴᕐᕕᒃ (PEARL)ᓄᓇᕗᑦ ᐊᕙᑎᓕᕆᔨᒃᑯᑦ ᑲᓇᑕᒥ; 

ᑐᕌᓐᑑ ᓯᓚᑦᑐᖅᓴᕐᕕᒡᔪᐊᖓᑦ

ᖃᐅᓱᐃᑦᑐᕐᒥ RN15 ᖄᖅᑕᔫᒧᑦ ᐊᐅᓚᔪᓐᓇ -
ᐅᑎᓄᑦ ᖃᐅᔨᓴᕐᕕᒃ ᓄᖅᑲᖓᑎᑕᐅᔪᖅ 
ᐊᓂᕐᓂᒥ ᐆᑎᕐᓇᖅᑐᖃᕐᓂᕐᒥᑦ ᓇᐅᑦᑎᖅᓱᕐᕕᒃ

ᓄᓇᕗᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᓇᑕᒥ, 
ᐆᑕᕐᓇᖅᑐᓂ ᓴᐳᔾᔨᓕᕆᔨᒃᑯᑦ

ᐅᑭᐅᖅᑕᖅᑐᓕᕆᓂᕐᒧᑦ ᑲᓐᑎᓇᑦᑐ ᐱᓕᕆᐊᒃᓴᖅᓄᓇᕗᑦ ᓄᓇᒥᙶᖅᑐᓕᕆᔨᒃᑯᑦ ᑲᓇᑕᒥ

ᐃᓄᐃᑦ ᐊᕕᒃᑐᖅᓯᒪᔪᑦ 
ᓄᓇᖓ

ᐊᑎᖓ ᓇᖕᒥᓂᕆᔭᐅᔫᑉ
ᖃᓄᐃᑦᑑᓂᖓ

ᐱᓕᕆᕝᕕᒃ(ᕖᑦ)

ᕿᓪᓚᖃᕐᕕᒃ − 
ᕿᑭᖅᑕᕈᒃ ᓄᓇᕗᒻᒥ ᒥᕐᙳᐃᖅᓯᕐᕕᒃᐃᓄᕕᐊᓗᐃᑦ ᔫᑳᓐ ᒐᕙᒪᖓ

ᐋᓐᑐᓵᓐ ᑰᖓᓂ ᑎᑭᑉᐸᒃᑐᓄᑦ ᑎᖕᒥᐊᓄᑦ
ᐱᕕᐅᑦᑕᐃᓕᒪᕝᕕᒃ ᐃᓪᓗᕋᓛᖅᐃᓄᕕᐊᓗᐃᑦ ᐊᕙᑎᓕᕆᓂᕐᒧᑦ ᐊᒻᒪ ᓯᓚᐅᑉ

ᐊᓯᔾᔨᖅᐸᓕᐊᓂᖓᓄᑦ ᑲᓇᑕ

ᒪᑭᓐᓯ ᑕᓪᑕ ᐃᖃᓗᓕᒃ 
ᕿᑭᖅᑕᖅ ᑕᒻᒫᕐᕕᒃᐃᓄᕕᐊᓗᐃᑦ ᐊᕙᑎᓕᕆᓂᕐᒧᑦ ᐊᒻᒪ ᓯᓚᐅᑉ

ᐊᓯᔾᔨᖅᐸᓕᐊᓂᖓᓄᑦ ᑲᓇᑕ

ᐃᕙᕝᕕᒃ ᑲᓇᑕᒥ ᒥᕐᙳᐃᖅᓯᕐᕕᒃ 
(ᐃᒻᓂᐊᕐᕕᒃ ᓰᐱᓄᑦ ᑰᕋᓛᖅ ᑐᙵᕕᒃ ᑕᒻᒫᕐᕕᒃ)ᐃᓄᕕᐊᓗᐃᑦ ᒥᕐᙳᐃᖅᓯᕐᕕᓕᕆᔨᒃᑯᑦ ᑲᓇᑕᒥ

ᑐᒃᑐᑦ ᑐᕐᕋᐃᑦ ᑲᓇᑕᒥ ᒥᕐᙳᐃᖅᓯᕐᕕᒃ 
(ᐅᔭᕐᓯᕕᒃ ᑕᓯᖓᓂ ᑐᙵᕕᒃ ᑕᒻᒫᕐᕕᒃ)ᐃᓄᕕᐊᓗᐃᑦ ᒥᕐᙳᐃᖅᓯᕐᕕᓕᕆᔨᒃᑯᑦ ᑲᓇᑕᒥ

ᐅᐊᓕᓂᕐᒥᐅᓂ ᖃᐅᔨᓴᕐᕕᒃᐃᓄᕕᐊᓗᐃᑦ ᐊᕈᐊᕋ ᓯᓚᑦᑐᓴᕐᕕᒃ 
(ᐊᕈᐊᕋ ᖃᐅᔨᓴᕐᕕᖓ)

ᐃᓅᕕᒃ − ᐊᓂᕐᓂᒥ ᐆᑎᕐᓇᖅᑐᖃᕐᓂᕐᒥᑦ
ᓇᐅᑦᑎᖅᓱᕐᕕᒃᐃᓄᕕᐊᓗᐃᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᓇᑕᒥ, 

ᐆᑕᕐᓇᖅᑐᓂ ᓴᐳᔾᔨᓕᕆᔨᒃᑯᑦ

ᐊᐅᓚᕕᒃ ᒥᕐᙳᐃᖅᓯᕐᕕᒃ 
(ᐆᔭᐅᔭᖅ ᐃᒡᓗᕋᓛᖅ)ᐃᓄᕕᐊᓗᐃᑦ

ᓇᖕᒥᓂᕆᔭᐅᔪᖅ ᓄᓇᓕᐅᑉ ᐆᒪᔪᕐᓂᐊᖅᑎᖏᑕ
ᑲᑎᒪᔨᕋᓛᖏᓐᓄᑦ; ᐊᐅᓚᑕᐅᔪᖅ
ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ

ᐊᐅᓚᕕᒃ ᒥᕐᙳᐃᖅᓯᕐᕕᒃ 
(ᓇᓄᖅ ᐃᒡᓗᕋᓛᖅ, ᐃᒃᑲHᐆᒃ)ᐃᓄᕕᐊᓗᐃᑦ

ᓄᓇᑦᓯᐊᕐᒥ ᒐᕙᒪᒃᑯᑦ, 
ᐊᕙᑎᓕᕆᔨᒃᑯᑦ ᐊᒻᒪ 
ᓄᓇᒥᙶᖅᑐᓕᕆᔨᒃᑯᑦ ᐱᓕᕆᕝᕕᖓ

ᑲᐃᑉ ᐳᕌᕕᑎᓐᔅ ᓇᓄᖅ ᐃᒡᓗᕋᓛᖅᐃᓄᕕᐊᓗᐃᑦ
ᓄᓇᑦᓯᐊᕐᒥ ᒐᕙᒪᒃᑯᑦ, 
ᐊᕙᑎᓕᕆᔨᒃᑯᑦ ᐊᒻᒪ 
ᓄᓇᒥᙶᖅᑐᓕᕆᔨᒃᑯᑦ ᐱᓕᕆᕝᕕᖓ

ᑐᕋᐃᔪᓪ ᕚᓕ ᑯᕇᒃ ᖃᐅᔨᓴᕐᕕᒃᐃᓄᕕᐊᓗᐃᑦ ᐅᐃᓪᕗᑦ ᓗᐊᕆᔭᐃ ᓯᓚᑦᑐᖅᓴᕐᕕᒡᔪᐊᖅ

ᕼᐊᕕᒃᐸᒃ ᑰᕋᓛᖓᓂ ᖃᐅᔨᓴᕐᕕᒃᐃᓄᕕᐊᓗᐃᑦ ᐅᐃᓪᕗᑦ ᓗᐊᕆᔭᐃ ᓯᓚᑦᑐᖅᓴᕐᕕᒡᔪᐊᖅ

ᐃᓅᕕᖕᒥ ᐃᓂᒋᔭᐅᔪᖅ ᖃᐅᔨᓴᕐᕕᒃ ᐃᓄᕕᐊᓗᐃᑦ ᓄᓇᒥᙶᖅᑐᓕᕆᔨᒃᑯᑦ ᑲᓇᑕᒥ

ᐃᓚᓕᐅᔾᔭᐅᓯᒪᔪᖅ B: 
ᒐᕙᒪᑐᖃᒃᑯᓐᓂ ᐅᓂᒃᑳᑦ ᐅᖃᐅᓯᓖᑦ “ᐅᑭᐅᖅᑕᖅᑐᒥ”
ᑭᒡᓕᓯᓂᐊᕐᓂᕐᒧᑦ ᐊᑐᐊᒐᕐᓂ

ᐊᕐᕌᒍ ᑕᐃᒎᓯᐊ ᑎᑎᕋᖅᑐᑦ

ᑭᒡᓕᓯᓂᐊᕐᓂᖅ ᐊᒻᒪ ᐅᑭᐅᖅᑕᖅᑐᖅ: ᑲᑎᒪᓂᖅ ᒪᓕᒋᐊᓕᖕᓂᒃ
ᑭᒡᓕᓯᓂᐊᕐᓂᕐᒧᑦ ᖃᓄᐃᓕᐅᕈᑕᐅᔪᓂ ᑲᓇᑕᐅᑉ ᐅᐊᖕᓇᖓᓂ1972

ᐅᖃᐅᔾᔨᒋᐊᖅᑎᒃᑯᑦ ᑲᑎᒪᔨᕋᓛᖏᑦ ᐅᑭᐅᖅᑕᖅᑐᒥ ᐱᕙᓪᓕᐊᑎᑦᑎᓂᕐᒧᑦ.
ᑲᑎᒪᔨᕋᓛᑦ ᑭᒡᓕᓯᓂᐊᕐᓂᕐᒧᑦ ᐊᒻᒪ ᖃᕆᓴᐅᔭᓕᕆᔾᔪᑎᓄᑦ

ᐅᐊᖕᓇᖓᓄᑦ ᕿᕕᐊᖓᓗᓂ: ᐸᕐᓇᒍᑎ ᐊᒻᒪ ᑭᒡᓕᓯᓂᐊᕐᓂᕐᒧᑦ 
ᐊᑐᐊᒐᖅ ᐅᑭᐅᖅᑕᖅᑐᒥ ᐱᕙᓪᓕᐊᑎᑦᑎᓂᕐᒧᑦ1977 ᑭᒡᓕᓯᓂᐊᖅᑎᒃᑯᑦ ᑲᑎᒪᔨᖏᑦ ᑲᓇᑕᒥ

ᐅᑭᐅᖅᑕᖅᑐᒥ ᑭᒡᓕᓯᓂᐊᕐᓂᖅ ᐅᑭᐅᖅᑕᖅᑐᒥᐅᓄᑦ 
− ᐱᕈᐃᕙᓪᓕᐊᓂᖅ ᑮᓇᐅᔾᔭᒃᓴᐅᑎᓂᑦ ᓇᖕᒥᓂᖅᓱᕈᓐᓇᕐᓂᕐᒧᑦ1991 ᑭᒡᓕᓯᓂᐊᖅᑎᒃᑯᑦ ᑲᑎᒪᔨᖏᑦ ᑲᓇᑕᒥ

ᐅᑭᐅᖅᑕᖅᑐᒥ ᑭᒡᓕᓯᓂᐊᕐᓂᕐᒥᑦ ᐊᒻᒪ ᖃᕆᓴᐅᔭᓕᕆᔾᔪᑎᓂ ᑲᓇᑕᒥ 
− ᒐᕙᒪᑐᖃᒃᑯᑦ ᐊᑐᐊᒐᖓ ᐊᒻᒪ ᖃᐅᔨᓴᕐᓂᕐᒧᑦ ᐸᕐᓇᐅᑖ2000 ᐃᓄᓕᕆᔨᑐᖃᒃᑯᑦ

ᐅᐃᒪᓇᖅᑐᒥ ᐱᕕᖃᖅᑎᑕᐅᓕᕐᓂᕐᒧᑦ: ᐋᖅᑭᒋᐊᖅᓯᓂᖅ 
ᑲᓇᑕᐅᑉ ᐱᓕᕆᐊᕆᔭᖓ ᐅᑭᐅᖅᑕᖅᑐᒥ ᖃᐅᔨᓴᕐᓂᕐᒧᑦ2000

ᐱᓕᕆᔨᒃᑯᑦ ᓄᓇᒥᙶᖅᑐᓂ ᑭᒡᓕᓯᓂᐊᕐᓂᕐᒥᑦ ᐊᒻᒪ ᓴᓇᔪᓕᕆᓂᕐᒥᑦ
ᖃᐅᔨᓴᕐᓂᕐᒥᑦ ᑲᑎᒪᔩᑦ ᑲᓇᑕᒥ (NSERC) ᐊᒻᒪ ᐃᓄᓕᕆᓂᕐᒧᑦ
ᑭᒡᓕᓯᓂᐊᕐᓂᖅ ᐊᒻᒪ ᐃᓄᓕᕆᓂᕐᒧᑦ ᖃᐅᔨᓴᕐᓂᕐᒥᑦ ᑲᑎᒪᔩᑦ (SSHRC)

ᐅᑭᐅᖅᑕᖅᑐᒥ ᑭᒡᓕᓯᓂᐊᕐᓂᕐᒧᑦ ᐊᒻᒪ ᖃᕆᑕᐅᔭᓕᕆᔾᔪᑎᑦ ᑲᓇᑕᒥ 
− ᖃᓄᐃᓕᐅᕐᓂᕐᒧᑦ ᐅᓂᒃᑳᖅ2005 ᐃᓄᓕᕆᔨᑐᖃᒃᑯᑦ

ᑕᐅᑐᕐᕉᒐᖅ ᑲᓇᑕᒥ ᐅᑭᐅᖅᑕᖅᑐᒥ ᖃᐅᔨᓴᕐᕕᒃᓴᒧᑦ ᖃᓄᐃᓕᐅᕈᑎᒃᓴᖅ:
ᐱᕕᖃᕐᓂᐅᔪᓂ ᐊᑐᐃᓐᓇᖃᕐᕕᐅᓂᖅ2008

ᑲᓇᑕᒥ ᑲᑎᒪᔩᑦ ᐃᓕᓐᓂᐊᕐᓂᕐᒧᑦ 
ᑐᒃᓯᕋᐅᑕᐅᔪᖅ ᐃᓄᓕᕆᔨᑐᖃᒃᑯᓐᓂ

ᑲᓇᑕᒥ ᐅᑭᐅᖅᑕᖅᑐᒥ ᐸᕐᓇᐅᑎ ᐅᑭᐅᖅᑕᖅᑐᕗᑦ, 
ᐱᖅᑯᓯᖅᐳᑦ, ᓯᕗᓂᒃᓴᕗᑦ2009 ᑲᓇᑕᐅᑉ ᒐᕙᒪᖓ

ᓄᑖᖑᔪᖅ ᐱᓕᕆᖃᑎᖐᓐᓂᖅ ᐅᑭᐅᖅᑕᖅᑐᒥ 
ᓯᕗᓕᖅᑎᐅᓂᕐᒧᑦ ᐆᒃᑑᑎ2017

ᐃᓄᓕᕆᔨᑐᖃᒃᑯᑦ ᑲᓇᑕᒥ ᒥᓂᔅᑕᖓ ᑭᒡᒐᖅᑐᐃᓂᕐᒧᑦ 
ᐅᑭᐅᖅᑕᖅᑐᒥ ᓯᕗᓕᖅᑎᐅᓂᕐᒧᑦ

ᐱᕕᖃᖅᑎᑕᐅᓂᕐᒥ ᖃᓄᐃᓕᐅᕆᐊᓂᕐᒧᑦ: ᐱᕙᓪᓕᐊᓂᕐᒧᑦ ᐅᓂᒃᑳᖅ
ᑲᓇᑕᐅᑉ ᓄᑖᙳᖅᑎᕆᔭᖓᓂ ᐅᑭᐅᖅᑕᖅᑐᒥ ᖃᐅᔨᓴᕐᓂᕐᒧᑦ2005

ᐱᓕᕆᕝᕕᒃ ᒐᕙᒪᓕᕆᓂᕐᒧᑦ; ᑐᓂᔭᐅᔪᖅ ᑖᒃᑯᓄᖓ ᓄᓇᒥᙶᖅᑐᓂ
ᑭᒡᓕᓯᓂᐊᕐᓂᕐᒥᑦ ᐊᒻᒪ ᓴᓇᔪᓕᕆᓂᕐᒥᑦ ᖃᐅᔨᓴᕐᓂᕐᒥᑦ ᑲᑎᒪᔩᑦ ᑲᓇᑕᒥ
(NSERC), ᐃᓄᓕᕆᓂᕐᒧᑦ ᑭᒡᓕᓯᓂᐊᕐᓂᖅ ᐊᒻᒪ ᐃᓄᓕᕆᓂᕐᒧᑦ
ᖃᐅᔨᓴᕐᓂᕐᒥᑦ ᑲᑎᒪᔩᑦ (SSHRC), ᑲᓇᑕᒥ ᐱᓕᕆᕝᕖᑦ
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᐅᔨᓴᕐᓂᕐᒧᑦ (CIHR) ᐊᒻᒪᓗ ᐸᕐᓇᐅᔨᒃᑯᑦ
ᑲᑎᒪᔨᕋᓛᖏᓐᓄᑦ ᐅᖃᐅᓯᖃᕐᓂᕐᒥᑦ ᐅᑭᐅᖅᑕᖅᑐᒥ ᖃᐅᔨᓴᕐᓂᕐᒧᑦ

ᐋᖅᑭᒃᓱᐃᓂᕐᒥᑦ ᐅᑭᐅᖅᑕᖅᑐᒥ ᐊᑐᐊᒐᕐᒥ − ᑲᓇᑕᒥ ᓯᕗᓕᖅᑎᐅᓂᕐᒥᑦ
ᐱᓕᒻᒪᒃᓴᐃᓂᖅ ᑎᑎᕋᖅᓯᒪᔪᓂ 8 − ᐃᑲᔪᖅᓱᕐᓂᖅ ᑭᒡᓕᓯᓂᐊᕐᓂᕐᒧᑦ,
ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪ ᐃᓕᖅᑯᓯᓕᕆᓂᕐᒧᑦ ᑲᑐᔾᔨᖃᑎᒌᓂᕐᒥᑦ
ᐅᑭᐅᖅᑕᖅᑐᒥ

1997
ᒪᓕᒐᓕᐅᕐᕕᒡᔪᐊᑉ ᐅᖃᓕᒫᒐᖃᕐᕕᐊ ᖃᐅᔨᓴᕐᓂᕐᒧᑦ; 
ᒪᓕᒐᓕᐅᕐᕕᒡᔪᐊᑉ ᑲᑎᒪᔨᕋᓛᖏᑦ ᑲᓇᑕᐅᑉ ᓯᓚᑖᓂᓕᕆᓂᕐᒧᑦ 
ᐊᒻᒪ ᓄᓇᕐᔪᐊᕐᒥ ᑕᐅᖅᓰᓂᕐᒧᑦ

Canada and Polar Science1987 Indian Affairs and Northern Developmentᑲᓇᑕ ᐊᒻᒪᓗ ᐅᑭᐅᖅᑕᖅᑐᓕᕆᓂᕐᒧᑦ ᑭᒡᓕᓯᓂᐊᕐᓂᖅ1987 ᐃᓄᓕᕆᔨᑐᖃᒃᑯᑦ

ᐱᓕᕆᕝᕕᒃ ᐅᑭᐅᖅᑕᖅᑐᒥ ᖃᐅᔨᒪᔭᐅᔪᓂ ᑲᓇᑕᒥ2014 ᑲᓇᑕᒥ ᐅᑭᐅᖅᑕᖅᑐᓕᕆᓂᕐᒧᑦ ᑲᑎᒪᔨᖏᑦ

ᐃᓚᓕᐅᔾᔭᐅᓯᒪᔪᖅ C:
ᐊᔾᔨᒌᙱᑦᑐᑦ ᑐᑮᑦ ᐊᑐᖅᑕᐅᔪᑦ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒥᑦ
ᑐᑭᖓ ᓇᓗᓇᐃᒃᑯᑕ ᐆᒃᑑᑏᑦ

ᐃᓄᐃᑦ ᓄᓇᖁᑎᖏᑦ ᑲᓇᑕᒥ. ᐃᓚᖃᖅᑐᑦ ᓄᓇᓕᐅᔪᓂ ᑎᓴᒪᓂ
ᐃᓄᐃᑦ ᓄᓇᖏᑕ ᐊᕕᒃᑐᖅᓯᒪᓂᖏᓐᓂ: ᓄᓇᑦᓯᐊᕗᑦ (ᓛᐸᑐᐊᑉ
ᓯᔾᔭᑉᐸᓯᖓ ᐅᐊᖕᓇᖓᓂ), ᓄᓇᕕᒃ (ᑯᐊᐸᒃ ᑕᕐᕋᖓᓂ), ᓄᓇᕗᑦ
ᐊᒻᒪ ᐃᓄᕕᐊᓗᐃᑦ ᓄᓇᑦᓯᐊᕐᒥ. ᑖᒃᑯᐊ ᐊᕕᒃᑐᖅᓯᒪᔪᑦ ᐃᓄᖕᓄᑦ
ᓄᓇᖁᑎᒋᔭᐅᔪᑐᖃᖅ ᑲᓇᑕᒥ.

ᐃᓄᐃᑦ ᓄᓇᖕᒐᑦ 2011. ᑭᒡᓕᓯᓂᐊᖅᑎᒃᑯᑦ ᑲᓇᑕᒥ. ᑲᓇᑕᒥ ᐊᖏᕐᕋᕆᔭᐅᔪᓂ
ᖃᐅᔨᓴᕐᓂᕐᒧᑦ ᑐᑭᓕᐅᖅᓯᒪᔪᑦ: ᐃᓂᒋᔭᐅᔪᖅ ᐊᖏᕐᕋᕆᔭᐅᔪᓄᑦ 
− ᐃᓄᐃᑦ ᓄᓇᖕᒐᑦ

ᐃᓂᖓ ᐅᐊᖕᓇᖓᓂ ᓂᒋᑉᐸᓯᒻᒥ ᑭᒡᓕᒋᔭᐅᔪᖅ ᓄᓇᐅᑉ
ᖁᐊᖑᓂᖓ ᐊᓯᔾᔨᖅᑕᕐᓂᖓ

ᓄᓇᒥ ᓇᒦᓐᓂᖓ:
ᓄᓇᐅᑉ ᖁᐊᖑᓂᖓ
ᐊᓯᔾᔨᖅᑕᕐᓂᖓ

1991. ᑭᒡᓕᓯᓂᐊᖅᑎᒃᑯᑦ ᑲᑎᒪᔨᖏᑦ ᑲᓇᑕᒥ. ᐅᑭᐅᖅᑕᖅᑐᒥ
ᑭᒡᓕᓯᓂᐊᕐᓂᖅ ᐅᑭᐅᖅᑕᖅᑐᒥᐅᓄᑦ − ᐱᕈᐃᕙᓪᓕᐊᓂᖅ
ᑮᓇᐅᔾᔭᒃᓴᐅᑎᓂᑦ ᓇᖕᒥᓂᖅᓱᕈᓐᓇᕐᓂᕐᒧᑦ
2000. ᐃᓄᓕᕆᔨᑐᖃᒃᑯᑦ. ᐅᑭᐅᖅᑕᖅᑐᒥ ᑭᒡᓕᓯᓂᐊᕐᓂᕐᒥᑦ ᐊᒻᒪ
ᖃᕆᓴᐅᔭᓕᕆᔾᔪᑎᓂ ᑲᓇᑕᒥ − ᒐᕙᒪᑐᖃᒃᑯᑦ ᐊᑐᐊᒐᖓ ᐊᒻᒪ
ᖃᐅᔨᓴᕐᓂᕐᒧᑦ ᐸᕐᓇᐅᑖ
2000. ᓄᓇᒥᙶᖅᑐᓂ ᑭᒡᓕᓯᓂᐊᕐᓂᕐᒥᑦ ᐊᒻᒪ ᓴᓇᔪᓕᕆᓂᕐᒥᑦ
ᖃᐅᔨᓴᕐᓂᕐᒥᑦ ᑲᑎᒪᔩᑦ ᑲᓇᑕᒥ (NSERC) ᐊᒻᒪ ᐃᓄᓕᕆᓂᕐᒧᑦ
ᑭᒡᓕᓯᓂᐊᕐᓂᖅ ᐊᒻᒪ ᐃᓄᓕᕆᓂᕐᒧᑦ ᖃᐅᔨᓴᕐᓂᕐᒥᑦ ᑲᑎᒪᔩᑦ
(SSHRC)ᐱᓕᕆᔩᑦ. ᐅᐃᒪᓇᖅᑐᒥ ᐱᕕᖃᖅᑎᑕᐅᓕᕐᓂᕐᒧᑦ: ᐋᖅᑭᒋ -
ᐊᖅᓯᓂᖅ ᑲᓇᑕᐅᑉ ᐱᓕᕆᐊᕆᔭᖓ ᐅᑭᐅᖅᑕᖅᑐᒥ ᖃᐅᔨᓴᕐᓂᕐᒧᑦ
2005. ᐱᓕᕆᕝᕕᒃ ᐊᐅᓚᑦᑎᓂᕐᒧᑦ. ᐱᕕᖃᖅᑎᑕᐅᓂᕐᒥ
ᖃᓄᐃᓕᐅᕆᐊᓂᕐᒧᑦ: ᐱᕙᓪᓕᐊᓂᕐᒧᑦ ᐅᓂᒃᑳᖅ ᑲᓇᑕᐅᑉ
ᓄᑖᙳᖅᑎᕆᔭᖓᓂ ᐅᑭᐅᖅᑕᖅᑐᒥ ᖃᐅᔨᓴᕐᓂᕐᒧᑦ
2008. ᑲᑎᒪᔨᖏᑦ ᑲᓇᑕᒥ ᐃᓕᓐᓂᐊᕐᕕᑦ. ᑕᐅᑐᕐᕉᒐᖅ ᑲᓇᑕᒥ
ᐅᑭᐅᖅᑕᖅᑐᒥ ᖃᐅᔨᓴᕐᕕᒃᓴᒧᑦ ᖃᓄᐃᓕᐅᕈᑎᒃᓴᖅ:
ᐱᕕᖃᕐᓂᐅᔪᓂ ᐊᑐᐃᓐᓇᖃᕐᕕᐅᓂᖅ
ᓄᓇᒥᙶᖅᑐᓂ ᑭᒡᓕᓯᓂᐊᕐᓂᕐᒥᑦ ᐊᒻᒪ ᓴᓇᔪᓕᕆᓂᕐᒥᑦ
ᖃᐅᔨᓴᕐᓂᕐᒥᑦ ᑲᑎᒪᔩᑦ ᑲᓇᑕᒥ (NSERC) ᖃᐅᔨᓂᕐᒧᑦ
ᑐᓂᖅᑯᓯᐊᕐᓂᕐᒧᑦ ᐱᓕᕆᐊᒃᓴᖅ ᑐᑭᖓ

ᑕᒪᓐᓇ ᐃᓚᖃᕐᓂᑰᔪᖅ ᑭᓯᐊᓂ ᑭᒡᓕᒋᖏᑕᖏᑦ: ᓯᓚᒧᑦ
ᑭᒡᓕᓕᐅᖅᓯᒪᔪᑦ, ᑭᒡᓕᖓ ᓂᐅᕐᕈᑎᖃᕐᓂᕐᒥᑦ ᐆᓚᔪᓂ, 
ᐃᓂᒋᔭᐅᔪᑦ ᐅᖅᑰᓂᖃᕋᔪᒃᑐᑦ 10°C  ᑐᖔᓂ, ᓇᐹᖅᑐᑦ 
ᑭᒡᓕᖓ, ᐊᒻᒪ ᐆᓇᕐᓂᖏᑦ ᐊᔾᔨᒌᒃᑐᓂ.

ᓄᓇᒥ ᓇᒦᓐᓂᖓ:
ᑭᓱᑐᐃᓐᓇᐃᑦ

ᐱᖓᓱᑦ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᑦ:
ᔫᑳᓐ, ᓄᓇᑦᓯᐊᖅ ᐊᒻᒪ ᓄᓇᕗᑦ.

ᓄᓇᒥ ᑭᒡᓕᓕᐅᖅᓯᒪᓂᖓ:
ᑲᓇᑕᒥ ᐊᕕᒃᑐᖅᓯᒪᔪᑦ/
ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᑦ

2014. ᓄᓇᕗᒻᒥ ᒐᕙᒪᒃᑯᑦ, ᓄᓇᑦᓯᐊᕐᒥ ᒐᕙᒪᒃᑯᑦ, ᔫᑳᓐ ᒐᕙᒪᒃᑯᑦ.
ᐅᑭᐅᖅᑕᖅᑐᓕᒫᒥ ᐱᓕᕆᔾᔪᓯᖅ ᑭᒡᓕᓯᓂᐊᕐᓂᕐᒧᑦ

ᐅᐊᖕᓇᖓᓂ ᐅᑭᐅᖅᑕᖅᑑᑉ ᑭᒡᓕᓕᐅᖅᑕᐅᓯᒪᙳᐊᓂᖓᓄᓇᒥ ᑭᒡᓕᓕᐅᖅᓯᒪᓂᖓ:
ᐅᑭᐅᖅᑕᖅᑑᑉ 
ᑭᒡᓕᓕ ᐅᖅᑕᐅ ᓯ ᒪᙳᐊᓂᖓ

2007. ᒪᓕᒐᓕᐅᕐᕕᒡᔪᐊᑉ ᐅᖃᓕᒫᒐᖃᕐᕕᐊ. ᒪᓕᒐᓕᐅᕐᕕᒡᔪᐊᒥ
ᐅᖃᐅᓯᒃᓴᖅ: ᖁᑦᑎᒃᑐᕐᒦᓐᓂᖅ

ᐅᑭᐅᖅᑕᖅᑐᒦᓐᓂᖓ, ᑕᐃᒎᓯᐅᕗᖅ ᑕᐃᑲᙵ ᓗ.−ᐃ. ᕼᐋᒥᓕᓐᒥ
ᓚᕚᓪ ᓯᓚᑦᑐᖅᓴᕐᕕᒡᔪᖓᖓᓂ ᐊᑐᓲᖅ ᖁᓕᓂ 10-ᓂᒃ
ᒪᓕᒋᐊᓕᖕᓂᒃ ᓄᖅᑲᓂᕐᒧᑦ ᐅᑭᐅᖅᑕᖅᑐᒦᓐᓂᖓᓂ. ᕼᐋᒥᓕᓐᓂᐅᑉ
ᒪᓕᒋᐊᓕᖏᑦ ᐅᖃᖅᐳᖅ ᐃᓂᐅᔪᑦ “ᐅᑭᐅᖅᑕᖅᑐᒦᓗᐊᕈᓐᓃᓲᑦ”
ᓱᓇᒃᑯᑖᖃᓗᐊᖅᑎᓪᓗᒋᑦ ᐊᒻᒪ ᐅᐸᒐᒃᓴᐅᓗᐊᓕᖅᑎᓪᓗᒋᑦ. 
ᐃᓚᖏᑦ ᐃᓚᒋᕙᐅᔪᑦ “ᐱᕐᔪᐊᒥ”, “ᐅᖓᓯᒃᑐᒥ” ᐊᒻᒪ 
“ᐅᐊᖕᓇᐅᑉ ᕿᑎᐊ”.

ᕼᐋᒥᓕᓐ:
ᐅᑭᐅᖅᑕᖅᑐᒦᓐᓂᖓ

1977. ᑭᒡᓕᓯᓂᐊᖅᑎᒃᑯᑦ ᑲᑎᒪᔨᖏᑦ ᑲᓇᑕᒥ. ᐅᐊᖕᓇᖓᓄᑦ
ᕿᕕᐊᖓᓗᓂ: ᐸᕐᓇᒍᑎ ᐊᒻᒪ ᑭᒡᓕᓯᓂᐊᕐᓂᕐᒧᑦ ᐊᑐᐊᒐᖅ
ᐅᑭᐅᖅᑕᖅᑐᒥ ᐱᕙᓪᓕᐊᑎᑦᑎᓂᕐᒧᑦ
2003. ᑲᓇᑕᐅᑉ ᓯᓚᑦᑐᖅᓴᕐᕕᒡᔪᖓᖏᑕ ᑲᑐᔾᔨᖃᑎᒌᖏᑦ
ᐅᑭᐅᖅᑕᖅᑐᓕᕆᓂᕐᒧᑦ ᐃᓕᓐᓂᐊᕐᓂᕐᒧᑦ. ᐃᑉᐱᒍᓱᑦᑎᐊᕐᓂᕐᒧᑦ
ᑐᙵᕖᑦ ᖃᐅᔨᓴᖅᑐᓕᕆᓂᕐᒧᑦ ᐅᑭᐅᖅᑕᖅᑐᒥ

ᑐᑭᖓ ᓇᓗᓇᐃᒃᑯᑕ ᐆᒃᑑᑏᑦ

ᑐᑭᒥ ᐃᓚᓕᐅᔾᔨᖏᑦᑐᑦ 2009. ᐃᓄᓕᕆᔨᑐᖃᒃᑯᑦ. ᑲᓇᑕᒥ ᐅᑭᐅᖅᑕᖅᑐᒥ ᐸᕐᓇᐅᑎ
ᐅᑭᐅᖅᑕᖅᑐᕗᑦ, ᐱᖅᑯᓯᖅᐳᑦ, ᓯᕗᓂᒃᓴᕗᑦ
ᐃᓄᓕᕆᓂᕐᒧᑦ ᑭᒡᓕᓯᓂᐊᕐᓂᖅ ᐊᒻᒪ ᐃᓄᓕᕆᓂᕐᒧᑦ
ᖃᐅᔨᓴᕐᓂᕐᒥᑦ ᑲᑎᒪᔩᑦ (SSHRC)
ᑲᓇᑕᒥ ᐱᓕᕆᕝᕕᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᐅᔨᓴᕐᓂᕐᒧᑦ
(CIHR)

ᐅᑭᐅᖅᑕᖅᑑᑉ ᐃᓂᖏᑦ, ᐊᑐᖅᑕᐅᑎᓪᓗᒍ ᑲᓇᑕᒧ, ᑐᑭᖃᖅᑐᖅ
ᓄᓇᓕᒫᑦ 60 ᑭᒡᓕᖓᓂ ᐅᐊᖕᓇᖓᓃᑦᑐᓂ ᐊᒻᒪ ᓄᓇᓕᒫᓂ
ᐅᐊᖕᓇᖓᓃᑦᑐᑦ ᓂᒋᐅᑉ ᑭᒡᓕᖓᓂ ᓄᓇᐅᑉ ᖁᐊᖑᓂᖓ
ᐊᓯᔾᔨᖅᑕᕐᓂᖓ ᐊᒻᒪ, ᐊᑐᖅᑕᐅᑐᐃᓐᓇᑎᓪᓗᒍ ᐅᕝᕙᓘᓐᓃᑦ
ᓄᓇᕐᔪᐊᕐᒥ ᐱᔾᔪᑎᖃᖅᑎᓪᓗᒋ, ᑐᑭᖃᖅᐳᖅ ᐅᑭᐅᖅᑕᖅᑐᖓ
ᓄᓇᕐᔪᐊᑉ, ᓄᓇᓕᕐᔪᐊᕐᓗ ᐋᓐᑦᐋᒃᑎᑲ.
ᐅᑭᐅᖅᑕᖅᑐᖅ, ᐊᑐᖅᑕᐅᔭᕌᖓᑦ ᑲᓇᑕᒥ, ᑐᑭᖃᖅᐳᖅ ᑕᐃᒃᑯᐊ
ᐃᓂᐅᔪᑦ ᑲᓇᑕᒥ
(a) 60 ᑭᒡᓕᙳᐊᑉ ᐅᐊᖕᓇᖓᓂ ᐅᐊᖕᓇᐅᑉ ᓴᓂᒧᑦ; ᐅᕝᕙᓘᓐᓃᑦ
(b) ᓂᒋᐊᓂ 60 ᑭᒡᓕᖓᓂ ᐅᐊᖕᓇᖓᓂ ᑭᓯᐊᓂ ᐅᐊᖕᓇᖅ
ᓂᒋᑉᐸᓯᐅᑉ ᑭᒡᓕᖓᓂ ᓄᓇᐅᑉ ᖁᐊᖑᓂᖓ ᐊᓯᔾᔨᖅᑕᕐᓂᖓ.
(ᐋᒃᑏᒃ)

ᐅᐊᖕᓇᖅ 60 1991. ᒪᓕᒐᓕᕆᔨᒃᑯᑦ ᑲᓇᑕᒥ.
ᑲᓇᑕᒥ ᐅᑭᐅᖅᑕᖅᑐᓕᕆᓂᕐᒧᑦ ᑲᑎᒪᔨᖏᑦ ᐱᖁᔭᖅ

2014. ᒪᓕᒐᓕᕆᔨᒃᑯᑦ ᑲᓇᑕᒥ.
ᑲᓇᑕᐅᑉ ᖁᑦᑎᒃᑐᖓᓂ ᖃᐅᔨᓴᕐᕕᒃ ᐱᖁᔭᖓ

ᐅᑭᐅᖅᑕᖅᑑᑉ ᐱᖁᑎᖏᓐᓄᑦ ᐱᔪᓐᓇᐅᑎᖏᑦ ᐊᒻᒪ ᑭᒡᓕᖏᑦ
ᐋᖅᑭᒃᓱᖅᓯᒪᔪᑦ ᒪᓕᒐᖅᑎᒍᑦ ᕿᒥᕐᕈᔭᐅᓂᒃᑯᑦ ᓄᓇ ᐊᒻᒪ
ᐊᔾᔨᒌᙱᑦᑐᓄᑦ ᑲᑐᔾᔨᖃᑎᒌᓄᑦ ᑲᒪᒋᔭᐅᓪᓗᑎ ᐱᔾᔪᑎᒋᓪᓗᒍ
ᓄᓇᐅᑉ ᖃᓄᐃᑦᑑᓂᖓᓂ ᐅᕝᕙᓘᓐᓃᑦ ᑲᒪᒋᔭᐅᔪᒪᓂᖓᓂ.
ᑲᓇᑕᒥ ᓄᓇᒥ ᖃᐅᔨᓴᕈᑎ (CLSS) ᓇᓗᓇᐃᖅᓯᔪᑦ ᐃᓂᖏᓐᓂ
ᐱᔪᓐᓇᐅᑎᓂᒡᓗ, ᐅᔭᕋᕐᓂᐊᕐᓂᕐᒧᑦ, ᐅᖅᓱᐊᓗᖕᒧ ᒑᓯᒧᓪᓗ,
ᐱᖁᑎᓄᑦ ᐅᕝᕙᓘᓐᓃᑦ ᓄᓇᑖᕈᑎᓄᑦ. ᑲᓇᑕᒥ ᓄᓇᒥ ᖃᐅᔨᓴᕈᑎ
(CLSS) ᐊᑐᐃᓐᓇᐅᑎᑦᑎᔪᑦ ᑕᒪᐃᓐᓂ ᑎᑎᖅᑲᓪᓚᑦᑖᓂ
ᖃᐅᔨᓴᕈᑎᓄᑦ. ᓄᓇᕐᔪᐊᕐᒥ ᑭᒡᓕᐅᔪᑦ ᐱᓇᓱᐊᖅᑕᐅᔪᑦ ᐊᒻᒪ
ᑲᒪᒋᔭᐅᔪᑦ ᐅᓄᖅᑐᓄᑦ ᒐᕙᒪᑐᖃᒃᑯᓐᓂ ᑲᑐᔾᔨᖃᑎᒌᖑᔪᓂ.

ᓇᖕᒥᓂᕆᔭᐅᓂᖓᓄᑦ
ᐱᔪᓐᓇᐅᑎᒋᔭᐅᔪᑦ

2016. ᓄᓇᒥᙶᖅᑐᓕᕆᔨᒃᑯᑦ ᑲᓇᑕᒥ. ᐅᑭᐅᖅᑕᖅᑐᒥ 
ᑭᒡᓕᖓᓄᑦ ᑐᑭᖓ.

ᔭᖕ ᓇᓗᓇᔭᖅᑕᖓᓕ ᐃᒫ: “...ᔫᑳᓐ ᐊᒻᒪ ᓄᓇᑦᓯᐊᖅ, ᑯᐊᒐᒃ
ᑕᕐᕋᖓ, ᓛᐸᑐᐊᓕᒫᕐᓗ ᑲᓇᑕᒥ... ᑖᓐᓇᓗ] ᑕᕆᐅᕐᒥᐅᑦ
ᐅᑭᐅᖅᑕᖅᑑᑉ ᑕᕆᐅᕐᔪᐊᖓᓂ ᑕᕆᐅᓪᓗ ᖃᓂᒋᔮᓃᑦᑐᑦ, ᐱᐅᕆᖕ,
ᓱᒃᓯ, ᐱᐅᕗᑦ, ᐊᑯᑭᑦᑑᑉ, ᓄᐊᕇᔭᓐ, ᐸᕋᓐᓯ, ᑲᕋ, ᓚᑉᑎᕝ, ᐊᒻᒪ
ᑲᓇᖕᓇᖓ ᓴᐃᐱᐅᕆᔭᓐ ᑕᕆᐊᖏᑦ.” ...ᑲᓇᑕᒥᓪᓗ, ᐱᖓᓱᑐᐃᑦ
ᑲᓇᖕᓇᖓᓃᑦᑐᑦ ᑲᓇᑕᐅᑉ ᐊᕕᒃᑐᖅᓯᒪᓂᖓᓂ ᐱᖃᙱᑦᑐᑦ
ᑐᑭᓯᓇᖅᑐᓂ ᐅᑭᐅᖅᑕᖅᑐᒧᑦ ᐊᑐᐊᒐᕐᒨᖓᔪᓂ. ᐅᖓᓯᒃᑐᒦᑦᑐᑦ
ᐅᐊᖕᓇᖓᓂ ᑯᐊᐸᒃᒥ ᐊᒻᒪ ᓛᐸᑐᐊᒥ, ᐅᑭᐅᖅᑕᖅᑑᑉ
ᖃᓄᐃᓕᖓᓂᖏᑦ 60 ᑭᒡᓕᙳᐊᑉ ᐊᑖᓂ, ᐅᓄᖅᓱᐃᓪᓗ 
ᑲᓇᑕᐅᑉ ᓂᒋᐊᓂ ᐊᕕᒃᑐᖅᓯᒪᔪᑦ ᐊᖏᔪᓂ ᓄᓇᖁᑎᓖᑦ
ᓄᓇᖃᖅᑳᖅᑐᓕᕆᔨᕐᔪᐊᒃᑯᑦ ᓇᓗᓇᐃᕆᓪᓗᓂᐅᒃ 
“ᐅᑭᐅᖅᑕᖅᑑᑉ ᕿᑎᐊ.”

ᔭᖕ: ᓯᓚᕐᔪᐊᓕᒫᒥ
ᐅᑭᐅᖅᑕᖅᑐᖅ

1997. ᑲᓇᑕᐅᑉ ᒐᕙᒪᖓᑕ ᒪᓕᒐᓕᐅᕐᕕᒡᔪᐊᖓ. ᐋᖅᑭᒃᓱᐃᓂᕐᒥᑦ
ᐅᑭᐅᖅᑕᖅᑐᒥ ᐊᑐᐊᒐᕐᒥ − ᑲᓇᑕᒥ ᓯᕗᓕᖅᑎᐅᓂᕐᒥᑦ

1    ᑭᒡᓕᓯᓂᐊᖅᑎᒃᑯᑦ ᑲᓇᑕᒥ, “ᐅᖓᓯᖕᓂᖓ ᐃᓅᓂᐊᕐᓂᕐᒧᑦ ᓂᕆᐅᒋᔭᐅᓂᖅ ᒥᑭᒡᓕᒋᐊᕐᓂᐊᖅᑐᖅ ᓄᓇᖃᖅᑳᖅᓯᒪᔪᓄᑦ 
     ᐊᒻᒪ ᑕᒪᐃᓐᓄᑦ ᑲᓇᑕᐅᑉ ᐃᓄᓕᒫᖏᓐᓄᑦ”, ᐊᑐᐃᓐᓇᐅᑎᑕᐅᔪᖅ ᓄᕕᐱᕆ 13, 2017, https://www.statcan.gc.ca/pub/
     89-645-x/2010001/life-expectancy-esperance-vie-eng.htm. https://www.statcan.gc.ca/pub/89-645-x/2010001/
     life-expectancy-esperance-vie-eng.htm

2    ᑭᒡᓕᓯᓂᐊᖅᑎᒃᑯᑦ ᑲᓇᑕᒥ, 2016 ᓈᓴᖅᑕᐅᓂᖏᑦ, ᓴᖅᑭᑕᐅᓯᒪᙱᑦᑐᑦ ᓴᓇᔭᐅᔪᖅ ᐃᓄᐃᑦ ᑕᐱᕇᑦ ᑲᓇᑕᒃᑯᓐᓄ.

3    ᓄᓇᕐᔪᐊᕐᒥ ᑲᑐᔾᔨᖃᑎᒌᑦ (UN) ᐃᓄᖕᓄᑦ ᐱᔪᓐᓇᐅᑎᒋᔭᐅᔪᓄᑦ, “ᐋᓕᕕᔪ ᑎ ᓯᑰᑐ, ᐅᓂᒃᑳᓕᐅᖅᑎ ᐱᔪᓐᓇᐅᑎᒋᔭᐅᔪᓄᑦ 
     ᓂᕿᒃᓴᖃᕐᓂᕐᒧᑦ: ᑲᓇᑕᒧᑦ ᓂᐅᕐᕈᓂᖓ 6-ᒥᑦ 16-ᒧᑦ ᒪᐃ 2012-ᒥ” (ᔨᓃᕙ, ᓱᐃᑦᓱᓚᓐ: ᓄᓇᕐᔪᐊᕐᒥ ᑲᑐᔾᔨᖃᑎᒌᑦ, ᒪᐃ 2012, 
     ᐊᑐᐃᓐᓇᐅᑎᑕᐅᔪᖅ ᑎᓯᐱᕆ 12, 2017, http://www.srfood.org/images/stories/pdf/officialreports/

